
“An ni nach cluinn mi an diugh cha 'n aithris mi maireach.”

Facal do na Nigheannan 0Oga
LITIR IV.

Ma tha h-uile nigheann ’'na deagh nighinn,
Co as a tha na droch mhnathan a tighinn?

—Sean-fhacal.

AN uair a chi sinn deagh nigheann bithidh a h-uile duil againn gu ’'n
dean i deagh bhean. Ma ’'s math leinn deagh mhnathan a dheanamh de na
nigheannan feumaidh sinn an teagasg, agus an t-eolas sin a tha
feumail dhaibh a thoirt dhaibh ann an am. Tha ceithir nithean
sonraichte ann a dh’ fheumas a h-uile nigheann a bhith aice mu 'n
urrainn i bhith ’'na deagh mhnaoi. Feumaidh i anns a’ cheud aite a
bhith.

DIADHAIDH.

An uair a dh’ amhairceas sinn ann an eachdraidh an t saoghail chi
sinn gu soilleir gu robh soirbheachadh aimsireil a’ dol ann an cois
na diadhachd o thus, agus mar an ceudna, gu robh na mnathan ’'na
meadhon air a bhith deanamh, araon moran math, agus moran uilc, anns
an t-saoghal. Nach ann air tailleabh nan droch mhnathan a thainig an
dile air an t-saoghal? 'S ann gun teagamh. Tha sinn a’ leughadh anns
an aon leabhar a dh’ innseas an fhirinn ghlan a mach air a ceann
duinn, gun do thoisich an saoghal ri dhol thun na dunach, aon uair
's gun do thoisich daoine diadhaidh ri posadh nigheannan briagha
ann—-diadhaidh. Biodh iad briagha no grannda ma tha iad ann-diadhaidh
tha’n dunaigh orra, ach ma tha iad glé bhriagha, agus iad ann-
diadhaidh, ’'s ann is mile miosa iad. Araon ann an Sgriobtuiribh an
t-Seann Tiomnaidh, agus ann an Sgriobtuiribh an Tiomnaidh Nuadh, tha
e air a thoirmeasg do dhaoine diadhaidh a bhith posadh mhnathan ann-
diadhaidh. Far am bheil teaghlaichean ’'s ann aig na mathraichean a
tha 'n cothrom a’s fhearr air a bhith teagasg na cloinne. Feumaidh
na h-athraichean a bhith, mar a’'s trice, air cheann an cosnaidh,
agus air an aobhar sin cha ’'n ’eil uibhir chothrom aca air a bhith
"teagasg, agus a’' cur eisimpleir mhath roimh 'n chloinn. Nach i
chainnt mhathaireil a bhios aig a’ chloinn? Nach ’eil an sean-fhacal
ag radh mar so—“Nigheann mar a mhathair.” “An car a bhios anns a’
mhathair is gnath leis a bhith ’'s a’ nighinn.” “Millidh aon bho
buaile, 's buairidh aon bhean baile.” B’ aithne dhomh seann duine
c0ir a thuirt gur i bean mhath an t-aon chreutair a’s fhearr a th’



air an t-saoghal, agus gur i droch bhean an creutair a’'s miosa th’
air. Bha ’'n fhirinn aige. Nach ann air mnaoi a chuir Dia an t urram
bu mho a chuir e air creutair cruthaichte riamh? Nach lionar an
aireamh de mhnathan diadhaidh air am bheil iomradh againn anns a’
Bhiobull? A dh’ aon fhacal tha na mnathan diadhaidh nan cumhachd
mhoir ann an laimh Dhé, a chum math a dheanamh. Teagaisgidh iad le
'n deagh chaitheamh-beatha cho math agus le ’'n comhairle a’
mhuinntir am measg am bi iad a caitheamh am beatha. Beag air bheag,
fasaidh an teaghlaichean suas ann an eolas air deagh bheusan mar a
tha firinn is onair, caoimhneas is caranas, iochd is trocair,
cairdeas is daimhealachd. Bithidh mor-mheas aca air gach sochair a
bhuilich Dia air a shluagh, mar a tha meadhonan nan gras, agus
orduighean an t-soisgeil, latha ’'n Tighearna, agus gach am
sonraichte eile do 'm bheil eaglais Dhé a’ deanamh feum a chum a
bhith 'cur as do chumhachd an dorchadais. An uair a thig fear-an-
taighe dhachaidh anns an fheasgar 's e cho cas ri cat ann an carn
air son ni eiginn cearr a thubhairt, no ’'rinn no ’chuala e,
feuchaidh a’ bhean dhiadhaidh ri saod a chur air le bhith
caoimhneil, ciuin, siobhalta, modhail ris. Bidh cuimhne aice gu
bheil e sgriobhta gur beannaichte luchd-deanamh na sithe. Ma thig e
dhachaidh oidhche eile 's e ’'n déigh amadan is ball-buird a dheanamh
dheth fhéin leis a’ mhisg, bheir i dha gach modh ’'s gach
comhfhurtachd a’s coir dhi; ach an uair a dh’ fhuaraicheas e, bheir
i, gu ciuin, siobhalta, foighidneach, comhairle air, ann an ainm
Dhé, e sgur de 'n mhisg. A dh’ aon fhacal, innsidh i ’'n fhirinn dha
ann an gradh, agus bithidh a h-obair air a beannachadh air aon doigh
no doigh eile. Ach a bhean ann-diadhaidh an uair a thig fear-an-
taighe dhachaidh uice cas, no crosda, no air mhisg, lasaidh i mar am
fudar, agus smadaidh, is cainidh, is ithidh iad a chéile. Tha e
cheart cho docha gu ’'n dean a’ chlann a’' cheart ni an uair a dh’
fhasas iad mor. “Na chi na big ’'s e ni na big; na chluinneas iad
e chanas iad.” Bithidh a’ bhean dhiadhaidh ’'na solus, cha 'n ann a
mhain d’ a teaghlach fhéin, ach mar an ceudna d’ a coimhearsnaich
d’ a luchd-eolais. Feumaidh gur h-i ’'n diadhachd fhior agus neo-
shalach a bhios aice, ar neo cha mhor is fhiach i. Tha moran bhan
ann aig nach 'eil ach coslas na diadhachd. Ni iad crabhadh, is
osnaich, is ochanaich gu leor; ach innsidh iad na breugan, cul-
chainidh iad na coimhearsnaich, agus aithrisidh iad gach sgainnil is
droch sgeul a chluinneas iad air an coimhearsnaich le mor
thoilinntinn. So a cheart mhuinntir a ni gairdeachas anns an eucoir,
agus aig nach 'eil an gradh sin a tha teachd o Dhia, agus a chuireas
foluch air moran pheacannan. Dona ’'s mar a tha na mnathan ann-
diadhaidh cha ’'n ’'eil iad a leith cho cunnartach ri luchd a’
chrabhaidh ’'s na h-ochanaich. A nigheannan 0ga, ann an tus ’ur latha
leanaibh an fhior dhiadhachd. Tha na ceumannan a’s coir dhuibh a
ghabhail air an cur gu soilleir fa ’'r comhair ann am facal Dhé. Mur
dean sibh so cha bhi rath oirbh fhéin no air ’ur teaghlaichean ma
theid sibh gu brath an ceann theaghlaichean.

Is mi bhur caraid,
BODACHAN A’ GHARAIDH.

Aonghas Donn Ghlinn Fraoich.



LE SEUMAS N. MAC-FHIONGHAIN.
CAIB. VII.

CHA robh sealladh air Calum! Cha robh fios aig Aonghas air an t-
saoghal mhor dé theireadh na dheanadh e. Sheall e mu 'n cuairt, an
duil nach do dh’ amais o air an an aite cheart; ach cha b’ urrainn
mearachd a bhi ann, oir bha an rop an crochadh air a chraoibh far an
do dh’' fhag e e. Smaointich e sin gur a docha gun robh Calum a
gabhail fadachd, ’'s gun d’ thug e ceum taobh air choireiginn.
Ghlaodh e ris aird a chlaiginn, uair is uair, ach a mach o mhac-
talla cha d' fhuair e freagairt. Faodaidh sinn a thuigsinn an staid
inntinn anns an robh Aonghas Donn Ghlinn Fraoich—cho aonaranach ’'s a
bha e ga fhaighinn fhéin, air tir ann a fasach ann an duthaich chéin
—an companach a dh’ fhag e o chionn uair na dha air a dhol &
sealladh, mar gun sluigeadh an talamh e. Cha do thuig Aonghas uige
so dé cho aonaranach ’'s a bhiodh duine as aonais a sheodrsa fhéin,
agus bheireadh e aig an am deich bliadhna da bheatha airson
cuideachd Eoghain ghoraich fhéin, a dh’ fhag e ’'sa ghleann. Sheall e
mu 'n cuairt a nis air gach taobh, agus bheachdaich e na bu dluithe
air an talamh, agus thug e ’'n aire gun robh am feur air a stampadh
's air a phronnadh mu 'n cuairt do ’'n chraoibh aig na dh’ fhag e
Calum. Chaidh e air a ghluinean far an robh am feur air a lubadh,
agus thug e ’'n aire do luirg iongantach anns an uir a bha ma chuairt
air tom-sheangan. Sheall e gu math ’'s dh’ aithnich e gum bu lorg
duine 'bh’ ann, ach cha b’e "lorg fhéin na lorg Chalum. Cha ’'n fhac’
Aonghas a leithid riamh. Cha b’e cas ruisgte ’'rinn i, ’'s cha b’e
brog a rinn i. Ann an tiotadh thuig Aonghas mar a bha; oir leugh e
iomadh uair mu dheidhinn nan Innseanach, ’'s an caiseart a bhiodh iad
a cleachdadh ris an cainte mocaisean. Cha robh teagamh sam bith aige
nis nach buidheann dhe na daoine fiadhaich so a thainig an rathad
agus a fhuair greim air Calum. Smaointich Aonghas air na leugh ’'s na
chual’ e riamh mu na daoine-buidhe (mar theirteadh gu bitheanta
riutha) cho guineach, cruaidh-chridheach, ’'s cho innleachdach airson
beartan-bais a dheilbh do 'n naimhdean. Ach bha dochas aig Aonghas
fhathast. Bha fios aige gun robh Calum innleachdach agus
misneachail, agus mar sin gun deanadh e beart air choireiginn airson
a bheatha ’'shabhaladh. “Agus is docha,” ars’ Aonghas ris fhéin, “gur
h—ann a gheibh mi Calum am broilleach na cuideachd.”

Tha sinn a faicinn le so nach do chaill Aonghas a dhochas idir, ’'s e
nach do chaill. Chuir e roimhe gun toireadh e aghaidh air a choille
ghruamach am feasgar ud fhéin air lorg a charaid. ’'N uair a thainig
e thun a cho-dhunadh so, thuirt e ris fhéin gu 'm b’ e 'n gliocas
dha mu 'm falbhadh e, cuairt eile thoirt an rathad a bha spruillach
na luinge, air chor ’'s gun toireadh e leis biadh, agus feuch am
faigheadh e arm de sheorsa air choireiginn.’S e sin a rinn e. Fhuair
e pocan beag sgiobalta anns na chuir e na bha dhith air de bhiadh,
agus an sin thug e suil gheur ma chuairt feuch am faigheadh e gunna,
na daga, na biodag fhéin, a bhiodh feumail dha air a thurus. Fhuair
e 'n Uine ghoirid ciste chalma ann a sgorr creige a bhuineadh, a
réir coltais, do dh’ fhear de na h-oifigich, agus le cnapach mhath
de chloich cha robh Aonghas fada ’'leigeil solus an latha na broinn,



agus a leigeil na bha stigh a mach. An am a bhi rannsachadh so,
smaointich Aonghas air iomadh bodach an taobh thall na chuan a
bhiodh ann am Parras air feadh gach riomhadh 'us iomasgladh a bha
dol a dholaidh air a chladach gharbh so. A measg gach ni fhuair e
deagh ghunna aqus daga, ’'s gach acfhuinn is biadh a

bhuineadh dhaibh 'n am cas na cunnart. Mar an ceudna chuir Aonghas,
ged nach robh fios aige c’arson, sgathan beag, cruinn a fhuair e na
phocaid. Ann an aite eile, a réir coltais, far an do bhristeadh
ciste an t-saoir air na creagan, fhuair Aonghas tuagh chnapach nach
robh ao-coltach ri tuagh-chatha, agus chuir e na chrios 1i; agus
feumar aideachadh le firinn gun robh Aonghas air a dheagh
uidheamachadh air choinneamh namhaid sam bith a thachradh ris ’sa
choille mhéir. Thog e air agus thug e aghaidh an iar-dheas, oir bha
e cinnteach gu’ m b’e sin an rathad a ghabh na h-Innseanaich. Cha
robh e furasda dha astar mér sam bith a chuir na dhéigh aig cho
tiugh ’'sa bha choille-méran do dh’ fhiodh marbh na shineadh, air
chor s gu 'm b’ éiginn dha iomadh uair a rathad a ghearradh roimhe.
Cha ’'n fhac' Aonghas air a thurus am feasgar ud creutair bu ghairge
na coinean. Bha eunlaith gu leor ri fhaicinn, agus air dha giadh
fhaicinn a dol seachad os a chionn smaointich e gun cuireadh e
deuchainn air a ghunn’ ur. Suas ri ghuallain bha e, 's ann an
tiotadh bha 'n giadh a nuas ma cheann, car ma char. Cha b’ urrainn a
mhusg aig Donnachadh Ban fhéin deanamh dad na b’ fhearr. An uair a
chaidh a ghrian fodha rainig Aonghas gleann beag, boidheach, agus
bho na bha e gu math sgith, smaointich e gun cuireadh e seachad an
oidhche ann. Leig e e-fhéin sios air an fheur ghorm agus ghabh e
biadh. An uair a bha sin seachad shlaod Aonghas pairt dhe ’'n fhiodh
a bha ma chuairt na shineadh aig bruaich a ghlinne thun na blianaig
a thagh e, agus rinn e seorsa do chro airson e-fhéin a dhion an uair
a ghabhadh e tamh na h-oidhche. Cha robh e fada na shineadh san
daighnich so ’'n uair a bha e na chadal cho trom ri cloich, ged a bha
nis iomadh seorsa glaodh uamhalta ri ’'n cluinntinn a bristeadh
samhchair na h-oidhche. Cha robh e fada na chadal an uair a thoisich
e air bruadar. Shaoil leis gun robh e air mullach beinne a bha
anabarrach ard agus cas air gach taobh, ’'s an cuan mor thiomchioll.
Shéid a ghaoth, agus shéid i air chor’s nach facas riamh a leithid,
's esan a sin a sireadh Chalum. Mu dheireadh thall leag a ghaoth e
's chaidh e sios car ma char leis a bheinn, gus na rainig e bruaich
chas os cionn an uisge far an d’ fhuair e greim. Bha e na éiginn,
gun chomas aig’ air e-fhéin a shabhaladh. Thug e suil os a chionn
chunnaic e 0igh aluinn a tighinn a nuas guala na beinne. Dh’
aithnich e glé mhath i. Co bh’ ann ach Catriona? Shin i mach a lamh
mhin, gheal ga chuideachadh, ag radh aig a cheart am, ’'s fiamh a
ghaire air a gnuis, “Gabh misneach, ’Aonghais, theid gach ni leat!”
Dh' fhairich e sin 1 breith air ghuallainn air, ga tharruinn suas gu
aite sabhailte-'s dhuisg e. Dé b’ ioghnadh le Aonghas, an aite
Catriona fhaicinn ri ’thaobh mar a bha leth-dhuil aige, chunnaic e
gurrach mér, dubh na sheasamh ma choinneamh an taobh a stigh na

chro, agus smuid aige air ithe rudeiginn. Shuath e ’'shuilean gu
math, an duil gur h-ann a bruadar a bha e fhathast; ach cha b’ ann-
bha e ann a sud. Dh’ éirich Aonghas na sheasamh, ’'s fhalt ag éiridh
air a cheann, ’'s chunnaic e gu 'm b’ e mathan mér, donn a bha na
chompanach! So an lamh mhin, gheal a dh’ fhairich ar caraid-spog
mhér, dhubh a mhathain a draghadh a phoca bhriosgaid a bha fo
"cheann. An dé cha robh e air son a chorr do na briosgaidean
fhaicinn a dol & sealladh sios sgornan mor a mhathain, agus mhaoidh
e air, an duil gu falbhadh e, ach an aite sin’s ann a rug e air
Aonghas gu teann, cruaidh, mu ’'n d’ fhuair e arm sam bith na laimh.
Cha’n’eil teagamh nach robh am mathan a smaointean gun robh e air a
dhunan fhein, agus mar sin gum b’ iasg gach ni a thigeadh na lion.
Cha robh aig Aonghas ach e-fhéin a dhion mar a b’ fhearr a b’
urrainn e, leis na h-airm a thug nadar dha, agus bha e 'n duil a h-
uile mionaid gun cluinneadh e ’'chnamhan a bristeadh leis na
fasgaidhean cridheil a bha am mathan a toirt air. Mar a fhuair
Aonghas buaidh air a mhathan chi sinn anns an ath chaibideal.

(Ri leantuinn.)

Sgeulachdan Arabianach.
CODADAD AGUS A BHRAITHREAN.
CAIB. III.

ANNS a’ cheart am dh’ fhosgail Codadad an dorus, agus chaidh e sios
air staidhre chais gus an d’ rainig e seomar mor fo ’'n talamh anns
nach robh ach fior bheagan soluis a bha ’'tighinn a steach troimh
uinneig bhig. Anns an t-seomar so bha corr is ceud pearsa. Bha ’'n
lamhan ceangailte air an culaobh, agus bha ’'n casan ceangailte ri
cipeanan. “A chreutairean truagha,” ars’ esan,” bha sibh an duil a
h—uile mionaid gu 'n robh bas craiteach faisge oirbh; thugaibh a nis
taing do Dhia a chuir an so mise gus fuasgladh a thoirt dhuibh.
Mharbh mi an duine dubh a bha gus sibhse itheadh, agus tha mi air
tighinn a thoirt nan geimhlean dhibhse.”

An uair a chuala na priosanaich na briathran so, rinn iad uile
iolach aoibhneis. Thoisich Codadad ri’m fuasgladh; agus a h-uile
fear mar a bha e 'fuasgladh dhiubh, bha e a 'toirt cuideachaidh
seachad ann a bhith fuasgladh chaich. Mar so fhuair iad uile
fuasgladh ann an uine ghoirid.

Lub iad uile an gluinean, agus an uair a thug iad taing do Chodadad
air son na saorsa a thug e dhaibh, chaidh iad am mach as a’
phriosan. Agus an uair a thainig iad do ’'n chuirt, ciod a b’
iongantaiche le Codadad na na prionnsachan oga a a bha e sireadh,
agus a bha e 'n duil nach fhaigheadh e gu brath, fhaicinn am measg
nam priosanach!

“A phrionnsachan,” ars’ esan, “am bheil mi air mo mhealladh? An e
sibh fein a tha mi ’'faicinn? Am bi do thoileachadh agam gu’ m bi mi
comasach air bhur toirt dhachaidh gu bhur n-athair, agus a chridhe

gu bristeadh 'g 'ur caoidh? An e nach bi e ’'caoidh air son fir
dhibh! Am bheil sibh uile beo? Ochan! bheireadh bas aon fhir dhibh
air falbh an t-aoibhneas a tha mi ’'faireachadh a chionn gu ’'n
deachaidh agam air bhur saoradh o 'n a bhas.”

Rinn an da fhichead prionnsa ’'s a’ naoidh iad fhein aithnichte do
Chodadad, agus chuir e failte chridheil, chaoimhneil air fear an
deigh fir dhiubh, agus dh’ innis e dhaibh gu robh an athair fo
dhragh inntinn ro mhor mu’ n deidhinn. Thug iad cliu mor dha air son
an fhuasglaidh a thug e dhaibh, agus thug na priosanaich eile cliu
is taing dha mar an ceudna. Is gann gu 'm b’ urrainn aon seach aon
dhiubh cainnt a chur air cho taingeil’s a bha iad dha.

Chaidh Codadad agus na priosanaich gu leir air feadh a’' chaisteil.
Fhuair iad anbarr ionmhais ann. Bha sioda dhe gach seorsa ann am
pailteas ann, agus aodach air fhigheadh le snath oir; agus moran de
sheorsachan aodaich agus de bhathar luachmhor eile a bha 'n duine
dubh a’ toirt o na marsantan a bha ’'dol troimh ’'n duthaich.
Bhuineadh earrann mhath dheth do na priosanaich do 'n d’ thug
Codadad an saorsa. Dh’ aithnich a h-uile fear dhiubh am bathar bu
leis fhein. Thug Codadad a chuid fhein do gach fear dhiubh, agus
roinn e an corr de ’'n bhathar eatorra. An sin thuirt e riutha, “Cia
mar a bheir sibh leibh bhur bathar? Tha sinn an so ann an aite
fasail, agus cha 'n ’'eil e 'n comas dhuinn eich fhaotainn.”

“Mo thighearna,” arsa fear dhe na priosanaich, “thug an duine dubh
uainn na camhail a bh’ againn mar a thug e uainn am bathar, agus ma
dh’ fhaoidteadh gu 'm bheil iad anns na stabuill aig a’ chaisteal.”
“Tha sin coltach gu leor,” arsa Codadad; “seallamaid am bheil iad
ann.” Mar sin chaidh iad do na stabuill far an d’ fhuair iad, cha b’
e mhain na camhail, ach mar an ceudna an da fhichead each ’'s a naodh
air an robh mic an righ a’ marcachd an uair a ghlac an duine dubh
iad. Bha seirbhisich dhubha anns na stabuill, ach an uair a chunnaic
iad gu ’'n robh na priosanaich mar sgaoil, thuig iad gu ’'n do
chuireadh am maighstir gu bas, agus ghrad theich iad. Cha do chuir
duine do dhragh air fhein na chaidh air an toir.

Bha aoibhneas mor air na marsantan a chionn gu 'n d’ fhuair iad am
bathar agus na camhail agus an saorsa, agus chuir iad rompa gu 'm
falbhadh iad air an turus gun dail. Ach mu 'n d’ fhalbh iad, thug
iad a rithist mile taing do Chodadad air son gu 'n d’ thug e dhaibh
an saorsa.

An uair a dh’ fhalbh iad, labhair Codadad ris a’ mhnaoi-uasail, agus
thuirt e: “A bhaintighearna c’ aite am bheil a mhiann ort a dhol?
Tha run orm falbh 'na do chuideachd a dh’ ionnsaidh aite anns am
bheil thu 'dol a ghabhail taimh, agus cha ’'n 'eil teagamh agam nach
fhalbh na prionnsachan so gu leir maille rium.”

Thuirt mic righ Harrain a beul a cheile gu ’'n robh iad a’ cur rompa
nach dealaicheadh iad rithe gus am fagadh iad comhladh ri ’cairdean
i.

“A phrionnsachan,” ars’ ise, “buinidh mise do dhuthaich a tha gle
fhad air falbh as a so; agus a bharrachd air sin, bhiodh e tuilleadh
is mor dhomh toirt oirbhse falbh ’nam chuideachd air astar cho fada.
Feumaidh mi aideachadh nach ’eil duil agam tilleadh do’n duthaich
do'm buin mi. Dh’ innis mi dhuibh roimhe so gu 'm buin mi do bhaile
mor Chairo. Ach o 'n a nochd sibh a leithid de chaoimhneas dhomh,
agus a tha mi cho fada ’'nad chomhain-sa,” ars’ ise ’'s i 'g amharc
air Codadad, “cha bhiodh e ceart dhomh gun an fhirinn innseadh
dhuibh. Is nighean righ mi. Thainig righ eile a chogadh ri m’
athair, agus an uair a cheannsaich e an rioghachd, agus a chuir e m’
athair gu bas, b’ fheudar dhomhsa teicheadh 1le mo bheatha.”

An sin dh' iarr Codadad agus a bhraithrean air a’ bhana-phrionnsa a
h—eachdraidh innseadh dhaibh, agus thuirt iad rithe gu’ n robh fior
thoil aca fios fhaotainn mu gach mi-fhortan a thainig ’'na rathad,
agus gu 'n robh iad suidhichte gu ’'n deanadh iad gach ni a ghabhadh
deanamh a chum an tuilleadh sonais a thoirt dhi.

An deigh dhi taing a thoirt dhaibh air son cho toileach ’'s a bha iad
air cuideachadh a dheanamh leatha, cha b’ urrainn i gun a h-
eachdraidh innseadh dhaibh mar a bha iad ag iarraidh, agus thoisich
i mar so:—

Ann an eilean araidh tha baile-mor ris an canar Darabar. Bha '’
baile so air a riaghladh fad uine mhor le righ a bha araon
cumhachdach, moralach, agus subhailceach. Ach cha robh duine cloinne
aige, agus b’ e so an aon sonas a bha ’'ga dhith. Bha e do ghnath ag
urnuigh gu ’'n tugadh Dia sliochd dha, agus mu dheireadh rugadh
leanabh nighinn dha.

m

Is mise an nighean mhi-fhortanach sin. Cha robh m’ athair toilichte
an uair a rugadh mi a chionn nach e mac a bh’ annam; ach chuir e
roimhe gu’ m biodh e umhail do thoil Dhe. Thugadh dhomhsa gach
seorsa fiosrachaidh agus foghluim a shaoileadh m’ athair a bhiodh
feumail dhomh, oir chuir o roimhe, o nach robh mac aige, gu’m
bithinn-sa riaghladh an deigh a bhais.

[TD 3]

Air lath’ araidh chaidh m’ athair do ’'n bheinn-sheilg. Thug e an
aire do dh’ asal-fhiadhaich, agus lean e cho fad air a toir ’s gu

do chaill na daoine a bha comhladh ris sealladh air. Mu dheireadh
thainig an oidhch’ air, agus cha robh an t-saoghal ¢’ ait an robh e.

n

An uair a rainig e iomall na coille do ’'n deachaidh an asal as a
shealladh, thainig e air lar, agus shuidh e. Cha robh e fada ’'na
shuidhe an uair a thug e an aire do sholus anns a’ choille. Thug so
air a bhith ’'creidsinn nach robh e fad’ o bhaile araidh. Rinn e
toileachadh ris an t-solus, oir bha e 'n dochas gu 'n cuireadh e
seachad an oidhche anns a’ bhaile, agus gu 'm faigheadh e neach
eiginn a chuireadh e far an robh na daoine a bha comhladh ris a dh’



innseadh dhaibh far an robh e. Mar sin, dh’ eirich e as an aite ’s
an robh e ’'na shuidhe, agus rinn e direach air an t-solus.

Cha b’ fhada gus an an do thuig e gu 'n robh e meallta 'na bharail,
oir cha robh ann ach solus a bha tighinn a bothaig. Ach air a shon
sin chaidh e dluth do 'n bhothaig, agus ghabh e ioghnadh gu leor an
uair a chunnaic e fuamhaire a bha anabarrach mor ’'na shuidhe innte.
Bha soitheach mor luma-lan fiona air a bheulaobh, agus bha damh aige
'ga rostadh a bha e air ur-mharbhadh. Bheireadh e balagum mor as an
fhion, agus an sin bheireadh e culag as an damh, agus dh’ itheadh e
i. Ach b’ e an rud bu mho a tharruinn aire m’' athar, am boirionnach
briagha a chunnaic e ’'na suidhe anns a’ bhothaig. Bha choltas oirre
a bhith ann an doilghios anabarrach mor. Bha a lamhan ceangailte,
agus bha leanabh beag mu aois da bliadhna ’'na shuidhe aig a casan,
agus, mar gu 'm biodh e 'tuigsinn an t-suidheachaidh mhi-
fhortainaich anns an robh a mhathair, bha e ’'sior chaoineadh gu
goirt.

Bha leithid do thruas aig m’ athair ris a’ mhnaoi agus ris an
leanabh ’'s gu 'n do smaoinich e an toiseach gu ’'n rachadh e do ’'n
bhothaig, agus gu 'n tugadh e ionnsuidh air an fhuamhair’ a
mharbhadh. Ach an uair a thug e a’ chuis car tiotaidh fa near, thuig
e gur docha nach rachadh aige air seasamh ris an fhuamhaire, agus
thuirt e ris fhein, gu 'm b’ fhearr dha feitheamh feuch am faigheadh
e cothrom air tighinn air gun fhios dha. Aig a’ cheart am chuir am
fuamhaire crioch air na bh’' anns an t-soitheach fhiona, agus dh’ ith
e corr is leith an daimh. An sin thionndaidh e ris a’ mhnaoi, agus
thuirt e: “A bhana-phrionnsa mhaiseach, car son a tha thu, le do
raigeann, a’ toirt orm fas cho fiadhaich riut? Faodaidh tu a bhith
sona ma thogras tu fhein. Cha 'n ’'eil agad ri dheanamh ach gaol a
ghabhail ormsa, agus a bhith dileas dhomh, agus bidh mise siobhalta
gu leor riut.”

“A chreutair oillteil,” ars’ a bhean-uasal, “na bi ’'smaointean gu ’'n
tig an latha anns an gabh mise gaol ort. Bidh tu gu brath ’'nad uile-
bheist oillteil ’'nam shealladh-sa.”

Lean i air an doigh so air a chaineadh ’'s air a ruith sios gus mu
dheireadh an do ghabh am fuamhaire corruich anabarrach mor. “Dh’
eisd mi riut fada gu leor,” ars’ esan, le guth eagallach; “tha ’'n
gaol a bh’ agam ort a nis air a thionndadh gu corruich. Dhuisg am
fuath a th’ agad dhomh, fuath ann am chridhe. Tha mi ’'faireachadh
gur e mo chorruich is treise na mo ghaol, agus gu 'm bheil mi nis a’
miannachadh do mharbhadh moran na s mo na bha mi 'miannachadh greim
fhaotainn ort.”

An uair a labhair e na briathran so, rug e air fhalt air a’
bhoirionnach thruagh ’'na leith laimh, agus an uair a thog e o’'n
talamh i, tharruinn e an claidheamh leis an laimh eile gus an ceann
a sgathadh dhi. Mu 'n do tharr e so a dheanamh chuir m’ athair
saighead troimh ’'n chridhe aige, agus mharbh o gun sgrid e.

(Ri leantuinn.)



Darna Bean Phara na Sluasaid
LE FIONN.

AN uiridh chaidh mi chur seachad na Nollaig le ’'m charaid, am
Maighstir-sgoil, a tha ’'sa Chill-aluinn. A dh’ innseadh na firinn
e fhéin is duine ’'s a’s dithist ’'s an sgireachd. 'S e is cleireach
Seisein, fear—-ciuil na h-eaglais, cho math, ri dreuchd no dha eile
nach ruigear a leas ’'ainmeachadh. Nuair a rainig mi co bha air
thoiseach orm ach Seumas Mac Cuithein, lighiche 0g a mhuinntir an
Eilein Sgiathanaich, a bha, mar bha mi fein, air aoidheachd leis a
mhaighstir-sgoil, agus mur’ eil mi air mo mhealladh, na leannan aig
Beathaig, a tha cumail tighe le a brathair.

’

S

Air feasgar a bha sin bha sinn gu seasgair, blath ’'nar croilean mu
'n teine, ged a bha, mar thuirt am bard-

“An oidhche nis air fas ro shalach,
Bhruchd na tuiltean troimh na gleannaibh,
Fhreagair creag is beinn 1le farum,

Fuaim na gaillinn air an raon.”

Eadar dha naigheachd chuala sinn Beathag a bruidhinn ri cuideigin
aig an dorus agus ’'gan cuireadh tighinn a stigh.

Chuir Beathag a ceann a stigh air dorus an t-seomair, agus ars’ ise
ris a Mhaighstir-sgoil-“A Dhomhnuill, so agad Para na h-eaglais aig
an dorus ’'s toil aige bruidhinn riut leat fhéin.”

“Cairich a nuas a so e,” arsa Domhnull. Agus a tionndadh rium fhéin
's ri m’ charaid, ars’ esan, “Tha fhios agam an drasda dé chuir an
so an nochd e. Chaill Paruig a bhean o chionn corr is bliadhna, ’s
tha da bhantrach air a lorg, is theagamh gu do rinn e suas té dhiu
"phosadh, ’'s bithidh e taghail mu na ‘gairmein’—mar ’'eil mise air mo
mhealladh gheibh sinn sgeul ait.”

“Thig a stigh, a Pharuig,” ars’ esan, 's e tionndadh ris an fhear a
bha san dorus, “’s gheibh thu do Nollaig. Ciod air an t-saoghal a
chur a mach thu a leithid so de dh’ oidhche?”

“Ma ta cha ’'n ann a thoirt droch fhreagairt oirbh a tha mi,” arsa
Paruig, “ach chuir an rud a chuir an earb air an loch—an éiginn-
direach an éiginn, a dh’ innseadh na firinn. Tha gnothaichean air
tighinn gu aona-cheann—tha ’'n taoim air dol thar nan totaichean,
agus thainig mi chur mo chomhairle riubh fein, ma bheir sibh cothrom
dhomh; ’'s duilich leam dragh a chur oirbh is cuideachd leibh.”
“Gheibh thu mo chomhairle,” a Pharuig, “ach so dhuit so an
toiseach,” ars’ am Maighstir-sgoil. “So dhuit do Nollaig; is feumail
thu air deur beag ad shealbhan ’'s an oidhche cho fuar. Suidh a suas
ris an teine ’s nuair a ghabhas tu blathas gheibh sinn do sgeul. Cha
'n 'eil a so ach da charaid dhomhsa; tha iad le chéile cho
Gaidhealach ri gas fraoich, 's mar sin cha bhi sinn a cosd Beurla



orra.”

Chuir mi fhein agus Seumas Mac Cuithein failte air a bhodachan.
Dh’ol e lan na cuaiche 's chuir siud blathas air, agus thoisich a
theanga air gluasad.

n aw

“Bha toil agam,” ars’ esan, s e tionndadh ris a’ Mhaighstir sgoil,
“ur comhairle ’'ghabhail mu 'n chuil-chumhainn anns a’ bheil mi an
drasd; oir cha robh duine riamh air a chur thuige mar a tha mise.”

n

“Nach 'eil fhios agadsa, a Pharuig,” arsa ’'m Maighstir-sgoil-
“Gur lionar trioblaid agus teinn
Thig air an fhirean choir?”

“Tha, glé mhath,” fhreagair Paraig, “agus air feadhainn nach bi ’'n
am firean idir.”

“So so, a Pharuig, thoir dhuinn do sgeul,” arsa 'm maighstir-sgoil,
“cho luath 'sa dh’' fhaodas tu. Mur ’eil mise air mo mhealladh tha
boirionnach aig bun a ghnothaich.”

“Tha, le 'r cead, a dha dhiu; ach leigibh sibhse leam agus gheibh
sibh mo sgeul o bhun gu barr. ’'Nuair a chaochail Morag agamsa, a
bhliadhna an Fhoghair seo chaidh, bha mi gun mhath, gun fheum,
direach mar eun aig am biodh sgiath bhriste, an uallach dhomh fhein
's gun mi faicinn ciod am feum dhomh bhi beo. Bha so nadurra gu
ledir, oir 's e boirionnach deanadach, glic, pongail a bh’ ann am
Moraig—a cuid de Pharas dhi! Cha ’'n fhaigh mise a leithid ri m’
bheo! Nuair a bha mi anns an t-suidheachadh so, 's gun fhios agam co
dhiu bha mi bed no marbh, c6 a thoisich air tighinn gam fhaicinn ach
banntrach ruadh an t-seicleir a tha ’'s an ath chroit rium. Mheas mi
na chaoimhneas i thighinn a dh’ fhedraich cia mar a bha dol dhomh.
An sin thigeadh i 's a' mhaduinn ’'s dheanadh i mo leapa, 's
chuireadh i aird air an tigh, chaireadh i mo stocainean, ’'s dh’
fhuaghaileadh i putan air mo bhriogais. Ma bha ’'mhaduinn fuar
thigeadh i le cuach bhrochain am ionnsaidh fhad ’'sa bhiodh mo theine
fein a lasadh. Bha i fuasach caoimhneil, coimhearsnachail. Latha bha
sin thuit dhi tighinn a stigh ’'s mi losgadh mo chrogan a puradh poit
bhuntata. “Ah!” ars’ ise, “a Pharuig, cha bhi thu ceart gus am faigh
thu boirionnach coir, caoimhneil, an aite na te nach marionn, agus
bheirinn comhairle ort a bhi air d’ fhaicill o na guanagan chaileag
tha dol mu 'n cuairt—goragan aotrom, gun seadh gun chiall. Amhairc
mu 'n cuairt ort, ’s cha ruig thu leas dol fada o’ d’ dhorus féin
air son boirionnach stéidheil mu dheich bliadhna fichead—mu ’'m aois
fhéin, a Pharuig—-té a chunnaic obair tighe, ’'s do ’'n aithne fear a
stiuradh?”

Thug mi taing is buidheachas do ’'n bhoirionnach air son a deadh
chomhairle, agus gheall mi dhi smaointeachadh mu ’'n chuis. A
dh’innseadh na firinn dhuibh bha mheas gun robh e fior chaoimhneil
dhi a bhi g amharc as mo dhéigh fhéin ’'s &s deigh mo thighe gun
sireadh gun iarraidh. Latha bha sin bha mi cnuasachadh na comhairle
a thug banntrach an t-seicleir orm, is cé a thainig a stigh ach



banntrach bhras an tailleir chrubaich a Baile-nan-clach, a thuit a
bhi dol seachad ’'san am, ’'s thaghail i, mar thuirt i fhein, a dh’
fhaicinn cia mar a bha dol dhomh o’n a chaochail Morag-'s ghuil i gu
goirt air son na té nach mairionn.’Nuair a thainig i thuige, ars
ise, “Bhithinn a nuas gad fhaicinn roimhe so, ’'Pharuig, ach bha suil
agam d’ fhaicinn shuas o chionn corr agus mios. Nach do dh’ innis
Seonaid chlaon dhuit gu 'n robh mi gad iarraidh a suas oidhche
Shamhna. A Pharuig,” ars ise, ’'si ’'g amharc orm ann an clar an
aodainn, “bu mhath leam t-fhaicinn a togail ris a nis; rinn thu
caoidh air son Morag uine chuimseach—tri miosan na ’'s fhaide na bha
mise caoidh an tailleir. Gu ’'n teagamh dh’ fhaodainnse caoidh mios
no dha ni b’ fhaide mar a bhith gun robh piseagan aig a’ chat ann am
bhoineid dhuibh-'s chuir sin crioch air mo thuireadh.”

“Ille,” ars’ ise, 's 1 toirt puradh dhomh anns na h-aiseannan le a
h-uileann, “a bheil fhios agad c6 ’'n t-aodann a chunnaic mi anns an
sgathan 0idhche Shamhna ’'nuair sheall mi thar mo ghualainn chlith?”
Chaog i rium’s ghabh i mach.

A bheil fhios agaibh air a so, cha 'n eil fhios agam ciamar no car
son, ach thoisich m’ inntinn air togail o’n 1la a bhruidhinn
banntrach an taillear rium, ’'s bha mi gabhail mo ghreim bithidh ni
b’ fhearr.

Cha b’ fhada bha banntrach an t-seicleir a toirt an aire dha so,
agus bha i 'm beachd gun robh so ag éiridh o bhi leanailt a
comhairlean agus ag gabhail a brochain.

(Air a leantuinn air taobh 6).

Mac-Talla.
Air a Chur a Mach Uair ’'san t-Seachdain.

A PHRIS.

Bliadhna, $1.00
Sia Miosan, .50
Tri Miosan, .30

Cuirear am paipear gu luchd-gabhail ann an Breatunn, an New Zealand,
's an duthchannan cein eile air son 1.52 neo 6s. 3d.’sa bhliadhna.
Tha ’'phris ri bhi air a phaigheadh toiseach na bliadhna.

Biodh gach litir us eile air a seoladh gu

<eng>PUBLISHERS MAC-TALLA,
Sydney, Cape Breton.<gai>

DI-HAOINE, IULAIDH 5, 1901.



THA na rioghachdan méra aig an am so a toirt an cuid airm air falbh
a Sina. Agus cha ’'n urrainnear a radh le firinn gu bheil cor na
duthcha ann an tomhas sam bith na ’s fhearr na bha e ’'nuair a chaidh
an t-arm a chur innte. Tha ceannairc nam “bocsairean” air a cur
sios, agus moran de 'n ceannardan air an cur gu bas, ach tha iadsan
bu choireach ris a’ cheannairc a thoiseachadh—a’ Bhan-Impire agus
Prionnsa Tuan—fhathast beo, slan, agus cho luath ’'sa dh’ fhagas an
t-arm Eorpach an duthaich bidh iad anns na ceart dhreuchdan anns an
robh iad roimhe, agus a’ mealtuinn a’ cheart uiread ughdarrais. Agus
cha 'n eil dearbhadh sam bith air a thoirt seachad gu 'm bi an
riaghladh an deigh so ann an doigh sam bith na ’'s fhearr na bha e
roimhe so. Is duthaich Sina, agqus is sluagh na Sineich ris am bheil
e doirbh gnothuch a dheanamh. Tha iad ’'nan daoine carach, seolta,
nach seas ri firinn no ri bréig ach nuair a shaoileas iad féin
iomchuidh; agus an deigh do dhaoin’ eile gach reusonachadh is
urrainn daibh a dheanamh riutha, tha iad ’'g am fagail direach mar a
fhuair iad iad. Agus a dhol a dh’ uisneachadh neart riutha, ged a
chuireas buidheann glé bheag de dh’ arm Eorpach an teicheadh air
buidheann gle mhor dhiubhsan, tha aireamh cho mér ann dhiubh ’'s nach
eil doigh air an toirt fo chis gu buileach, oir mar a thuiteas duine
tha ceud deiseil gu dhol 'na aite. Dh’ fhaodadh na h-Eorpaich
leantuinn air a chogadh ’sa dheanamh cho fuilteach ’'sa thogradh iad,
ach ged a mharbhadh iad mile de na Sineich na h-uile latha, an ceann
na bliadhna ’'s gann a bhiodh iad air an ionndrainn, tha aireamh an
t-sluaigh cho mér. Cha robh tuigse cho domhain aig daoine air a
chuis so riamh roimhe ’sa tha aca o’n chunnaic iad na saighdearan
Edrpach air an toirt air falbh a Pekin ’s gun ach gle bheag aca ri
nochdadh mar thoradh an saoithreach.

B'E Di-luain s’a chaidh latha-breth Chanada—co-ainm an latha air an
deachaidh na roinnean de 'm bheil i air a deanamh an toiseach a
thathadh ri cheile. Tha ceithir bliadhn’ deug air fhichead o’'n
chaidh an tathadh sin a dheanamh, agus cha ’'n eil duine
breathnachail sam bith nach aidich gu ’'m bu mhath an obair e. Bha
Canada aig an am sin air a roinn na roinnean beaga, gach aon diubh
sin a fuireach air leth ’'s a’' cur air adhart a gnothuich féin mar
dhuthaich. Ann an 1867 bha ceithir de na roinnean sin—-Nobha Scotia,
New Brunswick, Cuebec, agus Ontario—air an aonadh ri cheile mar aon
duthaich fo ’'n ainm Canada—ainm a bhuineadh roimhe sin a mhain do
Chuebec agus do Ontario. Uaithe sin chaidh Eilean a’ Phrionnsa,
Columbia Bhreatunnach, Manitoba, agus an Iar-Thuath a ghabhail a
stigh, gus a nis a bheil Canada a’ sgaoileadh a criochan bho chuan
gu cuan. Agus tha an duthaich gun teagamh a mealtuinn tomhas mor de
shoirbheachadh. Tha saoibhreas nadurra innte nach eil ri fhaotainn
ann am moran dhuthchannan fo ’'n ghréin, agus mar a thatar a’
faotainn sin a mach tha i a’ fas ann am meas agus ann an neart am
measg dhuthchannan an t-saoghail. Cha ’'n eil cearna dhe ’'n t-saoghal
fo bhratach dhearg Bhreatuinn as am bheil an t-seann duthaich sin
cho proiseil ’'sa tha i & Canada, agus tha sinn an dochas gur ann a
bhios a phrois sin a’ dol am meud mar a ruitheas na bliadhnaichean
seachad. 'S e ur durachd nach leig Canada le moran Uine ruith gus am
bi i lan chomasach air a criochan féin a chumail fo dhion iomchuidh,
agus mar an ceudna gu 'm bi i a toirt tomhas mor de chuideachadh



do’'n duthaich mhaithreil ann an cearnan eile dhe 'n t-saoghal. Bha
Canada roimhe so na leanabachd, ach tha i nise air tigh’nn gu aois,
's air fas mor, laidir, agus saoilidh sinn gu bheil an t-am aice
toiseachadh ris an aire thoirt dhi féin, agus mar an ceudna ri
cuideachadh a toirt do ’'n t-seann mhathair, a bha o chionn uine cho
fada 'ga dion ’'s ga neartachadh.

Fir na Seilg.

Is lionmhor iad so an diugh feadh na h-Alba, ach gu sonruichte anns
a’' Ghaidhealtachd air eilein is morthir. Tha e soilleir gu 'n
ceannaich an t-or gach uile ni a tha boidheach, blasda ’'san t-
saoghal; 's ann mar so a gheibh sinn an duine bochd feadh ghleanntan
a shinnsear air a sgaradh le laghan mi-naomh o fheum a dheanadh do
e0in na machrach agus do iasg na mara. Ann an cuid do chearnaidhean
's na h-eileana so tha daoine truagh diblidh aig nach ’eil ach
tuarasdal bronach air son an saothair, a’ paigheadh air son uisge,
adhar agus grian, a rinn an Cruitheir air tus saor do ’'n chinne-
dhaonna gu 1éir. Tha tomhas do choire aig na Gaidheil féin a thaobh
cuisean na seilg ’'san taobh-tuath. Chuir iad feadhainn a chumas suas
na seann laghan a steach do 'n Pharlamaid, agus mar so tha beul a’
ghearain air a dhunadh. Feudar a radh gu 'm bheil fir na seilg a’
toirt airgiod do ’'n tir; ach ma tha cha 'n 'eil an toraidh uile
math. Cha 'n 'eil an t-airgiod so an coitcheannas a’ dol do phoca an
duine bhochd; tha e ’'na riadh do mhuinntir bhearteach fad as.—0Oban
Times.

LUACH ANABARRACH.
Cot-Uachdair air $5.25.

Tha Cotaichean-uachdair air an creic an storaichean eile air pris
moran na 's airde na so, nach eil faisg cho math ris, ann an aodach
no ann an deanamh.

COTAICHEAN A’'S FHEARR AIR PRISEAN EILE.
$5.75, $7.50, $8.00, $12.00

<eng>F. H. REYNOLDS,<gai>
AN STOR—<eng>Matheson, Townsend & Co.<gai> air Sraid Shearlot.

<eng>Confederation Life ASSOCIATION.<gai>

Eachdraidh 29 Bliadhna
GU IANUARAIDH 1, 1901.

Urrasachadh an greim $32,332,908.00
Teachd-a-stigh 1,392,980.43

Earras 7,799,983.89

Airgead air laimh 505,546.25



Luach-airgeid gach ni a tha air a chur air leth air son
tearuinteachd nam “policies” $1,505,546.25

<eng>F. W. GREEN, Halifax,<gai>
Manager anns na Roinnean Iochdrach.

Luchd-gnothuich an Ceap Breatunn:
IAIN MAC NEILL, Sidni.

<eng>A. W. WOODILL,<gai> Sidni.
<eng>J. W. EDWARDS, Glace Bay.

THE Nova Scotia Furnishing Co., LIMITED.<gai>

A chuideachd a’s motha tha ’'n Canada air son deanamh us creic
AIRNEIS-TAIGHE 'S BRAIT-URLAIR.

THA STOC MOR DAONNAN AGAINN AIR LAIMH ’'NAR TAIGH-CEANNACHD AIR
Sraid Shearlot, - - - Sidni.

Tha sinn a’ creic gach seors’ innsridh air an cuirear feum am broinn
taighe.
Tha ar prisean ceart. Taghail againn.

“Ceannaich o’'n chuideachd a’s motha, ’'s caomhain t’ airgead.”

Ma tha thu air son

Carbad Fasanta

bhi agad, ceannaich bho
<eng>F. FALCONER & SON.<gai>

Tha sinn a’ fosgladh luchd car de charbadan dhe gach seorsa an ceann
a h-uile dha no tri sheachdainean. Tha sinn a toirt barr air cach a
thaobh

FASAIN, DEANAMH, BUAINEAD us PRISEAN

nan carbadan a tha sinn a creic. Agus tha sin a cheart cho fior mu
'n acuinn, mu ’'n bhathar each, mu na truncaichean ’'s mu na
maileidean a tha sinn a creic.

<eng>F. Falconer & Son.<gai>
Sraid Shearlot, Sidni, C. B.
[TD 5]

Naigheachdan.

Chaidh fiach ceithir millean agus sia ceud mile dolair ($4,600,000)
de dh’ im a chur gu ruige Breatunn & Ruisia air a bhliadhna s’a



chaidh.

Mharbhadh fear Iain Burns air rathad-iaruinn cuideachd a ghuail aig
Dominion feasgar Di-sathairne s’a chaidh. Bhualadh e leis a charbad-
iaruinn, agus bha a chorp air a mhilleadh gu h-eagallach.

Tha teintean a deanamh call uamhasach anns na coilltean an taobh an
ear de bhaile Summerside, an Eiiean a’ Phrionnsa. Tha saibhlean air
an losgadh gu lar, agus ann an iomadh aite tha raontean mora gran
air an losgadh gu talamh. Mur a sil i an uine gun bhi fada, ni an
teine so call eagallach.

Tha ghoirt a laidhe gu trom air earrann mhor do na h-Innsibh. 'S e
so an treas bliadhna do aireamh mhor de shluagh na duthcha sin a bhi
fulang le cion a bhidh. Tha an riaghladh Breatunnach, cha ’'n e mhain
a deanamh na tha na comas airson na daoine bochda aig an am so, ach
tha i ag ulluchadh airson na bliadhnaichean a tha ri teachd. Tha na
miltean de ’'n spréidh air basachadh leis a ghoirt mar an ceudna.

Di-sathairne s’'a chaidh dh’ fhag fear Lemuel Wamback a dhachaidh ann
am <eng>Mount Pleasant,<gai> an Nobha Scotia, gus feansa thogail,
mar a thuirt e-fhéin. Beagan uairean an déigh sin fhuair aon de na
coimhearsnaich a chorp an crochadh ri craoibh, far an do chuir e
crioch air fhéin. Rinneadh a mach gu 'n robh e as a bheachd aig an
am. Mu fhichead bliadhna air ais mharbh brathair dha, a bha
comhnuidh anns an aite cheudna, a bhean ’'sa chuid cloinne, agus
bhath e e-fhéin ann an tobar.

Mar a tha fios aig gach neach ’'s e Breatunn an rioghachd a’s
cumhachdaiche an diugh air uachdar an domhain. Tha sinn a cluinntinn
an drasda ’'sa rithist gu bheil na rioghachdan eile an dul co-
aontachadh ri cheile, ma 's fhior, gus Breatunn a chur bun os cionn.
Dh’ fheuch Bonaparte ris an ni so a chur an gniomh roimhe. Agus ma
dh’ fhaodte gu bheil comhairlichean air rioghachdan an diugh a tha
cho dana 's gu 'm bruidhinn iad air a leithid an diugh. Aidichidh
gach neach nach 'eil moran firinn anns an fhathunn so. 'S e gliocas
gach rioghachd an aire thoirt air an gnothuichean fhein; oir tha
sinn am barail nam feuchadh iad ri Breatunn a shluigeadh gun
tachdadh iad anns an oidhirp.

Tha duine ann an Chicago do 'n ainm Alasdair Dowie a tha cumail a
mach gur e-fhéin am faidh Eliah, agus gu 'n d’ fhuair e gach
cumhachd a th' aige gus a leighisean iongantach a chur an gniomh bho
Dhia. Tha e ag radh nach ’eil agad ach dochas a chur ann fhéin, agus
creidsinn gu bheil an cumhachd so aige, agus ma tha tinneas sam bith
ort leighisidh esan thu le amharc ort-'s e sin ma gheibh e an uiread
so dh’ airgiod—na thogras e-fhéin iarraidh. Tha iomadh duine truagh
ann a Chicago cho faoin ’'s gu bheil iad a creidsinn a chealgaire so.
Dh' eug iomadach neach mar tha air sailleabh Dowie, nach biodh cnead
orra na 'm biodh iad air dotair fhaicinn. Bu choir do ’'n lagh greim
a dheanamh air an duine so agus duais a maortair a thoirt dha, ni a
thoill a bhéisd o chionn fada.

Tha sluagh na h-Eileanan Breatunnach an deigh an aireamh a



dhublachadh ann an ceithir fichead bliadhna. Anns an uine sin chaidh
sluagh na h-Eirinn sios da mhillean, agus tha dha uiread a comhnuidh
ann an Alba an duigh ’'s a bh’' ann an 1821. Tha sia millean coig ceud
agus ceithir fichead mile (6,580,000) a comhnuidh ann an Lunnainn—
barrachd 'sa tha comhnuidh ann an Canada gu 1éir. A ghabhail th' air
a cheile tha aireamh an t-sluaigh ann am Breatunn a ruigheachd
41,454,000.

Na Seanfhacail agus a’ Ghaidhlig.

Cha 'n e moladh nan seanfhacal Gaidhealach a tha air m’' aire idir.
B'e sin an obair gun doigh. B’'e sin innseadh air fios, innseadh a’s
miosa air bith. B’e an t-im ’'ga chuir do thigh airich, a bhi ’gam
moladh do na Gaidheil. Agus is e na Gaidheil a chuideachadh a bha
riamh ’'nam bheachd, agus gur ann daibh a ni mi sgriobhadh. Mur
faighear Gaidhlig aig na Gaidheil, co aige gheabhar i? Cha 'n ’'eil
ach i de cheangal aig na Gaidheil air a cheile. An la dh’ fhalbhas
i, falbhaidh na Gaidheil mar an ceudna air feadh nan Sasunnach;
theid an sluigeadh, agus gun aca ach an t-ainm gun an tairbhe. Ciod
e a tha eadar na Frangaich agus na Sasunnaich? Cha’'n ’'eil ach an t-
aon rud, a’ chainnt. An uair a thig am Frangach gu Sasuinn agus gu’'m
pos e ban-Sasunnaich gun suim aice do ’'n Fhraing, cha Fhrangach e
ni’s mo, agus cha Fhrangaich a chuid cloinne. Cha’n aithnichear
duthchas an athar orra idir. Agus a thaobh nan oghachan, cha
chreideadh na Sasunnaich fhein nach bu Sasunnaich eile iad. Is
ionann cainnt agus duthchas. Is ionann cainnt agus braithreachas. Is
ionann cainnt agus cairdeas, seadh agus is ionann cainnt agus comh-
dhaltas; sin facal gun a leithbhreac ann fo’ n ghréin a thaobh
spionnaidh, treoir agus buan-ghaoil. An duine leis an caomh na
Gaidheil, is binn leis a’' Ghaidhlig. Is binn gach ian ’'na dhoire
fein. Is ard ceann an fhéidh ’'sa ’'chreachann. Is boidheach an luchag
'sa 'mhir arbhair. Sin agaibh na seanfhacail, a’ chairdean, a’
leigeil ris duinn nach coir sgaoileadh far an tigear air a’' cheile.
Cha choir dealachadh a bhi eadar na Gaidheil agus an cainnt. Agus am
fear leis am bu mhath an cumail ri ’'cheile, is e an ni a dheanadh e
na seanfhacail a chuir ann an caraibh nan Gaidheal far an tigeadh
orra gu furasda, gun spairn, agus dh’ fhagadh an cleas sin ni bu
siubhlaiche air teanga a luchd-duthcha iad. Is e smior na Gaidhlig a
tha anns a’ mhor-chuid de na seanfhacail, gun taing do ’'n Bheurla.
Is ann orra tha ’'n dreach snasmhor is glaine gearradh. Bha na
Gaidheil riamh ainmeil airson an speis do’n bhoidhchead. Mar is mo a
gheabh iad greim air na seanfhacail is ann is m0 a bhios speis aca
do ’'n Ghaidhlig.

Cha 'n eil sinn cruaidh ort!

Nuair a tha sinn a tairgse dhut bhargan mar a leanas:

Larigans olla-chairte air $1.10-bha iad roimhe so $1.75. Dongola
Bals, le buinn dhubailte, air $1.15—tha ceannaichean eile faotainn
$1.75 orra. Da phaidhir de shocsaichean cloimhe air cairteal dolair,
agus am paidhir bhrog a’'s fhearr a chuir thu riamh air do chois
$3.00. Tha sinn a deanamh ar n-uile dhichioll air luach t’' airgeid a



thoirt dhut ann an caiseart, agus theid sinn an urras air gach
paidhir a chreiceas sinn.

<eng>H. H. Sutherland & Co.<gai>

Bathar Cruaidh

Tha sinn a’ cumail gach seorsa
BATHAR CRUAIDH
SOITHEACH-COCAIREACHD

PAINT agus OLLA

UIDHEAM SAOIRSNEACHD

Tha sinn a’ creic air na prisean a's isle.
<eng>SYDNEY HARDWARE Co.,
Telephone 228

Feb. 20, '01-1yr

Sydney Hotel Block.

Kelly & Dodge,<gai>
Dealbhadairean.

Seomar Dhealbh os cionn Stor Aonghais Mhic Guaire.
OBAIR MHATH AIR A DEANAMH AN EALAMHACHD AIR PRIS REUSANTA

Faic ar n-0Obair. Cordaidh i Riut.

Uaireadairean

Waltham agus Elgin

AIR

$7.50 agus $10.00.

Seorsachan eile air $1.75, $4.00, $5.00, agus suas.
Theid sinn an urras orra uile.

<eng>K. Bezanson,<gai> Sraid Shearlot, Sidni.

Stor Sheudan us Ghloineachan Sula.

<eng>AMHERST BOOT & SHOE Mfg. Co.,
Amherst, N. S.<gai>
A Chuideachd Ghriasachd a’s Motha tha’'s na Roinnean Iseal.

Tha ar Brogan, agus gach seorsa caiseirt a tha sinn a deanamh, an
deigh ainm mor fhaotainn.

Tha Mr. D. F. Domhnullach, a Stellarton, a’ cur cuairt os ar leth
air Ceap Breatunn ’'s taobh an ear Nobha Scotia, uair ’'san raidhe.
Ann am baile Halifacs tha sinn a’ cumail aig 153 <eng>Granville
Street.<gai>

[TD 6]



[Vol. 10. No. 1. p. 6.]
(Air a leantuinn o thaobh 3).

“Is taitneach,” arsa mise, “coimhearsnaich chairdeil, chaoimhneil a
bhi aig daoine.”

“Tha amharus agam a nis ciamar a bha cuisean a ruith,” arsa
'mhaighstir sgoil; “greis gu ceann do sgeodil sam faic sinn co te de
na banntraichean a bhuidheanas an réis, a Pharuig.”

“Buidhinn,” arsa Paruig, “bhuidhinn iad le chéile ann an doigh, ach
an doigh eile cha do rinn a h-aon dhiu moran domh; ach tha moran
agam ri innseadh fhathast mu 'n ruig mi deireadh mo sgeoil. Ach a
thilleadh gu 'm naigheachd. Bha mo bhriogaisean caithe air an caradh
cho tric nach robh fhios agam fhein ach gann ciod a bu dhath dhaibh
an toiseach. Agus latha bha sin arsa banntrach an t-seicleir, ’'si ’'g
amharc orra, “cha ghabh na briogaisean caradh tuille—cha ’'n ’eil iad
coltach ri duine deanadach ’sam bith, gun tighinn air Maor Eaglais.
Tha paidhir agam shios ’san tigh a bh’ aig an t seicleir, cha robh
iad air leth-dusan uair riamh, agus tha fhios agam gu 'm freagair
iad dhuit.” Thug i nios iad an ath latha ’'s dh’ fhag i agam iad. Bha
sin air Di-haoine. Air Di-domhnaich co rinn a suas rium fhéin air an
rathad dhachaidh ach banntrach bhras an tailleir chrubaich, agus
ars’ ise, “tha ad agam shuas a siud a bh’ aig an taillear, ’'s tha
fhios agam gum freagair i dhuit, cho math ris a chota gorm leis na
putain bhuidhe,-'se do bheatha ’'gan ionnsaidh. Thig a nios feasgar
an ath-oidhch agus feuch ort iad.” Arsa mise rium fhein, ‘tha 'm
Freasdal a cur orm,’ agus o’n nach robh toil agam dol an aghaidh
toil an Fhreasdail, suas ghabh mi aig ciaradh an fheasgair agus
thill mi dhachaidh leis a chota ghorm 'nam achlais, agqus an ad air
mo cheann. Tha 'n ad rudan beag tuilleas mor air mo shon, thig i
"nuas thar mo chluasan cor uair, bha ceann fuasach air an taillear;
fhuair e bas le uisge ’'s a cheann. Bha mi moiteil as an ad, oir
chitheadh tu t-fhailleas innte, agus gu sonraichte as a chota ghorm
's na putan bhuidhe, agus dé rinn mi ach innseadh do bhanntrach an
t-seicleir cho caoimhneil ’sa bha banntrach an tailleir, agus chur
mi orm iad 'gan leigeil fhaicinn dhi, 's bha mi cho moiteil ri aona
bhalachan a fhuair briogais air son na ceud uaire. Ach fhearaibh ’sa
ghaoil, o ’'n latha sin thoisich mo thrioblaidean. Mun tainig crioch
air an t-seachdain bha mo thigh air a dhinnedh le airneis o dhorus
gu anainn, cho lan ri aon sgeap-sheillean a chunnaic sibh riamh, oir
thug bantrach an t-seicleir an aire gun robh cas ghoirid air a bhord
's cha 'n fhoghnadh leatha ach gu 'n tugadh i stigh a bord fhein.
Leis a’ bhord thug i stigh sea cathraichean—cathair mhor da laimh
cathair bheag leinibh agus chairich i air an urlar iad. An sin
shuidh i aig taobh an teine agus ars’ ise, “Nach grinn tha iad a
freagairt an tighe—'sann a shaoileadh tu gun robh iad air an deanamh
air son an tighe so.”

S

“Theagamh gun robh,” arsa mise gu neo-chiontach, ’'s gun mi
breanachadh ciod a bha na h-inntinn-sa, ’'s air falbh ghabh i ’'s i
gogadaich coltach ri cearc an deigh éiridh bhar a nid.



Na dhéigh sin cha robh latha nach robh ball airneis ur a tighinn a
stigh do 'm thigh—aodach leapa aon latha, poit latha eile, cuinneag
an diugh is meadar am maireach, gus mu dheireadh an gann a dh’ fhag
i stop airneis na tigh fein. Tha e coltach gun cuala banntrach bhras
an taillair mu chuisean, oir thoisich ise agus rinn i cheart leithid
ri ceann eile an tighe—lion i an seomar lan chathraichean is gach ni
da réir. Ars’ ise, “Chunnaic mi ann am bruadar na thug orm so a
dheanamh, agus cha bhi thu ach a dol calg dhireach an aghaidh an
Fhreasdal ma dhiultas tu uiread agus aon chathair.” Bha mi feineil
gus a nis, ach chuala mi guth ag radh, “c’ar son a bhidh tusa ad
shuidhe air caithrichean grinn, socrach, ’'nuair a tha’'n duine air am
bheil thu 'n geall na shuidhe air bord lom cruaidh.”

Tha mo thigh cho lan airneis gur gann a gheibh mi dol a laidhe, ach
'se mo bharail gun feum cartadh mor a bhi ann, oir, a dh’ innseadh
na firinn, thainig mise a so a nochd a chur a stigh nan gairmean.

“An e gu bheil thu dol a phosadh na dithist?” arsa am Maighstir-
sgoil.

“Is mi nach 'eil,” arsa Paruig—'s e mo bheachd nach pos mi h-aon de
'n dithist, ach cha 'n 'eil am bonnach beag bruich fhathast, cha do
rainig mi deireadh mo sgedil. ’'Nuair a bha [?] air mo theannachadh
's air mo chuartachadh leis an da banntraich ’'se bha 'm inntinn gun
faodainn na bu mhiosa ’'dheanamh na te dhiu a phosadh, ach bha fhios
agam na 'n deanain so gum biodh an te eile air an dearg chaothach
"san run na biodaig rium ri m’ bheo, ’'s mar so ghiulain mi leotha.
Dh’ innis banntrach ruadh an t-seicleir dhomh gun robh a h-uile
duine san sgireachd a faicinn gu 'n robh banntrach an taillear a
bristeadh a casan as mo dhéigh, ach ars’ ise, “cha bhiodh tu duilich
a thoileachadh nan gabhadh tu té a chur a fear do 'n uaigh le
struighealas—cha 'n 'eil de dh’or san rioghachd na chumadh rithe—
agus bha a cheart naigheachd aig banntrach bhras an taillear mu
bhanntrach an t-seicleir, ach a mhain so, gun do chuir ise gu bas a
fear leis a chruas.

Feasgar a bha sin thuirt mise rium fhein, “cha dean so an gnothach,
feumaidh cead mo choise ’'bhi agam ’'nam thigh fhein; theid mi suas '’
gabhaidh mi comhairle a mhinisteir. Chaidh mi thun dorus tigh a
mhinisteir ’'s co dh’ fhosgail e ach an searbhanta, Ceit Raonaill.

S

“Thig a stigh a Pharuig,” arsa Ceit, “tha an oidhche fuar ach tha
teine math agam ’'sa cheann so de 'n tigh; tha cuideigin leis a’
mhinisteir an drasd.”

'Nis ’'se caile blath-chridheach a th’ ann an Ceit Raonaill agus tha
facal aoidheil aice daonnan ri radh rium

REIC A MACH AIRGEID.

THA AM

<eng>Maritime Premium Co.,<gai>

a creic a mach an iomlain de ’'n stoc a tha iad a’ cumail:



DEISEACHAN DEANTE AGUS BATHAR AODAICH DHE GACH SEORSA.

Tha iad a toirt cuireadh dhut taghal g’a fhaicinn, ma tha thu air
son ni sam bith dhe ’'n t-seorsa cheannach. Chi thu gu bheil againn
stoc bathair cho math seorsachaidh ’'sa tha ri fhaotainn anns na
Roinnean Iochdrach.

Do na Fir: Deiseachan, Triubhsairean, Cotaichean Uachdair, Overalls,
Ulsters, Reefers, Aodach Iochdair, Leintean geala agus Dathte.

Do na Gillean: Tha againn gach ni air an cuir iad feum o cheithir
bliadhna gu sia bliadhn’ deug a dh’' aois.

Do na Mnathan: Tha againn Cuim agus Iochdair, Deiseachan deante le
taillear, Deacaidean, agus Aodaichean Uachdair.

Innsridh Taighe: Wringers, Clocaichean, Cuirteanan Lace, Bratachan
Leapa agus Plaideachan.

Tha gach seorsa tha an so air ainmeachadh, agus moran sheorsachan
eile air nach eil sinn a toirt iomradh idir ri bhi air an creic gun
suim do chosguis. Thig trath agus faigh a chuid a’s fhearr de na
bargain.

<eng>THE MARITIME PREMIUM C0O., Ltd.<gai>
Sraid Shearlot, Sidni, C. B.
<eng>G. K. Cochran, Mgr.<gai>

Stor Ur! - Bathar Ur!

Tha sinn air gluasad as a stor 's an robh sinn roimhe, an togalach
MHIC-TALLA, do thogalach ur air Sraid Shearlot, ri taobh stor an
Dotair Mhic-Gillebhrath. Tha an stor so cho farsuinn ’'s cho deiseil
'sa gheibhear air an eilean; agus tha sinn a dol a chumail stoc mor
de Leabhraichean, de Phaipeirean sgriobhaidh, ’'s de Bhathar Grinn
dhe gach seorsa. Tha cothrom againn air ar bathar a cheannach anns
na margaidhean a’s fhearr, agus mar sin bidh ar prisean iseal, agus
bidh ar bathar an comhnuidh ur. Tha sinn a toirt cuireadh fialuidh
do gach aon taghal oirnn.

Pattillo.

Stor Leabhraichean us Bathair Grinn.

So an t-am anns an coir dhut a bhi sealltainn a mach air son
UIDHEAMAN TUATHANACHAIS

Thatar ag radh gur h-iad sin a tha air an deanamh le cuideachd
<eng>MASSEY-HARRIS<gai>

na h-uidheaman a'’s fhearr.

Croinn Threabhaidh “Verity” aon each. Croinn Treabhaidh “Verity” da
each. Croinn Taobh bruthach aon each. Croinn Taobh Bruthach da each.

Mar an ceudna—
BAIN WAGGONS DHE GACH MEUD.



<eng>F. & J. MORLEY. Agents.<gai>
Togalach Mhorley, Sidni, C. B.

"san dol seachad, ged nach rachadhmid riamh ro dhan air a chéile-
agus chaidh mi stigh leatha, shuidh sinn is thoisich sinn ri
conaltradh.

“Suidh a stigh thun an teine a Pharuig,” arsa Ceit, “tha ’'n oidhche
fuar.” Shuidh mi fhein a stigh.

“Is ciamar a tha thu nochd?” ars ise gu cridheil, caoimhneil.
“Tha mise gu h-eibhuin,” arsa mise, “ciamar tha thu fhein?”

“Math gu leoir 'am shlainte,” ars’ ise, “ach air mo chlaoidh ann am
spiorad, agus tha mi ni ’'s miosa ’'n uair thig an t-anmoch mar so,
oir tha eagal orm roimh na bocain. Suidh ni’s dluithe orm a laochain
's mi fo uamhar.”

“Suidh thusa ni’s dluithe ormsa,” arsa mise, “is thig e gus an aona
chuid.” Shuidh Ceit teann orm fhein. “Uist, a Pharuig,” ars’ ise-'s
i 'g amharc an taobh a bha ’'n uinneag.

“Cha tuirt mise facal,” arsa mise.

“Ach nach cuala tu rudeigin?” ars’ ise, ’'s 1 tarruing a chathair
teann ri m’ thé-sa.

n

“Cha chuala mis ni ach plosgail mo chridhe,” arsa mise.

“Oh, mise!” ars’ Ceit, “theid mi cearr ’'san inntinn! cuir do lamh mu
'n cuairt orm a laochain.” Chuir mi fhein mo laimh mu tiomchioll.
“Cum teann mi, a’ Pharuig, air neo theid mi seachad,” ars’ ise. Chum
mise teann rium i le m’ uile neart.

“0, a Pharuig,” ars’ ise, “cha chuireadh na bocain iomagain orm na
'n robh thusa daonnan ri 'm thaobh; ach cum teann mi gus am faigh
'mi thairis air an eagal so.”

Chum mi cho teann ri m’ thaobh i 's nach 'eil fhios agam ciamar nach
do bhrist mi a h—-aisnean. Bha sinn nar suidhe mar so car tacan mu
choinneamh an teine ’'n uair thuit dhomh fhéin suil a thoirt mu’n
cuairt, is co a bh’ air ar culaobh a faicinn ’'sa cluinntinn na bha
dol’ ach am minister ’'sa bhean.

“Tha mi toillichte gun tainig sibh,” arsa mise, “oir cha ’'n ’eil
Ceit ach bochd.”



“Tha mise toillichte gun tainig mi cuideachd,” ars’ am ministeir glé
ghobach. “Bha amharas agam gun robh a chuicheanachd so a’ dol air
aghaidh; ach chunnaic mi air mo shon fhéin e nis. Rach thusa
dhachaidh ’Pharuig,” ars’ esan, “agus ma bhios gairmean posaidh
eadar thu féin is Ceit a stigh romh Dhi-domhnaich so tighinn cha bhi
'n corr mu 'n ghnothach, ach mar bi bithidh tu fhéin agus ise mu
choinneamh an t-seisein.

“Air m' fhacal cha b’ urrainn domh facal a radh as mo leth fhein
agus sheap mi mach gu simplidh, coltach ri fear a gheibheadh buille
's an t-sroin. Sin agaid a nise mo sgeul agus thainig mi a so a
nochd a chur a stigh nan gairmean. Dé ar barail?”

Chuir am Maighstir sgoil mu ’'n cuairt a chuach’s dh’ 01 sin uile
deoch slainte bean-na-bainnse, ’'s chaidh Paruig dhachaidh a bruadar
air a bhanais. Chuala mi gun deachaidh am posadh oidhche na Bliadhn
uire.

Nuair a chual an da bhantrach gun robh car ur an ruidhle bhodaich
thainig banntrach bhras an tailleir a’ dh’ ionnsaidh banntrach ruadh
an t-seicleir, agus ars’ ise “Nach sinn an da oinsich? De tha sinn a
dol a dheanamh mu ’'n airneis ’'s an t-aodach leapa a thug sinn do
Phara na h-Eaglais?” “Cha 'n ’'eil fhios agam de tha thusa, dol a
dheanamh,” arsa bean an t-seicleir, “ach tha fhios agam de rinn
mise. Chaidh mi Di-luain ’'n uair a bha am bodach mosach a mach agus
thug mi leam a h-uile ball airneis is rud eile a thug mi dha.” “Rinn
thu sin gu gleusda,” arsa banntrach an tailleir, “ach tha thusa aig
lamh; cuiridh mise litir a dh’ ionnsaidh Pharuig e a chur dhachaidh
na fhuair e uamsa.” Tha e coltach gun do rinn i so. 'S mar do
shiubhail iad o sin tha iad beo fhathasd.

Feudar a radh nach 'eil atharrachadh eadar am bochd agus am
beartach, ach a mhain so, gu’ m bheil am bochd a’ fulang truaighe,
an uair a ta am beartach a sealbhachadh truaighe.

Is fearr gu mor bas an ionracain na beath an eucoraich.

Leabhraichean Gailig.

Orain Dhonnachaidh Bhain Mhic-an-t-Saoir, le eadar-theangachadh
Beurla de Choire Cheathaich agus Beinn Dorain $0.50

Orain Alasdair Dhomhnullaich (Alasdair Mac Mhaighstir Alasdair) .60
Orain Roib Dhuinn Mhic-Aoidh 2.75

Orain Uilleim Rois .45

Orain Dotair Mhic Lachuinn, Rathuaidhe, .45

Laoidhean Phadruig Ghrannd .45

Laoidhean Gobha na Hearradh 2.10

Laoidhean Dhughaill Buchanain .10

Leabhar nan Cnoc, leis an Urr. Tormad Mac-Leoid, D. D .80
Caraid nan Gaidheal, leis an Urr. Tormad Mac-Leoid, D. D. 2.25



Coinneach 0Odhar, am Fiosaiche, leis an Urr. D. B. Blair D. D. .10
Foclair Gailig agus Beurla Mhic-Ailpein 2.75
Gramar Gailig an Stiubhartaich, .75

<eng>How to Read Gaelic, by John White .30

Costumes of the Clans of the Scottish Highlands, by R. R. MclIan,
(colored plates) 2.25

The Highlanders at Home, by R. R. McIan, (colored plates) 2.25
The Gaelic names of Plants, by John Cameron 2.25<gai>

Cuirear aon sam bith de na leabhraichean so leis a phosta air son na
pris tha air a cur sios mu choinneamh

<eng>PUBLISHERS “MAC-TALLA,"”

Sydney, Cape Breton, Canada.<gai>

CLOIMH! CLOIMH!

THA sinn a paigheadh a phris a’s airde airson cloimh. Ma tha thu ag
iarraidh do chloimh a reic thig dha 'n stor againne agus ni sinn
iomlaid riut leis na nithean so: Bathar Tioram, Aodaichean dhe gach
seorsa airson na Fir agus na Gillean, Soithichean creadha agus
lampannan, Crogain im (25c) Noigein creadha, agus gach ni a bhios
feumail am broinn taighe.

Mills, Mac Coinnich & Ross.
Air seann larach Iain A. Mac Coinnich.

<eng>C. P. MOORE,<gai>

BATHAR CRUAIDH.

Iarunn, Uidheaman Saoirsneachd, Uidheaman Gaibhneachd, Tairnnean,
&c.

SIDNI, - - - C. B.

<eng>The Scottish Clans and their Tartans.<gai>

IS e so is ainm do leabhar beag luachmhor a tha 'toirt eachdraidh
nam Fineachan Gaidhealach, agus dealbh a’ Bhreacain a bhuineadh do
gach Fine,—mar an ceudna gach “Iollach-Catha” agus “Suaicheantas” a
bhiodh na Fineachan a’ cleachdadh an am catha. Gheibh thu an leabhar
so leis a phosta ma chuireas tu ceithir tasdain (80 cents) gu
<eng>ALEXANDER BAIN,

Port Hawkesbury, Cape Breton.<gai>

[Dealbh]

Aon sam bith air am bi nithean grinn a dhith air son adhlacadh nam
marbh, rachadh e do 'n bhuth aig

A. J. BEUTAN,

(Alasdair Mac Iain Bheutain)

a tha cumail gach ni a dh’fheumas a leithid



CISTEACHAN-LAIDHE

dhe gach seorsa—beag us mor, geal us dubh, agus dhe gach seorsa
fiodha—cruaidh us bog. Aodaichean Dubha agus Anart Geal, agus na h-
uile seorsa Bathar-Airgeid us eile nach urrainnear ainmeachadh an
SO.

Faodar comhradh a dheanamh ris a cearna sam bith dhe 'n duthaich air
an

<eng>TELEPHONE No. 62.

A. J. BEUTAN.<gai>

Sidni, Feb. 8, '01.

Bathar Cruaidh
Tuaghannan
Saibh
Locraichean
Glasan
Tairnean
Sgianan etc.

Aonghas Mac Leoid

Paipear-balla
Paint

Olla

Putty

Varnish
Gloine

Etc., etc.

<eng>Shaw & Beairsto,<gai>
Luaidh-Cheardan, &c.

Theid againn air gach obair an co-cheangal ri cur a stigh phioban
uisge agus blathachaidh thaighean a dheanamh le deagh luchd-obrach
agus air prisean iseal. Cuir deuchainn oirnn agus biodh fhios agad
gu bheil so fior. Gheibh an duine aig am bi beagan obrach a cheart
uiread aire ris an duine aige ris am bi moran, agus bi gach ni a
ghabhas sinn os laimh air a dheanamh an ealamachd.

<eng>SHAW & BEAIRSTO.
Phone 217

Sidni, C. B.

Feb 7 '01-1 yr<gai>

Amy Mhoraidh.

FEASGAIR DE DH’ ORAIN ALBANNACH.

(BEURLA AGUS GAILIG.)

Cuairt troimh Chanada, a’ gabhail a stigh nan Roinnean Iochdrach.
MAIGH-IUN, 1901.

<eng>GEO. W. COLBY, Manager,



10 E, 14th St., New York.<gai>

MACEACHUINN & MACCABE,

FIR-LAGHA.

Ceannach us creic fearainn, Airgead Iasaid, &c., &c.
A. J. G. MACEACHUINN. IAIN J. MACCABE.

<eng>HEARN & MACDONALD,<gai>

FIR-TAGRAIDH, NOTAIREAN, &c., &c.

SIDNI, - - - C. B.

<eng>D. A. HEARN.<gai> FIONNLADH DOMHNULLACH.

ROS & ROS,

FIR-LAGHA, NOTAIREAN, &c.

Airgead ri thoirt seachad an iasad.
SIDNI, - - - C. B.

UISDEAN ROS. HOWARD S. ROS, B. A.

<eng>H. A. JONES, M. D., C. M.,<gai>

LIGHICHE,
OIFIS: Ri taobh stor Aonghais Mhic Guaire.
SIDNI., - - - C. B.

<eng>DR. CUNNINGHAM,<gai>

LEIGH-FHIACAL.

Mu choinneamh stor <eng>Prowse Bros. & Crowell.<gai>
SIDNI., - - - C. B.

<eng>J. J. ROY, M. D.,<gai>

OIFIS:—An Togalach McVey.

A CHOMHNUIDH:—An tigh <eng>C. W. Hill.<gai>
SIDNI, - - - C. B.

DR. G. T. MACGILLEAIN,

DOTAIR FHIACAL.

0IFIS:-0s cionn Stor Harrington.
SIDNI, - - C. B.

<eng>J. E. BURCHELL,<gai>
URRASACHADH BEATHA AGUS TEINE

anns na caiseachdan a’'s fhearr am Breatunn 's an America.
SIDNI, - - - C. B.

<eng>C. R. BOWN,<gai>
URRASACHADH TEINE AGUS LEACAN GLAINE.



SIDNI, - - - C. B.

<eng>C. V. WETMORE, <gai>

URRASACHADH TEINE, BEATHA, SGIORRAIDH, & LEACAN GLAINE.
An tigh a Chommercial Bank,

SIDNI, - - - C. B.

<eng>L. L. GULLIVAN,<gai>

CEANNAICHE FEARAINN.

FEARANN US TAIGHEAN RI 'N CREIC ANNS GACH CEARNA DE SHIDNI.
ATIRGEAD GA THOIRT SEACHAD AIR RIABH

<eng>Victoria Block, So. Charlotte St.,<gai>

SIDNI. - - - C. B.

FAIGH DO DHEALBHAN air an tarruinn anns an t-Seomar Dhealbh Ur a tha
'n Togalach McVey, air sraid Shearlot. An t-aite ’'s saoire tha ’sa
bhaile. Bidh an obair dhe ’'n t-seorsa ’'s fhearr.

<eng>C. H. WOODILL.

F. 0. PETTERSON,<gai>

Ceannaiche Taillear.

Oisean Sraidean Sheorais agus Phitt,
SIDNI, - - - C. B.

NIALL MacFHEARGHAIS,

Ceannaiche Taillear.

Na h-Aodaichean a’s fhearr agus na Fasain a’'s uire.
SIDNI, - - - C. B.

Taladh Iain Mhuideartaich.
LE TIAIN MAC ODRUM.

Air la araidh air do Iain Mac Odrum, am bard, tighinn & Uidhist mu
thuath do Bhaile-nan-Cailleach, mhothaich Mac-'ic-Ailein dha a nuas
an cladh, ’s dh’ fhalbh e ’'na choinneamh, agus Iain Muideartach, ’s
e 'na phaisde beag, aig’ air laimh. Suas thun a’ Bhail’-aird chuir e
bonn 0ir an laimh a phaisde ’'s dh’ iarr e air ruith an coinneimh a’
bhaird 's a thoirt da. Rinn am paisde so. Dh’ fhaighneachd am bard
deth an robh aige dh’ airgiod ach sid, agus fhreagair e nach robh.
“Mata,” ars’ am bard, “cha 'n ’'eil aon oighre fearainn ’'s an t-
saoghal a bheireadh dhomhsa a chuid gu h-iomlan ach thu fhéin.” An
sin thug e 'm paisde 'n a uchd ’s choisich e sios thun an taighe,
cha ghabhte uaith e gus an deanadh e o0ran dha. Dh’ iarr am bard mar

’

S



fhabhar a dh’ uine thoirt da fhad ’'s a bhiodh e dol timchioll a’
gharaidh-chail. Fhuair e sid; agus ’'n uair a thainig e air ais
sheinn e 'n t-o0ran so. Rugadh Iain Mac Odrum ’'sa bhliadhna 1710 agus
dh’ eug e an 1796.

Mhoire! 's e mo run an leanabh,

'S tu mac oighre Mhic 'ic Ailein,

Ogha 's iar-ogh’ nam fear fearail,

Chaidh 'ur n-alla fada ’'ga cur.

B’ fhearr leam féin gu ’'n cinneadh sin dhuit,
Aois, 'us fas, 'us ailleachd an cruth,

Maise, 's féile, 's géire le guth.

Taing do 'n Ard-righ thu bhi firionn,

Chum ’s gu 'm meudaicheadh tu 'n fhine,

'S gu 'm biodh tu a’' d’ spailp air do Chinneadh,
'S an deagh ionad ’'s a’ bheil thu ’'n diugh.

Bhi gu siobhalt’ bhuineadh sid dhuit,

Garg 'us min mar chairte ri d’ uchd,

Pailt, ’'s rioghail, ’'s aoidheil mu d’ chuid.

B’ fhearr leam fhéin gu ’'n cluinneadh cach e
'N uair nach bithinn fhéin a lathair,

Iain Muideartach bhi ’'na armunn,

Air an larach am bheil e ’'n diugh:

'N a cheann tamha ri tarmunn puirt,

Anns an aros ’'n seinnear a’ chruit;

'S bhiodh do chairdean manranach riut.

Thaobh do sheanar ’'us do shean-mhath’r,
Craobh a b’ aithne dhomhsa ’'leanmhuinn,
Comunn mo ruin a dh’ fhas ainmeil,

As an ana-meinn cha d’ rinn iad bun.

Cha robh mi-run fillte ri 'n cruth;
Iochdmhor, fiachail, ’'s fialaidh mu 'n cuid,
Cliu, 'us ciatamh, ’'s rianadh le guth.

'S iomadh rioghachd agus naisean.

'S an do mheudaich sibh 'ur cairdean,
Mar ’'rinn sibh ri Prionnsa Tearlach,

'N uair bha ’'ghraisg a’ bagairt a mhort.
Lean an duthchas clilteach ud riut-—

Dol an cunnart d' anma 's do chuirp;
Thaobh an cuil cha tionndadh iad stuth.

Fir Chnoideart ’'s ann leibh gu 'n druidheadh,
"Rachadh mar sheabhag ’'s na druidibh

B’e beachd ’'ur naimhdean bu ghlice,

Thaobh ’'ur misnich gu 'm b’ fhearr dhoibh sgur.
Luchd 'ur eucoir ghéilleadh iad tur.

Meud 'ur beuma, ’'s géireadh 'ur luinn,

'N déigh an léireadh b’ éigin dhoibh

sgur.



An fhinne mhor ’'s am por dh’ fhas ainmeil,
Domhnullaich, ’s Raonullaich chalma,

Bha gu fuilteach, stroiceach, feargha,

'N uair a chairte ’'n arguin ri 'n uchd.

'S e Clann Raonuill bhoillsgeadh mar thuil,
'N am na caornaig chraosgladh iad fuil;
Fearg 'nan aodann’s b’ aognaidh an cruth.

C'aite an robh iad riamh ri’n aireamh,

'S iad ’'nan seasamh ri h-uchd namhaid,
H-aon a bhuadhaich air Clann Ra’uill?

'S iomadh arach’s an d’ rinn iad bruth,
Le 'n gaoir-chatha farum an uilc;

Cinn ’gan sgathadh, snaitheadh air cuirp;
Luaidhe treabhadh domhain troimh 'm fuil.

C'ait’ an cualas riamh ri’n aireamh,

'S iad ’nan seasamh air cul Spaintich,
H-aon a bhuadhaich air Clann Ra’uill?
Gnuis gun fhaillin, stailin mar stuth;
Dream gun eagal, ’'sheasadh roimh 'n trup;
Cruaidh, gu fearail, tarruing air stuic;
Stialladh ghearran ’'s fhear air a muin.

Bha Clann Ra’uill treun aig ’'Arla;
'Nuair ’'bhrosnuich Lachlann am bard iad,
Sheas iad dileas mar an stailinn

Gus an robh ’'n namh toileach air sgur.
Na fir aluinn aireamh dhiu thuit,

'S cha bu nar dhoibh traghadh air fuil;
'S b’ iomadh armunn ’'bhasaich le guin.

An cuimhne leibh 1a blair Léine?

Bha na Frisealaich ’nan éiginn,

Cha d’ shabhail fear as a cheud diu,

'S ghléidh sibh féin bhur cuid gus an diugh.
Na fir thaobhgheal’ b’ fhaobharach guin
Luaidheadh aodach caol agus tiugh;

Cloithean madair ’s carnaid ’'nan cur.

Ri linn Alasdair ’'s Mhontrois,

Bha sibh ’'nar caithream an Lochaidh;

Bu ghleusda, baranta, Domhnull,

Leomhann cro ’'s an torachd a muigh.

Bha ’'ur naimhdean diolta dhe 'ur cluich;
Thug iad maoim a mach air a’' mhuir,

Broinn air bhroinn a ruith leis an t-sruth.

B’ iomadh fear-cledc’ agus Aibid,
Bha chota cho fliuch r’a chaiseart,
Foghlum an t-snamh’ nach robh aige;
Air an aigeal luidh iad air ghur.
Cha robh daol a’ faochnadh an cuirp;
Oir bha ’'n aodach caol agus tiugh;



Ni nach b’ ioghnadh, ’aognaidh’s e fliuch.

La eil’ ann an Coille-chnagaidh,

Dh’ fhalbh Mac-Aoidh ’'s gu 'n d’ fhag e 'bhaggage,
B’ fheumail an gniomh rinn an t-each dha,

Air na bh' aige chair e droch bhuil.

B’ iomadh sonn a b’ fhonn’oire guth,

Bh' air Raon-Ruairidh 's fuaran o’'n cuirp,

Cinn 'us gruagan luidht’ ann am fuil.

La eil’ ann an Sliabh an t-Siorraim,

Cuis an air a dh’ araich tioma,

Thuit Ailean an neart an teine;

Leomhann smearail’s b’ fhearail a chruth.

'S truagh an torachd ’'thainig thar muir,

Dh’ fhag sid leodinte ’'stigh sinn ’s a muigh;
Nis, sinn stolda ’'s coir dhuinn bhi sqgur.

Triall nan Creidmheach.
LEIS AN URR. D. B. BLAIR, NACH MAIREANN.

Luinneag—

Gabhaidh sinn an rathad mor,
Gabhaidh sinn an rathad mor,
Gabhaidh sinn an rathad mor,
Olc air mhath 1le Satan.

Olc air mhath 1le cloinn an t-saogh’l,
Olc air mhath 1le cloinn an t-saogh’l,
Olc air mhath le cloinn an t-saogh’l,
Bodaich chaol an ardain.

Siubhlaidh sinn tre 'n fhairge Ruaidh,
Gheibh sinn thairis air gach truaigh’,
Ged a bhiomaid thuige ’'s bhuaith’,

Fad ar cuairt san fhasach.

Ged bhiadh Eiphitich ’'nar déigh,
Gus ar toirt a ris fo ghéill,
Cha tig maille air ar céum,

Cha tig beud gu brath oirnn.

Gabhaidh sinn mar sin ar triall,
Gus an ruigear leinn an sliabh,
Ionad far nach laidh a’ ghrian,
Cha tig pian no bas oirnn.

Diridh sinn beinn Shion suas,

Far am meal sinn aoibhneas buan;
Seinnidh sinn le caithream buaidh
Dh’ aindeoin sluagh an namhaid.



Triallaidh sinn an ainm an Righ;
Ni sinn cogadh agqus stri,

Gus an ruigear leinn an tir

'S am bheil sith neo-bhasmhor.

Ged tha ifrinnich air ti

Sinne chur le foill gu dith,
Bidh sinn tearuint aig a’ chrich
Dh’ aindeoin innleachd Shatain.

<eng>De Witt & Mackinlay,<gai>

Luchd-creic agus obrach Innealan Electric

Obair Electric de sheorsa sam bith air a deanamh.
Stoc mor de dh’ innsridh Electric.

Air son CARADH BHICYCLES tha sin lan uidheamaichte air son
<eng>ENAMELLING, BRAZING<eng> agus <eng>VULCANIZING<gai> a dheanamh.

Air Sraid Phitt, faisg air Searlot, Sidni, C. B.
<eng>Telephone 223.<gai>

Reic—-a-mach.

Tha aon dhiubhsan a tha ’'sa chuideachd againn an uine ghoirid ’'g ar
fagail. Air an aobhar sin agus airson rum a dheanamh do Bhathar Ur a
tha air an t-slighe tighinn a Sasunn, tha sinn a tairgse

An t-Iomlan de ar Stoc

DE DH’ INNSRIDH-TAIGHE

air prisean a tha bho 20 gu 40 sent air an dolair na’s isle na bha
iad roimhe so.

TAGHAIL TRATH AGUS FAIGH ROGHA NAM BARGAN.

<eng>GORDON & KEITH,

A. T. GRANT, Manager,<gai>

Is sinne na h-aon cheannaichean aig a bheil na brogan
“INVICTUS”

Brogan fhear air an deanamh le Deorsa A. Slater.
<eng>A.W. REDDEN & Co.,

Ross Block.<gai> Sraid Shearlot.

<eng>Sydney & Louisburg Railway<gai>

TIM CHLAR.

A toiseachadh DI-LUAIN, IUN 10, 1901, ruithidh na Carbaid gach
latha, ach Di-donaich, mar a leanas:

[Clar-amal

* A ciallachadh nach stad an carbad ach nuair a chuirear a mach
comharra.



<eng>WM. COYNE, Traffic Manager.

WANTED—RELIABLE MEN in every locality throughout Canada to introduce
our goods, tacking up show-cards on trees, fences, along roads, and
all conspicuous places, also distributing small advertising matter.
Commission or salary $60.00 per month and expenses not to exceed
$2.50 per day. Steady employment to good, honest, reliable men. No
experience needful. Write for full particulars.

THE EMPIRE MEDICINE CO., London, Ont.<gai>

[Dealbh]
<eng>MANUFACTURERS’ LIFE INSURANCE COMPANY.<gai>

Ard-oifis:—<eng>Toronto, Canada.<gai>

CEANN-SUIDHE:
Deorsa Gooderham, Ceann-Suidhe Banc Thoronto.

Tha a chuideachd so a creic “pholicies” dhe gach seorsa thathar a
cur a mach air son urras-beatha. Gheibhear gach fiosrachadh a dh’
iarrar, agus na prisean, bho

<eng>A. G. BAILLIE, Agent, Port Hastings, C. B.
L. L. GULIVAN, Agent,<gai> Sidni.
<eng>M. LEBETTER, Agent,<gai> Sidni Tuath.

<eng>ROYAL BANK OF CANADA.<gai>
CORPAICHTE 1869.
ARD OIFIS, <eng>HALIFAX, N. S.<gai>

EARRAS, $3,000,000.00
EARRAS PAIGHTE $2,000,000.00
AIRGEAD TAIMH 1,700,000.00

Luchd-Riaghlaidh:

<eng>Thomas E. Kenny,<gai> Ceann-suidhe.

<eng>Thomas Ritchie,<gai> Iar-Cheann-Suidhe.

<eng>Wiley Smith, H. G. Bauld, Hon.<gai> Daibhidh Mac Iain.
<eng>Edson L. Pease, Gen’l. Mgr., Montreal.<gai>

Meur-0ifis ann an Sidni.
<eng>J. E. BURCHELL,<gai> Fear-Gnothuich.

Tha gach gnothuich is abhaist a dheanamh ann am banca ’'ga chur air
adhart, agus tha

BANCA-CAOMHNAIDH

ann anns am faodar suim san bho o dith,- lar suas, a chur air riabh,
3% ’'sa bhliadhna.

MAC-TALLA.

“An ni nach cluinn mi an diugh cha ’'n aithris mi maireach.”

Vol. X. SIDNI, CEAP BREATUNN, DI-HAOINE, IULAIDH 12, 1901. No. 2.

Aonghas Donn Ghlinn Fraoich.
LE SEUMAS N. MAC-FHIONGHAIN.
CAIB. VIII.

“Cha robh leithid do eacarsaich
Air Eachunn mor na Troidhe;

Na idir air Hercules,

Na fiantaichean na Féinne.”

THOISICH a ghleachd; agus b’e sin a ghleachd! Cha b’ fhada sheas an
daighneach aig Aonghas an uair a thoisich an upraid. Tha fios aig a
h-uile duine gum bheil mathan air chreutair cho laidir ’sa th’' ann
dha urad. Agus faodar a thuigsinn dé ’'n neart a bh’' ann a fear anns
an robh ceithir na coig ceud punnd mar a bh’ ann am mathan Aonghais.
Mar a thuirt mi cheana bha Aonghas na ghaisgeach neo-chumanta, agus
bha feum aige air a sin iomadh uair. Gu teann, cruaidh bha iad a sas
na chéile, an Gaidheal an duil gu 'm b’e h-uile mionaid a mhionaid
mu dheireadh dha. Ach bha cridhe math aige, agus cumail ris, agus 's
ann an oidhche ud a fhuair am mathan a mach dé rachadh aig laoch a
fhuair a bheathachadh air min choirce 'sa dh’' fhas suas ann am
faileadh cubhraidh an fhraoich a dheanamh an am gabhaidh. Fhuair e
dha laimh mu amhaich na béisde, agus le ionnsuidh chruaidh
theannaich e 'ghreim iarnaidh, cumhachdach. Thionndaidh suilean a
mhathain, agus le spairn dheireannach dh’ fheuch e ri faighinn
cuibhteas am bodach-mara uamhasach a bha mu ’"amhaich, ach cha
deanadh e ’'n gnothuch. Thainig cop fola mu ’'bheul, ’sa theanga mach
troimhe—thuit na spogan mora marbh ri ’'chliathaich—ach cha do leig
Aonghas as e na dheigh sin, gus an robh e cinnteach gun robh e cho
marbh ri sgadan. Bha e greis ag amharc air a bhéisd mhoir a bha na
shineadh gu seimh aig a chasan, agus an sin shuidh e lamh ris, ’'s e
gu math sgith le iomadh lot o innean a mhathain, ach gu fortanach
cha robh aon dhiubh dona. Chaidh e na shineadh. Bha bian a mhathain,
's coltas min, blath air, ’'s chairich e ’'cheann air. “Cha do chuir
mi cluasag riamh fo m’ cheann cho soc—" ars’ Aonghas, ’sa shluilean a
dunadh mu 'n do chriochnaich e na briathran. An uair a dhuisg e, bha
ghrian gu math ard. Bha e gu math bruite, ach an deigh dha e-fhéin a
nigheadh’san allt a bha faisg, agus biadh a ghabhail, bha e cho
math’s gun do thog e air aon uair eile.

Bha e mar so a falbh corr is da sheachdain gun duine bed fhaicinn na
chluinntinn. 'S iomadh beinn is gleann a dhirich ’'s a thearn e ré na



h-Uine sin, agus is iomadh uair a bha e smaointean nach b’ urrainn e
dhol na b’ fhaide. Ach far am bi toil bidh gniomh; géillidh gach
cunnart is gabhadh air a cheann mu dheireadh ach sinn stri chruaidh
a chumail ris.

Thainig e air aon latha gu amhainn mhor, fhuaimneach, air an robh
sruth laidir, agqus bha eagal air ionnsuidh a thoirt air a snamh, aig
cho garbh’s a bha coltas. Thug e 'n aire gu 'n robh buaile mhath de
chrodh fiadhaich shios fad a sheallaidh air an taobh eile dhe 'n
amhainn, agus beagan air an taobh air an robh e fhéin, sios
bhuaithe, mar gum biodh iad air son a dhol a null. Lean Aonghas iad
gu failidh, agus an uair a rainig iad mu choinneamh chaich, thug iad
an aghaidh air an amhainn a shnamh. Leum Aonghas nan deigh, agus rug
e air earball air seann tarbh nam measg, agus fhuair e aiseag gu
sabhailte. Ach leis an ioghnadh a ghabh a bhruid bhochd, thug e na
buinn as ’'n uair a fhuair e tir, ’'s cha 'n 'eil cinnt na stad e
fhathast.

Air feasgar araidh bha e triall, ’'s e fas gu math trom-inntinneach,
air feadh nam fasaichean gun chrich a tha 'n ceann a tuath America.
Thainig e gu cnoc ard, agus shuidh e na mhullach, ’'s e glé sgith 'm
bodhaig ’'s an inntinn. Bha e greis a dol fo smaointean ma cho
caochlaideach’s a tha an saoghal. “Tha mi ann an so,” ars’ esan ris
fhéin, “a siubhal o latha gu latha, gun fhios agam c’aite ’bheil mi,
na c’'aite 'bheil mi dol-a ruith faileas, mar gu 'm b’ eadh. 'S fhada
bho 'n a chuala mi mu bhith sireadh snathaid an cruaich fheoir. Agus
gu dearbh tha mi cinnteach, ged a bhiodh Alba bheag, ghradhach fo
chruaich fheoir uile gu leir, gu 'm biodh e na b’ fhasa snathad
fhaighinn innte na tha e dhomhsa Calum fhaighinn ’s na fasaichean
uamhasach so, gun cheann, gun chrich. Ach gheibh foighidin furtachd;
cha toir mi suas fhathast, ged a thigeadh orm America a shiubhal o
cheann gu ceann!”

Dh’ eirich Aonghas na sheasamh, an uair a bha e sgith bruidhneadh
ris fhéin mar so. Bha e nis air fas na chleachdadh aige a bhi
"comhradh ris fhéin an aonaranachd an fhasaich. Sheall e ma chuairt
mor thimchioll. Dé bha 'n sid? Coltas smuid bheag ag eiridh os cionn
nan craobh, tri na ceithir de mhiltean air thoiseach air. Las a
shuil-cha robh cuimhn’ air sgios—bheothaich a dhochas, ’'s thog e air
a rithist. Chuir e aghaidh gu h-aigeannach air an smuid a bha ag
€éiridh gu seimh os cionn nan craobh, far an robh, bha e ag radh ris
fhéin, duine no daoine fiadhaich air choireiginn a faighinn deiseal
an suipearach. Cha robh ’bheolaind fhéin ach caol o chionn aireamh
laithean, agus ghreas so a cheum airson a bhi na chuid, nan gabhadh
e bhith. Bha e ag éisdeachd le uile chumhachd a chluasan, feuch an
cluinneadh e faragradh sam bith, na guth duine, dubh na geal;
dheanadh e toileachadh ri seorsa sam bith aig a cheart am. An uair a
bha e na sheasamh mar so greis a dh’ uine ri taobh tom preaslaich,
shaoil leis gun cual’ e gluasad air chul an tuim. Thionndaidh e a
dol a dh’ amharc, an uair a fhuair e buille ’'sa cheann, a chuir mile
rionnag a dhannsa mu choinneamh a shuilean, ’s thuit e. An uair a
thainig e uige fhéin, chual’ e godail iongantach a chuir iongadh gu
leor air. Dh’ fhosgail e ’'shuilean, ach thug an sealladh a chunnaic
e air an dunadh ’'sa mhionaid, a smaointean gun robh e air saoghal



nan spioradan. Bha na chunnaic e neonach gu leor, le neach nach robh
eolach air. Fhuair e e-fhéin, ma ta, air a cheangal gu teann,
cruaidh, lamh 'us chas, agus air a chuartachadh le mu thri fichead
Innseanach. Bha i nis dorcha, agus bha teine mugach, as an leumadh
lasair dhearg an drasda ’sa rithist, ’'sa mheadhain. Cha robh
ioghnadh ged a ghabhadh Aonghas iad ann an riochd spioradan dorcha,
le 'n gluasad fhaillidh, gun straighlich, gun fhuaim, ’'s lasraichean
an teine ’'dearrsadh ’'n drasda ’'sa rithist air an aodainn thoitidh,
dhorcha, a bha 'g amharc cho stolda, 's gun saoileadh duine nach
tainig fiamh gaire riamh air gnuis aon dhe na bh’ ann. Bha iad gun
chomhdach coir sam bith—a chuid bu mhotha cha robh iad a giulan do
dh’ éideadh ach pios béin mu ’'meadhain, agus am falt fada, peallach,
dubh, nach fhaca cir riamh, sios mu ’'n guaillibh—cuid dhiubh air an
dath leis a h-uile seorsa chi sinn ’sa bhogha-frois. Bha na wigwams
(campaichean) aca nan sreath ri taobh aimhne, ach bho 'n a bha i gu
math blath san am, cha robh iad a cur moran feum orra. Bha ’'n treubh
bheag a bha 'n so, riamh ann an aite car iomallach, le eagal
threubhan cumhachdach a bha mu dheas is an ear orra. Bha iad mar sin
gun edlas fhaighinn fhathast air plangaidean, na armaibh &
<eng>Hudson’s Bay,<gai> na idir air duine geal.

An uair a chunnaic iad gun robh Aonghas air a shuilean fhosgladh,
thainig pairt dhiubh na bu dluithe dha, am measg chaich bha da
sheann chaillich phreasaich, air an robh coltas a bhith gu math
guineach dha. Bha 'm bedil a dol gu math luath, ’'s cha b’ ann ga
mholadh, a réir a h-uile coltais; oir ged nach ’'eil e ro laghach a
radh no innse, bha ’'n da sheann sgua so cho coingeis air na breaban
ri da loth ’'sa chéitein, agus ’'s e Aonghas a dh’ fhairich sin, oir
bha deagh chothrom ac’ air. Ach cha robh iad so fada na dhail, an
uair a thainig nighean 0g, dha’ n d’ thug e 'n aire roimhe sin ag
amharc le truas air, agus mhaoidh i air na cailleachan, a toirt orra
falbh, agus fhagail ann an sith car greis. 'S iomadh 0igh a chunnaic
Aonghas na dhuthaich fhéin bu mhi-thlachdmhoire ri 'm faicinn na ’'n
nighean Innseanach so. Fhuair e ’'mach a rithist gu 'm b’i aon
nighean a chinn-feadhna, agus gu 'm b’ ainm dhi Driuchd-a-Chéitein.
Ann an uine ghoirid chual’ Aonghas monmhor am measg a luchd-
gleidhidh, ’'s iad a sealltainn mar gum biodh iad a cluinntinn
cuideiginn a tighinn ris an robh duil aca. Sgap iad o chéile, 's
chunnaic e le solus an teine, seann Innseanach mor air leth-shuil,
le ceum aigeannach a deanamh direach air.

(Ri leantuinn.)

Litir bho Alasdair Mathanach.

Cuan Atlantic, Lat. 50° 59’ N; Long. 19° W,
1825 mile a mach & Halifax; 975 mile gu Lunnainn.

THAINIG e 'm inntinn beagan fhacal a chur gu MAC-TALLA, ach tha
litreachadh na Gailig ga m’ fhagail car coltach ris a bhalachan a
theann ri gabhail Urnuigh. Lean e air aghart ag aithris na h-
aibidil, a, b, c, &c, caochladh uairean. Chuala cuideiginn e
air a ghluinean, a thuirt i ris, “Dé tha thu deanamh mar sin?”

Fhreagair am balach, “Tha mi ag aithris nan litrichean, a chionn ’s
nach aithne dhomh briathran freagarrach; ach tha lan dochas agam an
uair a ruigeas iad shuas gu 'n cuirear ri chéile anns na briathran
ceart iad!” Mar sin, a charaid, cuir thusa ceart a h-uile facal a
chi thu cearr anns an litir so. 'S e mo bheachd gu feum thu sin a
dheanamh ris a chuid is mo dhiubh.

Tha sinn seachdain a mach & Halifacs agus anns a bhad a ta air
ainmeachadh aig toiseach na litreach so. Ma thig thu air chuairt an
rathad

so feuch gu ’'n gabh thu beachd air. Tha gleanntan ’'us beanntan fior
mhinic ann, ach tha iad uile gu 1éir gle luasganach. Far am bi ’'n
gleann air a mhionaid so, bidh meall maith de chnoc air an ath
mhionaid, agus mar sin bidh iad a dol am measg a chéile air a
leithid a dhoigh ’'s nach ’'eil e furasda comharradh a shuidheachadh,
a dh’ innseadh dhut gu robh sinn anns a bhad so, nan tachradh dhut
sgriob a ghabhail a nall.

Fhuair sinn side fhabharach gu ruige so, agus tha aobhar againn a
bhi moladh Dhé air a shon. Ged is e so mo cheud thurus cuan cha d’
thainig mi-fhéin agus tinneas-na mara gu bhi cur edlas air a chéile
fhathast, agus cha mho na sin tha iarrtas agam oirre. Tha an
soitheach (S. S. Evangeline) anabarrach saor bho luasgadh. Gheibh
neach moran na 's mo do chrathadh ann an aon de na carbaid a tha
Donnachadh coir a tarruing air cul an eich-iaruinn na gheibh thu air
an luing so. Air an turus air an deach i mach mu dheireadh thug i
leatha luchd de “Lyddite” agus de rudan mireagach eile de 'n t-
seorsa sin, a dh’ ionnsuidh nan saighdearan gu Halifacs, agus air an
turus so tha i toirt dhachaidh an t-seann fhudair a bha aca an sin
roimhe so, ach a réir coltais nach ’eil iasgaidh gu leor air son
feum an latha an diugh.

Tha mu thimchioll leth-cheud seoladair bho na longaibh cogaidh an
Halifacs a tilleadh dhachaidh—cuid aca tinn, agus cuid eile a thaobh
an uine ac’ a bhith air ruith a mach. Tha mu thimchioll deich air
fhichead luchd-siubhail air bord, eadar fhear, mhnathan agus clann.
Am measg chaich tha Dr. Friseal, a tha air ceann Sgoil nan Dall ann
an Halifacs, agus a bhean. Tha an doctair an duil moran de sgoilean
nan dall ann am Breatunn fhaicinn (?) mu 'n till e air ais. Tha 'n
doctair coir dall e-féin a reir an leth a mach, ach tha fiosrachadh
anabarrach aige na inntinn, agus tha e gabhail mion-bheachd air gach
ni a tha tachairt mu ’'n cuairt. Tha ’'bhanachompanach choir na fior
shuilean da.

Feumaidh mi innseadh dhut nach d’ rinn mi atharrachadh sam bith air
m’ uaireadair o’'n dh’ fhag mi 'n taigh. Innsidh mi dhut c’'arson. Tha
fhios agad fhéin glé mhath nuair a tha e meadhain la am Breatunn,
nach 'eil e ach mu ’'n cuairt air ochd uairean ’'sa mhaduinn an Ceap



Breatunn. Leis an uaireadair fhagail mar bha i, bidh mi comasach air
beachd a ghabhail glé fhaisg air a mhionaid mu na gnothuichean air
an robh mi eolach a bhios a dol air adhart ann an Sidni. Saoilidh mi
gu 'n cluinn mi clag St. Andrew’s aig na h-—-amannan abhaisteach. Bidh
mi comhladh ruibh anns an spiorad aig am na searmoin, nan
coinneamhan urnuigh agus an sgoil Shabaid. Bheir so comas dhomhsa
agus dhuibhse a bhi aig an dearbh mhionaid aig Cathair nan Gras a’
tagradh air son a chéile. Gu dearbh tha aobhar agamsa a bhi
cuimhneach air St. Andrew’s. 'S iomadh la sona a chuir mi seachad mu
timchioll bho m’ 0ige gus a so. Ach cha do chuir mi romham searmoin
a thoirt dhut. Ni Mr. Foirbes agus Mr. Simpson sin dhut. Gu robh mor
shoirbheachadh aca le chéile ann an saothair.

Tha e aig an am car annasach dhomhsa a bhi fad seachdain gun “mail”
fhaicinn, agus gach cuis anns a bheil airgiod, an aite dollairean
agus sentaichean tha againn na £. s. d. air an robh sinn eolach o
chionn da fhichead bliadhna air ais. Cha mhor nach ’'eil mi saoilsinn
leis na nithean sin gu bheil mi am bhalach aois choig bliadhn’ deug
a rithist.

Cha do thachair ni neo-abhaisteach sam bith oirnn air ar turus gu

ruige so. Tha sinn a dluthachadh air a chearn a deas do Eirinn. Tha
e0in ris an abair iad <eng>“Irish Pilots”<gai> a tigh’n mu 'n cuairt
do 'n luing.’S docha gum faic sinn Eirinn am maireach. Chunnaic sinn
muc-mhara an drasda ’'sa rithist. Bha sinn ceithir no coig a laithean
gun luing fhaicinn, ni a ta taisbeanadh cho mhor ’'sa ta an cuan agus
cho beag ’'sa ta obair an duine an coimeas ri obair a Chruithfhear.

Cha 'n 'eil fhios agam nach ’'eil thu seachd seann sgith de m’
rabhtaireachd, agus mar sin sgquiridh mi. Ma dh’ fhaodte gun cluinn
thu bhuam a Lunnainn no as a Ghaidhealtachd. Ach aig an am slan
leat, ’'s leis na cairdean gradhach a dh’ fhag mi as mo dhéigh. An 1la
chi 's nach fhaic.

Do charaid,
ALASDAIR MATHANACH.
Iun 13, 1901.

Tha clag na dinnearach a bualadh 1 p. m.-9.25 a. m. aig an taigh.
Tha sinn 24 uair na ’'s fhaide an ear na bha sinn air ainmeachadh aig
toiseach na litreach. A. M.

“Cha Lion Beannachd Bru."”

CIOD e teagasg ar n-Aithrichean, cha 'n ann “mu ’'n t-seirbhis a tha
mhain ann am biadhaibh agus ann an deochaibh,” ach mu Bhiadh agus mu
Dheoch? Their sinn gu tric ’'n ar latha fein gu bheil ar
coimhearsnaich na Goill agus gu sonruichte na Sasunnaich a’ cur
barrachd luach air biadh na tha sinne. Ni sinn uaill as ar
measarrachd fein anns an rathad so; agus ni sinn amharc sios gu tric
air na Goill airson an deigh air biadh blasda 's air moran dheth.
Cha 'n 'eil sinn cho mi-mhodhail, no, ma dh’ fhaodte, cho
toibheumach ’'us gu ’'n abair sinn gu bheil iadsan a’' deanamh "dia d’



am bru”; ach, ann an coimeas ruinn féin, their sinn gun teagamh gur
iad is mo a tha 'n an traillean d’ am broinn. Ach nach tilgear
oirnne gu minic ma tha sinn measarra 'n ar biadh nach ’'eil 'n ar
deoch? Nach abrar ma tha na Goill gionach, gu bheil na Gaidheil
paiteach? Ma chuireas sinne geocaireachd as leth ar coimhearsnaich,
nach cuirear poitearachd as ar leth fein? Cha 'n fheoraich sinn an
traths’ co-dhiu tha no nach ’'eil e fior gur geocaich na Goill; no co
is mo tha 'g o0l de dheoch mhisgich ’'n ar latha-ne, an Gall no an
Gaidheal; ach feudar sealltainn le buannachd air an fhianuis a
gheibhear ’'n ar canain agus ’'n ar litreachas air a’' mheas a bha ar
n—-Aithrichean a’ cur air Biadh ’'s air Deoch; agqus air na dleasdanais
's na cleachduinean a dh’ eirich ’'n am measg an co-lorg nan nithean
SO.

'N ar latha-ne tha e gun teagamh fior—agus is duilich gu bheil e cho
fior—gu 'n nochd ar Sluagh an cairdeas ’'s an deagh-run d’a cheile,
an uair a choinnicheas iad, gu minic le deoch agus gu h—ainmig le
biadh. Tachair air do luchd eolais o’'n dachaidh no mu 'n tigh-o0sd’
aig baile. Gabhaidh iad 'us bheir iad seachad deoch am pailteas; ach
is tamailt leo biadh a phaigheadh ar an son, ged ma dh’ fhaodte nach
do bhlais iad greim fad cheithir-uaire-fichead. 'S e so cleachduin
ar Sluaigh ann an Albainn ’'n ar latha fein. Ge b’e ar beachd mu ’'n
fhaireachduin o’n d’ eirich a’chleachduin—tha mi fein a meas gur ann
o fhaireachduin ionmholta dh’ eirich i—cha 'n 'eil aon 'n ar measg
nach aidich gu ’'n gleidheadh ar luchd-duthcha 'n ar latha-ne a suas
an cliu fein agus cliu an Sluaigh na b’ airde na ’'n itheadh iad
barrachd air an turuis agus na ’'n oladh iad na bu lugha. Cho fad ’s
is leir dhuinn cha robh a’ chuis mar so o shean. Anns an fhianuis a
tha againn air beachdan ar n-Aithrichean, saoilidh mi gu ’'m faighear
dearbhadh nach aich’ear gu 'n robh na seann daoine a’ cur barrachd
meas air Biadh, agus na bu lugha meas air Deoch, na tha sinne.

0 chionn beagan bhliadhaichean rinneadh barrachd rannsachaidh air a’
Ghaidhlig na rinneadh riamh. Aideachar a nis air gach laimh, a’
bhuidheachas sin do shaothair nan coigreach, gu bheil a’ chanain
aosda, agus gu 'm faighear ’'n a fuaim, ’'n a focail, ’'us ’'n a cumadh
na feartan a bhuineas a mhain do phriomh chanain a labhair daoine
treun—eadhon neart, maise, agus cumhachd. Cha dearbhar aon chuid gu
'm b’i canain Adhaimh, no gur i “canain is fearr fo ’'n ghréin,” mar
bhiodh cuid d’ ar Baird Ghaidhealach, o’n earbamaid barrachd tuigse,
a’ cumail a mach; ach cha ’'n innis eachdraidh ¢’ uine no ¢’ aite an
d’ rugadh i, agus airson a maise 's a neart, cha 'n e 'n ceannach a
rinn i. Tha rathad eile ann ’s am feudar ar canain a’ rannsach’ le
buannachd-rathad nach ’'eil ro chomasach do choigrich—agus ’'s e sin
fior-bhrigh ar focail, ar coimeasan, ar samhlaidhean ’'s ar doigh-
labhairt, agus an solus a tha gach aon diu so a’ tilgeadh air
smuaintean, beachdan, 'us cleachduinean ar Sluaigh. Na ’'m biodh gach
focal Gaidhlig a tha ’'n an ceud-bhrigh co-cheangailte ri Biadh ’'s ri
Deoch air an tarruing a mach air aon chlar, gheibhteadh, saoilidh
mi, dearbhadh nach gann air a’ mheas bha aig ar n-Aithrichean gu
sonruichte air Biadh.

Tha e comharraichte nach ’'eil focail Ghaidhlig againn airson trathan
bidh <eng>(Breakfast, Dinner, Supper,)<gai> ged tha ar focail airson



bidh féin ro lionmhor-10n, aran, cuirm, cuilm, fleagh, féisd, féill,
&c. Nach soilleir agus nach brighmhor am focal “beoshlainte” airson
nan nithean a tha feumail a chum beatha a chumail suas a chur an
ceill? Their na Goill “lorg na beatha” ri aran, agus their iad gu
math; ach their sinne “slainte na beatha” (beo-shlainte) ris, agus
tha mi meas gu 'n abair sinn na ’'s fearr. Ach tha sinn a’ deanamh a’
cheangail eadar beatha agus biadh na ’'s dluithe na so; oir ’'s e
“beathachadh” mar is trice a their sinn ri “biadhadh.” Saoilidh mi
gur anns na h-eileanan, far am biodh fiughair ri comhnadh o’n mhuir,
a dh’ eirich an t-ainm iongantach sin airson 10in, “teachd-an-tir”;
co—dhiu cha bhiodh a leithid de ainm ro fhreagarrach ann an tir
phailt, thoraich. Thugadh fainear uair ’us uair ar baigh ri dath
buidhe-'s e falt buidhe is maisiche; ’'s e latha buidhe is briagha—
o’'n fhacal thug sinn “buidheach,” agus “buidheachas,” 's e sin
taing, agus gu h-araid taing as deigh bidh, mar gu 'm feumteadh a
bhi “buidheach,” sasuichte, mu 'n rachadh “buidheachas” a thoirt
seachad. Fhuair mi o chionn beagan laithean o charaid Altachadh agus
Buidheachas nam Ban air an Airidh mar so: Altachadh—"“A Dhia nan
grasan beannaich e”; Buidheachas—“A bhuidhe ri Dia mo chuid, fair mo
chuigeal.” Cha choir dhuinn, tha mi smuaineachadh, eas-urram a chur
a leth nam mnathan coire, ged fhuair iad roimh ’'n dleasdanas so na
bu luaithe na tha e cleachdta 'n ar measg-ne. Thug na Goill am focal
<eng>“perfect”<gai> o na Romanaich airson ni tha air a dheanamh gu
maith 's gu ro mhaith. Their sinne “iomlan”—air a “lionadh” iomadh
uair—ris an ni cheudna. Ri ball a tha reir a cheile their sinn gu
bheil e “coimhlionta.” De fhocail de 'n t-seorsa so tha moran
againn; agqus tha mi de ’'n bheachd gur airidh iad air an rannsachadh.
Gabh mar eisempleir na seadhan anns na chleachd sinn gu tric na
focail a leanas agus na ficheadan a thuilleadh orra:-“bolg, goile,
sathach, reamhar, tarbhach, daor, ainfhiach, balach, cuireadh.”

Gheibhear moran d’ ar samhlaidhean cumanta—a thuilleadh air an doigh
shamhlachail anns a’ bheil sinn a’ cleachdadh ar focail—a tha
tarruing am brigh o bhiadh ’'s o dheoch—A lion beagan ’us beagan, mar
a dh’ ith an cat an sgadan; Cho eolach ’'s a tha ’'n ladar air a’
phoit; Liunn dubh air mo chridhe; Geiread an liunn chaoil; Deoch

an doruis; Beul an anmoich;—agus moran eile a bheir a’ chuimhne fein
fa chomhair inntinn gach neach.

Cha 'n 'eil mi meas gu ’'m faighear ann an canain eile co liugha
sean-fhocal, a réir an aireimh, a tha tarruing an cumadh ’'s an
dreach o itheadh ’'s o 01, 'us a gheibhear anns a’ Ghaidhlig. Le
beagan dragh chunnt mi cuig fichead ann an cruinneachadh Mhic-an-
Toisich, agus cha 'n ’eil teagamh agam nach faighear moran ann air
nach d’ amais mi. Tha iad so a’' teagasg caochladh bheachdan ’us
dhleasdanais mu bhiadh, mu dheoch, ’'us mu iomadh ni eile; ach is ann
o bhiadh ’'s o dheoch a tha an samhladh air a tharruing. Tha ni no
dha comharraichte mu na Sean-fhocail so a tha tur dhealaichte o’'n



bheachd chumanta mu 'r Sluagh.
A dh’ aon ni cha 'n 'eil os cionn deich no dusan de ’'n chuig fichead
mu dheoch; agus cha 'n 'eil an deoch airson a’ bheil ar Tir ’'s ar
Sluagh a nis cho iomraiteach—uisge-beatha—air a h—-ainmeachadh idir.
Tha liunn 'us fion air an ainmeachadh ach cha 'n ’'eil deoch ach sin.
A réir coslais cha robh na seana Ghaidheil cho eolach air sugh an
eorna air a ruith roimh na poitean-dubha ’'s a dh’ fhas an sliochd,
no co-dhiu cha robh de mheas aca air 's gur e uisge-beatha a
theireadh iad ris. Agus cha ’'n fhaigh mi dearbhadh gu ’'n robh meas
air misgear am measg nan seann daoine. Theirear “Is fearr a’ mhisg
na bhi gun leth-sgeul”—ach a ris theirear na ’'s fiirinniche, “Is
dona 'n leth-sgeul a’' mhisg.” A ris theirear, “Misg gun liunn is
measa tha ann”"-'s e sin, “Is fearr bhi air mhisg na air a chuthach.”
Cha saoil mi gur moladh air deoch-laidir an claidheamh da fhaobhair
so, “Cha d’ rinn uisge glan riamh liunn maith”; agus cha b’ urrainn
namhaid na dibhe misg a chaineadh na bu sheirbhe na so:—“Tagh do
cho-luadar mu 'n tagh thu d’ ol”; “Is coma leam comunn an 0il”; “An
uair a bhitheas an deoch a stigh, bithidh an ciall a mach.” “'S e ’'n
suidh docharach ’'s an tigh-0sd is fearr.”

Is ann air toradh an spreidh a bha ar n-Aithrichean anns a chuid bu
mho tighinn bed. Cha 'n 'eil moran de ’'n fhearann freagarrach airson
barra ann an coimeas ris na tha math gu ionaltradh. Mu ’'n d’ fhas
caoraich cho lionmhor 's a tha iad a nis, b’ e toradh a’ chruidh
dhuibh, maille ri sithinn ’s ri seilg air Tir-mor, ’'s ri iasg anns
na h-Eileanan, a bha deanamh suas 10in an t-Sluaigh. Cha robh min no
aran ach gann. Gheibhear lan dearbhadh air so anns na Sean-fhocail.
Mu choinneamh aoin anns a' bheil iomradh air aran na air min, tha
ceithir co-dhiu d’ an samhladh im ’'us bainne. Ge b’e air bith an
teagasg 's e im 'us bainne mar is trice an cainnt: “Am fear aig am
bi im, gheibh e im”; “Cha 'n fhaodar a’ bhé reic, ’'s a bainne ol”;
“B’e im a chuir do thigh airidh e”; “Cha dean corag mhilis im"”-agus
mar sin sios. Air an doigh cheudna gheibhear iasg gu tric air
ainmeachadh. Chuala sinn uile an radh: “Breac na linne, slat na
coille, 's fiadh nam fireach—meirle nach do ghabh duine riamh naire
as”; agus a ris: “Gaoth an iar, iasg 'us bainne.” Anns na h-Eileanan
cluinnear gu tric iad so, am measg morain eile: “Ithidh na cait
fuigheall nan caolan”; “Mionach ar n-eisg aig ar n-eunaibh fein”;
“An gad air an robh an t-iasg”; “Iasgach amadain—corra bheathach
mor”; “Is lom an cladach air an cunntar na faochagan.”

Tha teagasg nan Sean-fhocal a tha buntainn ri biadh ’'s ri itheadh,
mar a bhiodh fiughair ris o’n aireamh, eug-samhuil. Gheibhear
beachdan 'us comhairlean a tha calg-dhireach an aghaidh a cheile air
an toirt air an aghaidh. Ach do aon bheachd tha na Sean-fhocail a
tha f’ ar comhair an traths’, agus feudar a radh na Sean-fhocail
Ghaidhealach thar cheann an comhnuidh dileas; agus 's e sin am meas
air pailteas, agus an dimeas air gainne na bochdainn. Cha ’'n ’eil mi
smaoineachadh gu 'm biodh e comasach dearbhadh cho laidir agus cho
druighteach fhaotainn air bochdainn na tire, agus air na cruaidh-
chasan a b’ eigin d’ ar n-Aithrichean gu minic fhulang a solar 10in
d’ an teaghlaichean, ’'s a gheibhear anns a’ chainnt a chleachdar
anns na Sean-fhocail agus ’'n ar Bardachd mu phailteas agus mu



ghainne 10in. Cha ’'n ’'eil teagamh agam fein nach ann o’n bhochdainn
so, maille ri gairbhead na tire ’'s cion rathaidean mora, a dh’
eirich ann an tomhas mor a’' bhuaidh airson an robh, ’'s a bheil, ’'s a
tha mi 'n dochas a bhitheas, sinn cliuteach am measg nan Sluagh-'s e
sin ar fialachd ri coigrich. Tha sinn teom air a bhi caoidh na tim a
bh’ ann o shean, agus ann an tomhas tha aobhar againn nach ’'eil aig
moran Shluagh; ach tha eubh a ’'teachd o chein air bilibh nan Sean-
fhocal a dhearbhas dhuinn gu ’'n robh camadh nach bu bheag an
crannchur ar n-Aithrichean. Cha robh duine saoibhir riamh gun
dilibich; Cha robh caraid riamh aig duine bochd; Cha tig duine
acrach fada uaithe; Is olc an ni bhi falamh; Fear falamh ’'s e gun
ni, suidhidh e fada shios o chach; Is buidhe le bochd ean-bhrigh ged
nach bi i ro bhruich: Is bochd an ainnis lomanach; Is iomadh cron a
bhitheas air duine bochd; Is farasta fuine dheanamh 1le min;
Meallaidh am biadh am fitheach o’n chraoibh; Is fada lamh an
fheumaich; Cha ’'n fhaigh an gortach cnaimh.

Ann an dlu-cheangal ris an rian so, tha an luach a bha na seann
daoine a’ cur air beagan; am moladh a dheanadh iad air
cruinnealachd; ’'s an caineadh air sgapadh gun aobhar; Is fearr fuine
thana na bhi uile falamh; Thig an t-acras da uair; Is call caillich
a poca, 's gun tuilleadh bhi aice; Cha reic e chearc ’'s an latha
fhliuch; An toiseach an t-saic a tha ’'n riaghailt; Bhiodh sonas aig
an stroghaire ’'n am faigheadh e mar a sgapadh e; Is ’'usa sgapadh na
tional. Cha 'n 'eil teagamh agam nach e gainne 10in ’s an tir a thug
dhuinn an Sean-fhocal so: Is fearr fuigheall na braide na fuigheall
na sgeige. Agus is ann an uair a ghleidheas sinn air chuimhne fein-
fhiosrachadh ar n-Aithrichean air gainne, a dh’ fhairicheas sinn
fior chumhachd agus fior mhaise nan Sean-fhocal a leanas: Is fearr a
bhi bochd na bhi breugach; Is fearr peighinn an fhortain na ’'n rosad
'us cuig ceud; Is ann an uair is gainne am biadh is coir a roinn.

Cha 'n 'eil mi meas gur ann do bhrigh ’'s gu bheil an geocaire a’
caitheadh barrachd bidh na dh’ fhoghnas dha, a chainear e cho mor,
ged a chreideas mi gu 'm feud e bhith gu 'm b’e so cuid de ’'n
aobhar. Tha mi de ’'n bharail gu 'n robh ar n-Aithrichean a’ meas
geocaireachd ’'us poitearachd ’'n an nithean narach, maslach; ach cha
'eil teagamh nach amhairceadh iad na b’ fhaide ’'n deigh na chuireadh
an glamair ’'s am misgear a’' dholuidh de bhiadh ’s de dheoch na dh’
amhairceas sinne. A dh’ aon ni cha tugteadh fathamas do aon de ’'n
phaidhir. Cha tuig an sathach an seang—is mairg a bhitheadh ’'n a
thraill d’a bhroinn; Cnuasachd uircein buain ’us itheadh; Cha dean
cas laidir nach ith bru mhor; Cha robh bru mhor 'n a seis mhaith’ do
neach eile; Tilg mir am beul na beist. An aghaidh an ditidh so cha
'n fhaigh mi ach aon radh a ghabhas leth-sgeul a gheocaire: Is tric
a bha sonas air beul mor.

(Ri leantuinn.)
Tha dluth glic ann, agus inneach gorach.

Tagh do bhean mar bu mhath leat do chlann.
Teodhaidh feoil ri fine, ged nach deoin le duine.



Facal do’'n 0igridh.

0 MO chreach ’'s mo leir! is muladach da rireadh an sgeul a thug
Bodachan a’ Gharaidh dhuinn, (Facal do na gillean o0ga), agus cha 'n
e 'chuid is fhearr dheth gur e 'n fhirinn ghlan a th’ ann. Is mi tha
'g aontachadh leis, oir is mis’ a bha thall ’'s a chunnaic e. Ach
ruigeamaid bun a’' ghnothuich ma ’'s urrainn duinn idir, idir. Is fhad
o'n a b’ aithne dhomhsa mar an ceudna gun robh, cha 'n e mhain na
gillean a dh’ fhag an taigh—agus is math trath thig miann togail
orra—ach na caileagan, a’ deanamh dichuimhn’ air am parantan,
cleachdaidhean agus eadhon cainnt an duthcha. Is math 's is ro mhath
a chuir am Bodachan e, agus ged dh’ fhaodas cuid a radh gum bheil na
sgriobh e car sgaiteach tha feum mor, mor air. Tha ’'n galar domhan,
agus feumaidh am fear-leigheas a dhol domhan chum ruigheachd air.
Ach seallamaid beagan air ais a chum ruigheachd air bun a’
ghnothuich mar thubhairt sinn, agus sin airson fath an uilc. Ciod mu
dheimhinn na parantan, ciod air na maighstirean ’'s na bana-
mhaighstirean sgoil, ciod air na ministearan? Cha 'n fhaod e ’bhith
nach ’'eil iadsan ann am mor thomhas—no uile gu leir—freagarrach. Dé
an eisempleir, dé na rabhaidhean, dé an seoladh thug iad sin d’ an
oigridh nuair agus o’'n bha iad nam paisdean? Theid an gille no ’'n
caileag a mach do 'n taobh deas cho aineolach air cuilbheartan an t-
saoghail ri cuilean coin, an cridheachan ’'s an tograidhean cho urar,
glan ri rol paipeir-sgriobhaidh. Tha fios gle mhath dé thachras;
druidhidh a cheud chleachdadh no gnathachadh a thig nan rathad orra,
agus, ge duilich ri radh leam e, is e 'n cleachdadh olc, no faoin co
dhiu, is tric a gheibhear a’ dol. Is e na chi na big a ni na big,
agus is ann beag glé bheag tha 'n Gaidheal no 'm bana-Ghaidheal o0g
am measg ciollachairean agus cleachdaidhean baile mor sam bith. Is e
cheud rud, a réir mo bharailsa co dhiu, ar dichioll a dheanamh air
ar luchd-duthcha a sheoladh, agus oidhirp a dheanamh air an cumail
bho bhi 'dol air seacharan an deigh tighinn aineolach, neo-chiontach
do ’'n bhaile; ach buinidh do na parantan’s eile mar thubhairt sinn
's a cheud dol a mach, an clann uidheamachadh airson buairidhean
lionmhor a’ bhaile, no eadhon an duthaich fhein, oir cha 'n 'eil a
h—aon saor asd. Is ann orm a bha mhulad 's mi air sgriob ’'thoirt do
'n aite ’'s an d’ fhuair mi m’ arach, duthaich mo ghaoil, ach anns
nach 'eil a nis dachaidh agam, ’'nuair chunnaic mi na cleachdaidhean
grannda Gallda bha gan sathadh fein a stigh air mo luchd-duthcha.
Cha ’'n fhoghnadh ach deiseachan dearrsach de dh’ aodach ghroda
Gallda, ’'s an clo b’ abhaist 'bhi ga chaitheamh san aite gun fhighe,
agus sin a chionn an olainn a bhi ga reic a mach air a’ Ghalldachd
s an Sasuinn riusan a b’ urrainn a meas. Cha ’'n fhoghnadh ach aran
"us min chruineachd, le ti, an ait’ aran 'us min choirce, no eorna
anns am bheil sugh ’us brigh tha, air a char is lugha, da fhichead
uair na ’'s mo.

’

Tha bhuil ann; seall air aodainn luchd-0il na ti, agus tha an sgeul
air innse. Comas inntinn agus cuirp, neart ’us meud an da chuid a
dol an lughad o bhliadhna gu bliadhna, seadh o la gu 1la.

A’ mhathair a dh’ o0las an ti an aite bainne, dé seorsa sgoinn bhios
's a phaisde? Agus a rithist cia narach an gnothuch an clann a bhi



strith ri cainnt eilthireach nan duthaich ’'s nam measg fhein co
dhiu. “Ciamar tha thu ’'Mhairearad?” arsa mise ri té thainig
dhachaidh o muinntireas 's an taobh deas. “0, cha 'n 'eil mi

<eng>but middlin’,”<gai> ’'s e fhreagair i. Cha d’ thubhairt mi
corr

’

n

(Air a leantuinn air taobh 14).

Mac-Talla.
Air a Chur a Mach Uair ’'san t-Seachdain.

A PHRIS

Bliadhna, $1.00
Sia Miosan, .50
Tri Miosan, .30

Cuirear am paipear gu luchd-gabhail ann am Breatunn, an New Zealand,
's an duthchannan cein eile air son 1.52 neo 6s. 3d. ’'sa bhliadhna.
Tha ’'phris ri bhi air a phaigheadh toiseach na bliadhna.

Biodh gach 1litir us eile air a seoladh gu
<eng>PUBLISHERS MAC-TALLA,
Sydney, Cape Breton.<gai>

DI-HAOINE, IULAIDH 12, 1901.

Fhuair sinn o ar caraid, Gilleasbuig Mac-Phail, an Orangedale, aon
aireamh de leabhran Gailig a bha air a chur a mach ann an Antigonish
'sa bhliadhna 1851. Is e b’ ainm dha “An Cuairtear 0g Gaelach.” B'e
so an ceathramh aireamh dheth, bha e air a chur am mach am mios
deireannach an earraich, agus bi a’ phris 7% sgillean, no mar
theirte an cumantas, “seachd us bonn-a-sia.” Tha fichead taobh-
duilleig ann, 's iad loma lan de leughadh—eachdraidh, sgeulachdan,
comhraidhean, agus bardachd a tha fior thaitneach. Bha an “Cuairtear
0g” air a chur a mach le Iain Boyd. Ma tha aon sam bith a leughas so
comasach air tuilleadh fiosrachaidh a thoirt dhuinn mu ’'n leabhran
so bhitheamaid gle thoilichte fhaotainn.

Tha sgoil-airidh gu cuairt a chur air sgireachdan tuathanachas Cheap
Breatunn air a t-samhradh so. Toisichidh an sgoil ann an Richmond,
agus an deigh taghal anns na h-aiteachan a’s deiseile air feadh na
siorrachd, thig i do shiorrachd Cheap Breatunn, agus an deigh sin do
Victoria ’'s do Inbhirnis. Bidh an sgoil air a teagasg le Miss Laura
RO0s, a bha riomhe so a’ teagasg ann an Sgoil Thuathanachais Ontario,
agus bidh i air a cuideachadh le Uilleam Dughlach, a Truro. Bu choir
gu’n deanadh an sgiol so feum mor air feadh na duthcha ann a bhi
teagasg do na tuathanaich an doigh a’s fhearr air bainne ’'s uachdar
a laimhseachadh air son an tomhas a’s motha ’'s an seorsa 's fhear de



dh’ im ’'s de chaise thoirt as.

Tha gibht Andra Charnegie do oilthighean na h-Alba air a ghabhail.
Bidh an da mhillean punnd Sasunnach air a chuir a mach air riabh,
agus 'se an riabh a mhain na bhios air uisneachadh. Bidh darra leth
an reibh air a thoirt seachad mar chuideachadh do fhoghlumaichean,
agus an leth eile air a chur gu feum a neartachadh ’'sa cumail suas
nan oil-thaighean. Cha ’'n eil teagamh nach bi feum mor air a
dheanamh do ’'n duthaich an lorg na gibhte ao. Bha aireamh de na h-
uaislean nach robh air son a gabhail idir, ach bha a’ mhor chuid
de’'n t-sluagh gle dheonach a gabhail, oir ’s ann do’n t-sluagh
chumanta nach eil comasach air an fhoglum bu mhiann leotha thoirt
d’'an cloinn, a bhios an cuideachadh so feumail. Bha Alba riamh fad
air thoiseach air Sasunn ’s air Eirinn ’s air iomadh duthaich eile
ann an toirt foghluim do’'n t-sluagh bhochd, agus a nise le
fialuidheachd aoin d’'a mic féin theid i fad air thoiseach orra.
Faodaidh iomadh o0ganach tapaidh an deigh so dreuchd agus inbhe
thoirt a mach, a bha roimhe so air an cumail uaithe a chionn gu robh
e bochd agus nach b’ urrainn dha feuchainn ri 'n cosnadh.

Ceisdean.

Tha e air aithris le daoine firinneach gu 'm facas an solus ur, air
a cheathramh latha de ’'n ghealaich so, mu dheich uairean ’'s a
mhaduinn,—a’ ghrian ’'s a ghealach ‘g am faicinn ’'s an aon am, iad le
chéile, gun teagamh, ’'s an aird-an-ear.

Am facas a’ leithid so riamh roimhe ’an Ceap Breatunn? No am bheil e
na ni iongantach fhaicinn an duthaich sam bith?

Aon sam bith de leughadairean MHIC-TALLA a thilgeas solus uUr no sean
air a chuis so, cuiridh e comain air iomadh aon, ach gu sonraichte
air

OIGEAR AINEOLACH.

Am bi sibh cho math ’'s gu 'n innis sibh dhomh ciod a Bheurla cheart
a tha air an ainm Mor? Tha cuid ag innse dhomh gur e Sarah, agus
cuid eile gur e Marion no Marian. Bidh mi fada ’'nur comain ma dh’
innseas sibh dhomh co a tha ceart, no am bheil iad le cheile ceart?

FREAGAIRT.

Is e Sarah an aon ainm Beurla a tha co-fhreagairt do 'n ainm Ghailig
Mor. Tha ainm Gailig eile ann a tha a’ co-fhreagairt do ’'n ainm
Marion; ’'s e sin Muireall, ainm nach eil ri fhaotainn ach gle
ainneamh am measg bhana-Ghaidheal an latha ’'n diugh. Cha 'n eil
buntainn sam bith aig an da ainm Marion agus Sarah dha cheile.

An uair a bheir Dia dhuinn sith agus soirbheachadh, tha e mar
fhiachan oirnn gach ni ’'nar comas a’ dheanamh a chum sith agus
soirbheachadh a thoirt do ar co-braithrean anns an t-saoghal. Tha e



’

'na aobhar broin do mhoran dhaoine a bhith faicinn cho feineil
tha 'n aireamh a’s mo do shluagh ar duthchadh. Ma bhios sith is
soirbheachadh aca fhein tha iad cearta coma cia mar a thachras do
dhaoine eile. Cha b’ e so an spiorad leis an robh na daoine o’'n d’
thainig iad air an gluasad an uair a dh’ fhuiling moran dhiubh am
bas a chum gu’'m biodh saorsa aimsireil agus spioradail aig sluagh na
rioghachd so.

S a

Chaochail fear Barnaidh Morris ann am Brooklyn, N. Y., air an t-
seachdain s’a chaidh, a bha ceud us naodh bliadhna dh’ aois. Rugadh
e ann an Eirinn ’sa bhliadhna 1782. Bha e cho slan ’s cho tapaidh
'sa bha e leth cheud bliadhna roimhe so gus mu choig latha mu’n do
chaochail e. Thoisich e an sin air cur uidhreachd air an teas, agus
lean e air fas na bu laige na h-uile latha gus 'n do chaochail e.
Cha robh duine anns a’ bhaile air am b’ eolaiche an sluagh, agus
bidh moran dhiubh ’'ga ionndrain.

LUACH ANABARRACH
Cot-Uachdair air $5.25.

Tha Cotaichean-uachdair air an creic an storaichean eile air pris
moran na 's airde na so, nach eil faisg cho math ris, ann an aodach
no ann an deanamh.

COTAICHEAN A’'S FHEARR AIR PRISEAN EILE.
$5.75, $7.50, $8.00, $12.00

<eng>F. H. REYNOLDS,<gai>
AN STOR,—<eng>Matheson, Townsend & Co.<gai> air Sraid Shearlot.

<eng>Confederation Life ASSOCIATION.<gai>

Eachdraidh 29 Bliadhna
GU IANUARAIDH 1, 1901.

Urrasachadh an greim $32,332,908.00
Teachd-a-stigh 1,392,870.43

Earras 7,799,983.89

Airgead air laimh 505,546.25

Luach-airgeid gach ni a tha air a chur air leth air son
tearuinteachd nam “policies” $1,505,546.25

<eng>F. W. GREEN, Halifax,<gai>
Manager anns na Roinnean Iochdrach.

Luchd-gnothuich an Ceap Breatunn:
IAIN MAC NEILL, Sidni.

<eng>A. W. WOODILL,<gai> Sidni.
<eng>J. W. EDWARDS, Glace Bay.



THE Nova Scotia Furnishing Co., LIMITED.<gai>

A chuideachd a’s motha tha ’'n Canada air son deanamh us creic
AIRNEIS-TAIGHE 'S BRAIT-URLAIR.

THA STOC MOR DAONNAN AGAINN AIR LAIMH ’'NAR TAIGH-CEANNACHD AIR
Sraid Shearlot, Sidni.

Tha sinn a’' creic gach seors’ innsridh air an cuirear feum am broinn
taighe.
Tha ar prisean ceart. Taghail againn.

“Ceannaich o’'n chuideachd a’'s motha, 's caomhain t’ airgead.”

Ma tha thu air son

Carbad Fasanta

bhi agad, ceannaich bho
<eng>F. FALCONER & SON<gai>

Tha sinn a’ fosgladh luchd car de charbadan dhe gach seorsa an ceann
a h-uile dha no tri sheachdainean. Tha sinn a toirt barr air cach a
thaobh

FASAIN, DEANAMH, BUAINEAD us PRISEAN

nan carbadan a tha sinn a creic. Agus tha sin a cheart cho fior mu
'n acuinn, mu ’'n bhathar each, mu na truncaichean ’'s mu na
maileidean a tha sinn a creic.

<eng>F. Falconer & Son.<gai>
Sraid Shearlot, Sidni, C. B.

Naigheachdan.

Chaidh an tigh aig Padruig Guthro, ann an Leitche’'s Creek, a losgadh
gu lar an la roimhe. Bha e-fhéin air falbh aig an am, agus chaidh an
teine fhadadh leis a’ chloinn ’'s iad a cleasachd le maidsichean. Cha
deachaidh ni dhe na bha anns an tigh, aodach no airneis, a
shabhaladh.

Tha cuid de na rathaidean-iaruinn anns na Staidean an iar an deidh
sgur de losgadh guail. Tha iad a’ losgadh olla ’'na aite, agus tha
iad a' faotainn sin moran na ’'s saoire. Cha chosg na loisgeas iad
ach mu leth uiread ’'sa bha an gual a cosg dhaibh. Ni sin caomhnadh
mor dhaibh, agus aig an am cheudna, bidh e ’na aobhar air pris a
ghuail isleachadh.

Bha teas neo—-chumanta air an t-seachdain s’'a chaidh anns na cearnan
sin de Chanada ’'s de na Staidean a tha fhada on chuan. Bha daoine ’'s



mnathan air am bualadh leis a ghrein ann an caochladh aiteachan,
agus bha iomadh beatha air a call. Tha aon bheannachd aig muinntir
nan duthchannan a tha laidhe mach ’'sa chuan a tha iad gu tric a
leigeil as an cuimhne; ged bhios an t-side air uaireannan cho fuar
s nach bi moran toileachaidh aig daoine, ’s ann uair ainneamh a
bhios i cho teth 's gu’m bi beatha dhaoine air an cur an cunnart.

Cha bhi fios ceart gu ceann da mhios air aireamh sluaigh Chanada.
Tha moran obrach ann a bhi cruinneachadh nan cunntasan a bha air an
deanamh anns gach cearna dhe’n duthaich agus ’gan cur ri chéile air
dhoigh s gu 'm bi gach fiosrachadh a thatar ag iarraidh furasd’
fhaotainn. Cluinnear sgeul o am gu am mu’n aireamh sluaigh a th’' ann
an caochladh bhailtean us shiorrachdan us roinnean, ach tha luchd-
aithris nan sgeul sin a labhairt air thuaimse, agus cha’'n eil
barrachd fiosrachaidh aca mu ’'n chuis’sa tha aig muinntir eile.

Chaidh Henry Patton a mharbhadh aig an obair iaruinn Di-sathairne
s’a chaidh. Bha e na bhrakesman air trein a bha giulan guail dh’
ionnsuidh nan <eng>Coke Ovens,<gai> agus nuair a bha i dol troimh ’'n
togalach anns am bheil an gual air a thogail dh’ ionnsuidh nan
amhunn, bha e 'na sheasamh tuilleadh us ard agus bhuail a cheann ann
am maide, ’'s bha e air a thilgeadh fo na cuidhlichean far an
deachaidh a ghrad mharbhadh. Cha robh coire ri chur air neach sam
bith eile; chaidh e air ais 's air adhart troimh ’'n cheart aite
iomadh uair fad an latha. Bhuineadh e do Abhainn Philip, an
siorrachd Chumberland, agus dh’ fhag e bean us sianar chloinne ann
an Louisburg.

Tha na birlinnean a tha dol a chur réis air an fhoghar so aig New
York an drasd a cur réisean ris na birlinnean a bh’anns an réis mu
dheireadh. Tha an “Shamrock II” taobh thall a chuain a cur réisean
ris an t-“Shamrock I”, agus air an taobh so tha an Constitution a’
cur réisean us a’ Cholumbia. Tha iad le cheile dearbhadh gu bheil
iad air toiseach air na seann bhirlinnean, agus mar sin tha duil aig
daoine ri deagh réis air an turus so a rithist. Bu mhath 1le moran a
bharrachd air na Breatunnaich fhéin gu ’'n giulaineadh an t-Seamrag
IT an duais thar a’' chuain; tha e air an taobh so o chionn aireamh
mhor bhliadhnaichean, agus mur teid e mull a dh’ aithghearr cha ’'n
eil fhios nach sguir na Breatunnaich a dh’ fheuchainn ri chosnadh gu
buileach.

Bha pic-nic aig Conservatives Nobha Scotia ann a Halifacs air a
cheud latha dhe ’'n mhios so. Bha Mr Borden, ceannard ur na pairtidh,
a lathair, agus liubhair e oraid. Bha bangaid aca air an oidhche ann
am fear de na taighean o0sda. Tha a’ phairtidh a’ deanamh deiseil air
son an taghaidh a dh’ fheumas a bhi ann mu ’'n ruith bliadhna.

Chaidh dithis ghillean beaga le fear Tomas Doucette a bhathadh aig
Tusket Forks, an siorrachd Yarmouth, Di-luain s’a chaidh. Chaidh iad
do ’'n abhainn a shnamh, agus chaidh am fear a b’ 0ige dhiubh
tuilleadh us fada mach. Dh’ fheuch a bhrathair ri a chuideachadh gu
tir, ach ’'s ann a chaidh am bathadh le chéile. Cha robh am fear bu
shine ach aona bliadhn’ deug a dh’ aois, agus am fear a b’ 0ige ochd
bliadhna.



Chaidh gille beag le fear Iacob Wyman, aois choig bliadhna, a
losgadh gu bas faisg air Yarmouth maduinn an la roimhe. Ruith e mach
as an tigh ’'na ghun-oidhche, agus thoisich e ri lasadh mhaidsichean
air an d’ fhuair e greim. Ghabh a chuid aodaich, agus ged a rinneadh
na ghabhadh deanamh air son an teine chur as, chaidh an gille bochd
a losgadh gu dona, agus chaochail e ann an cradh mor mu 'n d’
thainig am feasgar.

Tha e air innse gu bheil cuideachd a’ ghuail a dol a dh’ ath-
fhosgladh seann mheinn Victoria. Bidh so ’'na dheagh naigheachd
dhaibhsan a bha 'g obair mu ’'n mhéinn sin, oir bha moran dhiubh aig
an robh an dachaidhean féin, agus a chaill gu mor nuair chaidh a
dunadh. Tha gual Victoria air ghual bog cho math ’'sa tha ri
fhaotainn, agus tha e na’s soirbhe reic na gual aon sam bith eile de
mheinnean na duthcha so. ’'Se b’ aobhar do’'n chuideachd a dunadh gu
robh i doirbh a h-obrachadh agus nach robh i mar sin a paigheadh cho
math ris na meéinnean eile.

Tha Mr Chamberlain a’ gealltuinn do’n pharlamaid Bhreatunnaich bill
a thoirt a stigh an uine ghoirid leis am bi tiodal an righ air a h-
atharrachadh, gus am bi i a’ gabhail a stigh Chanada, Australia agus
cearnan eile de’'n t-saoghal a tha fo’n chrun Bhreatunnach. Aig an am
so, cha’'n eil an tiodal a’' thoirt iomraidh air cearna sam bith dhe’n
impireachd a mach as na h-eileanan Breatunnach fhéin ach na h-
Innsean a mhain. Nuair a theid righ Iomhar a chrunadh air an ath
shamhradh, bidh a thiodal ag ainmeachadh gu bheil e riaghladh
thairis air na duthchannan eile chaidh ainmeachadh. Bidh sin g’ar
toirt ceum eile air adhart gu aonadh na h-impireachd.

Thug an ceannard Breatunnach ann an Africa mu Dheas o chionn ghoirid
cead do 'n t-seanalair Botha fios diomhair a chur gu Crugar, agus
fios diomhair fhaotainn uaithe. An deigh sin a dheanamh, thug Botha
a mach air ball gu’m b’e ordugh Chrugair an cogadh a chumail air
adhart. Tha easan gu socair, seasgair anns an Olaint, far nach ruig
luaidhe 's fudar nam Breatunnach e, agus cha’'n eil co-fhaireachdain
sam bith aige ris na daoine bochda dh’ fhag e 'na dheigh, ’sa tha
"cur moran earbhsa ann-san. Leanadh iadsan air cogadh fhad ’'sa bhios
duine dhiubh bed no gun ghlacadh, agus bidh esan gu soghail far am
bheil e gus am faic e ciod a dh’ éireas dhaibh. Ma bha moran
chairdean aig Crugar riomhe so am measg dhaoine cearta, mi-fhéineil
an t-saoghail, cha’n urrainn nach eil an aireamh a dol na’s lugha.

Cha 'n eil sinn cruaidh ort!

Nuair a tha sinn a tairgse dhut bhargan mar a leanas:

Larigans olla-chairte air $1.10-bha iad roimhe so $1.75. Dongola
Bals, le buinn dhubailte, air $1.15—tha ceannaichean eile faotainn
$1.75 orra. Da phaidhir de shocsaichean cloimhe air cairteal dolair,
agus am paidhir bhrog a’'s fhearr a chuir thu riamh air do chois
$3.00. Tha sinn a deanamh ar n-uile dhichioll air luach t’' airgeid a
thoirt dhut ann an caiseart, agus theid sinn an urras air gach
paidhir a chreiceas sinn.



<eng>H. H. Sutherland & Co.<gai>

Bathar Cruaidh

Tha sinn a’ cumail gach seorsa
BATHAR CRUAIDH
SOITHEACH-COCAIREACHD

PAINT agus OLLA

UIDHEAM SAOIRSNEACHD

Tha sinn a’ creic air na prisean a's isle.
<eng>SYDNEY HARDWARE Co.,
Telephone 228

Feb. 20, '01-1yr

Sydney Hotel Block.

Kelly & Dodge,<gai>
Dealbhadairean.

Seomar Dhealbh os cionn Stor Aonghais Mhic Guaire.
OBAIR MHATH AIR A DEANAMH AN EALAMHACHD AIR PRIS REUSANTA

Faic ar n-Obair. Cordaidh i Riut.

Uaireadairean

Waltham agus Elgin

AIR

$7.50 agus $10.00.

Seorsachan eile air $1.75, $4.00, $5.00, agus suas. Theid sinn an
urras orra uile.

<eng>K. Bezanson,<gai> Sraid Shearlot, Sidni.

Stor Sheudan us Ghloineachan Sula.

<eng>AMHERST BOOT & SHOE Mfg. Co.,
Amherst, N. S.<gai>
A Chuideachd Ghriasachd a’s Motha tha ’'s na Roinnean Iseal.

Tha ar Brogan, agus gach seorsa caiseirt a tha sinn a deanamh, an
deigh ainm mor fhaotainn.

Tha Mr. D. F. Domhnullach, a Stellarton, a’ cur cuairt os ar leth
air Ceap Breatunn ’'s taobh an ear Nobha Scotia, uair ’'san raidhe.
Ann am baile Halifacs tha sinn a’ cumail aig 153 <eng>Granville
Street.<gai>

(Air a leantuinn o thaobh 11).

rithe-se. Chunnaic mi triuir ghillean aig an am sin, agus cha b’ e
'n deoch bu choireach ris na smalan bh’ air an gruaidhean, fath mo
mhulaid, cha ’'n abair mi’'n corr. B’ fhearr dh’ an duthaich nach do
thill iad riamh.

Nis is e cheisd ’'de ni sinn, agus sin a dh’ aindeoin co their, “Ciod
e do ghnothach-sa ruinne?” Feumar na Gaidheil a dhusgadh o’n chlo
chadail agus suain anns am bheil iad a tuiteam.

Cha cluinn sinn ach “Ciamar a ni sinn airgiod, airgiod, airgiod?”
Cha’n e ciamar chumas sinn sinn fein glan, ciamar’ chumas sinn suas
cliu ar duthcha, ciamar chuidicheas sinn le ar parantan: o cha 'n e.
Leanamaid cleachdaidhean gallda, fasana gallda ’'s iad cho breagha.
Breagha ach grod, is e tha mis’ ag innseadh dhiubh, freagraidh iad
ann an tomhas do na gaill ach cha fhreagair do na Gaidheil ma tha 'd
déidheil air bhi nan daoine treun, glan, calma agus onarach 's nan
caileagan ’'s nam mnathan glan, fallainn agus eireachdail. Leanaibh
mata ri cainnt 'us cleachdaidhean ar duthcha, cha 'n 'eil na 's
fhearr—no eadhon cho math—ri fhaotainn an aite sam bith eile.
Cuiribh 'ur neart ’'s 'ur spionnadh a mach air 'ur son fein, aig an
tigh ma’s urrainn duibh idir, ach cuimhnich so “Cha sheas poca
falamh.”

CARAID.

Da Sgeul Bheag mu Bhan-righ Victoria.

'Nuair a bha Victoria ’'na h-ighinn bhig, chaidh i aon uair a chur
seachad latha comhla ri aon de na mnathan-uaisle a bha 'n dluth
chairdeas dhi. Cha robh fhios aig a mhnaoi-uasail sin ciod a
dheanadh i gus cridhealas a chumail ri ’banacharaid oig; agus ’'s ann
a thuirt i rithe: “A Victoria, faodaidh tu gach ni a thogras tu
fhein a dheanamh an diugh. Iarr ni sam bith air an smaoinich thu,
agus gheibh thu e, ma ghabhas e idir.” Smaoinich a’' chaileag beagan
uine, agus an sin thuirt i, “’S minig a bu mhiann leam a bhi nighe
uinneagan, agus ma ’'se ur toil-se e, nighidh mi na h-uinnegan
agaibh.” Cha deach a bhean-uasal an cois a facail; fhuaireadh uisge,
bucaid, siabunn, agus breidean, aqus chaidh ise a bha n’ ceann
beagan bhliadhnaichean gu bhi na ban-righ’nn air Breatunn, a dh’
obair i gu dichiollach gus ’'n do chuir i crioch air na h-uinneagan
uile.

Nach minig a bhios a mhuinntir sin ris am bheil farmad againne a’
gabhail farmad ruinne! Dh’ fhaoite gu bheil sinne miannachadh
shochairean agus sholasan a bhiodh iad-san gle dheonach iomlaid
ruinn air son nan solasan air 'n do chuir sinne deuchainn agus a
bhitheamaid gle dheonach a thoirt seachad.

Aig am araidh, bha a Bhan-Righ an caisteal Bhalmoral, sa



Ghaidhealtachd; chaidh i aon latha mach leatha fhein gu dhol air
cheilidh am measg nan taighean a b’ fhaisg’ oirre. Air dhi a dhol a
stigh do thigh a bh’ ann an sin fhuair i ann seann duine liath air
an leabaidh, ’'s gun duine aige ach e-fhein. “Gu de so?” ars’ ise,
“nach eil duin’ agad idir a dh’fhuiricheas comhla riut?” “Cha’n
eil,” ars an seann duine, “tha mo mhuinntir uile air falbh a
choimhead na Ban Righ’nn; bha iad a’ smaoineachadh docha gu 'm
faiceadh iad sealladh dhi.” Shuidh a’ Bhan-Righ ri ’'thaobh treis a
dh’ uine, a bruidhinn ris, agus a’' leughadh dha. Air dhi a bhi ’ga
fhagail shin i not choig puinnd dha, agus thuirt i ris, “Nuair a
thig do theaghlach dhachaidh abair riutha, nuair a chaidh iad-san a
choimhead na Ban-Righ’nn gu 'n d’ thainig a Bhan-Righ 'a choimhead
ortsa.” Is ann le caoimhneasan beaga dhe’n t-seorsa so a fhuair Ban-
Righ Victoria aite’ cho blath ann an cridheachan an t-sluaigh. Bha i
riamh cuimhneach air na bochdan, agus ’'se 's docha gu robh iad-san
"ga faicinn na bu trice na bha urrachan mora na rioghachd. Ann an
laithean a h-oige bha na croitearan agus na daoine bochda timchioll
air a caisteal anns a Ghaidhealtachd gle eolach oirre.

’

Creag nam Ban.

Mu thimchioll da cheud bliadhna roimh so, bha iomadh druidh agus
bana-bhuidseach olc a tighinn be0 ann an Albainn. Ach 's éigin
aideachadh mar an ceudna gu’n deachaidh buidseachd chur as leth
iomadh seann duine agus cailleach choir nach do chuir lamh innte
riamh. Agus bu bhorb, neo-thruacanta gu deimhin na doighean air an
do chuir an sluagh feargach as daibh an uair a dhiteadh gu bas iad.
Chaidh cuid diubh chrochadh cuid eile bhathadh, ach b’ abhaist do 'n
t-sluagh a bha comhnaidh am bruaichean Mharr gach bana-bhuidseach
mhi-shealbhar a thuit 'n an laimh a losgadh air mullach cnuic aird
air a’ bheil “Creag nam ban” mar ainm gus an latha diugh.

Mu 'n am a dh’ ainmich mi, bha seana chailleach bhochd a gabhail
comhnaidh aig braigh Gleann Laoigh bhig, agus i fo amharus leis na
coimhearsnaich. La de na laithean, chunnacas i a bruich luibhean
neo—chumanta ann an coire mor air chul a bhothain bhig anns an robh
i a fuireachd. Bha i a dol deiseil mu 'n cuairt de’'n choire, a
tilgeil nan luibhean ann, agus a seinn ubagan le guth iosal,
tuchanach. Air ball ghlacadh i agus thugadh i a dh’ ionnsaidh Mac
Fhearchair Mor an Caisteal Inbhir-eigh, agus, mar b’ abhaist anns na
laithibh fuileacha sin, chaidh a diteadh gu bas. Chuir iad a steach
do 'n phriosan i agus ghlais iad an dorus gu diongalta. Ach air an
ath mhaduinn, an uair a dh’ fhosgail iad an dorus, fhuair iad gu’n
d’ thug an t-seana-chailleach an car asda, oir ’'s ann a bha i air
seachnadh anns an oidhche. Agus bu mhor a’ chorruich air Mac
Fhearchair mor an uair a chual’ e gu 'n do thar i as.

Beagan laithean an deigh so, chaidh seann duine araidh dhiteadh
REIC A MACH AIRGEID.

THA AM
<eng>Maritime Premium Co.,<gai>



a creic a mach an iomlain de ’'n stoc a tha iad a’' cumail:
DEISEACHAN DEANTE AGUS BATHAR AODAICH DHE GACH SEORSA.

Tha iad a toirt cuireadh dhut taghal g’a fhaicinn, ma tha thu air
son ni sam bith dhe ’'n t-seorsa cheannach. Chi thu gu bheil againn
stoc bathair cho math seorsachaidh ’'sa tha ri fhaotainn anns na
Roinnean Iochdrach.

Do na Fir: Deiseachan, Triubhsairean, Cotaichean Uachdair, Overalls,
Ulsters, Reefers, Aodach Iochdair, Leintean geala agus Dathte.

Do na Gillean: Tha againn gach ni air an cuir iad feum o cheithir
bliadhna gu sia bliadhn’ deug a dh’' aois.

Do na Mnathan: Tha againn Cuim agus Iochdair, Deiseachan deante le
taillear, Deacaidean, agus Aodaichean Uachdair.

Innsridh Taighe: Wringers, Clocaichean, Cuirteanan Lace, Bratachan
Leapa agus Plaideachan.

Tha gach seorsa tha an so air ainmeachadh, agus moran sheorsachan
eile air nach eil sinn a toirt iomradh idir ri bhi air an creic gun
suim do chosguis. Thig trath agus faigh a chuid a’s fhearr de na
bargain.

<eng>THE MARITIME PREMIUM CO., Ltd.<gai>
Sraid Shearlot, Sidni, C. B.
<eng>G. K. Cochran, Mgr.<gai>

Is sinne na h-aon cheannaichean aig a bheil na brogan
“INVICTUS”

Brogan fhear air an deanamh le Deorsa A. Slater.
<eng>A.W. REDDEN & Co.,

Ross Block.<gai> Sraid Shearlot.

Stor Ur! - Bathar Ur!

Tha sinn air gluasad as a stor 's an robh sinn roimhe, an togalach
MHIC-TALLA, do thogalach ur air Sraid Shearlot, ri taobh stor an
Dotair Mhic-Gillebhrath. Tha an stor so cho farsuinn ’'s cho deiseil
'sa gheibhear air an eilean; aqus tha sinn a dol a chumail stoc mor
de Leabhraichean, de Phaipeirean sgriobhaidh, ’'s de Bhathar Grinn
dhe gach seorsa. Tha cothrom againn air ar bathar a cheannach anns
na margaidhean a’s fhearr, agus mar sin bidh ar prisean iseal, agus
bidh ar bathar an comhnuidh ur. Tha sinn a toirt cuireadh fialuidh
do gach aon taghal oirnn.

Pattillo.

Stor Leabhraichean us Bathair Grinn.

gu bas airson a’ chionta cheudna. Ach an uair a thugadh a mach a’
bhinn, ’'s ann a thuit e sios air a ghlunaibh roimh Mhac Fhearchair,
agus dh’ iarr e maitheanas air, agus e toirt geallaidh ’'s an am
cheudna gu ’'n glacadh agus gu ’'n tugadh e air ais a’ bhana-
bhuidseach mu’n tigeadh am maireach, nan leigeadh Mac Fhearchair fa
sgaoil e.

A nise thug Mac Fhearchair cluas do 'n t-seana-bhodach, oir bha 1lan
fhios aige agus aig na h-uile daoine gu ’'n robh naimhdeas searbh
eadar an t-seann-duine ’'s a’ chailleach, air aobhar éigin air nach
b’ eolach cach, agus dh’ aithnich e a bharrachd nach robh am bodach
cho fuathach leis an t-sluaigh 's a bha cailleach Ghleann-laoigh
bhig. Agus mar so, air do ’'n bhodach toirt boidean air a’ Bhiobull
gu 'n glacadh e a’ chailleach mu 'n eireadh a’ ghrian a rithisd, '’
ann a chuir Mac Fhearchair fa-sgaoil e.

S

Gun dail, thug e Gleann-laoigh bheag air, agus an uair a theann e
dluth air bothan na bhana-bhuidsich, de chunnaic e astar beag air
falbh, aig oir na coille ach earb aluinn. Shaoil e gu 'n robh coltas
an-shocrach air an earb egus bha e ceart, oir, an uair a thainig e
ni b’ fhaisge oirre, ’'s ann a theann i ri falbh.

An sin dh’ aithnich e nach robh anns an earb aluinn ach a’ bhana-
bhuidseach olc fein. Air ball chruth atharraich se e fhein ri mial-
chu, agus chlisg e air a toir le luathas na gaoithe. Gle luath
rainig an earb braigh a’ ghlinne agus an sin thog i oirre thun a
mhonaidh, agus am mial-chu gu teth air a toir; ach, direach mar a
bha esan a dol a dheanamh greim oirre, ghrad ghabh i riochd maighich
agus bhual i air aghart mar an dealanach.

Gun dail bha an druidh as a deigh an riochd abhaig agus rainig iad
gu luath mullach na beinne. An sin chaidh iad ’'nan deann le
bruathach gu Gleann Laoigh. Aig iochdar a’ ghlinne so bha rathad
comhnard agus ruith iad air an rathad so, agus cha mhor nach d’ rug
an druidh oirre an sin, ach, chlisge, chaidh am maigheach as an t-
sealladh am priobadh na sula, agus ’'s an am cheudna ruith luch bheag
a steach do chos cumhann eadar dha chreig mhoir aig taobh an
rathaid. Air ball ghabh an druidh riochd nis bhain, chaidh e a
steach do 'n chos agus thug e a mach an luch.

Cha luaithe a thainig iad a mach na ghabh iad an cruth nadurra le
cheile, agus an druidh a cumail greim teann air a bhana-bhuidsich;
agus b’ ann air an doigh so a rainig iad caisteal Inbhir-eigh am
beul an anamoich. Thug an druidh suas a’' chailleach do Mhac
Fhearchair, agus, mar a ghealladh dha, fhuair e a shaorsa fhein, ach
air an la maireach chaidh an t-seana-chailleach olc, thruagh losgadh
air mullach Chreag nam ban.

Agus ma 's fior an sgeul so, is e mo bharail-sa nach bu mhisde
muinntir Mharr a bas idir.

W. H.



An Diol-deirce.
LE DONULL MAC-CALLUM.

Am feadh a bha Captain T. glé shuarach na ’'suilean, mar a bha mi g
innseadh dhuit, bha gaol mor aig Lady Myshrym air <eng>“The
MacDodo.”<gai> Na’'m biodh sin na comas phosadh i’s an uair e.

A nis, a’' charaid, mur robh thu riamh gu tinn ’'s a’ ghaol, saolaidh
tu gu’'n tug a bhantrach mhor a cheart diolachd do “Henry V.” ’'s a
thug i do’n Chaptain, ach ma bha bithidh fios agad air na’s fearr.
Mur robh thu ’'s an sgoil aig “Cupid” cha ’'n 'eil thu comasach air
breith a thoirt air a chuis, agus feumaidh tu gabhail ris mar théid
innseadh dhuit.

Ach, codhiu, fhuair <eng>“the MacDodo”<gai> 'mach mar thachair ri
Captain Goblets agus, deanadh mor aoibhneis na anam nach robh e’'m
feum a posadh, g’a cumail o’'n Chaptain, chuir e roimhe gu’n
seachnadh e i cho fad 's a b’ urrainn e. Ni mi suas an cor de’n
earrann so le bhi ’'g innseadh dhuit mar fhuair e ’'mach sin.

'Nuair a bha “Henry V.” na “Harry B. Scrubber” bha e ’'cuir ri
theachd an tir le bhi cluich air na bordaibh, mar chual thu roimhe
so. Lean a chleachdainn ris ’'n uair a fhuair e bhi na “Mhac Dodo.”
“Am fear a bhith’s carach ’'s a’ bhaile so bith’ e carach ’'s a bhail
ud thall.”

Rinn se e féin suas mar dhiol-déirce bodhar, balbh, a dol o thigh gu
tigh, a dh’ fheuchainn am faigheadh e ’'mach co0 a mharbh “Sir Roger.”
Mar sin bha e’'n talla nan seirbhiseach, an tigh “Lady Myshrym,” air
an fheasgair air an robh an Captain a coinneachadh ri “The fairy of
the sleeping Hollow.” Chual e “Jenkins” ag innseadh do na
seirbhiseich eile h-uile lide de’n chomhradh bha eadar Captain T.
agus an Lady. Cha robh “Jenkins” a fagail taobh muigh an doruis
eadar na h-uairean a bha’'n clag a’ bualadh. Bha e 'cluinntinn an
clag a bualadh ’'s an talla agus bha e ’'feitheadh gu’n dol a stigh
gus am biodh an uine ’'suas a bu choir dha ’'bhi gabhail g’a
fhreagairt. Mar sin bha’n eachdradh gu h-iomlan aige.

<eng>“I know the secret,”<gai> deir té de na searbhantan, <eng>“of
her Ladyship’s casting overboard such a fine gentleman as Captain
Goblets. She is in love with that ugly beggar ‘Scare-crow Scrubber,’
who was unfortunately raised from serving in the slums to reign in
the castle. I wish her Ladyship saw this caricature of her
lover<gai> (a ciallachadh an diol-déirce balbh bodhar). <eng>Isn’t
he awfully like him? He may be a natural son of his. I heard he was
an awful rake when he lived in the slums. Jenkins, you might tell
her Ladyship that an anonymous gentleman in the hall wishes to see
her.” “No no,”<gai> deir an diol-déirce balbh bodhar, <eng>“I hate
ladies,”<gai> agus a mach ghabhar e. Mu ’'n robh uin’ aca sealltuinn
thuca no uapa cha robh lorg air.



<eng>C. P. MOORE,<gai>

BATHAR CRUAIDH.

Iarunn, Uidheaman Saoirsneachd, Uidheaman Gaibhneachd, Tairnnean,
&c.

SIDNI, - - - C. B.

<eng>The Scottish Clans and their Tartans.<gai>

IS e so is ainm do leabhar beag luachmhor a tha 'toirt eachdraidh
nam Fineachan Gaidhealach, agus dealbh a’ Bhreacain a bhuineadh do
gach Fine,—mar an ceudna gach “Iollach-Catha” agus “Suaicheantas” a
bhiodh na Fineachan a’ cleachdadh an am catha. Gheibh thu an leabhar
so leis a phosta ma chuireas tu ceithir tasdain (80 cents) gu
<eng>ALEXANDER BAIN,

Port Hawkesbury, Cape Breton.<gai>

[Dealbh]

Aon sam bith air am bi nithean grinn a dhith air son adhlacadh nam
marbh, rachadh e do 'n bhuth aig

A. J. BEUTAN,

(Alasdair Mac Iain Bheutain)

a tha cumail gach ni a dh’fheumas a leithid

CISTEACHAN-LAIDHE

dhe gach seorsa—beag us mor, geal us dubh, agus dhe gach seorsa
fiodha—cruaidh us bog. Aodaichean Dubha agus Anart Geal, agus na h-
uile seorsa Bathar-Airgeid us eile nach urrainnear ainmeachadh an
SO.

Faodar comhradh a dheanamh ris a cearna sam bith dhe ’'n duthaich air
an

<eng>TELEPHONE No. 62.

A. J. BEUTAN.<gai>

Sidni, Feb. 8, '01.

Bathar Cruaidh
Tuaghannan
Saibh
Locraichean
Glasan
Tairnean
Sgianan, etc

Aonghas Mac Leoid

Paipear-balla
Paint

Olla

Putty

Varnish
Gloine

Etc., etc.



<eng>Shaw & Beairsto,<gai>
Luaidh-Cheardan, &c.

Theid againn air gach obair an co-cheangal ri cur a stigh phioban
uisge agus blathachaidh thaighean a dheanamh le deagh luchd-obrach
agus air prisean iseal. Cuir deuchainn oirnn agus biodh fhios agad
gu bheil so fior. Gheibh an duine aig am bi beagan obrach a cheart
uiread aire ris an duine aige ris am bi moran, agus bi gach ni a
ghabhas sinn os laimh air a dheanamh an ealamachd.

<eng>SHAW & BEAIRSTO.
Sidni, C. B.

Phone 217

Feb 7 '01-1 yr<gai>

Amy Mhoraidh.

FEASGAIR DE DH’ ORAIN ALBANNACH.

(BEURLA AGUS GAILIG.)

Cuairt troimh Chanada, a' gabhail a stigh nan Roinnean Iochdrach.
MAIGH-IUN, 1901.

<eng>GEO. W. COLBY, Manager,

10 E, 14th St., New York.<gai>

MACEACHUINN & MACCABE,

FIR-LAGHA.

Ceannach us creic fearainn, Airgead Iasaid, &c., &c.
A. J. G. MACEACHUINN. IAIN J. MACCABE.

<eng>HEARN & MACDONALD,<gai>

FIR-TAGRAIDH, NOTAIREAN, &c., &c.

SIDNI., - - - C. B.

<eng>D. A. HEARN.<gai> FIONNLADH DOMHNULLACH.

ROS & ROS,

FIR-LAGHA, NOTAIREAN, &c.

Airgead ri thoirt seachad an iasad.
SIDNI., - - — C. B.

UISDEAN ROS. HOWARD S. ROS, B. A.

<eng>H. A. JONES, M. D., C. M.,<gai>

LIGHICHE,
OIFIS: Ri taobh stor Aonghais Mhic Guaire.
SIDNI, - - - C. B.

<eng>DR. CUNNINGHAM,<gai>
LEIGH-FHIACAL.



Mu choinneamh stor <eng>Prowse Bros. & Crowell.<gai>
SIDNI., - - - C. B.

<eng>J. J. ROY, M. D.,<gai>

OIFIS:—An Togalach McVey.

A CHOMHNUIDH:—An tigh <eng>C. W. Hill.<gai>
SIDNI, - - - C. B.

DR. G. T. MACGILLEAIN,

DOTAIR FHIACAL.

O0IFIS:—0s cionn Stor Harrington.
SIDNI, - - C. B.

<eng>J. E. BURCHELL,<gai>

URRASACHADH BEATHA AGUS TEINE

anns na cuideachdan a's fhearr am Breatunn 's an America.
SIDNI, - - - C. B.

<eng>C. R. BOWN,<gai>
URRASACHADH TEINE AGUS LEACAN GLAINE.
SIDNI, - - - C. B.

<eng>C. V. WETMORE,<gai>

URRASACHADH TEINE, BEATHA, SGIORRAIDH, & LEACAN GLAINE.
An tigh a Chommercial Bank,

SIDNI, - - - C. B.

<eng>L. L. GULLIVAN,<gai>

CEANNAICHE FEARAINN.

FEARANN US TAIGHEAN RI 'N CREIC ANNS GACH CEARNA DE SHIDNI.
AIRGEAD GA THOIRT SEACHAD AIR RIABH

<eng>Victoria Block, So. Charlotte St.,<gai>

SIDNI. - - - C. B.

FAIGH DO DHEALBHAN air an tarruinn anns an t-Seomar Dhealbh Ur a tha
'n Togalach McVey, air sraid Shearlot. An t-aite ’'s saoire tha ’sa
bhaile. Bidh an obair dhe 'n t-seorsa ’'s fhearr.

<eng>C. H. WOODILL.

F. 0. PETTERSON,<gai>

Ceannaiche Taillear.

Oisean Sraidean Sheorais agus Phitt,
SIDNI, - - - C. B.

NIALL MacFHEARGHAIS,



Ceannaiche Taillear.
Na h-Aodaichean a’s fhearr agus na Fasain a’'s uire.
SIDNI, - - - C. B.

[TD 16]

[Vol. 10. No. 2. p. 8]
Oran nan Suiridheach.
LE ROB DONN.

Fhearamh og leis am miannach posadh,

Nach ’'eil na sgeoil so ’'g ur fagail trom?

Tha chuid a’s diomhair’ tha cur an 1lin dibh,

Cha 'n 'eil an trian diubh a’' ruigheachd fuinn.
Tha chuid a’'s faighreachail’ air an oighreachd-s’,
0 'm bheil am prise a’ dol air chall,

Mar choirean laidir, cur maill’ air pairtidh,

Tha barail chairdean, a’s gradh gun bhonn.

Tha fear a’ suiridh an diugh air inighean,

Gun bharail iomraill nach dean e turn;

Bha i uair, ’'s bu chumha buairidh,

A ghuth d'a cluais, a’s a dhreach d'a suil.

An sean ghaol cinnteach bha aig ar sinnsir’,

Nach d’ fhuair cead imeachd air feadh na duthch’,
Nach glan a dhearbh i, gu 'n deach a mharbhadh,
'N uair ni i bargan, 'nuair thig fear ur.

'S iomadh caochladh thig air an t-saoghal,
'S cha chan an fhirinn nach 'eil e crosd’,
Na h-uile maighdean a ni mar rinn i,

Tha fois a h—inntinn an cunnart feasd.

An duine treubhach, mur’ell e spréidheach,
A dh’ aindeoin eud, tha e féin ’'g a chosg.
'S le comhairl’ ghoraich a h-athair dholum,
'G a deanamh deonach le toic, ’'s le trosg.

0’'n tha 'n gaol ac’ air fas mar Fhaoilleach,

Na bitheadh stri agaibh ri bhi posd’,

A seasmhachd inntinn cha 'n 'eil thu cinnteach,
Ré fad na h-aon oidhch’ gu teachd an 10;

An té a phairticheas riut a cairdeas,

Ged tha i ’'g radh sud le cainnt a beo0il,

Fo cheann seachdain, thig caochladh fleasgaich,
'S cha’n fhaigh thu facal dh’i ré do bheo.

Ach 's mor an naire bhi ’'g an sarachadh,

0ir tha pairt dhiubh de ’'n inntinn stolt’,

Mach o pharantan agus chairdean,

Bhi milleadh ghraidh sin tha fas gu h-0g;

Mur toir i aicheadh do 'n fhear a's fear leath’,



Ged robh sud craiteach dh’i fad a beo,
Ni h—-athair feargach, a beatha searbh dh'i,
'S gur fearr leis marbh i, na ’'faicinn posd’.

Faodaidh reuson a bhi, gu tréigeadh

An fhir a’'s beusaich’ a theid ’'n a triall;
Ged tha e cairdeach, mur ’eil e pagach,

Ud! millidh pracas na th’ air a mhiann;

Tha 'n duine suairce, le barrachd stuamachd,
A’ call a bhuannachd ri té gun chiall;

'S fear eile 'g éiridh, gun stic ach 1léine,
'S e cosnadh géill dh’'i mu’n stad e srian.

Mur ’'eil stuamachd a’ cosnadh gruagaich,
Och! ciod a’' bhuaidh air am beil a geall?
Nach mor an neonachas fear an dochais so,
Gun bhi cnodach ni ’'s modha bonn;

Fear eile sineadh le mire 's taosnadh,

Le comunn faoilteach, no aigneadh trom,

'S ge math na tri sin gu cosnadh aontachd,
Cha 'n 'eil a h-aon diubh nach ’'eil a’ call.

Ma tha e pagach, ma tha e sgathach,
Ma tha e narach, ma tha e mear;

Ma tha e sanntach, ma tha e greannar,

Ma tha cainnteach, a’'s e gun chron;

Ma tha boidheach, ma tha e seolta,

Ma tha e comhnard, ma tha e glan;

Ma tha e diomhain, ma tha e gniomhach,

Ud, ud! cha 'n fhiach e le a h-aon diubh sin!

(0]

Ma tha e pagach, tha e gun naire,

'S ma tha e sgathach, cha bheag a’ chrois;

Ma tha e gaolach, tha e 'n a chaora;

'S ma tha e faoilteach, tha e 'n a throsg;

Ma tha e gniomhach, their cuid, “Cha ’'n fhiach e,
Tha 'm fear ud miodhair, 's e sud a chron”;

'S ma tha e failligeach ann an aiteachadh,

“Cha bi barr aig’, is bi’dh e bochd.”

Co an t-aon fhear air feadh an t-saoghal,

A tha nis cinnteach gu 'n dean e turn;

'S nach ’'eil a h-aon de na tha mi ’'g innseadh,
Nach 'eil 'n a dhiteadh dha air a chul.

An duine meanmnach, ’'s e toimhseil, ainmeil,

Cha chluinn thu ’ainm ach mar fhear gun diu;

'S nach fhaic thu féin, air son iomadh reusoin,
Gu 'n deach’ an spréidh os ceann céille, ’'s clil.

Tha fear fos ann, a dh’' aindeoin dochais,

A dh’ fhaodas posadh gun mhoran char;

Na 'm biodh de chiall aig’ na dh’ aithnich riamh,
Gu do dh’ éirich grian anns an airde 'n ear;

Dean 'n a dhuairc e, a rugadh ’'n cuaran,



Thoir baile ’'s buar dha, a’s treabhair gheal;
Leig labhairt uair dha, ri athair gruagaich,
'S bheir mi mo chluas dhut mar faigh e bean.

Am Ministeir ’'s am Baillidh.
LE DONNACHADH MAC-DHUNLEIBHE.

Am Ministeir ’'s am Baillidh,

Am Baillidh ’'s am Ministeir;

Ged 's truagh rinn orm am Baillidh,
'S e sharaich mi am Ministeir

Di-ciadain rinn sinn gluasad,

Bha ghaoth bho ’'n tuath mar shireadhmaid;
Thachair Bean Rob Ruaidh * oirnn,

'S gu’n d’ thug i 'Chluaidh a thiota sinn.

'Dol seachad sraid Iamaica,

Cha chluinnt’ ach Beurla sin aca;

Bha buidealan ga 'n teumadh,

'S chuir sinn r’a cheile sgillinnean.

'Dol seachad air an Trongate,

Bha fun ac’ oirnn nach ruitheamaid;
Gach fear a’'s muc air rop aige,

Gu 'm b’ olc an drobh ri ’'n iomain iad.

'N uair thomhais mi Di-luain i,

Cha robh mo dhuais ach meadhonach;
Cha b’ urrainn i bhi buadhar,

Cha d’ fhuair mi ach aon ghini oirre.

Illean, bithibh sunndach,

'S na biodh curam idir oirbh;

Ge d’' chaill sinn air a’ bhuidseir,
Tha cuinneadh ’s na h-igheanan.

'N uair chaidh sinn do ’'n tigh-o0sda,
'S a thoisich ol nan siolachan,

Bha Eoghan toileach cordadh,

'S gun phosadh a bhi idir ann.

Thuirt Donnachadh “Bidh sinn clear 's iad,
'S 'n an lionain cha riobar sinn;

Gum b’ fhearr leam nighean ciobair,

Ged cheannaichinn fhin na riobainean.”

'Dol seachad Cill-a-chiaran,

'S e h—-aon 's a' chiad a ruitheadh e;
'S ge d’ gheibhinns’ a bhi 'm Iarla,
Cha ’'n iarrainn dol a rithist ann.



Ma bheir mi pog do nionaig,

'S gu 'n innsear sud do 'n Mhinisteir,
Gu 'm feum mi urras laidir,

Gu brath nach dean mi rithist e.

'N uair chaidh mi stigh do 'n t-searmoin,
Chuir iad an aird air spiris mi,

'S gur mise fhuair mo 1éireadh,

Le teanga gheur a’ Mhinisteir.

Tha 'n righ a’ tighinn do ’'n duthaich,
'S mo dhurachds’ gu ’'n tigeadh e,

'S an ceann a thoirt de ’'n Bhaillidh,
'S am bas a thoirt do 'n Mhinisteir.

Tha gill’ 0g aois choig bliadhn’ deug do ’'n ainm Alasdair Mac
Aonghais a comhnuidh air an Amhuinn Mheadhonaich, a tha sia
troighean us seachd oirlich a dh’ airde, agus a thoimhiseas da cheud
agus ochd punnd.

<eng>DeWitt & Mackinlay,<gai>

Luchd-creic agus obrach Innealan Electric

Obair Electric de sheorsa sam bith air a deanamh.
Stoc mor de dh’ innsridh Electric.

Air son CARADH BHICYCLES tha sin lan uidheamaichte air son
<eng>ENAMELLING, BRAZING<eng> agus <eng>VULCANIZING<gai> a dheanamh.

Air Sraid Phitt, faisg air Searlot, Sidni, C. B.
<eng>Telephone 223.<gai>

Reic—-a-mach.

Tha aon dhiubhsan a tha ’'sa chuideachd againn an uine ghoirid ’'g ar
fagail. Air an aobhar sin agus airson rum a dheanamh do Bhathar Ur a
tha air an t-slighe tighinn a Sasunn, tha sinn a tairgse

An t-Iomlan de ar Stoc

DE DH' INNSRIDH-TAIGHE

air prisean a tha bho 20 gu 40 sent air an dolair na’s isle na bha
iad roimhe so.

TAGHAIL TRATH AGUS FAIGH ROGHA NAM BARGAN.

<eng>GORDON & KEITH,

A. T. GRANT, Manager,<gai>

CLOIMH! CLOIMH!

THA sinn a paigheadh a phris a’s airde airson cloimh. Ma tha thu ag
iarraidh do chloimh a reic thig dh’ an stor againne agus ni sinn
iomlaid riut leis na nithean so: Bathar Tioram, Aodaichean dhe gach
seorsa airson na Fir agus na Gillean, Soithichean creadha agus
lampannan, Crogain im (25c) Noigein creadha, agus ni a bhios feumail



am broinn taighe.

Mills, Mac Coinnich & Ross.
Air seann larach Iain A. Mac Coinnich.

<eng>Sydney & Louisburg Railway<gai>
TIM CHLAR.

A toiseachadh DI-LUAIN, IUN 10, 1901, ruithidh na Carbaid gach
latha, ach Di-donaich, mar a leanas:

[Clar-amal

* A ciallachadh nach stad an carbad ach nuair a chuirear a mach
comharra.

<eng>WM. COYNE, Traffic Manager.

WANTED—RELIABLE MEN in every locality throughout Canada to introduce
our goods, tacking up show-cards on trees, fences, along roads, and
all conspicuous places, also distributing small advertising matter.
Commission or salary $60.00 per month and expenses not to exceed
$2.50 per day. Steady employment to good, honest, reliable men. No
experience needful. Write for full particulars.

THE EMPIRE MEDICINE CO., London, Ont.<gai>

[Dealbh]
<eng>MANUFACTURERS’ LIFE INSURANCE COMPANY.<gai>

Ard-oifis:—<eng>Toronto, Canada.<gai>

CEANN-SUIDHE:
Deorsa Gooderham,
Ceann-Suidhe Banc Thoronto.

Tha a chuideachd so a creic “pholicies” dhe gach seorsa thathar a
cur a mach air son urras-beatha. Gheibhear gach fiosrachadh a dh’
iarrar, agus na prisean, bho

<eng>A. G. BAILLIE, Agent, Port Hastings, C. B.
L. L. GULLIVAN, Agent,<gai> Sidni.
<eng>M. LEBETTER, Agent,<gai> Sidni Tuath.

<eng>ROYAL BANK OF CANADA.<gai>
CORPAICHTE 1869.
ARD OIFIS, <eng>HALIFAX, N. S.<gai>

EARRAS, $3,000,000.00
EARRAS PAIGHTE $2,000,000.00



AIRGEAD TAIMH 1,700,000.00

Luchd-Riaghlaidh:

<eng>Thomas E. Kenny,<gai> Ceann-suidhe.

<eng>Thomas Ritchie,<gai> Iar-Cheann-Suidhe.

<eng>Wiley Smith, H. G. Bauld, Hon.<gai> Daibhidh Mac Iain.
<eng>Edson L. Pease, Gen’l. Mgr., Montreal.<gai>

Meur-0ifis ann an Sidni.
<eng>J. E. BURCHELL,<gai> Fear-Gnothuich.

Tha gach gnothuich is abhaist a dheanamh ann am banca 'ga chur air
adhart, agus tha
BANCA-CAOMHNAIDH
ann anns am faodar suim san bho o dith,- lar suas, a chur air riabh
3% ’'sa bhliadhna.

MAC-TALLA.

“An ni nach cluinn mi an diugh cha ’'n aithris mi maireach.”

Vol. X SIDNI, CEAP BREATUNN, DI-HAOINE, IULAIDH 19, 1901. No. 3.

Aonghas Donn Ghlinn Fraoich.
LE SEUMAS N. MAC-FHIONGHAIN.
CAIB. IX.

MAR a dh’ ainmich sinn, bha Aonghas air a cheangal gu teann,
cruaidh, 's gun chomas aige air moran gluasaid sam bith a dheanamh.
Mar sin cha robh na chomas beachd coir sam bith a ghabhail air an
Innseanach mhor, chrasgach a thainig a nis na lathair. Ach chunnaic
e gun robh coltas air a bhi an iomadh casgradh fuilteach. A bharr
air an t-suil a bhith ga dhith, bha cluas dheth air an aon taobh,
agus iomadh clais is ailt lotan na aodann, a fhuair e mar
chuimhneachan ’'s na timeannan a thriall. Bha do dh’ itean na cheann
na dheanadh cluasag, air chor 's gun robh e ag amharc duaichnidh gu
leor, ged a bhiodh a ghrian a b’ ailleadh a dearrsadh air. B'e so
ceann-feadhna na treubh, athair Driuchd-a-chéitein, agus b’ ainm dha
an Clamhan Buidhe. Thug a chulaidh—-eagail so fainear Aonghas a
ghleidheadh an oidhche ud, o’n bha e-fhéin sgith le thurus a frith
na fiadh. Faodaidh sinn a thuigsinn nach d’ rinn Aonghas moran
cadail; agus gle thrath ’'s a mhaduinn chaidh e-fhéin’s a chuid
armaibh a thoirt air beulthaobh na culaidh-eagail a dh’ ainmich
sinn, a bha na shuidhe air cathair a bhreitheanais (seice féidh),
cnaimh mor aige ga chreim, ’'sa chomhairlichean ma chuairt air. An am
dhaibh a bhi le ioghnadh a laimhseachadh nan arm, dh’ fhalbh an
urchair as a ghunna. Sin far an robh ’'n iolach ’'sa leum, ’'s cuid a



thuit an duil gun robh iad marbh. Ach gu fortanach cha deach a
mharbhadh ach cu. An ceann uine ghabh iad misneach, an uair a
chunnaic iad gun robh iad uile beo, 's nach robh an t-slat
iongantach a rinn an fhuaim a mharbh an cu ag radh diog tuilleadh.
Chaidh iarraidh air na laoich a ghlac Aonghas tighinn an lathair na
comhairle, agus dh’' innis iad ciamar, 'us c’aite, agus c’uin a ghlac
iad e. Bha seachdnar dhiubh ann cho fiadhaich coltas, gu h-araidh am
fear a bh’ air an ceann, 'sa shiubhail coille riamh. Bha am fear so
na fhuamhaire mor, sgaoilte, anns an robh mu shia troidhean’us coig
oirlich a dh’ airde, agus reamhar, trom air a réir. Bha coltas gu
math moiteil, spaideil air an fhear mhor so, dha 'm b’ ainm am
Mathan Mogach. Bha luchd-leanmhuinn aige fhéin, agus bho nach robh
mac aig a Chlamhan Bhuidhe b’e ’'n daimheach so a b’ oighre air a
sheann chrun itean, an uair a thigeadh air fhéin a dhol do pharas-
na-seilg. Dh’ innis am fear so ann an oraid ghaothar mar a ghlac e-
fhéin ’'sa ghillean Aonghas. Thachair gun robh e-fhéin ’'sa ghillean a
sealg an uair a chunnaic iad e. Lean iad e aireamh mhiltean gu math
dluth ri shail, agus cho samhach ri faileas, gus an d’fhuair iad
cothrom math air aig an tom phreas.

“Agus a nis,” ars’ am Mathan Mogach ’sa chriochnachadh, “buinidh an
duine geal dhomhsa, agus ’s ann agam tha coir air a chuid a’s fhearr
do 'n spors. Tha ’chraobh air a taghadh, ’'s an connadh air a
chruinneachadh mu ’'bonn, ’'s nochdaidh mi mo neart dhuibh,” ars’
esan, ’'sa lamhan an ceannaibh a leis, 's e ag amharc an taobh an
robh Driuchd-a-chéitein, oir bha duil aige rithe, ged nach deach an
t-suiridhe leis ro mhath uige so, “leis an coigreach so a thogail
leam le m’ leth-laimh mar choinnean, thun nan craoibhe; oir cha ’'n
'eil teagamh sam bith nach ann a sgaoileadh gorta agus tinneas a bha
e tighinn nar measg le ’'chuid uidheaman draoidheachd.”

An uair a labhair am fear mor mogach so, thug e 'n aghaidh air
Aonghas, a dol, ma b’ fhior, a chur so an gniomh. Chual’ Aonghas na
thuirt e, ged nach do thuig e guth, gus an d’ fhuair e mach a
rithist e, ach thuig e co-dhiu nach b’ ann an cairdeas a bha e
bruidhinn na idir a tighinn a nis. Thug e aon ionnsuidh chruaidh
eile air na h-iallan a bhristeadh, agus ged a bha e air a cheangal
cho cruaidh ’'sa bha Samson aig na Philistich, chaidh leis an drasd,
agus le aon spreadhadh bha e air a chois. An ath mhionaid bha an t-
Innseanach mor ’'sa dhruim ri talamh, ’'s gun fhios aige co-dhiu ’'s e
tairneanach na dealanach a bhual an clar an aodainn e. Cha b’e h-aon
dhiubh, ach dorn chruaidh Ghaidhealach Aonghais. Sin far an robh
ghaireachdaich aig na bha ma chuairt, ach gle bheag, oir cha robh
meas mor sam bith aig a chuid bu mhotha air a Mhathan, ’'s os cionn
gach gaire bha gaire binn Driluchd-a-chéitein. Dh’ eirich e nis, san
caothach buileach glan air, ’'s thainig e ruaig gu Aonghas. Bha ’'m
fear sin gu stolda ga fheitheamh, ged a bha an inntinn aige
bruailleanach gu leor, ’'s fhios aige gun robh so air son a bheatha.
An uair a bha am Mathan Mogach gus a bhi aige, thug e leum a thaobh,
's bhual e 'n t-Innseanach 'sa lethcheann san dol seachad, ’'s chuir
sin air a bheul ’'s air a shroin e ri talamh a rithist, los gum bheil
larach aodainn ri fhaicinn thun an latha ’'n diugh, nan rachadh aig
neach air amas air an aite.



Bha nis gach fear 'us bean, sean 'us 0g, air cruinneachadh ma
chuairt air na laoich, agus bha e gu math soilleir ri fhaicinn gun
robh iad air meas mor a ghabhail air an duine gheal, agus nach robh
e mi-chordadh riutha idir mar a bha cuisean a tionndadh a mach. Dh’
eirich an t-Innseanach mor a rithist, 's e nis a faicinn gun robh
mhaighstir air tachairt ris. Chuir e roimhe gum biodh e na b’
fhaicliche, ma bha duil aige an t-ait’ a chaill e ann an suilean a
chairdean a bhuanachd. Thainig e nis air a shocair gus an robh e gu
bhith aig Aonghas. Thug e leum uige, ’'s rug e na ghairdeanan mora
air. Bha e nis a smaointean gun robh gach gloir gu bhi aige co-dhiu.
Ged a bha an Gaidheal trom, foghainteach, bha ’'n duine buidhe air
thoiseach air an cudthrom ’'s am meudachd, los gun saoileadh neach
nach biodh saoghal fada aig Aonghas. Thoisich an Upraid a nis da
rireadh. Cha robh Aonghas ach ga gheard fhéin an toiseach, gus am
biodh an t-Innseanach air a chlaoidh. Bha e nis air a h-uile car a
bh’ aige fheuchainn gun fheum sam bith ach e-fhéin a chlaoidh.
Smaointich Aonghas a nis gun robh ’'n t-am crioch a chur air an t-
sabaid. Bha 'n treubh mu ’'n cuairt orra fad na h-uine ’'s gun iad ach
gann a tarrainn an analach—am beoil fosgailte, ’'s am meoirean
sgaoilte, agus am bodhaigean a cromadh ’'s a direadh a reir ’'s mar a
bha 'n dithis a bha gleachd. Ach dh’' fhosgail an suilean ’'s am beoil
na bu mhotha, nan gabhadh sin a bhith, an uair a chunnaic iad
Aonghas a breith na b’ isle air a ghaisgeach aca, ’'s a chunnaic iad
e ga thogail o’n talamh 's ga chaitheamh thar a ghuailleadh, mar gun
caitheadh gunna-mor e, ’'s a tuiteam na thorr mor, dubh aig an casan
gun chomas éirigh. An uair a bha 'm blar seachad, thainig an ceann-
feadhna air adhart ’'s sheas e air beulthaobh Aonghais, ’'s coltas gu
math faoilidh air, ’'s thug e air suidhe air a chathair bhian aige
fhéin. Thug e ordugh a chuid a b’ fhearr dhe 'n t-sealg a chur air
doigh dha, agus fhad ’'sa bhiodh sin a tachairt, rinn e fhéin oraid a
bha car mar a leanas:-—

“Mo ghaisgich threun, agus mo chlann éisdaibh rium, ’'ur ceann-
feadhna dligheach, a chaill a shuil g’ ar dion, agus a chailleadh an
té eile gu toileach airson an aobhair cheudna ’'s onair na treubh. An
dé thugadh duine cumhachdach nar measg, nach ’'eil coltach ruinne an
dath na an trusgan. Chunnaic sibh e breth air a bhosdair mhor, am
Mathan Mogach, ugh! ’'s ga chaitheamh thairis air a cheann, mar
shaighead o’'n bhogha, 's a tuiteam mar chriplach mar a thoill e.
Ugh! ugh! 'S fhad o’'n a bha fios agam nach robh ann ach craobh
ghrod, ged a bha e mor, 's a bhristeadh leis a cheud chrathadh, mar
a chunnaic sibh. Ugh! Tha sibh a faicinn nach ’'eil e airidh a bhi na
cheann-feadhna air an treubh, ’'s nach deanadh e ach ar narachadh 's
a bhith nar n-aobhar magaidh aig bhur naimhdean. Mar sin, tha mise
leagte gun gabh sinn an gaisgeach treun so a stigh san treubh, ’'s gu
'm bi e na oighre orm fhin an uair a dh’ fhagas mi sibh, agus ionnan
rium fhad ’'s as bed mi. Tha da rud aige, mar a sheall e dhuinn, as
an dig dealanaich agus tairneanaich, a ni sgrios agus marbhadh a h-
uile uair a chuireas e ri’ shuil iad. (Nach bochd nach robh mo
sheann namhaid, an Fheannag Mhor, aig beul fir dhiubh, ’'s mo shuil
fhin aig a cheann eile, ’'s gun deanadh e casad dearg na aodann, a
chuireadh a bhreabadh an lair e mar a bha ’'n cu). Mar an ceudna tha
mi deonach mo nighean, Driluchd-a-chéitein, an 0igh a’s boidhche ’s
an treubh, a thoirt dha mar mhnaoi. Labhair mi.”



Dh’ aontaich iad uile leis, ach fior bheagan, ’'s cha robh aon air an
robh coltas a bhi cho toilichte ris an nighinn, Driuchd-a-chéitein.
Ged a bha fios aig Aonghas gur ann uime fhéin a bhatar a bruidhinn,
cha do thuig e guth ’s an am dheth na chaidh a radh, ach thuig e gun
robh e air ardachadh ionnan ris a Chlamhan Bhuidhe fhéin gu bhi na
righ orra, agus gun robh bean deiseil dha uair sam bith a chuireadh
e cuireadh oirre. 'S ann a bha eagal air Aonghas bochd gun tigeadh i
gun chuireadh idir. An uair a thuig Aonghas so, thug e taing dhaibh
uile ann an Gailig air son a cheud chuid, ach leig e fhaicinn
dhaibh, am muigh ’s a mach, nach robh bean bhuaithe idir san am.
Thug e dhaibh ri thuigsinn cho math ’'sa rachadh aige air, gun do dh’
fhag e caileag 0g na dhuthaich fhéin dha ’'n tug e gealladh, ’'s gun
robh i cheart cho aluinn ri Driuchd-a-chéitein fhéin, ged nach robh
i cho dathte ris an reul sin, ’'s mar sin gun robh e air son a bhith
dileas ’'s cumail ri ’'fhacal mar bu choir do gach aon a dheanamh na
leithid do chas.

Cha robh an seann Innseanach idir toilichte 1le

so a thuigsinn, na idir Driuchd-a-chéitein fhéin, a bha, a réir
coltais, air meas mor a ghabhail air a Ghaidheal 0g, thapaidh, a
thainig nam measg air doigh cho iongantach. Thug Aonghas as a
phocaid an sgathan beag a fhuair e air a chladach, ’'s thug e dhi e
mar ghibht. Theab i dhol as a ciall leis a phrois ’'s leis an
toileachadh, is cach a tuiteam air muin a chéile feuch am faiceadh
iad sealladh dhe ’'n ioghnadh. Mar tha nadar daonnta co-fhreagairt,
co—-dhiu bhios iad dubh na geal, bha sannt gaire air Aonghas, an uair
a bha e ga ’'faicinn ag amharc air a h-iomhaidh bhoidheach, ghrianach
fhéin, leis an robh i, a reir coltais, gu math riaraichte. Cha robh
cumadh anns nach cuireadh i 'h-aodann, air son i-fhéin fhaicinn na
b’ fhearr, 's a meoirean gu trang a cur suas ciabh dhubh an sud ’'s
an so, direach mar a chunnaic e na h-oighean geala Gaidhealach a
deanamh, an uair a bhiodh iad a smaointean nach biodh duine ga '’
faicinn. Bha coinneal na dha am pocaid Aonghais, agus thug e dha
ceann-feadhna iad, ach ’'s e ’'n sparradh na bheul ’'s an ithe a rinn
am fear sin, agus theab na sibhagan a thachdadh. Fhuair e sin greim
air an sgathan o ’'nighinn, ach an uair a sheall e ann ’s a chunnaic
e 'aodann preasach, tioram fhéin, leig e glaodh as ’'s chaith e
bhuaithe e, agus a mach a thug e. Bha e 'n duil gur e spiorad a
sheanar a bh’ ann; bha cuimhne mhath aig air, agus bha e fior
choltach ris fhéin an uair a dh’ eug e, ’'s an t-suil ga dhith
cuideachd. Thug e choille air, ’'s Aonghas as a dhéigh; agus mar a
bhios duine an uair a theid e na bhoil, ’s e chanain mhathrail ’us
deise dha. Bha Aonghas ag eigheach dha stad ann an Gailig, ’s sin ga
chlisgeadh-san buileach, glan. Bhuail bun craoibhe na chois ’'s thuit
e mu dheireadh, ’s an uair a chuir Aonghas a lamh air, chluinnt an
ran a leig e as miltean air falbh. Thuig e gur ann roimhe fhéin a
bha e teicheadh mu dheireadh, ’'s thill e gu stolda do na champ.

(Ri leantuinn.)

Sgeulachdan Arabianach.
CODADAD AGUS A BHRAITHREAN.
CAIB. IV.

CHAIDH m’ athair a steach do 'n bhothaig, agus an uair a dh’
fhuasgail e lamhan na mna-uaisle, dh’ fheoraich e dhith co i, agus
ciamar a thachair dhi tighinn do ’'n aite ud.

“Mo thighearna,” ars’ ise, “tha mise posda ri righ; agus tha 'n
rioghachd againn ri cois na mara. Faisge air a’ mhuir tha aireamh
theaghlaichean a’ fuireach de ’'n chinneach ris an abrar na
Saraseinich. Is ann do 'n chinneach so a bha 'm fuamhaire a mharbh
thusa. Bha e ’'na oifigeach aig an righ, agus thuit e ann an trom
ghaol ormsa. Ach thug e an aire mhath nach leigeadh e ris gu ’'n robh
gaol aig’ orm gus an d’ fhuair e cothrom air mo ghoid air falbh. Is
minic a thachair gu ’'n robh am fortan na b’ fhabharraiche do ’'n
duine dhona na bha e do 'n duine mhath.

“Air lath’ araidh thachair gu 'n robh mi fhin agus an leanabh ann an
aite iomallach. Thainig am fuamhaire so oirnn gun fhios duinn, agus
squab e leis sinn le chéile. Bha fhios aige gu 'm biodh an righ ’'gar
n-ionndrainn gu trom, agus gu 'n cuireadh e daoine air ar toir anns
gach aite, agus air an aobhar sin, thug e leis sinn air astar fada
gus mu dheireadh an d’ thaing e leinn do 'n choille so. Ach bronach
's mar a tha mo staid anns an aite thruagh so, tha aobhar agam a
bhith toilichte nach d’ rinn e ainneart orm, borb agus fiadhaich 's
mar a bha e. Ach bhagair e iomadh uair ainneart a dheanamh orm, agus
eadhoin mo chur gu bas mur geillinn dha le mo thoil. Agus feumaidh
mi aideachadh gu ’'n robh mi cho mor air mo bhrosnachadh ’'na aghaidh
's gu 'm b’ fhearr leam gu mor am bas fhulang na geill a thoirt dha
anns an tomhas bu lugha. A dh’ aon fhacal, b’ fhearr leam gu mor am
bas fhulang na mo chliu a chall.

“So agaibh, mo thighearna,” ars’ ise, “cunntas cheart agus
chothromach air a’ mhi-fhortan a thainig ’'nam rathad-sa. Tha mi
"creidsinn gu 'm bheil truas agaibh rium, agus tha mi cinnteach nach
'eil aithreachas oirbh air son mo bheatha shabhaladh dhomh.”

“A bhaintighearna,” arsa m’' athair, “faodaidh sibh a bhith cinnteach
gu 'm bheil truas mor agamsa ribh, agus ni mi a h-uile rud a ghabhas
deanamh a chum bhur deanamh sona rithist. Cho luath ’'s a
shoilleiricheas an latha maireach falbhaidh sinn as a’ choille so,
agus feuchaidh sinn ri amas air an rathad a tha ’'treorachadh gu
baile Dheridhabar, ceanna-bhaile na rioghachd agamsa. Agus ma
thogras sibh fuireach ann, faodaidh sibh tamh a ghabhail anns an
luchairt gus an d’ thig an righ g’ ar n-iarraidh.”

Ghabh a’ bhaintighearna an tairgse so gu toileach. Agus gu math moch



's a’' mhaduinn an la-iar-na-mhaireach, dh’ fhalbh iad as a’ choille.
Thachair a sheirbhisich uile ri m’ athair beagan uine an deigh
dhaibh a dhol a mach as a’ choille. Chuir iad seachad an oidhche
roimhe sid air a thoir, agus bha iad fo mhor dhragh inntinn a chionn
nach robh e ’'tachairt riutha. Bha ioghnadh gu leor orra an uair a
chunnaic iad gu ’'n robh bean-uasal a bha anabarrach maiseach, agus
leanabh gle bhriagha, ’'na chuideachd.

Dh’' innis e dhaibh a h-uile car mar a thachair dha, agus an cunnart
anns an robh e nan do thachair gu 'n d' thug am fuamhaire an aire
dha. Chuireadh a’ bhean-uasal air muin an eich air culaobh fir dhe
na seirbhisich, agus thug fear eile dhiubh leis an leanabh.

An uair a rainig iad an luchairt aig m’' athair, chuireadh
seomraichean mora maiseach air leith dhi, agus thugadh fa near gu 'm
biodh an leanabh air fhoghlum gu curamach. Bha ’'bhean-uasal gle
thaingeil do m’ athair air son meud a’' chaoimhneis a bha e ’'nochdadh
dhi fhein agus do ’'n leanabh. Bha i an toiseach gle neo-shocrach ’na
h—inntinn a chionn nach robh a fear-posda ’'tighinn air a toir; ach
mu dheireadh dh’ fhas i riaraichte gu leor le a staid, an uair a bha
i ’'faicinn gu 'n robh m’ athair a’ nochdadh dhi gach urram agus
caoimhneas air an robh i dligheach. Agus is e mo bharail gu ’'m biodh
i mu dheireadh na bu toilichte fuireach ri ’'bed anns an luchairt aig
m’ athair na falbh a dh’ ionnsuidh a cairdean.

Ri uine dh’ fhas mac na mna-uaisle so suas gu aois fearachais. Bha e
gle mhaiseach, agus ann an tuigse ’'s an geurchuis cha robh e fad air
dheireadh air a h-aon sam bith dhe sheorsa. Chuir e e-fhein gu mor a
staigh air m’ athair, agqus bha meas mor aig m’ athair air. Bha ard-

mhaithean na cuirte a’ smaointean gu 'm biodh e fhein agus mise air

ar posadh ri uine. Thug so orra a bhith 'g amharc air mar oighre a’

chruin, agus air an aobhar sin bha iad a’ deanamh moran dheth gus a

dheadh-ghean a chosnadh.

Thuig e ann an uine ghoirid ciod a bh’ anns a’ bheachd aca, agus dh’
fhas e mor as fhein. Agus air dha dichuimhn’ a dheanamh air gu ’'n
robh e ann an inbhe na b’ 1isle na mise, bha e ’'smaointean o’'n a bha
meas mor aig m’ athair air, nach robh prionnsa anns ann t-saoghal do
'n tugadh e mise ri mo phosadh air thoiseach air fhein. Chaidh e na
b’ fhaide air aghart na so; oir an uair a chunnaic e nach robh m’
athair ’'g am thairgse-sa dha ri m’ phosadh, bha e cho dalma ’'s gu
d’ iarr e air m’ athair mi.

n

Ciod sam bith peanas air an robh e toillteanach air son a dhalmachd,
cha d’ rinn m’ athair ach innseadh dha nach fhaigheadh e mise ri m’
phosadh idir.

Bhrosnaich so an t-0ganach gu corruich mhor. Bha cheart uiread de
thamailt air ’s ged a dhiulteadh boirionnach cumanta dha, no mar gu
'm biodh e ann an inbhe a cheart cho ard riumsa.

Ach cha do stad e aige so. Chuir e roimhe gu ’'n deanadh e trom-
dhiodhaltas air m’ athair, agus mar dhearbhadh air cho fior mhi-
thaingeil ’s a bha e, shuidhich e gu ’'n cuireadh e m’ athair gu bas.



A dh’ aon fhacal, chuir e m’ athair gu bas, agus air dha an sluagh
bu mhiosa a bh’ anns an rioghachd a chur air a thaobh, thug e fa
near gu 'm biodh e air a ghairm ’'na righ an aite m’ athar. Cha bu
luaithe a rinn e so na chuir e roimhe tighinn do na seomraichean
agamsa comhladh ri aireamh mhor dhe na daoine a bha air a thaobh, a
chum gu 'n cuireadh e gu bas mi mur bithinn deonach a phosadh.

Ach mu 'n d' fhuair e uine gus a dhroch-bheirt a chur an gniomh,
thainig an t-ard chomhairleach a bh’ aig m’ athair, agus a bha riamh
dileas do m’ athair, far an robh mise, agus thug e leis mi do thaigh
caraid, far an robh mi sabhailte gu leor gus an d’ fhuaradh long
deiseil a bheireadh air falbh as an rioghachd mi. An sin dh’ fhag mi
an t-eilean ’'nam dheigh, agus cha robh duine comhladh rium ach bean-
choimhideachd agus an t-ard-chomhairleach coir, caoimhneil; oir b’
fhearr leis nighean a sheana mhaighstir a leantuinn, mi-fhortanach
s mar a bha i na umhlachd a thaisbeanadh do righ eucorach.

Runaich an t-ard-chomhairleach mise thoirt leis do’n luchairt aig an
righ a b’ fhaisge dhuinn gus impidh a chur air cuideachadh a
dheanamh leinn, agus dioghaltas trom a dheanamh air an fhear a chuir
m’ athair gu bas. Ach cha robh e air ordachadh gu 'n tachradh so.
Cha robh sinn moran laithean aig muir an uair a shéid stoirm
uamhasach, agus a dh’ aindeoin gach stri a rinn na maraichean treuna
a bh’ air bord, dh’ iomaineadh an long thun a’' chladaich, agus
chaidh i na mile pios.

Cha ruig mi leas teannadh ri mion-chunntas a thoirt seachad air mar
a bhristeadh an long. Cha ’'n urrainn domh ach gann beachd a thoirt
dhuibh air an staid mhuladaich anns an robh a’ bhean-choimhideachd,
an t-ard-chomhairleach, mi fhin, agus gach aon eile a bha ’'nar
cuideachd an uair a bha sinn air ar tilgeadh ann an tonnan
beuchdach, uaibhreach a’' chuain. Bha leithid de dh’ uamhas oirnn
nach b’ urrainn sinn beachd ceart a ghabhail air an t-suidheachadh
anns an robh sinn. Chaill mise mo mhothachadh anns an am; agus tha
mi gun fhios agam co dhiubh chuireadh air tir mi air pairt de dh’
fhiodh na luinge, no a chaidh mi gu tir ann an doigh mhiorbhuilich
eile. Ach an uair a thainig mo mhothuchadh ugam, fhuair mi mi-fhin
air a’' chladach gun duine beo comhladh rium.

S

(Ri leantuinn).

“Cha Lion Beannachd Bru."”

A MACH o’'n chlit a fhuair na Gaidheil mar shaighdearan, cha eil
feart, ma dh’' fhaodte, anns a’' bheil iad cho ionmholta ri ’'n
aoidhealachd—am fialachd ri luchd-turuis ’'s ri coigrich, gu h-araid
le Biadh ’'s 1le Deoch. Riamh o’n tha eolas againn air an cleachdadh,
bha iad comharraichte airson na buaidh so. Dearbhaidh ar Bardachd,
ar Sgeulachdan, ar Sean-fhocail, ’'s ar n-Eachdraidh gur i Tir nam

Beann Tir na

n

h—-Aoidheachd; agus cha 'n 'eil coigreach a chaidh air thurus
measg nach d’ thug fianuis thoileach air caoimhneas agqus air
fialachd nan Gaidheal. Ge b’e an t-aobhar no an run o’'n d’ eirich e,
cha 'n ’'eil teagamh ’'n a fhirinn. Theirear gu bheil caochladh a
tighinn oirnn anns an rathad so, a chum na cuid is measa, mar ann an
iomadh ni eile; ach tha ’'n Gaidheal doicheallach, spiocach fathasd
air a chunntas 'n a chreutair maslach, agus gu ma fada bhitheas a’
chuis mar sin. Is ann ’'n ar Sean-fhocail a mhain a gheibh sinn
aobhar ar deagh-bheus agus ar droch-bheus air an cur sios. Mholadh
"us dhi-moladh na Baird Ghaidhealach cho maith ri ach beag; ach ’'s
ann ainmig a dh’' innseadh iad c’arson. Teagaisgidh ar Bardachd ’'s ar
Sgeulachdan le eisempleir—is ann 'n ar Sean-fhocail a mhain a gheibh
sinn comhairle agus aobhar na comhairle. Ann an rathad aoidheachd
"us fialachd tha mi meas gu 'n deach ar Cleachduin os cionn ar
Teagasg. Tha e gun teagamh fior gu bheil dimeas ’'us tair air a
dheanamh gu minic agus gu mor; agus gu bheil dimeas ’'ns tair air a
dheanamh air an atharrach: Bheirinn cuid oidhche dha ged bhiodh
ceann fo achlais; Fialachd do 'n fhogarach ’'us cnamhan briste do
eucorach; Bithidh sonas an lorg na caitheamh; Cha teid ni sam bith
's an dorn dhuinte; Is maith a sheoladh an rathaid am fear nach bi
maith air an aoidheachd; Suidh gu h-iosal 'us diol gu h-uasal;—cha
b’ urrainn a bhi na b’ fhearr na so. Agus a ris chi sinn am meas a
bha na seann daoine a’ cur air caoimhneas ri 'n coimhearsnaich leis
mar bha iasachd no coinghill air am moladh leo. Bha iasad a ghabhail
's a thoirt riamh feadh an t-saoghail; Millidh aire iasad; Cuir an
t-iasad dhachaidh a’ gaireachdaich.

n ar

n

Ach is eigin aideachadh gu 'n robh beusachd nan Gaidheal mar bu
trice feineil. Cha do rainig iad 'n an teagasg cho tric ’'s a rainig
iad 'n an cleachduin air an riaghailt: Gach uile ni bu mhiann leibh
daoine a dheanamh dhuibhse, deanaibhse a leithid dhaibhsan mar an
ceudna. B'e 'n teagasg, agus an so cha robh iad na bu mheasa na
daoine eile: Gach ni a ni daoine dhuibhse, deanaibhse a leithid
dhaibhsan mar an ceudna. Gheibhear an teagasg ceudna mu bhiadh:
Beathaich thusa mise an diugh ’'s beathaichidh mise thusa am
maireach; An lamh a bheir, ’'s i gheibh; Is iomadh mir a thug thu do
'n bheul a mhol thu. Agus is e teagasg de 'n aon seorsa, ach ceum na
's airde a gheibhear anns na beachdan geur, cothromach air caomhnadh
's air caitheadh a tha anns na Sean-fhocail a leanas: Cinnidh a’
chrionntachd, ’'s theid an ro-chrionntachd a’ dholaidh; Tionailidh
maoin maoin, 's tionailidh fiachan fiachan; Tha caitheadh ann is
caomhnadh e, tha caomhnadh ann is caitheadh e.

'N ar Sgeulachdan agus 'n ar Seana Bhardachd gheibhear eisempleiran
gun chrich air a chuid is airde ’'s is fearr de theagasg nan Sean-
fhocal. Rachadh “biadh an aite chaitheamh, deoch an aite h-ol, ’s
ceol an aite eisdeachd,” a thoirt do ’'n fhear-thuruis mar a dhlighe,
gun fheoraich codhiu bu charaid na namhaid e. Lean a’ chleachduin
ionmholta so 'n ar Tir, ann an tomhas mor, g’ ar latha fein. Ach o
chionn da cheud bliadhna gheibhear atharrachadh mor anns a’ mheas a
bha ar Sluagh, no co-dhiu ar Baird, a’ cur air deoch laidir. B’



abhaist do na seanachaidhean a bhi 'g innseadh mu 'n eolas a bha aig
priomh luchd-aiteachaidh Albainn air liunn a dheanamh de shugh barr
an fhraoich, agus air cho curamach ’'s a ghleidh iad an t-eolas so o
choigrich. Tha e coltach gu 'n do chaill iad fein an t-eolas air an
deireadh, ma dh’' fheudar idir a radh gu bheil bun no barr aig an
sgeul. Ach fhuair na Gaidheil eolas da cheud bliadhna roimhe so air
deoch laidir a lean riu, cia air bith co as, no ciamar. 'S e mo
bheachd fein gur ann thar Galldachd a thug iad an t-eolas so-—
dearbhadh ur air an t-seann fhirinn nach urrainn mac an duine blasad
de chraobh an eolas gun a bhi fiosrach air olc maille ri math.
Fhuair na Gaidheil deoch mhisgeach ’'s thug iad “uisge-beatha” mar
ainm oirre-“uisge-teine.” Mar so bha e o thoiseach. An uair a
choinnicheas Sluaigh, gabhaidh iad 'us bheir iad seachad am maith 's
an t-olc. Tha smudan fein os cionn gach foid; agus eadhon ri foid an
eolas cha gharar Sluagh gun aon a nis ’'s a ris bhi air a thachdadh.
Riamh o’n am a dh’ ainmich mi, bha e 'n a chleachduin aig na Baird a
bhi moladh an uisge-bheatha. Cha ’'n fhoghnadh leo Marbhrann a
dheanamh do gach aon de 'n luchd-eolais a b’ ainmeile na cheile,
anns am biodh gach feart chliuteach a bhuineadh dha, agus iomadh
feart nach buineadh, air an cuir as a leth; ach b’ eigin a
thuilleadh air fialachd an cairdean, le biadh 's le deoch, a bhi
sniomh moran rannan anns an robh gach buaidh fo 'n ghrein ri 'm
faotainn co-cheangailte ri uisge-beatha. Cha ’'n 'eil teagamh sam
bith agam fein nach robh cleachduin ar Baird agus eisempleir morain
diubh anns an rathad so cronail d’ ar Sluaigh. Tha iomadh ni an
aorabh a’ Ghaidheil, 'n a Fhuil, ’'n a Eachdraidh, ’us ’'n a Thir a
tha deanamh cuid de chleachduinean neo-fhreagarrach air a shon, agus
tha mi meas gur e baigh ri deoch-laidir aon diubh so.

Is docha gu 'n cuir luchd-aiteachaidh gach Tir a tha bochd, neo
thorach, meas neo-ghnathaichte air biadh, 's gu 'm bi a chliu mur bi
a bhlas gu tric 'n am beul. Theireadh na seann daoine, “Uraireachd
na ba a mach ’'s a steach, mur leighis so an Gaidheal cha 'n ’eil a
leigheas ann.” Agus tha mi smuaineachadh gu 'n aidich gach aon a
shiubhail a bheag de 'n Tir ’'s a chunnaic a luchd-duthcha a’ suidhe
gu biadh aig banais no air turus, gu bheil baigh mhor aca fathasd ri
crobh dubh, marbh 'us beo. Ach cha 'n e saill nam ba ach sugh an
eorna is ioc-shlaint do gach creuchd a nis. Tha mi smuaineachadh
nach do leasaich sinn cleachduin ar n-Aithrichean anns a cheum so,
Ghleidh iadsan ordugh ceart eadar Biadh ’'us Deoch;—chuir sinne car
mu chrios dhiubh agus b’ fhearr iad bhi mar bha.

An t-Iompaire a Baigearachd.

BHA air am sonruichte gainne mhor air teachd an-tir ann an Ruisia.
Smaointich an t-Iompaire, (sinn-seanair Nicolais I.), gu falbhadh e
a bhaigeirachd, a dh’ fhaicinn ciod an tighinn roi’ bha aig an t-
sluagh. Chuir ’'se e fhéin an trusgan freagarrach dha thurus, agus
chaidh e gu baile duthcha a bha beagan mhiltean o’'n cheanna-bhaile.
Bha e air falbh air feadh a’ bhaile so ré an latha, ag iarraidh na
deirce; ach cha 'n fhaigheadh e ni sam bith, uiread is greim bidh,
na tigh a bheireadh fasgadh na h-oidhche dha. ’'Nuair thuig e, a reir
coltais, gu 'm biodh e mach air an oidhche, dh’ fhalbh e am beachd



dol dhachaidh; ach a dol troimh iomall a bhaile chunnaic e duine na
sheasamh an dorus bothain, air an robh coltas suarach. Labhair e
ris, ’'s dh’ innis e dha gun robh e fad an latha feadh a bhaile gun
bhiadh, gun deoch, agus nach faigheadh e taigh a bheireadh fasgadh
na h-oidhche dha.

“Mata, a dhuine bhochd,” ars’ am fear eile, “cha 'n 'eil mo bhothan-
sa ach mi-fhreagarrach a’ nochd fhéin—tha mo bhean an saothair
chloinne—ach ma thogras tu tigh’n am fasgadh ’'n taighe faodaidh tu
tigh’nn a stigh.” Chaidh am baigeir gu taingeil a stigh, agus air
suidhe dha, chunnaic e triuir phaisdean nan cadal timchioll an t-
seorsa theine a bha stigh, agus aon eile air a ghluinibh ag urnuigh
gu durachdach air son a mhathair. Bha fear an taighe am bitheantas
anns a cheann eile, far an robh a bhean thinn; ach uair dhe na h-
uairibh ruith e mach, agus an uine ghoirid thainig e stigh, a’s
builghean bheag de mhinruaidh aige. Thainig e far an robh am
baigeir, agus thug e slios dha dhe ’'n bhuilghinn ag radh, “A dhuine
bhochd, ith sin; ’'s cha 'n ’'eil ni agamsa a gheibh thu leis.” Thug e
slios do gach aon dhe 'n chloinn. An sin sgaoil e seana bhrat air an
urlar, ag radh ris a bhaigeir, “Leig thu fhéin na ’'d shineadh air a
sin, maille ris a chloinn.” Luidh am baigeir agus a chlann air a
bhrat, ach robh an cadal a tighinn. Bha fear an taighe air ais agus
air aghart a chuid bu mho dhe ’'n oidhche, ach fa dheoidh, thainig an
leanabh, agus an uair a chuireadh an uidheam e, thainig fear an
taighe ga shealltainn dha ’'n bhaigeir. Dh’ eirich am baigeir na
shuidhe, agus ghlac e na uchd e, ga mholadh agus ag radh, “Tha mise
ag innse dhutsa gu 'm bi 'n leanabh so sealbhach fhathast; tha mise
ag aithneachadh air a dha shuil gu 'm bi e fortanach! C’uin a tha
thu am beachd fhaotainn air a bhaisteadh?” “Am maireach, mu
mheadhoin latha,” arsa fear an taighe. “An gabh thu mi-fhein ga
chumail ri baisteadh?” ars’ am baigeir. Sheall fear an taighe le
iongantas air, ’'s thubhairt e gu h-agail, “Gabhaidh.”

Nuair a thainig an latha, thog am baigeir air gu dol air feadh a’
bhaile, na 'm b’ fhior, ach cha leigeadh fear an taighe mach e gus
an itheadh e slios dhe ’'n bhuilghinn. Ach coma co dhiu, bha ’'n latha
tighinn, ’'s cha robh am baigeir a tighinn, ’'s cha bu mhisde le fear
an taighe ged nach d’ thigeadh e. Mu dheireadh mu mheadhoin latha
chunnacas buidheann mhor do dh’' eich ’'s do choisichean a tighinn dh’
ionnsuidh a bhaile. Ann an uine ghearr dh’ aithnich iad freiceadan
an Iompaire. Bha iad a gabhail seachad air bothan an duine bhochd
gus an robh carbad an Iompaire fa chomhair an doruis. An sin fhuair
am marc-shluagh ordugh stad. Leum an t-Iompaire as a charbad, ’'s air
ruighinn an doruis, ghlaodh e, “Am bheil an leanabh sin ullamh gu
"bhaisteadh?” Fhreagair fear an taighe le geiltchrith na ghuth,
“Tha.” “Faigh am mach e, mata?” ars’ an t-Iompaire. Bha ’'n duine
bochd fo eagal mu 'n leanabh a thoirt am mach. Ach thuirt an t-
Iompair’ e ghreasad air, a cuir na chuimhne gun do gheall e raoir
dhasan an leanabh gu chumail ri baisteadh.

Thugadh a mach an leanabh, ghabh an t-Iompaire air a ghairdeanaibh
e, agus choisich e leis gu tigh an t-sagairt, agus an deigh a
bhaisteadh, ghiulain e air ais e gus an do liubhair e an leanabh dha
mhathair, ag radh, “Gabh curam math dhe’n leanabh sin, ’s gheibh thu



ceithir mile dollair air son cioch a thoirt dha, agus na dheigh gin
gabhaidh mi fhéin curam dheth.” ’'Nuair a bha an leanabh ullamh
ciche, thug an t-Iompaire fhéin leis e, ’'s thog e na theaghlach
fhéin e.

Tha eachdraidh ag innse gu robh an leanabh ceudna na cheann-feadhna
aig Peadar ainmeil.

Faodair a bhi cinnteach gu faodadh fear an taighe biadh a b’ fhearr
na builghean ruadh a thoirt dh’ an ath aoidh a thigeadh.

Tha "h-uile duine coir gun ’'fheuchainn.
Tha 'h-uile fear na leomhann air a chuid fhéin.
Teirgidh Cruachan Beann, gun dad a dhol ri ’cheann.

Tha aon chas na 's leoir do 'n fhirinn, cha tuitidh a’ bhriag 1le
tri.

Mac-Talla.
Air a Chur a Mach Uair ’'san t-Seachdain.

A PHRIS.

Bliadhna, $1.00
Sia Miosan, .50
Tri Miosan, .30

Cuirear am paipear gu luchd-gabhail ann an Breatunn, an New Zealand,
's an duthchannan cein eile air son 1.52 neo 6s. 3d. ’'sa bhliadhna.
Tha ’'phris ri bhi air a phaigheadh toiseach na bliadhna.

Biodh gach 1litir us eile air a seoladh gu
<eng>PUBLISHERS MAC-TALLA,
Sydney, Cape Breton.<gai>

DI-HAOINE, IULAIDH 19, 1901.
Litir a Ceap Nor.

Cia luath tha Uine ruith seachad? Bu choir dhomh bhi air sgriobhadh
air a mhios s’a chaidh, ach ma ’s urrainn mi sgriobhaidh mi a ris
mu’'n criochnaich am mios so. ’Se pairt dhe na dh’ aobharaich an dail
so, gun thoisich an t-seirbheis a bha’n co-cheangal ris a
chomanachadh a bha againn ’'s an eaglais Chléirich air an t-Sabaid mu
dheireadh dhe’n mhios, tri 1la roimhe sin.



Bha 'm ministeir againn fhein air a chomhnadh gu comasach aig an am,
leis an Urr. Calum Mac Leoid, & Baile nan Gall. Cha robh dith
shearmoinean durachdach agus druiteach oirnn; agus bha aon dhiubh
sin o Mhata, caib. 27, rann 22:-“Ciod ma seadh a ni mi ri Iosa, d’
an goirear Criosd.” Nochd an t-searmoin so, le Mr Mac Leoid, do gach
aon de’'n luchd-eisdeachd, nach robh dol a null no nall aig neach sam
bith gun ghnothuch a bhi aige ri Iosa—gu bheil gach neach an dara
cuid a’ gabhail ris no ’'ga dhiultadh—agus ciod a ni Iosa fadheoidh
ris an da sheorsa sluaigh.

Tha Mr. Mac Pharlain an deigh am mansa fhaotainn air doigh gu h-
eireachdail; agus tha’n sluagh a nis ag obair gu trang a togail
sabhal ur agus comhfhurtail. A bharr air sin, tha suidheachain ura
gu bhi aca ’'s an eaglais an uine ghearr.

Tha 'm bata-smuide <eng>Weymouth<gai> a’ ruith ris na cladaichean a
ris; ach cha 'n 'eil e coltach gu bheil i idir air doigh cho math ’s
a bha cuid dhe na paipeirean ag radh a bhiodh i mu’n rachadh i ris
air cuan. Gheill i o chionn ghoirid a mach o Ingonish, agus b’
fheudar do na bha tighinn do ’'n aite so tir a ghabhail agus deanamh
mar a b’ fhearr a b’ urrainn iad. Tha sinn a cluinntinn gu 'm b’
fheudar ise a thoirt air ais le bata-slaodaidh gu Sidni a Tuath. Tha
mi 'n duil gu 'n deachaidh aice air tighinn aon uair eile o’'n am
sin, ach tha sluagh na siorrachd a nise cho eolach air a doighean ’s
nach urrainn ach fior bheagan earbsa bhi aca aisde. Ma tha bata air
cuan a's trice a thug an car a daoine, b’ fhior thoigh leinn cunntas
a leughadh m’a timchioll. Mur dean i na’'s fhearr air a bhliadhna so
na b’ abhaist dhi, ’'s dleasdanach do 'n t-sluagh gun ghiulan leatha
na 's fhaide.

Tha aimsir bhreagha fas air bhi againn o chionn uine, ach ged tha
cha’n eil e coltach gu'm bi feur cho math aig cuid ’'s a ’'s minic a
bh’ aca. Cha’n ’'eil teagamh nach d’ rinn reodhadh a gheamhraidh
milleadh mor air cuid a raointean a bha air an deadh mhathachadh.

Tha coltas math air a bhuntata, ’'s tha sinn an dochas, ma dh’ fhanas
an daolag sgreataidh uaith, gu 'm bi roinn mhath aig gach aon diubh.

Tha ’'n “Tuathanach Ban” a cur roimhe dol gu Sidni a Tuath an ceann
la no dha, agus ma bhios sinn air ar caomhnadh gus an till e, ’'s
docha gu’m bi beagan naidheachdan aige a cheadaicheas e chur ’'s an
ath litir, ach mur bi, cha ’'n ’eil air ach leigeil leis, agus
deanamh mar a dh’ fhaodas sinn.

M. D.
Ceap Nor, Iulaidh 8, 1901.

A reir a chunntais a tha na paipearan-naigheachd a toirt air, cha ’n
e Montreal baile ’'s fhearr riaghladh a tha air an t-saoghal. O
chionn mios no dha air ais ghairmeadh tairgsean air son sraidean a’
bhaile shoillseadhadh. Am measg nan tairgsean a chaidh a stigh, bha
aon chuideachd deonach $54.75 ’'sa bliadhna ghabhail air son gach
soluis, agus bha cuideachd eile ag iarraidh $95.00 ’'sa bliadhna air



son na seirbhis cheudna. Ach bha an aireamh bu mhotha de bhuill
comhairle a bhaile air son tairgse na cuideachd a bha 'g iarraidh na
prise b’ airde a ghabhail, agus dhiult iad an obair a thoirt idir
do’n chuideachd eile. Tha aon de na comhairlich a bhot air son air
tairgse bu lugha a ghabhail ag radh gu ’'n deachaidh tri mile dolair
a thairgse dha air son a bhot a thoirt seachad air taobh na
cuideachd eile.

Iadsan a Phaigh.

Ruairidh Mac Coinnich, Abhainn Bhlackett

Lachuinn I. Mac Aidh, Scotsville.

Iain B. Gillios, Gleann nan Sgiathanach.

Domhull Mac-a-Phi, Gleann Moireasdan.

An t-Urr. R. Mac Coinnich, Grand Mira.

Iain A. Mac Gilleain, Iochdar L’'Ardoise.

A. D. Steele, Sidni.

Alasdair R. I. Domhnullach, Meinn Lorway.

Iain Beutan, Meinn Ghuail Mhabou.

Iain Mac Iomhair, Bagh Bhaddeck.

Tormad Mac Leoid, Meinn Reserve.

Anna M. Nic-Dhonuill, S. W. Margaree.

C. Mac Gill-fhinnein, an Abhainn Mheadhonach.
Niall Mac Leoid, Port Morien.

Iain F. Siosal, an Rudha Fada.

R. W. Leonard, Port Hawkesbury.

Iain Mac Rath, an Abhainn Mheadhonach.

Cailean I. Mac Phail, Argyle Shore, E. P. I.
Cyrus D. Dughlach, De Sable, E. P. I.

Alasdair Mac Calamain, Orwell, E. P. I.

Domhull Mac Gille-ghlais, <eng>Stellarton, N. S.<gai>
Caipt. A. I. Moireasdan, <eng>Halifax, N. S.<gai>
Dr. D. H. Domhnullach, <eng>Welsford, N. B.<gai>
Iain Mac Amhlaidh, <eng>Southampton, Ont.<gai>
Iain Mac-a-Phearsain, <eng>Somerville, Mass.<gai>
Aonghas Domhnullach, <eng>Newton, Mass.<gai>

Iain Camaran, <eng>Detour, Mich.<gai>

M. Mac Iomhair, <eng>Elliston, Mont.<gai>
Tearlach Duncan, <eng>Butte, Mont.<gai>

Murchadh Mac-an-t-Saoir, <eng>Twin Bridges, Mont.<gai>
G. C. Mac Gillemhaoil, Lunnainn, Sasunn.

Iain Mac Aoidh, Lunnainn, Sasunn. (9)

Ian Mac Coinnich, Lunnainn, Sasunn. (2)

E. Hepburn, Lunnainn, Sasunn.

A. Anderson, Lunnainn, Sasunn.

Miss Nic Dhonuill, Lunnainn, Sasunn.

Gilleasbuig Mac Fhionghain, Uidhist.

LUACH ANABARRACH
Cot-Uachdair air $5.25.

Tha Cotaichean-uachdair air an creic an storaichean eile air pris



moran na 's airde na so, nach eil faisg cho math ris, ann an aodach
no ann an deanamh.

COTAICHEAN A’S FHEARR
AIR PRISEAN EILE.
$5.75, $7.50, $8.00, $12.00

<eng>F. H. REYNOLDS,<gai>
AN STOR,—<eng>Matheson, Townsend & Co.<gai> air Sraid Shearlot.

<eng>Confederation Life ASSOCIATION.<gai>

Eachdraidh 29 Bliadhna
GU IANUARAIDH 1, 1901.

Urrasachadh an greim $32,332,908.00
Teachd-a-stigh 1,392,980.43

Earras 7,799,983.89

Airgead air laimh 505,546.25

Luach-airgeid gach ni a tha air a chur air leth air son
tearuinteachd nam “policies” $1,505,546.25

<eng>F. W. GREEN, Halifax,<gai>
Manager anns na Roinnean Iochdrach.

Luchd-gnothuich an Ceap Breatunn:
TAIN MAC NEILL, Sidni.

<eng>A. W. WOODILL,<gai> Sidni.
<eng>J. W. EDWARDS, Glace Bay.

THE Nova Scotia Furnishing Co., LIMITED.<gai>

A chuideachd a’'s motha tha ’'n Canada air son deanamh us creic
AIRNEIS-TAIGHE 'S BRAIT-URLAIR.

THA STOC MOR DAONNAN AGAINN AIR LAIMH 'NAR TAIGH-CEANNACHD AIR
Sraid Shearlot, Sidni.

Tha sinn a’ creic gach seors’ innsridh air an cuirear feum am broinn
taighe.
Tha ar prisean ceart. Taghail againn.

“Ceannaich o’'n chuideachd a’s motha, ’'s caomhain t’ airgead.”
Ma tha thu air son

Carbad Fasanta

bhi agad, ceannaich bho

<eng>F. FALCONER & SON<gai>

Tha sinn a’ fosgladh luchd car de charbadan dhe gach seorsa an ceann



a h-uile dha no tri sheachdainean. Tha sinn a toirt barr air cach a
thaobh

FASAIN, DEANAMH, BUAINEAD us PRISEAN

nan carbadan a tha sinn a creic. Agus tha sin a cheart cho fior mu
'n acuinn, mu 'n bhathar each, mu na truncaichean ’'s mu na
maileidean a tha sinn a creic.

<eng>F. Falconer & Son.<gai>
Sraid Shearlot, Sidni, C. B.

Naigheachdan.

Tha dha no tri dhe na leabhraichean Gailig mu’m bheil sanas anns a’
paipeir air teirgsinn dhuinn, agus feumaidh iadsan a chuir g’an
iarraidh foighidin a bhi aca gus am faigh sinn a nall & Alba iad.
Cha 'n eil iad ri 'm faotainn air a taobh so dhe ’'n chuan, agus uime
sin theid beagan uine seachad mu’'m bi iad againn.

Bha stoirm thairneanach us dealanach ann oidhche Di-mairt, agus shil
frasan troma uisge air an robh an duthaich gle fheumach. Rinn an
dealanach beagan millidh air tigh Neill Mhic Neill aig Marion
Bridge. Bhuail e an ceann an tighe, agus chaidh e troimh phosta
leapa anns an robh dithis ghillean 0ga 'nan cadal, ach cha d’ rinn e
dochann sam bith orra; cha deach uiread ’'s an dusgadh as an cadal.

Dh’ fhalbh an soitheach-smuide Erik air a turus do’'n airde tuath
maduinn Dior-daoin air an t-seachdain s’a chaidh. Tha an soitheach
so air a cur air falbh a dh’ iarraidh Lieutennant Peary, a tha anns
an airde tuath gun fios fhaotainn uaithe o chionn corr us da
bhliadhna. Chaidh soitheach a chur air falbh g’a ionnsuidh an uiridh
le luchd bidh us aodaich, ach cha do thill i toiseach a gheamhraidh
mar a bha duil a dheanadh i, agus cha ’'n eil fhios co-dhiu rainig i
an t-aite ’san robh Peary ’sa chuideachd no nach d’ rainig.

Chaidh fear Niall Caimbeal a mharbhadh air an rathad-iaruinn faisg
air Loch Mhic-an-t-Saoir, maduinn Di-haoine s’a chaidh. Bha e ag
obair air an t-section, agus air dha bhi 'g amharc thairis air an
rathad, thainig trein air gun fhios d’a. Dh’' fheuch e ris a charbad-
laimhe air an robh e a thoirt bhar an rathaid, ach mu’'n d’ fhuair e
sin a dheanamh, bhuail an trein ann, ’'s bha e air a thilgeadh taobh
an rathaid ’'s air a ghrad mharbhadh. Bha e da fhichead us coig
bliadhna dh’ aois, agus dh’ fhag e bean agus clann.

Tha teas anabarrach ann an iomadh cearna de na Staidean aig an am
so. 'S ann ’'sna bailtean méra, far am bheil a ghrian a’ dortadh sios
a gathan loisgeach air na sraidean a tha air an dunadh a stigh air
gach taobh le togalaichean méra cloiche, agus far nach ruig deo
gaoithe, a tha an gearain a’'s motha. Tha daoine agus ainmhidhean a
tuiteam as an seasamh leis an teas. Cha robh a leithid de bhruthainn



ann an Chicago o chionn iomadh bliadhna ’'sa bh’ ann air Didomhnaich
s’ a chaidh. Ged a tha muinntir nan Staidean a’ fulang cho mor leis
a’' bhlaths, tha aobhar taingealachd againne anns a chearna so dhe’n
t-saoghal nach eil an aimsir cho fior theth ’'sa tha i ann an
duthchannan eile. Tha an t-side ann an Ceap Breatunn a’ fuireach glé
bhriagha—cho briagha ’'sa dh’iarradh neach sam bith—ged a tha an
duthaich gle fheumach air frasan uisge.

’

Am Breatuinn tha aig parantan ri ainmean an cloinne a chur air
leabhar—-cuimhne na sgireachd anns am bi iad an taobh a stigh de shia
seachdainean an deigh am breith, agus mur dean iad sin, cuirear cain
orra. ’'Nuair a rugadh Diuc Dhun-Eideann, darra mac banrigh Victoria,
cha do chuireadh ainm air an leobhar ann an am, agus b’ fheudar dh’a
mhathair cain seachd tasdain us sia sgillinn a phaigheadh. Feumaidh
an teaghlach rioghail cumail ris an lagh cho math ri muinntir eile.

Tha am Morair Minto, Ard-riaghladair Chanada gu bhi ann an Ceap
Breatunn toiseach na seachdain s’a tighinn. Thig an soitheach air a
bheil e tighinn a stigh do Shidni feasgar Di-luain, agus thig iad
air tir maduinn Di-mairt, agus cuiridh iad seachad a’ chuid a’s
motha de’n latha a’ gabhail seallaidh air a’ bhaile ’'s air an obair
iaruinn. Bidh Di-mairt air a chumail ’'na latha saor anns a’ bhaile
air son cothrom a thoirt do’n t-sluagh air failte a chur air an Ard-
riaghladair an ann doigh a bhios freagarrach do fhear a dhreuchd.

The MAC-TALLA air crioch bliadhn’ eile ruigheachd, agus tha dochas
aige gu’n cum a chairdean sin air chuimhne, agus gu’n cuir iad air
adhart paigheadh na bliadhna tha toiseachadh. Mar is aithne do gach
aon aig am bheil fiosrachadh sam bith a thaobh a ghnothuich, tha
cosguis mor timchioll air cur a mach paipeir, agus a chum
soirbheachadh a bhi leis feumaidh an luchd-gabhail uile an
dleasdanas a dheanamh ris gu riaghailteach. Cha’n eil toil againn a
bhi toirt iomraidh air paigheadh ro-thric, agus tha sinn an dochas
nach bi feum air—gu’n dean gach aon a tha leughadh MHIC-TALLA a
phaigheadh gun dail gun an corr iarraidh.

An uair thoisich an cogadh Boerach, chaidh aireamh nach bu bheag de
dhaoine eudmhor as na Staidean a null a chuideachadh Chrugair.
Fhuair a’' chuid bu mhotha dhiubh tilleadh dhachaidh bed, slan, ach
fhuair na Breatunnaich greim air cuid dhiubh, agus tha iad sin air
an cumail mar phriosanaich ann an Ceylon, far nach bi 'nan comas
cron sam bith a dheanamh gus am bi a’ bhuille mu dheireadh dhe ’'n
chogadh air a thoirt seachad. Air iarrtus chairdean nan daoine sin
chuir Riaghladh na Staidean impidh air an Riaghladh Bhreatunnach an
saorsa thoirt dhaibh. Ach chaidh sin a dhiultadh, agus b’e am bonn
air an deach a dhiultadh nach b’ urrainn do Bhreatunn amharc air
daoine a bha ’cogadh na h-aghaidh mar iochdarain duthaich eile. Cho
luath sa chaidh iad a chogadh os leth nam Boereach chuir iad cul
ri’'n duthaich féin, agus cha robh gnothuch aca rithe tuilleadh. Cha
bhi aig na Boerich Gheancach, ma ta, ach fuireach fo chuing
fhuathach Bhreatunn, ’'sa bhi ’'guidhe gu 'n greas an latha bhios an
t-sith air a gairm; oir ’'s ann an uair sin a bhios dochas aca
faighinn m’ a sgaoil.



Cha 'n eil sinn cruaidh ort!

Nuair a tha sinn a tairgse dhut bhargan mar a leanas:

Larigans olla-chairte air $1.10-bha iad roimhe so $1.75. Dongola
Bals, le buinn dhubaile, air $1.15-tha ceannaichean eile faotainn
$1.75 orra. Da phaidhir de shocsaichean cloimhe air cairteal dolair,
agus am paidhir bhrog a's fhearr a chuir thu riamh air do chois
$3.00. Tha sinn a deanamh ar n-uile dhichioll air luach t’' airgeid a
thoirt dhut ann an caiseart, agus theid sinn an urras air gach
paidhir a chreiceas sinn.

<eng>H. H. Sutherland & Co.<gai>

Bathar Cruaidh

Tha sinn a’ cumail gach seorsa
BATHAR CRUAIDH
SOITHEACH-COCAIREACHD

PAINT agus OLLA

UIDHEAM SAOIRSNEACHD

Tha sinn a’ creic air na prisean a's isle.
<eng>SYDNEY HARDWARE Co.,
Telephone 228

Feb. 20, '01-1lyr

Sydney Hotel Block.

Kelly & Dodge,<gai>
Dealbhadairean.

Seomar Dhealbh os cionn Stor Aonghais Mhic Guaire.
OBAIR MHATH AIR A DEANAMH AN EALAMHACHD AIR PRIS REUSANTA

Faic ar n-Obair. Cordaidh i Riut.

Uaireadairean,

Waltham agus Elgin

AIR

$7.50 agus $10.00.

Seorsachan eile air $1.75, $4.00, $5.00, agus suas.
Theid sinn an urras orra uile.

K. Benzanson, Stor Sheudan us Ghloineachan Sula.
Sraid Shearlot, Sidni.

<eng>AMHERST BOOT & SHOE Mfg. Co.,
Amherst, N. S.<gai>
A Chuideachd Ghriasachd a’s Motha tha ’'s na Roinnean Iseal.

Tha ar Brogan, agus gach seorsa caiseirt a tha sinn a deanamh, an



deigh ainm mor fhaotainn.

Tha Mr. D. F. Domhnullach, a Stellarton, a’ cur cuairt os ar leth
air Ceap Breatunn 's taobh an ear Nobha Scotia, uair ’san raidhe.
Ann am baile Halifacs tha sinn a’ cumail aig 153 <eng>Granville
Street.<gai>

Na Baird Ghaidhealach.

Tha an cunntas gearr a leanas air triuir de na baird ainmeil
Ghaidhealach air a thoirt as a’ “Chuairtear 0g Ghaelach” air an d’
rinneadh iomradh ann an aireamh na seachdain s’ a chaidh.

ROB DONN.

Rugadh Rob Donn an taobh tuath na h-Alba, an aite ris an abradh iad
Allt-na-Caillich, sa gheamhradh 1714. Bha e comharraichte bho oige;
airson a theomachd am bruidhinn. Tha iomadh sgeul beag laghach, air
an aithris uime o’n bha e na leanabh.

Air dha athair a bhi, aon latha, sailleadh na feoil gheamhraidh,
agus moran dha theaghlach na luidhe ’'sa bhric thuirt e, “Cha ’'n
fhaodar beanailt de’n chuid ’'s fearr de’'n fheoil so, gus a faic sinn
co chuireas seachad a bhreac gus an roinn orra.” “’S olc a chuid sin
do’'n fhear a dh’ fhalbhas;” ars’ an leanabh nach robh ach a dol air
choiseachd.

Na thri bliadhna dh’aois, rinn tailleir deise dha ’'bha dunadh air a
chulamh, rud nach do chleachd e roi’ sin. A cheud uair a dh’ fhiach
e ris an deise a chuir uime, cha robh muinntir an tighe a stigh,
agus dh’'fhairtlich air na putainn a dhunadh air a chulaobh. Ruith e
mach as an tigh mar bha e. Chunnaic a mhathair e ’'s i tighinn
dachaidh, is chronaich i e air-son e bhi ruisgte. Ach fhreagair e i
mar so:

'S math dhomhsa bhi ’'n diugh gun aodach,
Le slaodaireachd Mhurchaidh 'Ic Neill,
Mo bhroilleach chur air mo chulthaobh,
'S gun a dhunadh agam fhein!”

Anns a bhliadhna cheudna, thug a bhan-altrtm (seann bhean) a mach e
air latha araidh, far an robh muinntir an tighe buainn. Ghlac i an
coran, 's thoisich i air ribeagan a bha cach a fagail aice timchioll
na clais a bhuainn. Bha i ri fiar mhonmhor trod, chionn bhi ga
fagailse anns a chuid bu taine ’'s bu ghainne de 'n arbhur. Fhreagair
am brogach i fa dheireadh, ’'s thuirt e:

Bi-sa dol a null ’'s a nall,



Gus a ruig thu grunnd na clais’,
Cha 'n 'eil air, ma tha e gann,
Ach na tha ann a thoirt as.

Chaochail am bard ainmeil so, na thri fichead-bliadhna-sa-ceithir a
dh’ aois, anns a bhliadhna 1778.

ALASDAIR MAC MHAIGHSTIR ALASDAIR.

Rugadh am bard ainmeil so, ma thoiseach an t-ochdamh-1linn-deug. Bu
mhac e do Mhinisteir na h-Eaglais Sasunnaich, a bha chomhnuidh ann a
Muideart, aig an robh teaghlach mor eadar ghillean us nigheanan.
Chaochail na h-igheanan uile anns a bhric, (na bhean-mhaith).-Bha
Alastair comharaichte airson a thalann bho oige. Fhuair e ard sgoil.
Bha Tighearna Chlann-Raonuil airson ionnsachadh fear-lagha thoirt
da, ach ’'s ann a bha’'m beachd athair Ministeir a dhianamh dheth, ach
mheall e orra le cheile. Ma’'n d’' fhag e an Colaisde, phos e Sine
Dhomhnullach a teaghlach dail-an-eas. Na dheigh sin thoisich e ri
cumail ard sgoil, an Ardnamurchan. Bha e na fhior charaid do
Phrionns’ Tearlach, chuir e cul ris gach tighinn a stigh a bh’'aig;
's ghlac e an claidheamh na aobhar:

Dearbhaidh, beachdaidh, sibh bhi ceart da,
Eiribh grad le 'r slogha;

Gun ur mnathan, clann, no beairteas,

Chur stad-feachd ’'n ur dochus;

Ach gluasad inntinneach, luath, cinnteach,
Rioghail, liont’ de mhorchuis;

Mar an raineach a’ dol sios duibh,
Sgriosadh dian luchd-chleocan.

Bha meas mor aig air Prionns’ Tearlach, ’'s bha meas aig a Phrionns’
air-san, mar ard sgoilear, mar shaighdear, a’'s os cionn gach ni, mar
bhard. 'S e a chuir a mach a cheud fhoclair Gailig a bha riamh an
Albainn. Thainig an leabhar ainmeil so a mach anns a bhliadhna 1741,
a choisinn cliu mor dha ’'n ughdar, a thuilleadh air cho riatanach
'sa bha e 's an am sin 's a Ghaeltachd.

TAIN LOM.

Tha eachdraidh ag innse dhuinn gur e bu cheann-aobhair do 'n ainmsa
thoirt air an duin’ ainmeil so, leis cho bearr, sgaiteach, ’'s bha e
air an teangaidh; ach tha cuid eile ag radh, gur ann o’n bha aghaidh
lom gun fheusag, a fhuair e an t-ainm. Theirte air amannan Iain
Manntach ris, o’n bha seorsa do stad na bhruidhinn. Bha am bard
ainmeil so a mach & teaghlach Chlann Raonaill na Ceapaich, meur de
na Domhnullaich. Bha e ann ri linn cogadh Mhontros. Bha fior
naimhdeas guineach aige an aghaidh na’n Caimbeulach, bha e toirt
droch ruitheanan de ’'n teangaidh dhoibh. Choisinn so dha, gun chuir
an t-uachdaran airgiod cinn as. Chual am bard so, dh’ fhalbh e agus
thug e Caisteal Inmhearaora air, far a robh an t-uachdaran. Liubhair
e e fhein dha. “Thoir dhomh a nis an t-airgiod cinn,” ars’ esan. Ged



rinn e so, cha robh ann ach am fior ghealtair, agus tha e air a
radh, nach b’e an t-uachdaran saighdear dad a’ b’ fhearr. Thoisich
esan ri leithsgeul fhein a ghabhail, ged bha e ruith cuid sios le
bardachd, gu’'m b’e sud oifig-san, bha e daonan tearuint na measg.
“Cha’'n e amhain,” ars esan, “ach ann an Caisteal an uachdarain a
chuir airgiod cinn asam, tha mi tearuinte.” Ghabh an t-uachdaran ris
a sin gu baigheil. Thug e stigh e do sheomraichean a chaisteil, 's
air dhoibh a bhi dol roi rum araid, far an robh moran do chinn
choilich dhubha an crochadh, dh’' fharaid an t-uachdaran dheth:—Am
fac thu riamh Iain, an uiread sin do choilich dhubha an aon aite?

“Chunnaic,” ars Iain. C’aite? “An Inbher-Lochaidh.” “A! Iain, Iain,”
ars’ an t-uachdaran, “cha squir thu gu brach a chagnadh nan
Caimbeulach?” “’'Se 's duilich leam,” ars Iain, “nach urrainn mi ga
slugadh.”

Chaochail e na fhior sheann duine, mu 'n bhliadhna 1710, 's rinn e
do dh’' orain na lionadh leabhar mor leo fhein.

Cath taobh na teallaich.

REIC A MACH AIRGEID.

THA AM

<eng>Maritime Premium Co.,<gai>

a creic a mach an iomlain de ’'n stoc a tha iad a’ cumail:
DEISEACHAN DEANTE AGUS BATHAR AODAICH DHE GACH SEORSA.

Tha iad a toirt cuireadh dhut taghal g’a fhaicinn, ma tha thu air
son ni sam bith dhe ’'n t-seorsa cheannach. Chi thu gu bheil againn
stoc bathair cho math seorsachaidh ’'sa tha ri fhaotainn anns na
Roinnean Iochdrach.

Do na Fir: Deiseachan, Triubhsairean, Cotaichean Uachdair, Overalls,
Ulsters, Reefers, Aodach Iochdair, Leintean geala agus Dathte.

Do na Gillean: Tha againn gach ni air an cuir iad feum o cheithir
bliadhna gu sia bliadhn’ deug a dh’' aois.

Do na Mnathan: Tha againn Cuim agus Iochdair, Deiseachan deante le
taillear, Deacaidean, agus Aodaichean Uachdair.

Innsridh Taighe: Wringers, Clocaichean, Cuirteanan Lace, Bratachan
Leapa agus Plaideachan.

Tha gach seorsa tha an so air ainmeachadh, agus moran sheorsachan
eile air nach eil sinn a toirt iomradh idir ri bhi air an creic gun
suim do chosguis. Thig trath agus faigh a chuid a’s fhearr de na
bargain.

<eng>THE MARITIME PREMIUM (CO., Ltd.<gai>
Sraid Shearlot, Sidni, C. B.
<eng>G. K. Cochran, Mgr.<gai>



Is sinne na h-aon cheannaichean aig a bheil na brogan
“INVICTUS”

Brogan fhear air an deanamh 1le Deorsa A. Slater.
<eng>A.W. REDDEN & Co.,

Ross Block.<gai> Sraid Shearlot.

Stor Ur! - Bathar Ur!

Tha sinn air gluasad as a stor 's an robh sinn roimhe, an togalach
MHIC-TALLA, do thogalach ur air Sraid Shearlot, ri taobh stor an
Dotair Mhic-Gillebhrath. Tha an stor so cho farsuinn ’'s cho deiseil
'sa gheibhear air an eilean; agqus tha sinn a dol a chumail stoc mor
de Leabhraichean, de Phaipeirean sgriobhaidh, 's de Bhathar Grinn
dhe gach seorsa. Tha cothrom againn air ar bathar a cheannach anns
na margaidhean a’s fhearr, agus mar sin bidh ar prisean iseal, agus
bidh ar bathar an comhnuidh ur. Tha sinn a toirt cuireadh fialuidh
do gach aon taghal oirnn.

Pattillo.

Stor Leabhraichean us Bathair Grinn.

[TD 23]

Seumas Fawcett.

Tha beatha ’'n duine so a nochdadh gu soilleir gur—a mor na theid aig
duin’ air a dheanamh ma bhios an toil aige, a dh’ aindeoin cho
doirbh ’'sa bhitheas an ni sin a chuir e roimhe a thoirt gu crich.
Chaidh aige air faotainn a stigh do’n Pharlamaid Bhreatunnaich, agus
fhuair e aon de na dreuchdan bu chudthromaiche ’'san rioghachd, agus
e aig a’' cheart am dall.

'Nuair a bha e fhathast ’'na ghille, rinn e suas ’'inntinn gu’m biodh
e latheigin 'na bhall de Thigh nan Islean, agus bha gach ni a bha e
deanamh air a dheanamh le sin ’'san amharc aige. Bha e direach an
deigh a chursa ann an collaiste Chambridge a chriochnachadh, aig
aois choig bliadhna fichead, 'nuair a chaidh e aon latha mach a
shealg comhla ri athair ’'s ri sgioba de chairdean ann an ceann a
deas Shasuinn. Ann an dol troimh phairce a bha ’'n sin, chaidh an
duin’ og beagan air thoiseach air cach, agus beagan an deigh sin
loisg ’athair, aig nach robh ach droch fhradharc, urchair air ian a
bha direach an rathad a bha mhac. Chaidh a chuid bu mho dhe’n
urchair anns an ian, ach chaidh da ghrainein air seacharan agus
chaidh iad an suilean a mhic, a deanamh toll cruinn troimh gach suil
'san speuclair aige agus 'ga dhalladh ri bheo. An ceann dheich
mhionaidean, tha e-fhein ag innse dhuinn, bha e air inntinn a
dheanamh suas gu 'n leanadh e roimhe mar a runaich e o oige. Dall,
bochd agus gun eolas sam bith aig an t-saoghal air, chuir e roimhe
gu'm faigheadh e do Thigh nan Islean, agus an ceann sheachd bliadhna
aig aois da bhliadhn’ deug air fhichead fhuair e a run agus ghabh e
aite suidhe ’'sa pharlamaid. Nuair nach robh e ach da fhichead



bliadhna ’'sa sia a dh’ aois, dh’' eirich e gu bhi ’'na Ard-Phost-
mhaighstir na rioghachd. A bharrachd air an onair sin choisinn e
cliu mor mar ughdar, agus mar fhear-teagaisg ann an aon de ard
oilthighean Shasuinn. Ged a bha aige ri’ bheatha chur seachad ann an
tiugh dhorchadas, bha e daonnan aoibheil, toilichte. Bha e a’
deanamh feum iomchuidh de nithean matha na beatha so. Bha e gle
mheasail air ceol, agus rachadh aige air iomadh seodrsa cleas a
chluich. B’ fhior thoigh leis a bhi ’'g iomradh, agus bhiodh e eadhon
a sceiteadh air an deigh, agus greim aige air an darra ceann de
mhaide a bhiodh an laimh fir eile. Na dhreuchd mar Ard-Phost-
mhaighstir, bha e ’'na dhuine cumhachdach. Rinn e iomadh riaghailt
mhath inntreachadh, agus gu h-araidh an lagh leis an robh na
bancaichean-cumhnaidh air an cur air chois. Chaochail e leis an
amhaich—ghoirt ’'sa bhliadhna 1884.

Calltachd na bliadhna leis.

Biodh sin mar a chithear dha.

Bithidh deireadh an latha salach.

Cha ’'n ann gun chomain a ni 'n croman fead.

Ceistean

An urrainn aon de luchd-leughaidh MHIC-TALLA innseadh dhomh am bheil
no nach eil Gaidhlig aig righ Iomhar, a tha o chionn ghoirid air
tigh’nn dh’ ionnsuidh a’ chruin Bhreatunnaich? Nuair a bha mi 'nam
bhalachan 0g, chuala mi air aithris gu robh Banrigh Victoria cho
measail air canain nan Gaidheil ’'s gu’n d’' fhuair i a teagasg do a
cloinn nuair a bha iad a’ fas suas. Bu mhath leam fios cinnteach a
bhi agam co-dhiu tha no nach eil sin fior, agus mar an ceudna an
robh Gailig aig Banrigh Victoria féin.

GAIDHEAL.

Co a bheir dhuinn cunntas aithghearr air beatha an Dotair Mhic
Lachuinn, Rathuaidhe? Tha mi tuigsinn gu’m bu bhard e a bha air leth
binn, ach ’'si mo bharail nach eil moran eolais air a chuid bardachd
anns an duthaich so. Chuala mi o chionn ghoirid oran a rinn e do’n
chuthaig air 'n do ghabh mi meas mor, agus b’ fhior thoigh leam
eachdraidh a bheatha leughadh.

ORANAICHE.

<eng>Iceland.<gai>

Ged a tha <eng>Iceland<gai> cho fada tuath tha e moran na’s blaithe
na duthchannan eile tha ’'san aon airde ris. Se tha dianamh sin,
amhuinn bhlath a tha ruith troimh ’'n chuan Atlantach ris an canar an
Gulf Stream. Tha ’'n amhuinn sin a falbh a Gulf Mhecsico, agus a dol
a tuath; tha i bualadh air cladaichean <eng>Iceland<gai> am measg
dhuthchannan eile, agus air a tailleabh tha fiar agus barr eile a
fas gu math anns an duthaich. Tha moran de’n t-sluagh a deanamh am
beothachd air togail spreidh us chaorach. Thatar a’ cur moran de na



caoraich do Bhreatunn na h-uile bliadhna. Cha’'n eileas a’lomradh nan
caorach idir, ach toiseach an t-samhraidh tha iad a’ cur na cloimhe.
Tha i air a trusadh an sin ’'s ’'ga cur gu feum.

“Cha’'n eil mi cinnteach,” arsa bean araidh, “an robh am Mac
Strodhail cho fior dhona 'n deigh a h-uile rud.” “Cha 'n eil mi
"faicinn gu de 'm math a rinn e,” arsa ’'fear rithe. “Cha mhor a rinn
e riamh air son a theaghlaich, co-dhiu.” “Aon rud a rinn e,” ars
ise, “nuair a thainig e dhachaidh bha e samhach. ’'Nam biodh e
coltach ri daoine ’'n latha 'n diugh, ’'se cheud rud a dheanadh e ’'n
deigh dha tighinn, toiseachadh ri talach air an doigh air an robh ’'n
laogh biadhte air a dheasachadh air a shon.”

Chaidh fear Micheal Mac Neill, meinneadair, a ghoirteachadh gu dona
ann am meinn Chaledonia Dior-daoin s’a chaidh le tuiteam guail.
Chaidh a dhruim a bhristeadh, ’'s bha a dha chois air am pronnadh. A
bharrachd air sin bha e air a ghoirteachadh air an taobh a stigh.

Cha b’ ann air muileacha-mag a chaidh m’ arach-sa.

<eng>C. P. MOORE,<gai>

BATHAR CRUAIDH.

Iarunn, Uidheaman Saoirsneachd, Uidheaman Gaibhneachd, Tairnnean,
&c.

SIDNI, - - - C. B.

<eng>The Scottish Clans and their Tartans.<gai>

IS e so is ainm do leabhar beag luachmhor a tha 'toirt eachdraidh
nam Fineachan Gaidhealach, agus dealbh a’ Bhreacain a bhuineadh do
gach Fine,—mar an ceudna gach “Iollach-Catha” agus “Suaicheantas” a
bhiodh na Fineachan a’ cleachdadh an am catha. Gheibh thu an leabhar
so leis a phosta ma chuireas tu ceithir tasdain (80 cents) gu
<eng>ALEXANDER BAIN,

Port Hawkesbury, Cape Breton.<gai>

[Dealbh]

Aon sam bith air am bi nithean grinn a dhith air son adhlacadh nam
marbh, rachadh e do 'n bhuth aig

A. J. BEUTAN,

(Alasdair Mac Iain Bheutain)

a tha cumail gach ni a dh’fheumas a leithid

CISTEACHAN-LAIDHE

dhe gach seorsa—beag us mor, geal us dubh—agus dhe gach seorsa
fiodha—cruaidh us bog. Aodaichean Dubha agus Anart Geal, agus na h-
uile seorsa Bathar-Airgeid us eile nach urrainnear ainmeachadh an
SO.



Faodar comhradh a dheanamh ris a cearna sam bith dhe 'n duthaich air
an

<eng>TELEPHONE No. 62.

A. J. BEUTAN.<gai>

Sidni, Feb. 8, '01.

Bathar Cruaidh
Tuaghannan
Saibh
Locraichean
Glasan
Tairnean
Sgianan, etc

Aonghas MaclLeoid

Paipear-balla
Paint

Olla

Putty

Varnish
Gloine

Etc., etc.

<eng>Shaw & Beairsto,<gai>
Luaidh-Cheardan, &c.

Theid againn air gach obair an co-cheangal ri cur a stigh phioban
uisge agus blathachaidh thaighean a dheanamh le deagh luchd-obrach
agus air prisean iseal. Cuir deuchainn oirnn agus biodh fhios agad
gu bheil so fior. Gheibh an duine aig am bi beagan obrach a cheart
uiread aire ris an duine aige ris am bi moran, agus bi gach ni a
ghabhas sinn os laimh air a dheanamh an ealamachd.

<eng>SHAW & BEAIRSTO.
Sidni, C. B.

Phone 217

Feb 7 '01-1 yr<gai>

Amy Mhoraidh.

FEASGAIR DE DH’ ORAIN ALBANNACH.

(BEURLA AGUS GAILIG.)

Cuairt troimh Chanada, a’ gabhail a stigh nan Roinnean Iochdrach.
MAIGH-IUN, 1901.

<eng>GEO. W. COLBY, Manager,

10 E, 14th St., New York.<gai>

MACEACHUINN & MACCABE,
FIR-LAGHA.



Ceannach us creic fearainn, Airgead Iasaid, &c., &c.
A. J. G. MACEACHUINN. IAIN J. MACCABE.

<eng>HEARN & MACDONALD,<gai>

FIR-TAGRAIDH, NOTAIREAN, &c., &c.

SIDNI, - - - C. B.

<eng>D. A. HEARN.<gai> FIONNLADH DOMHNULLACH.

ROS & ROS,

FIR-LAGHA, NOTAIREAN, &C.

Airgead ri thoirt seachad an iasad.
SIDNI, - - - C. B.

UISDEAN ROS. HOWARD S. ROS, B. A.

<eng>H. A. JONES, M. D., C. M.,<gai>

LIGHICHE,
OIFIS: Ri taobh stor Aonghais Mhic Guaire.
SIDNI, - - - C. B.

<eng>DR. CUNNINGHAM,<gai>

LEIGH-FHIACAL.

Mu choinneamh stor <eng>Prowse Bros. & Crowell.<gai>
SIDNI, - - - C. B.

<eng>J. J. ROY, M. D.,<gai>

OIFIS:—An Togalach McVey.

A CHOMHNUIDH:—An tigh <eng>C. W. Hill.<gai>
SIDNI, - - - C. B.

DR. G. T. MACGILLEAIN,

DOTAIR FHIACAL.

0IFIS:—0s cionn Stor Harrington.
SIDNI, - - C. B.

<eng>J. E. BURCHELL,<gai>
URRASACHADH BEATHA AGUS TEINE

anns na caiseachdan a’'s fhearr am Breatunn 's an America.
SIDNI, - - - C. B.

<eng>C. R. BOWN,<gai>
URRASACHADH TEINE AGUS LEACAN GLAINE.
SIDNI, - - - C. B.

<eng>C. V. WETMORE,<gai>
URRASACHADH TEINE, BEATHA, SGIORRAIDH, & LEACAN GLAINE.



An tigh a Chommercial Bank,
SIDNI, - - - C. B.

<eng>L. L. GULLIVAN,<gai>

CEANNAICHE FEARAINN.

FEARANN US TAIGHEAN RI 'N CREIC ANNS GACH CEARNA DE SHIDNI.
AIRGEAD GA THOIRT SEACHAD AIR RIABH

<eng>Victoria Block, So. Charlotte St.,<gai>

SIDNI. - - - C. B.

FAIGH DO DHEALBHAN air an tarruinn anns an t-Seomar Dhealbh Ur a tha
'n Togalach McVey, air sraid Shearlot. An t-aite ’'s saoire tha ’sa
bhaile. Bidh an obair dhe ’'n t-seorsa ’'s fhearr.

<eng>C. H. WOODILL.

F. 0. PETTERSON,<gai>

Ceannaiche Taillear.

Oisean Sraidean Sheorais agus Phitt,
SIDNI, - - - C. B.

NIALL MacFHEARGHAIS,

Ceannaiche Taillear.

Na h-Aodaichean a’s fhearr agus na Fasain a’'s uire.
SIDNI, - - - C. B.

[TD 24]

An Gaidheal air Leaba-bais.

LE EANRAIG MAC-ILLEBHAIN, GLASACHO.

Fad’ air falbh bho thir nan ard-bheann,

Tha mi 'm fhograch an tir chéin;

Am measg choigreach 's fad’ o m’ chairdean,
Tha mi 'm laidhe so leam féin.

Tha mo chridhe briste, bruite,

Saighead bais a nis am chom,

An Uine ghearr mo shuil bidh duinte,

'S aig a’ bhas mi 'm chadal trom.

'S tric ag éirigh suas am chuimhne,
Albainn aillidh, tir nam beann;

Chi mi sud an léanag uaine,—

A’s am bothan anns a’ ghleann.

Tha gach ni fo bhlath gu h-uraidh,
Aig an allt tha cronan fann,

Air a’ ghaoith tha faile cubhraidh



'"Tighinn bho fhlurain nach ’eil gann.

'S ann an sud a fhuair mi m’ arach;

'S mi neo-lochdach mar na h-uain;

Ach ’'s lom a dh’ fhagadh nis an larach
Bho 'n a sheol mi thar a’ chuain.

Thar leam gun cluinn mi guth nan smeorach,
'Seinn gu ceodolar feadh nan crann;

'S Oran binn nan uiseag’ boidheach,

Ard ’'s na speuran os mo cheann.

Chi mi chill aig bun a’ bhruthaich,

Taobh an uillt tha ruith gu lugh’r,

'S tric a bha mi sud gu dubhach,

Caoidh nan cairdean tha fo ’'n uir.

Mo mhathair ’'s m’ athair tha 'n an sineadh,
'N cadal siorruidh anns an uaigh;

'S chaidh mo chopan searbh a lionadh

'N uair a dh’' fhag mi’'n sin mo luaidh.

Nis cha 1éir dhomh tir nan ard-bheann,

Air mo shuil tha ceo air fas;

Am measg choigreach 's fad’ o m’ chairdean,
Tha mi feitheamh air a’ bhas.

Thusa spioraid bhochd, tha ’'n daorsa,

Ach cha 'n fhada bhios tu ann;

Thig, a Bhais, a’'s thoir dhomh saorsa,
Beannachd leat, a thir nam beann.

Oran.
LE TAIN RUAIDH DROBHAIR A BHA 'N RAINEACH.

Duine bochd air bheagan mhart
Cha 'n fhaigh e meas bho nabaidh;
Duine falamh ’'s e gun ni

Gur fada shios theid fhagail.

Bha mise uair do m’ shaoghal,

'S bha maoin agam a’s cairdean:

Bu chompanach dhaoin’-uaisle mi,
'Nam shuidhe shuas ’'s tigh-thairne.

Ach nis bho 'n tha mi aosmhor,

'S gu 'm beil mo mhaoin air m’ fhagail,
Cha 'n aithnich fear de 'n chiad mi,
Ged chi iad air an t-sraid mi.

Ged bhiodh gliocas Shol’ aig fear,
A’'s sgoilearachd Righ Daibhidh;

'N uair their’geas a chuid storais,
Cha ’'n fhiach a chomhradh fairdean.



Cha 'n iarrar ann an comhairl’ e,
Cha dean e gnothach stathor:
Measar e mar umpaidh,

Cha 'n fhiu a ghuth no ghaire.

'S fuathach e le 'choimhearsnaich,
'S doimheil e le ’'chairdean;

'S ann 1is aobhar spuirt e

Do luchd an uilc ’s aillis.

Ma dh’ iarras iad gu drama e,
Bidh faire air gach trath ann;
Gu 'm feum e bhi cho siobhala
Ri luch aig stid’ fo smagan.

Ach am balach slaodach,

Gun fhoghlum ach droch-nadur,
'S e sin an sar dhuin’-uasal:
Tha ’'n sporan uaine lan da.

Tha 'n sluagh air fas cho uaibhreach,
'S 'n an éideadh suas co arda,

'S nach aithn’ear an duin’-uasal
Seach buachaille an fhasaich.

Tha 'n Sgriobtur dhuinn ag innse,
Le firinn nach gabh aicheadh,

An uair is airde ’'n inntinn,

Gu 'n leagar sios gu lar 1i.

Ach marbhaisg air an t-saoghal,
Gur caochlaideach a tha e;

Ni 'n t-airgiod a’ h-uile ni,
Ach anam duine ’'thearnadh.

Gur h-iongantach a chlaon e,

Tha 'n daoibh a’ sior dhol 'n airdead;
Tha ’'n t-umpaidh pailt de storas,

'S an duine coir 'g a sharach’.

Ach 'n t-umpaidh ’'g am bheil storas,
Airgiod ’'s or gun bhaigh leis,

Cha 'n fhasa dol do ghloir dha,

Na dol tromh chrdo na snathaide.

Ma gheibh mi 1on a’s aodach,

Cha ’'n iarr mi chaoidh na ’s airde,
'S gu 'm bi mi leis cho toilichte
Ri Bonipart 'n a phaillinn.

Na Brogan Dannsaidh.

LE IAIN MAC DHUGHAIL.



SEISD-

Cha dean na brogan dannsaidh
An gnothuch idir, idir, idir;
B’ olc na brogan dannsaidh
Nach maireadh idir dhomhsa.

Na brogan 'fhuair mi an Dunfris,

Ged a bha iad boidheach, piollach,
Thug mi ’'n charraig iad g’'a milleadh,
'S gun d’ rinn sud an stroichdeadh.

Gun robh ’'n gutta percha daor dhomh,

'S shaoil mi e 'bhi saor r’'a cheannach,-
Thug e na builg air mo bhuinn,

'S bi’dh cuimhn’ agam ri 'm bheo air.

Dh’ éirich an t-uachdar o’n bhonn,

'S bha m’ ordag mhor air lom na dallach:
Sgaoil na deireannan o’'n sailtean,

'S rinn iad m’' fhagail comhla.

Cha bhi mi coslach ri cacha,

Ged 'theid mi gu bail na banais,

B’ fhearr leam an dibhersoin a chall
Na dannsadh le droch bhrogan.

Bha iad olc gu leum na feitheadh,

'S cha robh feum annt’ anns a’ charraid,

'S dh’ fheumainn fuireach fad o’n ghriosaich
Ged bhiodh m’ fheusag reota.

'M fear a thath ra cheile ’'n tus iad,
Cha toir mise turn dha tuilleadh:

On a mheall e mi le foill,

Gur h-ann a thoill e 'chorcach.

Mur a dealaich e ri dhoighean,
Cha toir duine beo dha cuirein:
Faodaidh e 'n dorus a dhunadh,
'S luidhe 'n cuil na mona.

'N t-airgiod a chruinnich mi fhein,
A reic nam biobull anns gach baile,
'S mor am milleadh air mo chliu

A thoirt do dhiu nan groigean.

Bas.

—Ann a Waipu, New Zealand, air an treas latha de dh’' Iun, thainig
bas gle aithghearr air Ruairidh I. Mac Aoidh, tri fichead us naodh
bliadhna dh’ aois. B’e an treas mac bu shine bh’ aig Iain Ruadh Mac
Aoidh, ann am Baddeck. Dh’ fhag e bantrach, dithis mhac, agus



coignear nighean.

Tha an t-side ann an cuid de na Staidean a cheart cho caochlaideach
’sa tha i anns an duthaich so fhéin. Ann an Trenton, an New York,
bha stoirm shneachd aca Di-sathairne s’a chaidh, nuair a bha chuid
bu mhotha dhe’n duthaich a’ losgadh le teas. 'S ann uair gle
ainneamh a chithear fras shneachda mu thoiseach an iuchair ann an
duthchannan a’s fuaire ’'s is faide tuath na cearna sam bith de na
Staidean.

<eng>De Witt & Mackinlay,<gai>

Luchd-creic agus obrach Innealan Electric

Obair Electric de sheorsa sam bith air a deanamh.
Stoc mor de dh’ innsridh Electric.

Air son CARADH BHICYCLES tha sin lan uidheamaichte air son
<eng>ENAMELLING, BRAZING<eng> agus <eng>VULCANIZING<gai> a dheanamh.

Air Sraid Phitt, faisg air Searlot, Sidni, C. B.
<eng>Telephone 223.<gai>

Reic—-a-mach.

Tha aon dhiubhsan a tha ’'sa chuideachd againn an uine ghoirid ’'g ar
fagail. Air an aobhar sin agus airson rum a dheanamh do Bhathar Ur a
tha air an t-slighe tighinn a Sasunn, tha sinn a tairgse

An t-Iomlan de ar Stoc

DE DH’ INNSRIDH-TAIGHE

air prisean a tha bho 20 gu 40 sent air an dolair na 's isle na bha
iad roimhe so.

TAGHAIL TRATH AGUS FAIGH ROGHA NAM BARGAN.

<eng>GORDON & KEITH,

A. T. GRANT, Manager,<gai>

CLOIMH! CLOIMH!

THA sinn a paigheadh a phris a’s airde airson cloimh. Ma tha thu ag
iarraidh do chloimh a reic thig dh’ an stor againne agus ni sinn
iomlaid riut leis na nithean so: Bathar Tioram, Aodaichean dhe gach
seorsa airson na Fir agus na Gillean, Soithichean creadha agus
lampannan, Crogain im (25c) Noigein creadha, agus gach ni a bhios
feumail am broinn taighe.

Mills, Mac Coinnich & Ross.
Air seann larach Iain A. Mac Coinnich.
<eng>Sydney & Louisburg Railway<gai>

TIM CHLAR.



A toiseachadh DI-LUAIN, IUN 10, 1901, ruithidh na Carbaid gach
latha, ach Di-donaich, mar a leanas:

[Clar-amal

* A ciallachadh nach stad an carbad ach nuair a chuirear a mach
comharra.

<eng>WM. COYNE, Traffic Manager.

WANTED—RELIABLE MEN in every locality throughout Canada to introduce
our goods, tacking show-cards on trees, fences, along roads, and all
conspicuous places, also distributing small advertising matter.
Commission or salary $60.00 per month and expenses not to exceed
$2.50 per day. Steady employment to good, honest, reliable men. No
experience needful. Write for full particulars.

THE EMPIRE MEDICINE CO., London, Ont.<gai>

[Dealbh]
<eng>MANUFACTURERS’ LIFE INSURANCE COMPANY.<gai>

Ard-oifis:—<eng>Toronto, Canada.<gai>

CEANN-SUIDHE:
Deorsa Gooderham,
Ceann-Suidhe Banc Thoronto.

Tha a chuideachd so a creic “pholicies” dhe gach seorsa thathar a
cur a mach air son urras-beatha. Gheibhear gach fiosrachadh a dh’
iarrar, agus na prisean, bho

<eng>A. G. BAILLIE, Agent, Port Hastings, C. B.
L. L. GULIVAN, Agent,<gai> Sidni.
<eng>M. LEBETTER, Agent,<gai> Sidni Tuath.

<eng>ROYAL BANK OF CANADA.<gai>
CORPAICHTE 1869.
ARD OIFIS, <eng>HALIFAX, N. S.<gai>

EARRAS, $3,000,000.00
EARRAS PAIGHTE $2,000,000.00
AIRGEAD TAIMH 1,700,000.00

Luchd-Riaghlaidh:

<eng>Thomas E. Kenny,<gai> Ceann-suidhe.

<eng>Thomas Ritchie,<gai> Iar-Cheann-Suidhe.

<eng>Wiley Smith, H. G. Bauld, Hon.<gai> Daibhidh Mac Iain.
<eng>Edson L. Pease, Gen’l. Mgr., Montreal.<gai>

Meur-0ifis ann an Sidni.
<eng>J. E. BURCHELL,<gai> Fear-Gnothuich.



Tha gach gnothuich is abhaist a dheanamh ann am banca 'ga chur air
adhart, agus tha

BANCA-CAOMHNAIDH

ann anns am faodar suim sam bith o dholar suas, a chur air riabh 3%
'sa bhliadhna.

[TD 25]

MAC-TALLA.

“An ni nach cluinn mi an diugh cha 'n aithris mi maireach.”

Vol. X. SIDNI, CEAP BREATUNN, DI-HAOINE, IULAIDH 26, 1901. No. 4.

Aonghas Donn Ghlinn Fraoich.
LE SEUMAS N. MAC-FHIONGHAIN.
CAIB. X.

AIR feagar araidh, beagan laithean an déigh na thachair anns a
chaibideal mu dheireadh, chualas na coin a comhartaich, agus ann am
beagan uine bha na gaisgich fodh ’'n armaibh ag éisdeachd, ’'s an
ceann-feadhna air an ceann, deiseil gus coinneamh gharbh a thoirt
dhaibh, ma ’'s e namhaid a bha tighinn. Ach cha b’e namhaid a bh’
ann, ach am buidheann a bh’ air falbh a bhuineadh dhaibh fhéin ’'s a
bha iad a feitheamh. Nochd iad, ma ta, le ceum mall, is eallach air
gach aon. Chaidh cuid na 'n coinneamh ’'gam failteachadh, oir bha
cuid aig an robh cairdean agus companaich nam measg.

Bha Aonghas 'na sheasamh 's e ag amharc air a h-uile rud a bh’ ann,
an uair a mhothaich e do choin a champa ’cur failte gu math
coimheach air aon a measg chaich, a réir coltais nach robh iad ag
aithneachadh. Bheachdnaich Aonghas na b’ fhearr air an duine so,
iad a nuas uige, agus chunnaic e nach robh e coltach ri cach. Bha
feusag ruadh air, agus ged a rinn a ghrian a dichioll gus a losgadh,
bha e gu math na bu ghile na cach. Bha gad ian aige na ’'laimh, agus
air do dh’ aon de na coin nach robh cho garg ri cach a dhol na
choinneamh, thug e dha fear dhiubh, ag radh ris, an deagh Ghailig,
“So, a mhadaidh bhochd, o’n tha thu modhail; ’s gu dearbh tha do
dhruim gu math feumach air”-briathran a chuir a leithid de dh’
ioghnadh air a chu ’'s gu 'n do leig e as a chearc, a toirt cothrom
do mhadadh cruaidh eile greim a dheanamh oirre ’'s a chasan a thoirt
leis, ’'s cach na dheigh. Co ’'n duine bha ’'n so ach Calum. Leum
Aonghas na choinneamh, ’'s nam bu Fhrangaich iad bhiodh iad a pogadh
’s an gairdeanan a chéile, ach o’n a rugadh iad an tir nam beann cha
do nochd iad am faireachdain 's an toileachadh, ged bu mhor e, ach
le crathadh cruaidh lamhan, ged a bha na deoir nan suilean leis an
toileachadh.

S



“Taing do Ni Math,” arsa Calum, an uair a fhuair e anail, “gun
cluinn mi cainnt mo ghaoil aon uir eile. Bruidhinn, Aonghais, an
ainm an aigh! ged a b’e mionnan fhéin a dheanadh tu! B’ fhearr leam,
air m’ fhacal, mionnan Gailig na a’ phaidir ann an cainnt sam bith
eile!”

“Co as a thainig thu, no ciamar a fhuair thu so?” ars’ Aonghas.
“Theab nach aithnichinn thu leis mar tha thu air a dhol fo fhalt 's
fo fheusaig. Is cinnteach nach mise ’'s fhearr? Ubh, ubh! a Chalum,
's duilich dhomhsa bruidhinn, ’'s nach fhaigh mi ’'n cothrom leis na
th’ agad fhéin ri radh, ged is e ceol cho binn ’'sa chuala mi o’'n
latha dhealaich sinn aig a chladach. Nach tu fhéin a rinn car-ma-
chnoc orm an lath’ ud? Dé dh’ éirich dhut?”

“Innsidh mi sin,” arsa Calum. “Cha robh thu air falbh cairteal na h-
uarach an uair a thoisich noradaich chadail ri tighinn orm.
Shocraich mi mi-fhin cho math ’s a b’ urrainn mi fo dhubhar nam
preas, agus chaidil mi. Cha robh mi fada gun dusgadh co-dhiu, agus
chuala mi mu 'n do dh’fhosgail mi mo shuilean gaoir iongantach ma
chuairt orm. Sheall mi, ach bha mi smaointean gur ann as mo chiall a
bha mi, nuair a chunnaic mi na daoine iongantach a bha ma chuairt
orm. Dhuin mi mo shuilean ’'sa mhionaid, feuch am falbhadh am bruadar
graineil a chunnaic mi, agus thug mi bideag asam fhéin feuch an robh
mi bed; ach cha do dh’ fhag am balla bed a bha ma chuairt orm fad
ann an teagamh mi mu ’'n chuis. Rug cuid dhiubh orm ’s thog iad na
sheasamh mi, feuch am faiceadh iad an robh mi comasach falbh air da
chois mar a bha iad fhéin. Bha aon nam measg (am bocan ud thall) a
thug ionnsuidh air mo cheangal le iallan laidir, ach ged a bha mise
fann 's an am, chuir mi e-fhéin ’s leth-dusan a bharr air ri talamh
mu 'n d' fhuair iad sin a dheanamh. Cheangail iad gu teann, cruaidh
mi, ’'s thug iad leotha mi na 'm phriosanach. Coma co dhiu, cha deach
sinn fad air adhart—ceathrar dhiubhsan ga m’ ghiulan-sa—an uair a
thoisich an ceum air fas mall, ’'s a choille a’ sior fhas tiugh. Mu
dheireadh leig iad as mi air an lar, 's shuidh iad ma chuairt orm,
's thoisich iad ri dian labhairt agus an sin ri cruaidh chomhdach.
Thuig mi, ma ta, gun robh mi fo bhreth nam britheamhan aognaidh so,
agus nach b’ fhiach mo bheatha bonn-a-sia san am—gun robh i ’'n
crochadh ri snathlain gu math faoin. Dh’ fhas m’ inntinn fuathasach
soilleir anns an am, agus ged nach robh mi 'tuigsinn guth, bha mi
leughadh nan gnuisean dubh aca. Thug mi 'n aire nach robh gaol aig a
h—aon diubh dhomh. Bha cuid dhiubh a bha airson crioch a chur air mo
bheatha ’'s a mhionaid, ’'s gun an corr dragh a ghabhail dhiom. Bha
cach an aghaidh so, agus gu fortanach dhomhsa b’ iad bu treise. Bha
iad so air son mo thoirt leotha bed, los gum particheadh an treubh
uile ’'s an spors; 's mar sin chaidh dail a chur an iobradh Chalum.
Dh’ fhuasgail iad mi, agus thug iad dhomh feoil thioram ri ithe, ’'s
thug iad orm a thuigsinn gum feumainn mi-fhin a ghiulan an corr dha
'n astar. Gu fortanach thill mo neart, 's dh’ fhas mi cho aotrom,
uallach 's a bha mi mionaid riamh. Bha geard laidir orm co-dhiu,
agus ged nach bitheadh cha tugainn ionnsuidh air teicheadh, oir cha
robh fios agam co an taobh dhe ’'n t-saoghal air an tugainn m’
aghaidh.

m



“An ath latha bha sinn ag imeachd ri taobh aimhne car uine. Gu
fortanach thuislich an ceannard a bh’ air a bhuidhinn, agus thuit e
'n comhair a chinn do ’'n amhuinn, ’'s chaidh e & sealladh ann am
prioba na sul. Sheas cach ’'s am beoil fosgailte ag amharc air na
glumagan a bha ag éiridh as an lathaich a bha ’'n grunnd na h-aimhne,
's cha do ghluais iad lamh na cas air son a shabhaladh. Gu fortanach
tha mise cho math air an t-snamh ris na roin, agus leum mi do ’'n
ghrunnd air a thoir, agus air an darna h-ionnsuidh fhuair mi greim
air chaol coise air, ’'s thug mi air éiginn as an lathaich e ’'n
uachdar. Fhuaras an t-sradag beatha bh’ ann fhadadh suas, agus an
ath latha bha e comasach air an t-slighe leantuinn. Cha dubhairt e
cus, ach thuig mi gun robh caraid agam, agus bha mi gu math feumach
air fear aig an am. Bha meas gu leor aige fhéin ’'s aig a chuideachd
orm na dheigh sid, ’'s cha robh dith na deireas orm. 0’n uair sin bha
mo thoil fhin agam, gun dad ri dheanamh ach a leantuinn ag iasgach
's a sealg a chruidh fhiadhaich; agus gu dearbh nam bitheadh tusa
maille rium theirinn nach b’ olc a bheath’ e. Sin agad gearr-
chunntais, ’Aonghais, air mar a dh’ éirich dhomhsa o’'n a dhealaich
sinn.”

An uair a chuir Calum crioch air a naigheachd lean e Aonghas thun a
phaileas a bhuineadh dha an uair bu toigh leis a bhi diomhair, far
an d’ fhuair iad suipeir mhath, laidir. “An aon bhiadh criosdail,”
arsa Calum, “a ghabh mi o’n a chuir mi cas—ar neo 'n e mo cheann a
thainig air tir an toiseach, Aonghais.” Faodar a radh gum bheil na
h—-Innseanaich gu math coingeis a thaobh ithe, ’'s nach diult na
stamagan aca rud sam bith air an dearg fiacail. “Feumaidh,” arsa
Calum, “gqu bheil giabain aig na daoine uamhasach mar a bhios aig na
tunnagan air son cnamh am bidh.”

Dh’ fhosgail suilean Chalum le ioghnadh an uair a chual’ e
naigheachd a charaid, agus gu h-araidh an inbhe ’s an tiodal a
bh’aige san am.

“Na d’ righ air an treubh!” arsa Calum, 's e ag eirigh le cabhaig
mhoir, agus rinn e beic 'us umhlachd air beulaobh Aonghais, ag radh,
“Tha dochas agam gun gabh 'ur morachd mo leisgeul a thaobh m’
aineolas n’ r ulathair. Ach ceadaichidh sibh dhomh innseadh dhuibh
nach robh cleachdadh agam air comunn ’ur seorsa riamh. 'S ann a
bhios sinn ag amharc sios air Diuc Earraghaidheal fhéin a nis!”

“Na bith cho gorach, a Chalum, ar neo bheir mi upag dhut an rathad a
bheil a chailleach mhor, dhubh sin thall. Tha mi ’'faicinn gu bheil i
air son cumail gu math dluth dhut o’n a thainig thu. Is docha gum
bheil i ga d’ choltachadh ris an fhear nach mairionn.”

“Faodaidh i sin,” arsa Calum, “san trusgan so; ach cha ’'n aithnich
mise co-dhiu 's e cailleach na bodach a th’ ann. Tha iad cho mi-
nadarra 's nach 'eil feusag fhéin air na fir, ach iad uile cho
coltach ri chéile ris na feannagan.”

Dh’ fhuirich iad seachdain eile anns an aite so, gus an leigeadh an
fheadhainn a thainig an anail gu math. Bha Calum gu mor ag
ionndrainn an tombaca, oir bha e gle throm air a smoc, agus cha



deargadh e, an deigh iomadh ionnsuidh, air an stuth a bha na daoine
buidhe a cleachdadh. Bha fios aig Aonghas air a so, agus bhiodh e
gun fhios do Chalum ag ionnsachadh Gailig do dh’ Innseanach 0g a bha
tigheach air fiosrachadh, agus a bha gle ealanta air ionnsachadh a
thogail. Bha Calum aon mhaduinn na shuidhe a caradh a bhrogan, an
uair a chunnaic e am fear so a tighinn far an robh e, seorsa do
phiob na ’'bheul, ’'s ce0 gasd’ aisde. Thug e ’'phiob as a bheul an
uair a rainig e Calum, agus ars’ esan, ann an Gailig mhath, “An gabh
thu smoc, a Chalum?” Ged a bhruidhneadh a chraobh a bha ri druim
Chalum cha ghabhadh e barrachd ioghnaidh ’'sa ghabh e ’'cluinntinn
Gailig a tighinn o bheul mi-nadarra an Innseanaich.

“Cha ghabh, gu—gu dearbh!” ars’ esan, le guth fann, ’'sa bhrog a
tuiteam as a laimh.

“Tut, a dhuine, so smoc!” arsa Ni Math. B’e sin an t-—-ainm a thug
Calum air.

[TD 261
[Vol. 10. No. 4. p. 2]

Dh’ eirich Calum na sheasamh ’sa dha shuil air seasamh na ’cheann le
ioghnadh, ’'s e faireachduin gaoir neonach sios mu chnaimh a dhroma.
Thainig Aonghas, ’'s e an impis a dhol as a chidhlean leis a
ghaireachdaich, ’'s thuig Calum mar a bha.

Air aon latha grianach thog an treubh gach treallaich a bhuineadh
dhaibh, ’s thug iad an aghaidh an eara-dheas. Faodar a radh gu 'm b’
iad na boirionnaich air an robh cudthrom na h-imrich gu leir. Agus
ged a bha Aonghas ’'s a charaid g’ an cuideachadh o am gu am air an
t-slighe, an duil gun leanadh na gaisgich 0g an samhladh, cha do
leig iad sin orra gum fac iad iad, ’'s cho mho fhuair iad moran taing
0 na boirionnaich fhéin, ach o phairt do 'n fheadhainn oga.

“Tha eagal orm, a Chalum,” ars’ Aonghas, air dhaibh a bhi triall mar
so, “nach cordadh e ro mhath ri Mairi Ailein d’ fhaicinn cho math
gus frithealadh do Dhriuchd-a-chéitein, ’'s gu 'm faodadh i na tha i
"giulan a chur na pocaid.”

“Ma ta, saol nach 'eil mi smaointean gur h-iomadh té a chunnaic mi
nach robh cho boidheach rithe, ged a tha i buidhe. Ach nighean mo
chridhe! b’ fhearr leamsa gas feoir air an seasadh Mairi Ailein, na
'n treubh uile gu 1éir!”

Bha iad mar so a dol air an aghart o latha gu latha air an socair.
Thuig na gillean gun robh aca ri dhol astar mor an eara-dheas, far
an robh comhnaidh na treubh iomadh bliadhna roimhe sud. Thachair gun
robh 'n treubh so aon uair lionmhor agus laidir. Bha iad a cogadh
'sa ruagadh nan treubhan a bha mu thuath orra; ach an teis—-meadhain
a chogaidh, ’s iad fada mu thuath ann an duthaich nan namhaid, bhual
a bhreac, na bhanachdach iad, agus sgrios an tinneas sin iad cha
mhor gu 1éir. Mar sin thionndaidh an t-sealg air an t-sealgair, agus



ruagadh am beagan a bha bed dhiubh do dh’ aiteachan, far an robh iad
uige so, a gabhail cothrom air an naimhdean an uair a gheibheadh iad
e. Bha 'n tinneas ceudna nis aig na naimhdean; 's mar so, an deigh
iomadh bliadhna, fhuair iad an Eiphit fhagail ’'s an aghaidh a chur
air Canaan aca fhéin. Bha iad gu math samhach ag imeachd gun
chabhaig sam bith. Tha ’'n t-Innseanach gu nadarra stolda, samhach,
gun chus ri radh mar is trice uair sam bith, mar a bhios duine
buailteach a bhith a thatar ag arach ann an samhchair nan coilltean
mora, agus fasaichean gun chrich. Ach an drasda ’'sa rithist bhiodh
gnothaichean a tachairt a bha cumail biadh smaointean agus bruidhne
ris na Gaidheil, ’s mar sin a cur seachad na h-uine.

(Ri leantuinn).

An Saighdear.

BHA seann saighdear ann aon uair, agus thréig e ’'n t-arm. Chaidh e
gu mullach cnoic a bha ’'m braigh a bhaile, agqus thubhairt e, “Gu ma
th’ ann a thig an Donas, agus mise a thoirt leis air a dhruim, an
ath uair a thig mise an sealladh a bhaile so a rithist.” Bha e so a
coiseachd, gus an d’ thainig e gu tigh duin’-uasal a bha ’'n sin. Dh’
fheoraich Iain do 'n duin’-uasail am faodadh e fantainn na thigh air
an oidhche sin.

“Mata,” ars’ an duin’-uasal, “bho ’'n is seann saighdear thu, agus
coslas duine calma gun fhiamh na eagal na d’ ghnuis, tha caisteal ri
taobh na coille sin thall, agus faodaidh tu fantainn ann gu latha;
gheibh thu piob ’s tombaca, cuach lan uisge agus Biobull gu
leughadh.”

Nuair a fhuair Iain a shuipeir, thug e 'n caisteal air. Chuir e
teine mor air, agus nuair a thainig tacan do’n oidhche thainig
dithis mhnathan ruadh a steach, 's ciste duine mhairbh eatorra!
Thilg iad i ri taobh na teallaich, 's leum iad a mach. Dh’' eirich
Iain, 's le sail a choise chuir e 'n ceann aisde. Tharruinn e mach
seann bhodach liath, agus chuir e ’'na shuidhe anns a’ chathair mhoir
e: thug e piob ’'s tombaca dha, agus cuach uisge, ach leig am bodach
leo tuiteam air an urlar. “A dhuine bhochd,” ars’ Iain, “tha 'm
fuachd ort.” Chaidh Iain ’'na shineadh ’san leabaidh, ’'s dh’ fhag e
'm bodach ga gharadh ri taobh a’ ghealbhain; ach mu ghairm choileach
dh’ fhalbh e.

’ ’

Thainig an duin’-uasal gu math moch mhaduinn. “Dé ’'n tamh a

fhuair thu, Iain?”

S a

“Tamh math,” ars’ Iain; “cha b’e t’' athair am fear a chuireadh eagal
ormsa.”

’ ’

“Ro mhath, Iain; gheibh thu da cheud punnd, agus luidh a nochd
chaisteal.”

S a

“’S mise an duin’ a ni sin,” thuirt Iain: agus air an oidhche so b’e
'leithid cheudna. Thainig triuir mhnathan ruadh, ’'s ciste duine



mhairbh aca eadar iad. Thilg iad suas i ri taobh na teallaich, 's
thug iad na buinn asda. Dh’ eirich Iain, ’'s le sail a choise bhrist
e ceann na ciste, ’'s shlaod e aisde an seann duine liath, agus mar a
rinn e an oidhche roimhe, chuir e ’'s a’ chathair mhoir e. Thug e dha
piob ’'s tombaca, ’'s leig e leo tuiteam. “A dhuine bhochd,” ars’
Iain, “tha fuachd ort.” Thug e 'n so cuach lan dibhe dha, ’'s leig e
le so tuiteam cuideachd. Dh’' fhalbh am bodach, mar a rinn e ’'n
oidhche roimhe. “Ach,” ars’ Iain ris fhein, “ma dh’ fhanas mis’ an
so a nochd, agus gun d’' thig thusa, paighidh tusa mo phiob 's mo
thombaca ’'s mo chuach dibhe.”

Thainig an duin’-uasal gle mhoch ’'sa mhaduinn, ’'s dh’' fhaighneachd
e, “Dé 'n tamh a fhuair thu ’'n raoir, Iain?”

“Tamh math,” ars’ Iain; “cha b’e 'm bodach liath t’' athair a
chuireadh eagal ormsa.”

“Ach,” ars’ an duin’-uasal, “ma dh’ fhanas tu ’'nochd, gheibh thu tri
cheud punnd.”

“'S bargan e,” ars’ Iain.

Nuair a bha e tacain do ’'n oidhche, thainig ceathrar do mhnathan
ruadha, ’'s ciste duine mhairbh aca eadar iad, ’'s leig iad sud sios
ri taobh Iain. Dh' eirich Iain, 's tharruinn e ’'chas, 's chuir e '’
ceann as a chiste, ’'s tharruinn e mach an seann duine liath, ’s
chuir e ’'s a chathair mhoir e. Shin e dha piob ’s tombaca, an corn
's an deoch, ach leig an seann duine led tuiteam, ’'s bhristeadh iad.
Ach thubhairt Iain, “Mu 'm falbh thusa 'nochd, paighidh tu dhomhsa
na bhrist thu.” Ach facal cha d’ thainig & ceann a bhodaich. Ghabh
Iain an so crios abharsgaic, agus cheangail e ’'m bodach ri
"chliathaich, ’'s thug e leis a laidhe e. Nuair a ghoir an coileach
fraoich dh’ iarr am bodach air a leigeil as. “Paigh na bhrist thu ’'n
toiseach,” ars’ Iain.

n

n

“Innsidh mise dhuit dé ni thu,” ars’ an seann duine. “Tha seilear
dibhe shios fodham anns am bheil pailteas dibhe, tombaca ’'s pioban:
tha seomar beag eile laimh ris an t-seilear, anns am bheil coire 1lan
oir, agus fo starsnaich an doruis mhoir tha crogan lan airgid.
Chunnaic thu na mnathan ud a thainig leamsa ’'nochd.”

“Chunnaic,” ars’ Iain.

“Sin agad ceathrar mhnathan bho 'n d’ thug mise na mairt, agus iad
na 'n éigin; tha iad a falbh leamsa a h-uile h-oidhche mar so ga m’
phianadh; ach falbh thusa agus innis do m’ mhac mar tha mis’ air mo
sharachadh; falbhadh esan agus paigheadh e na mairt, agus na biodh e
trom air a’ bhochd. Faodaidh tu fhéin agus esan an t-or ’'s an t-
airgiod a roinn eadaruibh, agus pos fhéin mo sheann nighean; ach
cuimhnich, thoir pailteas 0ir do na tha ’'lathair do na bochdan air
an robh mise ro chruaidh, agus gheibh mise fois gu saoghal nan
saoghal.”

Thainig an duin’-uasal, agqus dh’ innis Iain dha mar a dh’ innis mise



dhutsa; ach cha phosadh Iain seann nighean a’ bhodaich liath. An
ceann latha na dha cha ’'n fhanadh Iain ni b’ fhaide. Lion e
phocaidean lan do dh’ or, ’'s dh’ iarr e air an duin’-uasal pailteas
0ir a thoirt do na bochdan. Rainig e ’'n tigh, ach bha e ’'gabhail
fadail aig an tigh, agus b’ fhearr leis a bhi air ais ’'san
reiseamaid.

Thog e air latha do na laithean, ’'s rainig e 'n cnoc a bha os ceann
a bhaile, bho 'n d’ fhalbh e. Ach co thainig g’a ionnsuidh ach an
Donas!

“Hoth! hoth! Iain, phill thu.”

“Hoth! ort fhein,” ars’ Iain, “phill. Co thusa?” “’S mis’ an Donas—
am fear do 'n d’'thug thusa thu fhein, nuair a bha thu 'n so mu
dheireadh.”

“Ai! ai!” ars’ Iain, “’'s fhada bho na chuala mi iomradh ort, ach cha
'n fhaca mi riamh roimhe thu. 'S ann a tha spleumas air mo shuilean;
cha chreid mi gur tu th’ ann idir; ach dean nathair dhiot fhéin agus
creididh mi thu.” Rinn an Donas so. “Dean a nis leomhan beuchdach
dhiot fhéin.” Rinn an Donas so. “Cuir a nis smugaidean teine seachd
mile as do dheigh agus seachd mile romhad.” Rinn an Donas so. “Bho
na tha mi gu bhi na m’ ghill’ agad, thig a steach na m’ abarsgaic,
agus giulainidh mis’ thu; ach cha ’'n fhaod thu tighinn a mach gus an
iarr mise, ar neo tha ’'m bargan briste.” Gheall an Donas, ’'s rinn e
so. “Nis,” ars’ Iain, “tha mise dol a dh’ fhaicinn brathair dhomh a
tha 'san reiseamaid, ach fan thusa samhach.” Chaidh Iain an so a
stigh do 'n bhaile, agus ghlaodh fear thall 's fear a bhos, “So Iain
an desertair!” Chaidh beireachd air Iain 's mod a chuir air, agqus 's
e bh’ ann gu 'n robh e gu bhi air a chrochadh mu mheadhon-latha
'maireach; agus cha do dh’ iarr Iain do dh’ fhabhar ach e bhi air a
thilgeil le peileir. Thubhairt an coirneal, bho ’'n is e seann
saighdear a bh’ ann, agus e anns an arm cho fada gum faigheadh e
"iarrius.

An la-iar—-na-mhaireach, nuair a bha Iain gu bhi air a thilgeil ’s na
saighdearan ceithir chuairt thimchioll air, thuirt an Donas: “Dé sud
a tha iad ag radh? Leig mise ’'nam measg 's cha ’'n fhada bhios mi
"gan sgapadh.”

“Cuist! cuist!” ars’ Iain.

’

“Dé sin a tha bruidhinn riut?” ars’ an coirneal.

“0! cha 'n ’'eil ach luch bhan,” ars’ Iain.

n

“Ban na dubh i,” ars’ an coirneal, “na leig thus’ as an abarsgaic i,
's gheibh thu 1litir fhuasglaidh, ’'s na faiceam tuilleadh thu.”

Dh’ fhalbh Iain, agus am beul na h-oidhche chaidh e stigh do shabhal
far an robh da fhear dheug a bualadh.

“0! "illean,” ars’ Iain, “so dhuibh mo sheann abarsgaic, 's thugaibh



greis bhualaidh oirre; tha i cho cruaidh, 's gu bheil i toirt a
chraicinn dheth mo dhruim.”

Thug iad cho maith ri da uair an uaireadair air an abarsgaic, leis
an da shuisd dheug, gus mu dheireadh na h-uile buille a bheireadh
iad dhith, leumadh i gu mullach an t-sabhail, ’'s bha i tilgeil fear
air a dhruim an drasta ’'s a rithist dheth na bualadairean. Nuair a
chunnaic iad so dh’ iarr iad air a bhi muigh & sud, e fhein ’'s
abarsgaic; cha chreideadh iad fhein nach robh an Donas innte.

Dh’ fhalbh e 'n sin air a thurus, 's chaidh e steach do cheardaich,
far an robh da ghobha dheug a bualadh nan ord mora. “So dhuibh,
"illean, seann abarsgaic, ’'s bheir mi dhuibh lethchrun, ’'s thugaibh
greis oirre leis an da ord mhor dheug; tha i cho cruaidh, ’'s gu
bheil i toirt a chraicinn dheth mo dhruim.”

Ach ge bha aoibhinn, b’'e na gobhainnan; bu mhaith an spors dhaibh
abarsgaic an t-saighdear, ach na h-uile sgailc a bha i faotainn, bha
i leum gu mullach na ceardaich. “Gabh a mach & so thu fhein ’'s ise,”
ars’' iadsan, “bho 'n cha chreid sinn fhein nach ’'eil am Braman
innte.”

Dh’ fhalbh Iain air aghaidh mar so, ’'s an Donas air a dhruim! ’'s
rainig e fuirneis mhor a bha ’'sin.

!

“C'ait a nis am bheil thu dol, Iain,” ars’ an Donas.

“Foighidinn beag, 's chi thu sin,” ars’ Iain.

’ {a

“Leig as mi,” ars
saoghal so.”

an Donas, s cha chuir mi dragh ort ’'s an t-

“No 'san ath fhear?” ars’ Iain.

“Seadh!” ars’ an Donas.

“Stad, mata,” ars’ Iain, “gus am faigh thu smoc”-'s le so a radh,
thilg Iain an abarsgaic 's an Donas an teis meadhoin na fuirneis, 's
chaidh e fhein ’'s an fhuirneis ’'na lasair uaine anns na speuran.—
Seann Sgeulachd.

Sgeulachdan Arabianach.

CODADAD AGUS A BHRAITHREAN.

CAIB. V.

BHEIR am mi-fhortan oirnn ar dleasdanas a dhi-chuimhneachadh gu math



tric. An aite taing a thoirt do Dhia air son meud an fhabhair a
nochd e dhomh, cha d’ rinn mi ach mo shuilean a thogail suas gu
neamh agus teannadh ri gearain a chionn gu 'n robh mo bheatha air a
caomhnadh dhomh. An aite bhith ’'caoidh na bean-choimhideachd ’'s an
ard-chomhairlich, is ann a bha farmad agam riutha chionn gu 'n d’
thainig crioch air an trioblaidean anns an t-saoghal so. Agus leis
mar a bha m’ inntinn fo bhuaireas le smaointeanan eagalach, chuir mi
romham gu’n tilginn mi fhin do ’'n chuan. An uair a bha mi ’'dol g’a
dheanamh so, chuala mi fuaim chasan each agus bruidhinn dhaoine air
mo chulaobh. Thug mi suil thar mo ghuaille feuch co bh’' ann, agus
chunnaic mi caochladh mharcaichean fo ’'n cuid armaibh, agus ’'nam
measg bha aon fhear a bha marcachd air each Arabianach. Bha 'n t-
eideadh anns an robh e air a dheanamh maiseach le snath airgid, bha
'n crios a bha m’ a mheadhain lan de chlachan luachmhor, agus bha
crun de 'n or air a cheann. Ged nach d’ thugadh an t-eideadh
riomhach a bha uime orm a chreidsinn gu 'm b’ e am fear a b’ airde
dreuchd a bh’' anns a’' chuideachd, dh’ fhaodainn aithneachadh air a
choltas agus air a ghluasad. Bha e 'na dhuin’ og a bha anabarrach
dreachar, deas, dealbhach.

Ghabh e ioghnadh an uair a chunnaic e mise ’nam onar anns an ait’
ud, agus chuir e feadhain dhe na h-oifigich far an robh mi a dh’
fheorach co mi. B'e an fhreagairt a thug mi orra teannadh ri
caoineadh. 0’'n a bha ’'n cladach lan fiodha, thuig iad gu’n do
bhristeadh long, agus gu 'm bu mhise aon de na bha air bord innte.

Thug araon na smaointean so, agus an staid bhronach anns an robh mi,
orra gu’'n robh toil mhor aca fiosrachadh fhaotainn mu m’ dheidhinn.
Thoisich iad ri feorach moran cheisdean dhiom, agus ri innseadh
dhomh gu’n robh an righ anabarrach iochdar, caoimhneil, agus gu
faighinn comh-fhurtachd mhor anns an luchairt aige.

m

Bha toil mhor aig an righ fios fhaotainn co mi, agus o 'n a bha e
"gabhail fadachd nach robh na h-oifigich a’ tilleadh le fios g’ a
ionnsuidh, thainig e fhein far an robh mi. Bheachdnaich e orm gu
math dluth, agus an uair a chunnaic e nach robh mi ’sgur de bhron ’s
de shileadh dheur, agus nach robh mi 'toirt freagairt sam bith do na
ceisdean a bha na h-oifigich a’' cur orm, thuirt e riutha gun iad a
bhith cur dragh orm na b’ fhaide; agus labhair e rium mar so: “A
bhaintighearna tha mi 'quidhe ort gu ’'n cuir thu stamhnadh air do
throm bhron. Ged a leagadh corruich neamh ort, leis a’ chruaidh
fhortan a thainig ’'nad rathad, cha choir dhut tuiteam ann an eu-
dochas. Tha mi 'gquidhe ort gu ’'n gabh thu misneach. Tha am fortan, a
bha gus a so 'g ad sharuchadh, gle neo sheasmhach, agus is docha gu
'n tig atharrachadh air cuisean gun dail. Theid mise am bannadh
dhut, ma tha e comasach do mhi fhortan aotromachadh, gu ’'m faigh thu
an t-aotromachadh so nam rioghachd-sa. Is e do bheatha fuireach anns
an luchairt agamsa, Bidh tu ’'fuireach comhladh ris a’ bhanrigh mo
mhathair, agus feuchaidh i ris gach toileachadh a thoirt dhut. Cha
'n "eil fhios agam fhathast co thu; ach tha mi 'faireachadh gu ’'m
bheil mi mar tha a’' gabhail suim agus curam dhiot.”

Thug mi taing do 'n righ og air son a mhaitheis dhomh, agus ghabh mi
gu toileach an tairgse a thug e dhomh. Agus gus a dhearbhadh dha



nach robh mi neo-airidh air an urram a bha e ’'cur orm, dh’ innis mi
dha co mi.

Thug mi dha cunntas mhion air mar a chuir an Sarasenach m’ athair gu
bas, agus mar a b’ eigin dhomhsa teicheadh le mo bheatha. Bhrosnaich
na dh’ innis mi dhaibh araon an righ agus na h—-oifigich gus an
tuilleadh truais a ghabhail dhiom.

An uair a chuir mi crioch air na bh’ agam ri innseadh, thoisich an
righ a rithist ri bruidhinn, agus thug e gach dearbhadh dhomh gu ’
d’ rinn am mi-fhortan troimh ’'n deachaidh mi drughadh trom air.

n

An sin thug e do ’'n luchairt mi, agus chuir e ann an lathair a
mhathar mi. B’ fheudar dhomh mion-chunntas a thoirt dhise mar an
ceudna mu gach mi-fhortan troimh ’'n deachaidh mi, agus shil mi deoir
gu leor am feadh ’'s a bha mi 'g a innseadh dhi.

Thuig a’ bhanrigh mo shuidheachadh trioblaideach, agqus dh’ fhas i
gle mhiadhail orm. Air an laimh eile, thuit an righ ann an gaol
anabarrach trom orm, agus ann an uine ghoirid chuir e tairgse
posaidh mu m’ choinneamh. Bha mi cho mor air mo lionadh le
smaointeanan mu dheidhinn gach mi-fhortan a thainig 'nam rathad
nach do ghabh mi uiread de thlachd dhe 'n righ ’'s a dh’ fhaodainn
aig am eile, ged a bha e ’'na dhuine, maiseach tlachdar anns gach
doigh. Ach air a shon sin, bha mo thaingealachd cho mor dha ’s gu
d’ aontaich mi a phosadh, agus rinneadh banais mhor, eibhinn,
aighearrach dhuinn.

S

n

Am feadh 's a bha aire an t-sluaigh air a togail le greadhnachas na
bainnse, thainig righ a bh’' anns a’ choimhearsnachd le armailt mhor
do 'n eilean gun fhios air an oidhche. B’ e so an righ a bh' air
Sangubar. Fhuair e buaidh air armailt an righ. Fhuair e steach do
luchairt; ach chaidh againne air teicheadh gun fhios dha, agus
chaidh sin air bord ann an bat’ iasgaich a thachair a bhith aig an
am dluth air tir.

n

Bha sinn fad da latha a’ seoladh astar math o’'n eilean, agus gun
fhios againn gu ro mhath ciod an taobh air an tugamaid ar n-aghaidh.
Air an treas latha thug sinn an aire do luing agus i fo lan sheol.
Thug so toileachadh mor dhuinn: oir bha sinn an duil gur e soitheach
marsantachd a bh’ ann, agus gu ’'n tugadh iad air bord sinn. Ach an
uair a thainig sinn dluth gu leor dhi, ciod a b’ iongantaiche leinn
na da fhear dheug fhaicinn air bord fo ’'n lan armaibh. Leum coignear
no shianar dhiubh air bord a’ bhata. Rug iad ormsa agus air an righ,
agus an uair a cheangail iad sinn, thug iad gu bord na luinge sinn,
agus ghrad thug iad dhiomsa an srol a bh’ air m’ aghaidh.

An uair a chunnaic iad gu’n robh mi og dreachar, ghabh iad uile
tlachd dhiom. An aite croinn a chur feuch co aige bhithinn, bha h-
uile fear dhiubh a’ cumail am mach gur ann aige fhein a bha coir
orm. Mu deireadh thall dh’ fhas an connsachadh cho teith ’'s cho
teann 's gu 'n do tharruinn iad na claidhnean, agqus chathaich iad
mar gu 'm biodh daoine a bhiodh air an dearg chaoch. Ann an uine
ghoirid bha clar-uachdar na luinge comhdaichte le fuil agus le cuirp



mharbha. Mharbhadh a h-uile fear dhiubh ach aon fhear. Thuirt an
fear so rium: “Is leamsa thu nis, agus tha mi gus do thoirt gu ruige
Cairo gu caraid do 'n gheall mi searbhanta bhriagha. “Ach,” ars’
esan agus e 'g amharc air an righ, “co am fhear a tha sid? Ciod an
daimh a th’ aige riut? An e daimh fala, no bann graidh a tha
eadraibh?”

n

“Mo thighearna,” fhreagair mise, “is e m’ fhear-posda 'th’ ann.
“Ma tha sin mar sin,” ars’ esan, “feumaidh mi truas a ghabhail dheth
agus a chur gu bas, oir bhiodh e 'na amhghair ro mhor dha thusa
fhaicinn ann an gairdeanan mo charaid.”

An uair a thuirt e so, rug e air an righ, agus thilg e e, aqus e
ceangailte, leis a’ chliathaich, a dh’ aindeoin gach guidhe agus
asluchadh a rinn mi air a bheatha leigeadh leis.

An uair a chunnaic mi m’ fhear-posda ’'g a thilgeadh leis a’
chliathaich, thug mi glaodh eagalach asam, agus bha mi air mi fhein
a thilgeadh do 'n fhairge mur b’ e gu 'n do chum an seoladair greim
orm. Thuig e gu math ciod a bha ’'nam bheachd a dheanamh, agus an
uair a cheangail e gu teann ris a’ chrann mi, thog e na siuil, agus
sheol e gu tir.

An uair a rainig sinn tir, dh’ fhuasgail e mi, agus dh’ fhalbh e
leam gus an d’ rainig sinn baile beag. Cheannaich e camhail, agus
buithean, agus seirbhisich, agus dh’ fhalbh e leam gu ruige Cairo
gus mo thoirt dha charaid mar a gheall e.

(Ri leantuinn.)

BRIATHRAN GLIOCAIS.

Tha cuid de dhaoine ann agus ni nach urrainn iad fein a dheanamh,
bidh iad dhe’'n bharail nach urrainn neach sam bith eile.

Tha e tric a’ tachairt gur h-e am fear is mo a ni ghearain air a’
bhiadh a's mo a dh’' itheas dheth.

Cha’n eil ni air an t-saoghal a’'s usa fhaotainn na coire, ma theid
duine ga h-iarraidh.

Is e bhi direadh bhruthaichean nach d’ rainig ’'s nach ruig iad a tha
deanamh sheann daoine de chuid romh ’'n am.

Tha moran dhaoin’ ann nach eil a tuigsinn ciamar a fhuair an saoghal
air adhart mu’'n d’ thainig iad fein ann, agus cha 'n eil fhios aca
gu dé dh’ eireas dha idir nuair a thig orra fhalbh as.

NA 'M BU GHILLE 0G MI

Bhithinn modhail ris na h-uile neach.



Cha leiginn le gille sam bith eile dhol air thoiseach orm ann an
ionnsachadh.

Cha bhithinn an cuideachd ghillean a chluinninn uair sam bith a
cleachdadh droch cainnt.

Dh’' fheuchainn ri meas dhaoine chosnadh le bhi siobhalta, caoimhneil
ris na h-uile.

Cha bhiodh naire orm an ni a bhiodh ceart a dheanamh an aite sam
bith. Agus cha deanainn ni sam bith nach bithinn toileach fhios a
bhi aig daoin’ eile gu 'n d’ rinn mi e.

Ars ise, 'si gabhail fadachd nach robh e falbh:—“Gu de ’'n t-astar a
tha an t-ait agad as a so?” Ars esan, ’'se gun ghuth air gluasad,
“Tha faisg air da mhile.” “Agqus,” ars ise, “na ’'m falbhadh tu air
drasda, saoil gu de ’'n uine bheireadh tu a ruigheachd?”

Mac-Talla.
Air a Chur a Mach Uair ’'san t-Seachdain.

A PHRIS.

Bliadhna, $1.00
Sia Miosan, .50
Tri Miosan, .30

Cuirear am paipear gu luchd-gabhail ann an Breatunn, an New Zealand,
's an duthchannan cein eile air son 1.52 neo 6s. 3d. ’'sa
bhliadhna.Tha ’'phris ri bhi air a phaigheadh toiseach na bliadhna.

Biodh gach 1litir us eile air a seoladh gu
<eng>PUBLISHERS MAC-TALLA,
Sydney, Cape Breton.<gai>

DI-HAOINE, IULAIDH 26, 1901.

Tha dochas againn gu’m bi na ceistean a bha air an cur anns an da
aireamh mu dheireadh agus anns an aireamh so dhe’n MHAC-TALLA air am
freagairt leotha-san a tha comasach air freagairt a thoirt daibh.
Tha sinn a meas gu’'m biodh ceistean agus freagairtean mar so 'nan ni
gle thaitneach anns a’ phaipeir, agus gu’m biodh moran fiosrachaidh
agus eolais air a thoirt seachad anns an doigh so. Neach sam bith,
ma ta, aig am bheil ceist ri faoighneachd, no is urrainn ceist a
theid fhaoighneachd a fhreagairt, gheibh a cheist no fhreagairt aite
gu toileach.



Bho’'n thainig an aireamh mu dheireadh dhe’n MHIC-TALLA mach thainig
agus dh’ fhalbh Morair Minto, ard-riaghladair Chanada. Rainig e
Sidni oidhche Di-luain, agus aig aon uair deug maduinn Di-mairt
thainig e fhéin ’sa Bhan-mhorair ’'san cuideachd air tir, agus an
deigh cuairt a chur air a’ bhaile bha iad air an toirt do’n rink,
far an robh oraid fhailteachaidh air a leughadh dhaibh ’'s air a
freagirt leis a mhorair. An deigh meadhon-latha bha cuairt air a
chur an an obair-iarruinn. Maduinn Di ciaduin chaidh a’ chuideachd
do Louisburg, a taghal ann an Glace Bay air an tilleadh. Aig Sidni
bha trein ’'gam feitheamh a ghiulain iad gu Port Hawkesbury far an
deach iad air bord na Minto, an soitheach a thug a nuas iad, agus &
sin chaidh iad gu Halifacs. Bha am morair ’'sa bhanmhorair anabarrach
toilichte le boidhchead nadarra Cheap Breatunn. Air an tighinn ’'s
ann troimh lochan a Bhras d’ 0ir a thainig iad, agus chord an
sealladh anabarrach math riutha.

Chaochail bean Phoil Chrugair ann am Pretoria Di-sathairne s’a
chaidh. Cha robh i tinn ach tri latha. Bha i tri fichead us seachd
bliadhna dh’ aois. Tha Crugar fhéin anns an Olaint, agus cha d’
fhuair e sgeul a bais gu feasgar na Sabaid. Nuair a dh’' fhalbh e
féin a Africa mu Dheas, dh’ fhag e ise ann am Pretoria, agus o'n
chaidh am baile sin a ghlacadh o chionn corr agus bliadhna bha i air
churam nam Breatunnach “Bha i ’'na mnaoi mhath,” ars esan, ’'s e
sileadh nan deur, air dha fios mu ’'bas fhaotainn. “Cha deachaidh
sinn bhar a chéile riamh ach aon uair,—mu shia miosan an deigh
dhuinn posadh.” Bha e uine mhor an deigh dha sgeul a bais fhaotainn
ag urnaigh, agus an sin chaidil e ’'s am Biobull ri taobh a leapa.
Ged nach eil gradh sam bith aig daoine do Chrugar, no meas air
"obair ann an Africa mu Dheas, cha ’'n urrainn iad gun truas a
ghabhail ris fhéin ’'s ri mhnaoi, air an sgaradh o cheile ’'nan seann
aois, agus ise caochladh am measg choigreach ris am bheil esan
fhathast a feuchainn ri strith cogaidh a chumail suas.

Beagan bhliadhnaichean air ais bha strike mhor anns na h-obraichean
iaruinn am Breatunn. Aig an am sin cha robh trioblaid sam bith anns
na h-obraichean iaruinn ’sna Staidean, agus chaidh moran dhe’n obair
a b’ abhaist a bhi air a dheanamh ann am Breatunn a dh’ ionnsaidh
nan Geancach. Air an t-samhradh so tha car eile ’sa chuis; tha
strike mhor anns na Staidean, am feadh a tha 'n obair a dol air
adhart gu riaghailteach ann am Breatunn, agus tha e ro choltach gu’m
fuiling obraichean iaruinn nan Staidean an aon chall a dh’ fhuiling
na h-obraichean Breatunnach a’ bhliadhna roimhe, agus gu’m buannaich
na Breatunnaich na chaill iad.

Mionnan a’' Chrunaidh.

Tha e air a shuidheachadh gu’m bi an Righ air a chrunadh anns an 0g-
mhios an ath bliadhna, agus aig an am sin bidh e gabhail bdidean
sonruichte air féin gu h-araidh a thaobh aidmheil a chreidimh.
Chuireadh facail nam mionnan so ri chéile o cheann corr is da cheud
bliadhna ’'nuair a bha Righ Tealach an Dara 'na righ. Bha briathran
ro laidir air an cleachdadh a thaobh beachdan nan Caitliceach air
sacramaid, suipeir an Tighearna. Bha e air a chumail a mach gu ’'n



robh na beachdan ud iodhal-aorach.Tha na Caitlicich an diugh maille
ri moran anns na h-eaglaisean eile a’' cur "an aghaidh nam facal ud;
agus chuireadh comhlan air leth a dheanamh atharrachadh orra. Bidh
doigh ur mionnan a’ chrunaidh a’ ruith mar so: “Tha mise, A. B., a
tha le gras Dé, ’'nam Righ (no na’m Bhanrigh) air Breatunn Mor agus
Eirinn, Fear-Dion a’' Chreidimh, ag aideachadh, a’ dearbhadh agus a’
cur an céill, gu soluimte agus gu h-ionraic gu’'m bheil mi a’
creidsinn nach ’eil cruth-atharrachadh air bith a’ tighinn air
eileamaidean an arain agus an fhion gu corp agus fuil Chriost ann an
Sacramaid Suipeir an Tighearna aig no an déigh an coisrigeadh le
pearsa ’'sam bith. Agus tha mi a’ creidsinn gu’m bheil guidhe no
aoradh do’n 0ighe Muire na do Naomh ’sam bith eile agus iobairt
aifrionn mar tha iad sin air an cleachdadh ann an Eaglais na Roimh
an aghaidh a’ Chreidimh Phrothastanaich. Agus tha mi gu soluimte,
ann an lathair Dhé, ag aideachadh, a’ dearbhadh agus a’ cur an céill
gu’m bheil mi a’ toirt na boid anns gach cuid di saor o theagamh.”

LUACH ANABARRACH.
Cot-Uachdair air $5.25.

Tha Cotaichean-uachdair air an creic an storaichean eile air pris
moran na 's airde na so, nach eil faisg cho math ris, ann an aodach
no ann an deanamh.

COTAICHEAN A’S FHEARR AIR PRISEAN EILE.
$5.75, $7.50, $8.00, $12.00

<eng>F. H. REYNOLDS,<gai>
AN STOR,—<eng>Matheson, Townsend & Co.<gai> air Sraid Shearlot.

<eng>Confederation Life ASSOCIATION.<gai>

Eachdraidh 29 Bliadhna
GU IANUARAIDH 1, 1901.

Urrasachadh an greim $32,332,908.00
Teachd-a-stigh 1,392,980.43

Earras 7,799,983.89

Airgead air laimh 505,546.25

Luach-airgeid gach ni a tha air a chur air leth air son
tearuinteachd nam “policies” $1,505,546.25

<eng>F. W. GREEN, Halifax,<gai>
Manager anns na Roinnean Iochdrach.

Luchd-gnothuich an Ceap Breatunn:
IAIN MAC NEILL, Sidni.

<eng>A. W. WOODILL,<gai> Sidni.
<eng>J. W. EDWARDS, Glace Bay.



THE Nova Scotia Furnishing Co., LIMITED.<gai>

A chuideachd a’s motha tha ’'n Canada air son deanamh us creic
AIRNEIS-TAIGHE 'S BRAIT-URLAIR.

THA STOC MOR DAONNAN AGAINN AIR LAIMH ’'NAR TAIGH-CEANNACHD AIR
Sraid Shearlot, — - - Sidni.

Tha sinn a’' creic gach seors’ innsridh air an cuirear feum am broinn
taighe.
Tha ar prisean ceart. Taghail againn.

“Ceannaich o’'n chuideachd a’'s Motha, 's caomhain t’ airgead.”

Ma tha thu air son

Carbad Fasanta

bhi agad, ceannaich bho
<eng>F. FALCONER & SON<gai>

Tha sinn a’ fosgladh luchd car de charbadan dhe gach seorsa an ceann
a h-uile dha no tri sheachdainean. Tha sinn a toirt barr air cach a
thaobh

FASAIN, DEANAMH, BUAINEAD us PRISEAN

nan carbadan a tha sinn a creic. Agus tha sin a cheart cho fior mu
'n acuinn, mu ’'n bhathar each, mu na truncaichean ’'s mu na
maileidean a tha sinn a creic.

<eng>F. Falconer & Son.<gai>
Sraid Shearlot, Sidni, C. B.

Naigheachdan.

Shil frasan mora uisge air an eilein so maduinn Di-luain s’a chaidh
agus oidhche Di-ciaduin. Ni an t-uisge sin feum mor do’n duthaich.
Bha an talamh roimhe sin anabarrach tioram, agus bha e gle
chunnartach gu’ m biodh am feur ’s am barr air a mhilleadh leis an
teas.

Chaidh muileann fudair ann a Windsor an Cuebec a sheideadh suas dha
na speuran an la romhe. Fhuair sradag theine air doigh eigin a dhol
dh’an fhudar. Bha aon duine air a mharbhadh agus dithis eile air an
leonadh, fear dhiubh cho dona ’'s nach eil duil ri e bhi fada beo.

Chaidh mile each a chur air falbh & Montreal do Africa mu Dheas air
an t-seachdain sa chaidh. Tha iad ri bha air an cur dh’an arm nuair
a ruigeas iad thall. Tha cogadh nam Boereach anabarrach trom air na
h—eich. Tha an duthaich cho garbh ’'s an t-side cho doirbh ’s gu
bheil aireamh mhor dhuibh a’ basachadh gach seachdain.



Tha teas anabarrach ann o chionn da sheachdain, teas nach eilear a
faireachadh a leithid anns an duthaich so ach uair ainneamh. Tha '’
tiormachd gun teagamh a fagail an teas nas motha na bhitheadh e na
'n robh an tuisge ann na bu trice. Is abhaist teas mor a bhi ann an
am an iuchair, ach ma bhios na tha ri tighinn coltach ris na thainig
bidh iuchar na bliadhna so ainmeil.

n

Tha <eng>strike<gai> mhor air toiseachadh anns na h-obraichean-
iaruinn anns na Staidean. Thatar a’ meas gu 'm bi ceud gu leth mile
duine ’'nan tamh an uine ghoirid. Tha iadsan a tha seasamh a nach ag
iarraidh coir air an turasdal a dheanamh do na tha de dhaoine
timchioll nan obraichean, co-dhiubh tha iad de 'n comunn fhéin no
nach eil. Cuiridh na h-obraichean iarruinn a bhi ’'nan tamh call mor
air muinntir nan Staidean air fad; tha e ro-choltach gu’m bi iad nan
tamh uine mhor, oir cha’n eil taobh seach taobh toileach géilleadh.

'Nuair a bha Morair Minto air a chuairt an Ceap Breatunn air an t-
seachdain so, cha deach e an rathad Shidni Tuath idir, agus chuir e
mar sin corruich nach bu bheag air muinntir a bhaile sin. Chuir e
mar an ceudna corruich mhor aig muinntir Louisburg. Chaidh e dh’' an
bhaile sin a shealltuinn seann laraichean nan daighnachdan Frangach,
ach cha d’rinn e oraid éisdeachd o luchd-riaghlaidh a bhaile no
gnothuch a ghabhail riutha ann an doigh sam bith. Bha iad an deigh
gach ullachadh a dheanamh air son failte chridheil a chur air, ach
nuair a shaoil iad nach gabhadh e riutha, dh’ atharraich iad am
barail air, agus ’'nuair a rainig an trein aige cala 'n rathaid-
iaruinn, cha d’' thainig ad bhar ceann duine dhe na bha cruinn, agus
cha deachaidh facal failteachaidh a labhairt ris. Tha muinntir
Louisburg a’ meas gu bheil iad cho airidh air beagan fhacal
fhaotainn o ard-riaghladair an duthcha ri muinntir bhailtean eile,
agus ma tha e fior gu 'n do dhiult e sin a thoirt daibh, cha ’'n eil
e 'na ioghnadh sam bith iad a bhi diombach dheth. Cha 'n eil e ro-
ghlic do fhear inbhesan an am a bhi cur cuairt air a dhuthaich cuid
de na bailtean a sheachnadh gu buileach, agus a dhol troimh chuid
eile dhiubh gun cothrom a thoirt do ’'n t-sluagh ’'fhailteachadh mar
fhear-ionaid an Righ.

Tha an fhactoridh thombaca a bha anns a’ bhaile so o chionn dha no
tri bhliadhnaichean, air a dunadh. Tha i ri bhi air a fosgladh ann
an Pictou, far an robh i mu’n d’thainig i do Shidni.

Tha am barr cruithneachd anabarrach coltach ann am Manitoba. Ma
leanas an t-side cho fabharrach sa tha i gu am na buana, tha daoine
dhe ’'n bharail gu’n giulain moran dhe’n fhearann cho ard ri da
fhichead buiseal an t-acaire. Bidh a’ bhuain a’ toiseachadh mu’n
deicheamh latha de dh’ Ogust.

Tha Diuc agus Bandiuc York gu bhi ann am baile Halifacs air an
naodhamh latha deug de dh’ October. Tha seorsa de dhochas aig cuid
an taobh so gu’n tig a chuideachd rioghail do bhaile ’'n iaruinn, ach
ma tha rompa sin a dheanamh cha do leig iad fios uapa fhathast. Se
's docha nach taghail iad ann an Ceap Breatunn idir.



Nuair a thaghail Morair Minto aig Glace Bay chaidh a thoirt dh’
ionnsaidh an ait anns am bheil tigh-eiridinn ur nan Caitliceach ri
bhi air a thogail agus thionndaidh e a cheud phloc air an laraich.
Tha an obair air an taigh-eiridinn sin ri toiseachadh gun dail. Bidh
e 'na thogalach briagha; tha e air a dheagh shuidheachadh, agus
cosgaidh e mu dheich mile fichead dolair nuair a bhios e
criochnaichte.

Tha aireamh de mhinistearan oga Cleireach a mhuinntir an eilein so
aig an am so air chuairt samhraidh an tir am breith ’san araich.
Na’'m measg faodair ainmeachadh na h-Urramaich a leanas: Uilleam A.
Moireasdan, aig am bheil paraisde Gaidhealach ann an Granitville,
Vermont; Domhull C. Mac Leoid, Washington; A. D. MacFhionghain,
Boston; Iain B. Mac Fhionghain, Dalhousie Mills, Ontario; agus
Alasdair S. Mac Neill, Orwell, E. P. I. Tha iad so uile nan
searmonaichean Gailig agus tha gach aon dhiubh ga cleachdadh gach
Sabaid, ach a mhain Mac Leoid, a tha ann an baile mor Washington,
anns an eaglais anns an robh an Dotair Talmage na mhinistear aireamh
bhliadhnaichean.

An t-Iasgach ’'sa Ghaidhealtachd.
<eng>(0ban Times).<gai>

Aig dithis do na h-aitean sonruichte far am bheil moran bhatan a’
giulan air aghaidh an iasgaich bha soirbheachadh riaraichte a’
leantuinn oidhirp nan iasgairean. Bha e air iomradh aig
Steornobhaigh air Di-sathuirne, Iun 16, gu’n d’ fhuaradh mar thoradh
saothair na seachduin tri mile, tri cheud, tri fichead ’'s a tri
cran, a' deanamh ochd mile fichead, ceithir cheud tri fichead, ’'s a
coig deug cran o thoiseach an iasgaich. Tha so corr is da mhile ni
's motha na bha air a chunntadh aig an aon am an uiridh. Fhuaradh a’
chuid is mo do sgadan na seachduin anns a’ Chuan-sgi far am bheil an
t-iasg a réir coslais gu coitcheann. Bha an t-iasgach gle mhath mar
an ceudna aig Stromness far am d’ rinneadh 17,000 cran gu deireadh
na seachduin, a bha fada air thoiseach air na fhuaradh o cheann
bliadhna na dha. Aig Barra fhuair iad o thoiseach an iasgaich gu
deireadh na seachduin cheudna corr is aon mhile deug cran, mile ni
's motha na fhuaradh aig aon am an uiridh. Chaidh na h-iasgairean so
a mach astair mhor anns a’ chuan siar agus siar—-thuath, o she deug
gu deich thar fhichead mile.

Cha 'n eil sinn cruaidh ort!

Nuair a tha sinn a tairgse dhut bhargan mar a leanas:

Larigans olla-chairte air $1.10-bha iad roimhe so $1.75. Dongola
Bals, le buinn dhubailte, air $1.15—tha ceannaichean eile faotainn
$1.75 orra. Da phaidhir de shocsaichean cloimhe air cairteal dolair,
agus am paidhir bhrog a’s fhearr a chuir thu riamh air do dha chois
$3.00. Tha sinn a deanamh ar n-uile dhichioll air luach t' airgeid a
thoirt dhut ann an caiseart, agus theid sinn an urras air gach
paidhir a chreiceas sinn.



<eng>H. H. Sutherland & Co.<gai>

Bathar Cruaidh

Tha sinn a’ cumail gach seorsa
BATHAR CRUAIDH
SOITHEACH-COCAIREACHD

PAINT agus OLLA

UIDHEAM SAOIRSNEACHD

Tha sinn a’ creic air na prisean a's isle.
<eng>SYDNEY HARDWARE Co.,
Telephone 228.

Feb. 20, '01-1yr

Sydney Hotel Block.

Kelly & Dodge,<gai>
Dealbhadairean.

Seomar Dhealbh os cionn Stor Aonghais Mhic Guaire.
OBAIR MHATH AIR A DEANAMH AN EALAMHACHD AIR PRIS REUSANTA

Faic ar n-0Obair. Cordaidh i Riut.

Faineachan Faineachan

FAINEACHAN OIR

AIR PRISEAN A THA RUITH 0 $0.75 GU $200.00

Faic na Faineachan a th’ againn air $3.50 's air $4.50

Faineachan Bainnse air prisean a fhreagras orra-san a bhios g’ an
iarraidh.

<eng>K. Bezanson,<gai> Sraid Shearlot, Sidni.

Stor Sheudan us Ghloineachan Sula.

<eng>AMHERST BOOT & SHOE Mfg. Co.,
Amherst, N. S.<gai>
A Chuideachd Ghriasachd a’s Motha tha ’'s na Roinnean Iseal.

Tha ar Brogan, agus gach seorsa caiseirt a tha sinn a deanamh, an
deigh ainm mor fhaotainn.

Tha Mr. D. F. Domhnullach, a Stellarton, a’ cur cuairt os ar leth
air Ceap Breatunn ’'s taobh an ear Nobha Scotia, uair ’san raidhe.
Ann am baile Halifacs tha sinn a’ cumail aig 153 <eng>Granville
Street.<gai>

Canain agus Cliu ar Sinnsearan.

[Oraid a bha air a labhairt aig ceud cruinneachadh Chlann Domhnuill
aig baile Alexandria, siorramachd Ghlinne-Garraidh, le Alasdair
Friseal, Toronto.]

A shair riaghladair, agus a mhnathan ’sa dhaoin’-uaisle: Tha mi ’ga
mheas mar aon de na sochairean a’'s mo a bhuilich mo luchd-duthcha an
Canada orm fhathast cuireadh fhaotainn a bhi comhladh ribh an so an
diugh, aig a cho-chruinneachadh mhor, eireachdail so do Chomunn
Chlann Domhnuill. Cha’'n urrainn mi a chur an ceill duibh, ann am
briathran freagarach, an toilinntinn a tha e a toirt dhomh a bhi
maille ri 'm luchd-duthcha an so aig ceud chruinneachadh bliadhnail
a chomuinn so, ’'sa bhi ’'g amharc air gnuis aoidheal Ghaidheal
Ghlinne-Garraidh, muinntir a tha ainmeil mar fhior Ghaidheil air
feadh na tire so fein agus air feadh Gaidhealtachd na h-Alba. Fodh
thearman Chlann Domhnuill tha’n domhlachadh sluaigh ag coinneachadh
an diugh, agus ma tha aon de na fineachan Gaidhealach thar aon eile
a choisinn cliu ann an Canada, is i fine nan Domhnullach. Ach, mar
thuirt am bard-“Is braithrean sinn uile, far dhomhsa do lamh,”—tha
sinn a’'n so mar Ghaidheil, ’'s gu sonraichte mar Ghaidheil Ghlinne-
Garraidh, gu bhi ’'g earralachadh 's gu bhi ’'brosnachadh cach a
cheile, gu bhi cumail suas gnathan, cleachdaidhean agus cliu ar
sinnsearan—gu h-araidh an cliu.

Sheilbhich sinn mar shluagh dileaban do-luachmhor bho ar n-
athraichean—creideamh, treibhdhireas, ionracas, dilseachd, maise
nadair, baigh, beusalachd, fiadhlaidheachd, agus iomadh buaidh eile,
agus is e an soitheach oir anns am bheil na subhailcean sin taisgte
suas, teangaidh ghlan, mhilis ar n-athraichean. B’ e la muladach,
mi-chiatach do na Gaidheil a bhiodh ann, na’m faigheadh a Ghaidhlig
bas:—1a dubh, bronach, anns an rachadh an tiodhlac is priseile a
fhuair sinn bho ar mathraichean ’'s ar n-athraichean seachad gu
brath.

Mo luchd-duthcha,—tha mi fa 'r comhair an diugh le da
theachdaireachd mhoir—air an aon laimh, cumaibh beo canain ar
mathar; air an laimh eile, cumaibh suas cliu ar sinnsearean. ’'Nuair
a theasdas a Ghaidhlig tuitidh coran gloirmhor a Ghaidheil o a
cheann; dubhar a mach bonn-chomharradh ar sluaigh o chlar—-eachdraidh
an t-saoghail; cuiridh an crann giuthais a mach a mheanglan, agus
fosglaidh am fraoch a dhitheanan gucagach, dheirg-ghil air
beanntaibh na h-Alba, mar bu nos—cha chaochail iadsan oir ta iad a’
leantainn gnathais shiorraidh nadair; ach, mo thruaighe! cha bhi an
giuthas ’s an la mhuladach sin tuille mar shuaicheantas aig Clann
Ailpein, no 'm fraoch tuille mar shuaicheantas aig Clann Domhnuill,
oir a dh’ easbhaidh an canain aosda sin a “labhair Adhamh ann am
Paras fein” c’aite 'm biodh clanna nan Gaidheal? Cha bhiodh iad air
am faotainn air feadh cinnich an t-saoghail. Nach eil dearbhadh
againn air a so 'n ar tir fein? Air da thaobh abhainn mhor St.
Lawrence, fodh bhaile Chuibec, tha Domhnullaich Frisealaich, geugan
de Chlann Mhic Illebhraighe, Mhic-an-Toisich, Mhic-Coinnich, Mhic
Illeathain, Rothaich, agus Rosaich, agus muinntir air an sloinneadh



air clanna Gaidhealach eile; ginealaich nan Gaidheal a thainig do
Chanada mu cheud gu leth bliadhna roimhe so. Tha na h—-ainmean ann an
sin, ach an iad Gaidheil a tha 'g an giulain? Leoire cha ’'n iad, ach
muinntir a thionndain gu bhi nam Frangaich, ’'nan canain, ’'nan
cleachdaidhean agus ’'nan cridheachan! Cha’n eil fada o’n thuirt an
t-Uasal Iain Ros, neach a bha a reir beachd iomadh seanachaidh 'na
oighre air Iarlachd Rois, gu’'m bu mho leis a bhi ’'na bhall Parlamaid
Frangaich a’'n Canada, na ged a bhiodh e 'na mhorair mor am measg
Ghaidheal Alba. Mar sin tha smaointean iomadh fear a tha air a
thruailleadh le gradh an t-saoghail, agus cha’n eil dol as bho’n
cho-dhunadh so gur ann mar sin a bhitheas deireadh ar gineal-ne, ’'n
uair a chromas a Ghaidhlig a ceann aosda, urramach, liath, ’sa bheir
i suas an deo. Cha 'n fhag i 'n a deigh sluagh ris an abrar na
Gaidheil; oir bithidh na ginealaichean a leanas sinn air an slugadh
suas ann an cuan marbhteach di-chuimhne an t-saoghail.

Ach, an eigin d’a sin tachairt? A bheil cor na Gaidhlig cho cruaidh,
mi-dhochasach ri so? Tha e duilich na ceisdean sin a fhreagairt. Na
'n eireadh na Gaidheil mar bu choir doibh cha bhiodh teagamh ’sa
chuis. Tha e fathasd ’'n an lamhan fein buaidh mhath a thoirt mu ’'n
cuairt. A bheil sinne, a bheil na Gaidheil air fad, a’ deanamh na
dh’ fhaodadh iad, ’'s na bu choir dhoibh ’'s a chuis? Feumar
aideachadh le bron, le dubh-bhron nach eil. Ann an iomadh teaghlach
cha’n eil a bheag sam bith air a dheanadh gu bhi faotainn eolas air
a Ghaidhlig. Nach narach an ni so? An iongantach ged a bhiodh
feaghainn againn air ar cradh mu ’'n chul-shleamhnachadh so? Tha mi
guidhe oirbh cluas fhosgailte a thabhairt do na briathran so, agus
aithreachas a ghabhail mu’'m bi e ro anmoch. Tha mi ’sgaoileadh
bratach bhuadhail na Gaidhlig a mach fa’'r comhair air an lath’ an
diugh; tha mi tilgeadh a srolaichean fosgailte air a ghaoth; tha mi
"cur mar fhiachan oirbh, a dhaoine ’'s a mhnathan Ghlinne-Garaidh,—
clann nan sonn, ginealach nan daoine iomraiteach o’n d’thainig sibh!
nach gabh sibh fois, ’'s nach failnich sibh, gus an giulain sibh a
bhratach so gu buaidh mhaireannach steidheachail, shiorraidh!

Am bi e ri innseadh gu’'n d’'fhagadh do Ghaidheil ar lath-ne an coir-
bhreith a reic airson airgiod? airson fois shiochail an t-saoghail?
airson oir eucoireach nam marsantan? no gu’'n do bhrathadh

REIC A MACH AIRGEID.

THA AM

<eng>Maritime Premium Co.,<gai>

a creic a mach an iomlain de ’'n stoc a tha iad a’ cumail:
DEISEACHAN DEANTE AGUS BATHAR

AODAICH DHE GACH SEORSA.

Tha iad a toirt cuireadh dhut taghal g’a fhaicinn, ma tha thu air
son ni sam bith dhe 'n t-seorsa cheannach. Chi thu gu bheil againn
stoc bathair cho math seorsachaidh ’'sa tha ri fhaotainn anns na
Roinnean Iochdrach.

Do na Fir: Deiseachan, Triubhsairean, Cotaichean Uachdair, Overalls,
Ulsters, Reefers, Aodach Iochdair, Leintean geala agus Dathte.



Do na Gillean: Tha againn gach ni air an cuir iad feum o cheithir
bliadhna gu sia bliadhn’ deug a dh' aois.

Do na Mnathan: Tha againn Cuim agus Iochdair, Deiseachan deante le
taillear, Deacaidean, agus Aodaichean Uachdair.

Innsridh Taighe: Wringers, Clocaichean, Cuirteanan Lace, Bratachan
Leapa agus Plaideachan.

Tha gach seorsa tha an so air ainmeachadh, agus moran sheorsachan
eile air nach eil sinn a toirt iomradh idir ri bhi air an creic gun
suim do chosgquis. Thig trath agus faigh a chuid a’s fhearr de na
bargain.

<eng>THE MARITIME PREMIUM C0O., Ltd.<gai>
Sraid Shearlot, Sidni, C. B.
<eng>G. K. Cochran, Mgr.<gai>

Is sinne na h-aon cheannaichean aig a bheil na brogan
“INVICTUS”

Brogan fhear air an deanamh le Deorsa A. Slater.
<eng>A. W. REDDEN & Co.,

Ross Block.<gai> Sraid Shearlot.

Stor Ur! Bathar Ur!

Tha sinn air gluasad as a stor 's an robh sinn roimhe, an togalach
MHIC-TALLA, do thogalach ur air Sraid Shearlot, ri taobh stor an
Dotair Mhic-Gillebhrath. Tha an stor so cho farsuinn ’'s cho deiseil
'sa gheibhear air an eilean; agus tha sinn a dol a chumail stoc mor
de Leabhraichean, de Phaipeirean sgriobhaidh, ’'s de Bhathar Grinn
dhe gach seorsa. Tha cothrom againn air ar bathar a cheannach anns
na margaidhean a’s fhearr, agus mar sin bidh ar prisean iseal, agus
bidh ar bathar an comhnuidh ur. Tha sinn a toirt cuireadh fialuidh
do gach aon taghal oirnn.

Pattillo.

Stor Leabhraichean us Bathair Grinn.

an cainnt an los sgeig an t-Sasunnaich? An ni beag e dhuinne a bhi
cho mi-dhleasdanach ri so? A chlann nan Gaidheil! thoireamaid an
deagh aire nach coisinn sinn a bhi ’'nar cuis-mhagaidh, ’'s nar cuis-
naire do na ginealaich a thig 'n ar deigh. Bitheamaid dileas d’ar
canain an diugh, foghlamaid i d’ar clann agus thugamaid sios dhoibhs
i mar a fhuair sinn fein i, glan neo-thruaillte, bho’r n-
athraichean.

Facal na dha, a nis mu chliu ar sinnsre. Cha’n ann mu Chonn Cheud-



chathach no mu Cholla, no mu Shomhairle, no mu na baird, no mu na
fir-chogaidh threun a bhuineadh do Chlann Domhnuill a bu mhiann leam
labhairt aig an am so. Tha an eachdraidh-san sgriobhta ann am
bardachd ar tir, ’'s bithidh eolas orra fhad ’'s a labhras aqus a
leughas daoine a Ghaidhlig. Ach aig cridhe na siorramachd
Gaidhealach so, far a bheil mi am sheasamh an diugh, bu mhath leam
labhairt air ar n-athraichean ’'s ar mathraichean a thuinnich ann an
Canada. B'’e saighdearan Gaidhealach a choisinn Canada do chrun
Bhreatainn, ann an 1759. Dhion claidheamhan Gaidhealach an tir ann
an 1812, ’'s a rithisd ann an 1837, 1866, agus ann an 1884. Cha’'n eil
seargadh air gaisge ar luchd-duthcha; tha iad ’'nam fir chogaidh mar
bu dual. Ach mar thuirt am bard:

“Cha bu ghaisgeach Alasdair Mor,
No Casar thug an Roimh gu géill.

“Ach 's gaisgeach esan a bheir buaidh
Air eagal beatha, 's uamhunn bais,

'S a chomh’laicheas le misnich cridh,
Na h-uile ni a ta dha ’'n dan.”

Ged is cliuiteach eachdraidh ar saighdearan, tha e ro iomchaidh gu
'm biodh sinn a’ cur urram air na daoine a dh’' fhag an dachaidhean
'sa Ghaidhealtachd ’'sa thainig a steach do 'n choille dhumhail,
dhorch, ann an Canada, ’'sa dh’ fhosgail an duthaich so do’'n t-
saoghail. Is beag gur urrain duinne a thuigsinn meud na h-oibre a
ghabh iad os laimh, ann a bhi reiteachadh an fhearainn agus a
steidheachadh 'na duthcha air bunachair a sheasas troimh na
linntean. Bu chruaidh suidheachadh na mor chuid diubh; cha robh
aileas nan dachaidhean, cha robh riomhachais mu’n cuairt daibh. Ach
bha cridheachan misneachail nan com, bha an gairdeanan laidir, bha
dochas a stiuireadh an ceuman agus cha b’eagal gu’n geilleadh na
laoich. Tha an saothair follaiseach an so an diugh. Thugaibh fainear
na raointean trom, toirbheartach leis a bheil sinn air ar
cuairteachadh—fearainn cho briagh ’'s air a bheil grian trocaireach
an Fhreasdail a leigeadh a gathanaibh blath; ’'s iad sin na
raointean, ’'s iad sin na dachaidhean a dh’fhag bhur n-athraichean
dhuibhse gu 'n seilbheachadh. Is tric a tha sibh seinn orain na
seann duthcha: mu’ n

“Eilean Mhuileach, an t-eilean agh’or,
An t-eilean grianach, mu ’'n iadh an saile.”

Agus orain air “Eilean uaine Ile,” “Ile 'n fheoir,” “far an biodh na
h—-uaislean coir,” etc. Cha ’'n fhaca sibh Lochabar feurach, no
Gaidhealtachd na h-Alba riamh. B’ ann an sin a rugadh mise, agus gu
la mo bhais cha chrion mo ghradh do thir mo bhreith ’'s mo shinnsre.

“Is toigh leam a Ghaidhealtachd, is toigh leam gach gleann,
Gach eas agus coire an duthaich nam beann.”

Ach ged is fior da rireadh sin, tha mi ag innse dhuibhse an so, an
diugh, nach fhaca mi riamh, an Albainn no’n Sasunn, machraichean ni
's briagha, ni 's beartaiche, ni ’'s tarbhaiche, ni ’'s sgiamhaiche na



na machraichean a bhuinig bhur n-athraichean a mach as na lointean,
'sna coilltean, ’'sa dh’ fhag iad agaibhse mar sheilbh. Cumaibh ma ta
suas an cuimhneachan ’'san ainm, ’'san cliu. Togaibh carn-cuimhne ann
bhur cridheachan air an sgath; agus biodh an euchdan air an
sgriobhadh ann an eachdraidh na tire. Leanaibh gu dlu ’'n an
ceumanaibh, aidichibh gur ann bhuatha a thainig sibh ’s gur priosail
leibh an cliu.

An da ni so—Cliu agus Canain ar sluaigh—na tigeadh an la anns am bi
iad air an cur air chul.

“Is toigh leam a Ghailig, a bardachd ’'s a ceol,

Is tric thug i nios sinn ’'nuair bhiomaid fo leon:

'S i dh’ ionnsaich sinn trath ann an laithean ar n-0ig’,

'S nach treig sinn gu brath gus an laidh sinn fo 'n fhoid.”

CEISDEAN.

Bidh mi fada n’ ur comain ma bheir sibh oisean dhe 'n MHAC-TALLA do
na ceisdean so.

Am bheil an sluagh cho lionmhor an diugh ann an Uidhist mu Thuath 's
a bha iad o chionn leth-cheud no tri fichead bliadhna air ais, nuair
a thainig aireamh dhiubh do ’'n duthaich so? Am bheil muinntir an
eilnea sin cho math no na ’'s fhearr air an doigh an diugh na bha iad
an uair sin? Agus a bheil riaghladh an eilean aig maor ’'s aig
baillidh fhathast mar a bha e anns an am a chaidh seachad?

Ma dh’ fhaodte gu bheil leughadair aig MAC-TALLA ann an Uidhist
fhéin a fhreagras na ceisdean so. Co-dhiu bidh duil agam ri
freagairt fhaicinn na do phaipear an uine gun bhi fada. EILEANACH.

Freagairt do 'n Oigear Aineolach.

Faodaidh sibh aithris ann am MAC-TALLA gu faca mise an Solus Ur agus
a ghrian aig an aon am ’'s an aird an ear, 's mi air “Rathad
Charribou Marsh,” faisg air Sidni, aon mhaduinn ’'s an 0g-mhios,
bhliadhna 1872. Ged a tha e car doirbh innse ciamar a tha so a
tachairt, agus ged is ann fior ainneamh a tha e ri fhaicinn, cha’n
eil e na ni iongantach idir. Cha’'n eil e ri fhaicinn aig am sam bith
dhe’n bhliadhna ach am mios Iun no Iulaidh, agus air a cheud no air
a’' cheathramh mu dheireadh dhe’n t-Solus, agus trath ’'sa mhaduinn,
mar is trice beagan an deigh éiridh na gréine. Cha ghabh e faicinn
aig am sam bith an iar air Ceap Breatunn.

Sa

D. H. DOMHNULLACH, M. D.
<eng>Welsford, N. B.<gai>

<eng>Cape Breton Electric Co., Ltd.<gai>

RUITH AN AISEIG.



Tim-Chlar.

Gus an toirear fios air atharrachadh bidh an Tim-Chlar mar a leanas:

[Clar-amal

Tha na bataichean a taghal aig Point Edward air tursan 9 a. m. agus
4 p. m.; agus aig <eng>Victoria Pier<gai> air tursan 10 a. m. agus 5
p. m. Tha iad air na h-uile turus a taghal aig an <eng>International
Pier.<gai>

TURSAN FEASGAR.

[Clar-amal

<eng> The Scottish Clans and their Tartans.<gai>

IS e so is ainm do leabhar beag luachmhor a tha 'toirt eachdraidh
nam Fineachan Gaidhealach, agus dealbh a’ Bhreacain a bhuineadh do
gach Fine,—mar an ceudna gach “Iollach-Catha” agus “Suaicheantas” a
bhiodh na Fineachan a’ cleachdadh an am catha. Gheibh thu an leabhar
so leis a phosta ma chuireas tu ceithir tasdain (80 cents) gu
<eng>ALEXANDER BAIN,

Port Hawkesbury, Cape Breton.<gai>

[Dealbh]

Aon sam bith air am bi nithean grinn a dhith air son adhlacadh nam
marbh, rachadh e do 'n bhuth aig

A. J. BEUTAN,

(Alasdair Mac Iain Bheutain)

a tha cumail gach ni a dh’fheumas a leithid

CISTEACHAN-LAIDHE

dhe gach seorsa—beag us mor, geal us dubh—agus dhe gach seorsa
fiodha—cruaidh us bog. Aodaichean Dubha agus Anart Geal, agus na h-
uile seorsa Bathar-Airgeid us eile nach urrainnear ainmeachadh an
So.

Faodar comhradh a dheanamh ris a cearna sam bith dhe 'n duthaich air
an

<eng>TELEPHONE No. 62.

A. J. BEUTAN.<gai>

Sidni, Feb. 8, '01.

Bathar Cruaidh
Tuaghannan
Saibh
Locraichean
Glasan



Tairnean
Sgianan, etc.

Aonghas Mac Leoid

Paipear-balla
Paint

Putty

Varnish
Gloine

Etc., etc.

<eng>Shaw & Beairsto,<gai>
Luaidh-Cheardan, &c.

Theid againn air gach obair an co-cheangal ri cur a stigh phioban
uisge agus blathachaidh thaighean a dheanamh le deagh luchd-obrach
agus air prisean iseal. Cuir deuchainn oirnn agus biodh fhios agad
gu bheil so fior. Gheibh an duine aig am bi beagan obrach a cheart
uiread aire ris an duine aige ris am bi moran, agus bi gach ni a
ghabhas sinn os laimh air a dheanamh an ealamachd.

<eng>SHAW & BEAIRSTO.
Phone 217

Sidni, C. B.

Feb 7 '01-1 yr<gai>

MACEACHUINN & MACCABE,

FIR-LAGHA.

Ceannach us creic fearainn, Airgead Iasaid, &c., &c.
A. J. G. MACEACHUINN. IAIN J. MACCABE.

<eng>HEARN & MACDONALD,<gai>

FIR-TAGRAIDH, NOTAIREAN, &c., &c.

SIDNI, - - - C. B.

<eng>D. A. HEARN.<gai> FIONNLADH DOMHNULLACH.

ROS & ROS,

FIR-LAGHA, NOTAIREAN, &c.

Airgead ri thoirt seachad an iasad.
SIDNI, - - - C. B.

UISDEAN ROS. HOWARD S. ROS, B. A.

<eng>HARDISON’'S PHARMACY.<gai>

An Stor-chungaidhean a’'s fhearr a tha ann an Sidni.
Air oisean Sraidean Shearlat agus Prince.

SIDNI, - - - C. B.



<eng>DR. CUNNINGHAM,<gai>

LEIGH-FHIACAL.

Mu choinneamh stor <eng>Prowse Bros. & Crowell.<gai>
SIDNI, - - - C. B.

<eng>J. J. ROY, M. D.,<gai>

OIFIS:—An Togalach McVey.

A CHOMHNUIDH:—An tigh <eng>C. W. Hill.<gai>
SIDNI, - - - C. B.

DR. G. T. MACGILLEAIN,

DOTAIR FHIACAL.

0IFIS:—0s cionn Stor Harrington.
SIDNI, - - C. B.

<eng>J. E. BURCHELL,<gai>

URRASACHADH BEATHA AGUS TEINE

anns na cuideachdan a's fhearr am Breatunn 's an America.
SIDNI, - - - C. B.

<eng>C. R. BOWN,<gai>
URRASACHADH TEINE AGUS LEACAN GLAINE.
SIDNI, - - - C. B.

<eng>C. V. WETMORE,<gai>

URRASACHADH TEINE, BEATHA, SGIORRAIDH, & LEACAN GLAINE.
An tigh a Chommercial Bank,

SIDNI, - - - C. B.

<eng>L. L. GULLIVAN,<gai>

CEANNAICHE FEARAINN.

FEARANN US TAIGHEAN RI 'N CREIC ANNS GACH CEARNA DE SHIDNI.
AIRGEAD GA THOIRT SEACHAD AIR RIABH

<eng>Victoria Block, So. Charlotte St.,<gai>

SIDNI. - - - C. B.

FAIGH DO DHEALBHAN air an tarruinn anns an t-Seomar Dhealbh Ur a tha
'n Togalach McVey, air sraid Shearlot. An t-aite ’'s saoire tha ’sa
bhaile. Bidh an obair dhe ’'n t-seorsa ’'s fhearr.

<eng>C. H. WOODILL.

F. 0. PETTERSON,<gai>

Ceannaiche Taillear.

Oisean Sraidean Sheorais agus Phitt,
SIDNI, - - - C. B.



NIALL MacFHEARGHAIS,

Ceannaiche Taillear.

Na h-Aodaichean a’s fhearr agus na Fasain a’'s uire.
SIDNI, - - - C. B.

[TD 32]

Am Bruadar.

LE DUGHALL BUCHANAN.

Air bhith dhomhsa ann am shuain

A’ bruadar diamhain mar tha cach,
Bhi glacadh sonais o gach ni;

Is e ga 'm dhibreadh anns gach ait.

Air leam gun tainig neach am choir,

'S gu 'n dubh’'rt e rium, “Gur gorach mi,

Bhi smuainteach greim a ghlei’dh do ’'n ghaoith,
No fos gu 'n lion an saogh’l mo chri’.

Is diamhain dut bhi 'g iarraidh saimh
'N aon ni no 'n ait’ air bith fo ’'n ghréin;
Cha chlos do d’ chorp an taobh so 'n uaigh,
No t-anam ’'n taobh so shuaimhneas Dé.

An trath dh’ ith Adhamh a’' meas an tus,
Am peacadh dhruigh e air gach ni:

Lion e na h-uile ni le saoth’r,

Is dh’ fhag e 'n saogh’l na bhriste cri’.

Air sonas’anma chaill e choir,

Mar ris gach solas bh’ ann ’'sa ghar’;

0 sin ta ’'shliochd nan deoiribh truagh,
Mar uan a mearachd air a mhath'r.

Ri meilich chruaidh ta ’'d ruith gach ni,

"An duil gu 'm faigh an inntinn clos;

Ach dhaibh tha ’'n saogh’l gun iochd no truas,
Mar mhuime coimheich fhuair gun tlus.

Mar sin tha iad gun fhois no tamh,
Ga 'n sarach’ glacadh faileas bréig;
'S a’ deoth’l toil-inntinn o gach ni,
Is iad mar chiochan seasg nam béul.

Bidh teanndachd eigin ort am feasd,

'S do dhochas faicinn fuasgladh t’' fheum,
An comhnuidh dhut mar fhad do laimh;

Ach gu brath cha ’'n fhaigh dheth greim.



Cha teagaisg t’' fheuchainn 's dearbhadh thu,
0 dhuil is earbsa chuir ’'sa bhréig,

A rinn do mhealladh mile uair,

'S cho fada bhuat an diugh ’'san dé.

An ni bu mho do ’'n tug thu miann,

Nach d’ fhag a mhealtuinn riamh e searbh?
Tha tuille sonais ann an duil,

Na th’ ann an crun le bhi na sheilbh.

Ceart mar an ros a ta ’'sa ghar’,

Crion seargaidh bhlath 'nuair theid a bhuain;
Mu 'n gann a ghlacas tu e d’ laimh,

Grad tréigidh fhaileadh e ’sa shnuadh.

Cha 'n 'eil neach o thrioblaid saor,
Am measg a’ chinne-daoin’ air fad,
'S co lionmhor osna aig an righ,

Is aig an neach is isle staid.

Tha ’'smudan fein os ceann gach foid,
Is doruinn ceangailt’ ris gach math;
Tha 'n ros a fas air drisean geur,

'S an taic’ a cheil tha mhil san gath.

Ged fhaic thu neach 'an saibhreas mor,
Na meas a sholas bhi thar chach:

An tobar 's gloine chi do shuil,

Tha ghruid na iochdar gabhail tamh.

'S ma chuireas t-anail e ’'na ghluais,
Le tarruinn chabhaig suas a’' d’ bhéul,
Duisgidh an ruaghan dearg a nios,

'S le gaineamh lionaidh e do dhéud.

'S ged fhaic thu neach ’'an inbhe aird,
Tha e mar nead am barr na craoibh;
Gach stoirm a bagra’ thilgeadh nuas,
Is e air luasgadh leis gach gaoith.

An neach is fearr tha’n saogh’l a riar,
Tha fiaradh eiginn ann ’na staid,

Nach dean a sheoltachd a’s a stri

Am feast a dhireachadh air fad.

Mar bhata fiar an aghaidh cheil,

A ta o shuidheach’ fein do-chur;

A reir mar dhireas tu a bharr,

'S cho cinnteach ni thu cam a bhun.

Na h-Iudhaich thionail beag no mor
Do 'n Mhana dhoirteadh orra 'nuas;
'N tra chuir gach neach a chuid ’'s a chlar,



Cha robh air barr no dadum uaith.

Mar sin a ta gach sonas saogh’1lt
A ta thu faotainn an a d’ laimh,
Fa chomhair saibhreas ’'s inbhe cuirt,
Tha caitheamh, curam agus cradh.

Ged charn thu or a’ d’ shlige suas,

Fa chomhair fasaidh ’'n luaith da réir,
Is ged a chuir thu innte riogh’chd,

A mheidh cha dirich i na déigh.

Tha cuibhrionn iomchuidh aig gach neach,
'S ged tha thu meas gur tuille b’ fhearr;
Cha d' thoir an t-anabharr th’ ann an sud,
Am feasd an cudthrom a’'s a’ chradh;

0 iomluas t-inntinn tha do phian
A’ diulta’ 'n diugh na dh’ iarr thu ’'n dé;
Cha chomasach an saogh’l do riar,
Le t-anamianna ’'n aghaidh chéil.

Na 'm faigheadh toil na feol a run,
D'a mianna bruideil dh’ iarradh sath;
Flaitheas a b’ aird’ cha 'n iarradh i,
Na annta sud bhi siorruidh ’snamh.

Ach ged a b’ ionmhuinn leis a fheoil,
Air talamh comhnachadh gach ré,
Bhiodh durachd t-ardain agus t-uaill
Cho ard a shuas ri cathair Dhé.

Ach nam b’ aill leat sonas buan,
Do shlighe tabhair suas do Dhia
Le durachd, creideamh agus gradh,
Is sasaichidh e t-uile mhiann.

Tha ’'n cuideachd sud gach ni san t-saogh’l,
Tha 'n comas dhaoine shealbhach’ fior:

Tha biadh, a’s eudach agus slaint,

Is saorsa, cairdeas, agus sith.”

An sin do mhosgail as mo shuain,

Is dh’ fhag mo bhruadar mi air fad;

Ghrad leig mi dhiom bhi ruith gach sgail,
Is dh’ fhas mi toilichte le m’ staid.

Teagasg Righ Artair.

Laidh agus eirich air do laimh dheis,
Na dean féisd ach sath;

Dean comhairle le do ghaol.

'S na bi 'd aonar ’'n aghaidh chaich.



'S mairg a bhiodh gun chomhairleach
"N uair bhiodh neach ’'na aonar;

Air d’ uaisle na dean ro-chuimhne,
Ged thigeadh dhuit a dheanadh.

Na bi cruaidh a’s na bi bog,

Na tréig do charaid air do chuid;
A mhic-cridhe na dean trod,

'S na ob e ma 's éiginn duit.

Na h-ob sith ’s na seachainn cogadh,
Na h-arguin ann an cill ri d’ bheo;

Na dean gniomh teann as do theangaidh,
Na can foill ’s na geall gleo.

Na h-aithris na chitear leat,

'S gur beag an diubhail ’bhi ’'d thosd;
Eisd ri comhradh dhaoine glic,

Tuig agus abair gu beag.

Na bi briathrach an tigh an 0il,
'S labhair gu foil ri sean fhear;
Na abair nach tiubhradh tu coir,
Na h-ob a’s na h-iarr onair.

Na bi seilgeach air sraid,
Na bi gealtach ’'s an ruaig;
Na bi ’'d bharantas am bréig,
Leig i gu féilidh bhuait.

Na pos bean as a sgeimh,

'S gun fhios dhuit ciod e a lochd;
Na miannaich i ged bhios i dearg,

'S gur seirbhe bias na canrunn chon.

Tha da fhichead us coig factoridh-chaise ag obair air Eilean a’
Phrionnsa air an t-samhradh so, agus seachd factoridhean-ime. Tha
roinn mhor dhe’n chaise air a chur a null do Bhreatunn.

<eng>DeWitt & Mackinlay,<gai>

Luchd-creic agus obrach Innealan Electric

Obair Electric de sheorsa sam bith air a deanamh.
Stoc mor de dh’ innsridh Electric.

Air son CARADH BHICYCLES tha sin lan uidheamaichte air son
<eng>ENAMELLING, BRAZING<eng> agus <eng>VULCANIZING<gai> a dheanamh.

Air Sraid Phitt,
faisg air Searlot, Sidni, C. B.
<eng>Telephone 223.<gai>



Ceannachd Posta.

Tha sinn faisg ort cia b’e ait am bheil thu.......

Tha sinn an deigh pris—-chlar ur de dh’ Airneis, Brat-Urlair, agus
Innsridh Taighe a chur a mach. Ni thu eucoir ort fhein agus oirnne
mur cuir thu g’a iarraidh, a chum gu faic thu na prisean. Cuir t’
ainm ugainn air post card agus gheibh thu e.

<eng>GORDON & KEITH,

A. T. GRANT, Manager,<gai>

CLOIMH! CLOIMH!

THA sinn a paigheadh a phris a’s airde airson cloimh. Ma tha thu ag
iarraidh do chloimh a reic thig dh’ an stor againne agus ni sinn
iomlaid riut leis na nithean so: Bathar Tioram, Aodaichean dhe gach
seorsa airson na Fir agus na Gillean, Soithichean creadha agus
lampannan, Crogain im (25c) Noigein creadha, agus gach ni a bhios
feumail am broinn taighe.

Mills, Mac Coinnich & Ross.

Air seann larach Iain A. Mac Coinnich.
<eng>Sydney & Louisburg Railway<gai>
TIM CHLAR.

A toiseachadh DI-LUAIN, IUN 10, 1901, ruithidh na Carbaid gach
latha, ach Di-donaich, mar a leanas:

[Clar-amal

* A ciallachadh nach stad an carbad ach nuair a chuirear a mach
comharra.

<eng>WM. COYNE, Traffic Manager.

C. P. MOORE,<gai>

BATHAR CRUAIDH.

Iarunn, Uidheaman Saoirsneachd, Uidheaman Gaibhneachd, Tairnnean,
&c.

SIDNI, - - - C. B.

[Dealbh]
<eng>MANUFACTURERS’ LIFE INSURANCE COMPANY.<gai>
Ard-oifis:—<eng>Toronto, Canada.<gai>

CEANN-SUIDHE:
Deorsa Gooderham, Ceann-Suidhe Banc Thoronto.



Tha a chuideachd so a creic “pholicies” dhe gach seorsa thathar a
cur a mach air son urras-beatha. Gheibhear gach fiosrachadh a dh’
iarrar, agus na prisean, bho

<eng>A. G. BAILLIE, Agent, Port Hastings, C. B.
L. L. GULIVAN, Agent,<gai> Sidni.
<eng>M. LEBETTER, Agent,<gai> Sidni Tuath.

<eng>ROYAL BANK OF CANADA.<gai>
CORPAICHTE 1869.
ARD OIFIS, <eng>HALIFAX, N. S.<gai>

EARRAS, $3,000,000.00
EARRAS PAIGHTE $2,000,000.00
AIRGEAD TAIMH 1,700,000.00

Luchd-Riaghlaidh:

<eng>Thomas E. Kenny,<gai> Ceann-suidhe.
<eng>Thomas Ritchie,<gai> Iar-Cheann-Suidhe.
<eng>Wiley Smith, H. G. Bauld,

Hon.<gai> Daibhidh Mac Iain.

<eng>Edson L. Pease, Gen’l. Mgr., Montreal.<gai>

Meur-0ifis ann an Sidni.
<eng>J. E. BURCHELL,<gai> Fear-Gnothuich.

Tha gach gnothuich is abhaist a dheanamh ann am banca ’'ga chur air
adhart, agus tha
BANCA—-CAOMHNAIDH

ann anns am faodar suim sam bith o dholar suas, a chur air riabh 3%
"sa bhliadhna.

[TD 33]

MAC-TALLA.

“An ni nach cluinn mi an diugh cha’n aithris mi maireach.”

Vol. X. SIDNI, CEAP BREATUNN, DI-HAOINE, OGUST 2, 1901. No. 5.

Facal do na Nigheannan 0Oga.
LITIR V.

THA e air a radh gur e bhith glan an ni a’s fhaisge do bhith
diadhaidh. Tha facal Dhé a’ teagasg so dhuinn. Ann an lagh Mhaois
chi sinn gu robh sparradh teann air a thoirt do ’'n t-sluagh leis an
Tighearna iad a bhith glan. Bha Taigh an Tighearna ri bhith glan;
bha sagartan an Tighearna ri bhith glan; bha iobairtean an Tighearna



ri bhith glan; agus bha sluagh an Tighearna, eadar bheag is mhor,
shean is 0g, ri bhith glan. Nis, ged nach biodh facal an Tighearna
ag iarraidh oirnn a bhith glan, tha ar n-iarraidh againn fhéin. Tha
tur naduir a’ teagasg dhuinn a bhith glan. Tha luchd-sgil an t-
saoghail ag iarraidh air na h-uile bhith glan. Tha toileachas
inntinn ro mhor anns a’ ghlaine, gu h-araidh dhaibhsan aig am bheil
tlachd anns a’ ghlaine.

Ach, ged a tha e ’'na aobhar broin a bhith ’ga innseadh, tha cuid de
nigheannan o0ga anns an duthaich aig nach ’eil tlachd sam bith ann a
bhith glan. Bu cho math 1led car sam bith eile ri boiseag de ’'n uisge
fhuar a chur air an aodainn anns a’ mhaduinn, no sgriob de ’'n chir a
thoirt air an cinn chrasgach, ghreannach. Tha cuid ann agus cha
ghlan iad ceann, no cas, no lamh gus am bi iad a’ deanamh deiseil ga
falbh o’n taigh. Co ach iadsan an uair a thachras iad orm ’nan lan-
eideadh a’ falbh gu banais, no gu féill, no gu comhdhail de 'n t-
seorsa! A’ cheud shealladh a bheir sibh orra saoilidh sibh nach ’eil
ni 's grinne ’'s ni 's glaine na iad eadar Taigh Iain Ghrot agus Maol
Chinntire. Ach an uair a bheachdaicheas sibh car tiotaidh orra
aithnichidh sibh nach ’eil e mar chleachdadh aca ’'bhith ’gan cumail
fhéin glan. Ged a bhiodh na cinn aca air an cireadh ’'s air an
sliobadh gus am biodh iad cho sleamhuinn ri botul an am dhaibh a
bhith measg cuideachd, aithnichidh duine beachdaidh sam bith orra
nach 'eil e mar chleachdadh aca bhith cireadh an cinn.

Thachair nigheann 0g rium o chionn ghoirid ann an aite no dha, agus
bha i anabarrach sgiobalta, glan, ar leam. Rug mi air laimh oirre,
agus bhruidhinn mi rithe a h-uile uair a thachair i rium. Ach
thaghail mi latha anns an taigh aca mu thri uairean feasgar, agus an
uair a thainig i dh’ fhosgladh an doruis cha d’ aithnich mi i. Bha i
cho neo-sgiobalta 's cho salach o bhonn gu bathais ’'s gu faodainn m’
fhacal a thoirt nach deachdaidh tonn air a gnuis no sgriob de 'n
chir air a ceann fad seachdain. Nan robh i trang ag obair ghabhainn
a lethsgeul; ach an uair a shuidh mi 's a chitsinn thuig mi nach
robh car aice ri ’'dheanamh bu chabhagaiche na garadh a cas ris an
teine! Cha 'n e mhain gu robh ’'n taigh salach, ach bha e mar an
ceudna mar gu 'm fagadh am muir lan e. Cha b’ urrainn domh gun a
bhith ’smaointean gu 'm b’ e chulaidh-thruais am fear a gheibheadh
i.

Thachair dhomh a bhi geamhradh ann an Glasacho, agus bha mi fhéin
agus dithis ghillean oga fuireach ann an taigh ciatach, air aon de
na sraidean a’'s glaine th’ anns a’ bhaile. Ged nach robh aig bean-
an-taighe, ’'s aig a dithis nigheann, ’'s aig an t-searbhanta ach am
biadh a dheasachadh ’'s an taigh a chumail glan, bha 'n seomar anns
an robh sinn a suidhe iomadh uair cho salach 's gu 'm biodh na
gillean o0ga bha maille rium a’ sgriobhadh an ainmeannan air mullach
a’' phiano, air a bhord-taoibh, agus air na h-uinneagan. Choisinn an
obair ud diumbadh gu leor do na gillean; ach ’'s iad a bha coma.

Nis, a nigheannan, thugaibh 'ur ceart aire nach bi sibh coltach ris
a’ mhuinntir air an d’ thug mi iomradh. Bithibh glan oirbh fhéin.

Tha dealachadh mor eadar a bhith riomhach agus a bhith glan. Mar is
miosa bhur n-aodach ’s ann is glaine ’s coir dhuibhse sibh fhéin a



chumail. Cumaibh na taighean anns am bheil sibh a’ gabhail comhnuidh
cho glan ’'s is urrainn sibh. Bithibh glan an uair a bhios sibh a
fuinneadh, ’'s a’ cur a’ bhidh thun a’ bhuird; bhithibh glan an uair
a bhios sibh a’ bleodhan a’' chruidh, ’'s a’ deanamh an ime ’'s a’
chaise. Tha ’'n t-uisge pailt ’s tha ’'n siapunn saor. 'S e 'n t-
ionnsachadh 0g an t-ionnsachadh ceart. Ma ’'s math leibh na fir a
bhith gaolach oirbh an uair a phosas sibh, bithibh glan 'n ’ur
cridhe, ’'s bithibh glan ’'n 'ur doigh. Bithibh glan air sgath na
glaine, agus ge b’e uair no am de 'n latha anns an d’ thig coigreach
no fear-edlais thun nan taighean agaibh, cha 'n eagal nach bi 'n
taigh glan gu leor. Air na chunnaic sibh riamh na deanaibh an ni a
chunnaic mi gu leor a’ deanamh. Cha bhiodh guth aca air an taigh a
ghlanadh gus am faiceadh iad coigreach a’ tighinn thun an taighe.
Ghrad thoisicheadh sguabadh, agus an uair a rachadh an coigreach a
steach 's gann a b’ urrainn e ’shuilean fhosgladh le stur ’'s le
luathaidh.

Is mi bhur caraid,
BODACHAN A’ GHARAIDH.

Aonghas Donn Ghlinn Fraoich.
LE SEUMAS N. MAC-FHIONGHAIN.
CAIB. XI.

BHA 'n t-Innseanach mor, a fhuair a chuipeadh o Aonghas, a nis cho
math 's a bha e riamh, agus ged a chaidh Aonghas uair na dha far an
robh e a leigeil fhaicinn nach robh fuath sam bith aige dha, ’s ann
a thionndaidh e dhruim ris an uair a chitheadh e tighinn e, a
leigeil fhaicinn gu soilleir gun robh esan a cumail beirm ’sa
ghamhlas a bha e ag altrum, agus nach robh bhuaithe ach an cothrom
air son a nimh a chur an gniomh.

Air aon oidhche an déis dhaibh campachadh, air do na gillean a bhith
bruidhinn air gabhail mu thamh, thainig an t-Innseanach 0g, Ni Math,
far an robh iad, agus chuir e nam faireachadh iad. Thuigeadh iad a
cheile nis meadhonach math, agus dh’ innis e dhaibh gun cual’ e air
an fheasgar ud fhéin, ’'s gun iadsan’ga fhaicinn, am Mathan Mogach
agus companach a deanamh suas gun gabhadh iad cothrom an oidhch’ ud,
o’'n a bhiodh i gu math dorcha, air crioch a chur air na daoine geala
graineil an uair a bhiodh iad nan cadal, agus an uair a bhiodh an
gniomh oillteil sin seachad, gun teicheadh iad mu 'n tigeadh a
mhaduinn thun na namhaid.

“Fag thusa an gnothuch agamsa,” arsa Calum, “oir tha fios agad fhéin
nach bi righ sam bith gun gheard, na gun chomhairlichean. Leig thusa
eadar mise agus na laoich, ’s gheibh iad failte chur orra ’chuireas
ioghnadh orra.”

Dh’ aontaich Aonghas a chuis fhagail an lamhan Chalum air chumhnant
's nach marbhadh e na trusdair, ged a thoill iad e. Bha e
"smaointean nach robh fhios dé gun tigeadh e na 'm marbhteadh iad.



Tha meas mor aig na h-Innseanaich air am mairbh, agus theid iad
tromh iomadh gabhadh agus cunnart air son an adhlacadh maille ri ’n
athraichean. Mar sin bha eagal air, ged a bha iad fo mhor mheas aig
an treubh a nis, gun rachadh am fuath a bh’ aca da ’'n co-bhraithrean
adhlacadh maille riutha, nan tachradh dhaibhsan na thoill iad a
dheanamh orra, agus gun duisgeadh e naimhdeas dhaibh ’s iad nan
coigrich. Ach bha e riaraichte gu leor le deisealachd Chalum, agus
b’e so e: Thachair gun robh fiadh marbh anns a champ, a mharbhadh
car anamoch—cho anamoch ’'s gun robh e gun ghlanadh fhathast. Fhuair
Calum an sgamhan aige le saothair, agus an déis tomhas math fudair a
chur ’'s a ghunna, lion e suas e le sgamhan an fhéidh.

’

n

“B’ fhearr leam gun deanadh na lunndairean cabhag,” arsa Calum; “tha
mi gus a bhith leis a chadal. An cluinn thu iad, Aonghais?”

“Uist!” ars’ Aonghas Donn gu beag. “An cual’ thu sid?”

Bha iad greis ag éisdeachd, agus chual’ iad a nis gu soilleir geug a
bristeadh fo chois dluth dhaibh. Chunnaic iad an sin cumadh an da
mhortair a tarruinn dluth gu failidh. Bha iad a nis cho faisg ri
coig na sia shlatan dha na gillean. Dh’ éirich iad nan seasamh
direach, ’'s am broillichean mora, dubha ruisgte. Bha toman beag
preaslaich eadar iad 's cach, ’'s mar sin cha robh iad ga 'm faicinn
fhathast. Ghabh Calum cuimse mhath, ’s cha robh sin doirbh, ’'s loisg
e barailte am fear ris na broillichean aca. Sin far an robh 'n ran
0illteil air dha na fir tuiteam; dhuisgeadh e na mairbh—dhuisg e an
campa co-dhiu. Ann an tiota bha iad air an cuartachadh le cach, ’s
iad a suathadh an suilean, a fuadach a chadail. Chaidh teine mor
fhadadh faisg air an fheadhainn a bha na ’'n sineadh, a dh’ fhag an
t-aite cho soilleir ris an latha. An uair a fhuaras sealladh math
air na laoich, bha iad, ma b’ fhior iad fhéin, anns na mionaidean
deireannach. Cha robh uair a chuireadh an t-Innseanach mor a lamh
suas air a chom, agus a gheibheadh e ’'fheol fhein, mar a bha e 'n
duil, na plasd mu ’'bhroilleach, nach leigeadh e nuallan ur as, a’
sgaineadh na creagan; 's cha b'e 'm fear eile b’ fhearr, air dha e-
fhéin fhaicinn le solus an teine.

Dh’ éirich Calum ’'s ghabh e null gu stolda far an robh na fir a bha
tinn, ’'s dh’ innis e do na bha mu 'n cuairt gun robh e dol a
leigheas nan gaisgeach a bh’' air an leon. B’e cheud char a rinn e,
s a nis a h-uile suil air, ’'éideadh-uachdair a chaitheamh dheth.
Fhuair e an sin da mhaide, ’'s rinn e crois orra air an lar, ’'s le
aogas cho stolda ri breitheamh, thoisich e air dannsa ’chlaidheamh
gu sunndach, ’'s b’ aithne dha sin a dheanamh, ’'s e aig a cheart am a
feadaireachd a

phuirt. An uair a bha sin seachad, chrom e 'cheann da uair an taobh

an robh na daoine ’bha gus a bhith aig a bhas. Thoisich e an uair
sin air a dhol ma chuairt orra, ’'s e gabhail rannan & dain Oisein,



le guth mi-thalmhaidh. Chaidh e an sin air a ghluin ri ’'n taobh, 's
thruis e leis sgamhan an fhéidh, ’'s le dornan feoir, a chuir e ma
chuairt tri uairean os cionn a chinn, shuath agus shliob e gu math
iad. Rug e air laimh orra, 's thog e nan seasamh iad, agus
miorbhailt nam miorbhailt! bha iad cho slan, fallain ’'s a bha iad
riamh. Thog iad orra, ’'s dh’ fhalbh iad le chéile, ’'s an cinn gu
math crom, ’'s chaidh iad & sealladh ’san dorchadas, 's cha ’'n fhaca
na Gaidheil sealladh tuilleadh dhiubh fhad ’'sa bha iad an cuideachd
na treubh. Fhad ’'sa bha Calum ris na gnothaichean a dh’ ainmicheadh,
bha Aonghas a cumail air a ghaire cho math ’'s a dh’ fhaodadh e, ged
a bha fior thoil aige ’'chronachadh, rud a rinn e ’'nuair a fhuair e
greim air a phlaigh, ’'s cha robh sin furasda. Chruinnich na h-
Innseanaich ma chuairt da, agus e air éirigh nam meas ceithir
fillte. Cha b’ fhiach na dotairean acasan an ainmeachadh ’san aon
latha ri Calum. Thairg iad dha ’s a mhionaid a bhith na ard-lighiche
nam measg, agus nan togradh e ghabhadh iad e an aite Chitchee Manito
fhéin. Ach air eagal am mealladh dh’ innis e fhéin agus Aonghas do
chuid dhiubh mar a rinn iad, agus mar an robh spors an sin. Cuid air
nach tainig fiamh gaire riamh, theab nach sguireadh iad, ’'s a mac-
talla 'g am freagairt anns gach craoibh. Fad a chorr do ’'n oidhche
chluinnteadh plubadaich iongantach an drasda ’'s a rithist an taobh
an robh an seann cheann-feadhna, an Clamhan Buidhe, na shineadh na
leabaidh ghuirm.

Bha iad a cumail a dol mar so iomadh seachdain, ’'s iomadh uair dh’
fhanadh iad seachdain ’s uairean da sheachdain far an tachradh aite
math, taitneach riutha, anns am biodh sealg pailt. Rainig iad mu
dheireadh an fhoghair an duthaich fhéin, agus ann an gleannan
uaigneach, fasgach, rinn iad tamh. Bha e na aite fasgach, fiadhaich
gu leor, far an rachadh aig beagan dhaoine air reiseamaid a chumail
a muigh gun stri. Bha iomadh larach bothain anns a ghleann, far an
do chuir an sinnsreadh agus cuid dhiubh fhéin seachad iomadh
geamhradh cruaidh. Rinn iadsan mar an ceudna air son cruadhs a
gheamhraidh a chur seachad ann, agus chaidh iad a dh’ obair gun
dail, a togail bhothan ura ’'s a deanamh suas seann fheadhainn. Cha
robh a chlachaireachd ach meadhonach, ged a bha taghadh na cloiche
aca, agus fiodh gu leor anns a choille thiugh a bha cuartachadh na
cuil anns an robh iad.

“Tha na togalaichean aognaidh so,” arsa Calum, “a toirt na m’
chuimhne na clachaireachd a rinn Coinneach grogach air an stabull.
Bha e cho fada na bharail fhéin ’'s nach iarradh ’'s nach gabhadh e
comhairle air duine sam bith an am toiseachadh, ’'s bha bhlath ’sa
bhuil. An latha bha am balla ullamh aige, bha moit mhor air, agus
chaidh e stigh a dh’ iarraidh na mnatha air son a mholadh maille
ris. Sheas iad astar air falbh ag amharc saothair Choinnich, oir bha
fios aige gur ann air faireadh fhéin a b’ fhearr sealladh air. Bha
Coinneach gu h-ealanta cur dheth, uair air a ghluin ’sa shuil
duinte, ’s uair na sheasamh ’'sa cheann air fhiaradh a tarruinn aire
na mnatha thun a sid ’'sa so, a bha e fhéin a smaointean a bha os
cionn a chumantais. Thoisich a bhean air moladh obair Choinnich air
son a thoileachadh, ach mu 'n robh i reidh rinn i casad, ’san cnatan
orra ’'san am, 's aig a cheart mhionaid thuit am balla na fru-fra am
broinn a cheile. Thionndaidh Coinneach gu cas ris a mhnaoi-‘Siuthad



’

a nis,’ ars’ esan, ‘dean casad eile ’'s leag an taigh!’”

B’e cheud obair a rinn na gillean bothan beag, sgiobalta ’'chur suas
dhaibh fhéin, a bha moran na bu ghrinne na saothair chaich. Bha
Calum gle choimhlionta air an obair so, agus le shedladh fhéin agus
Aonghais bha taighean nan Innseanach moran na b’ fhearr na b’
abhaist dhaibh air choinneamh dudhlachd a gheamhraidh, a tha
uamhasach anns a chearn ud dhe 'n t-saoghal. Tha am facal, “Gheibh
am maireach rud dha fhéin,” gle fhreagarrach am measg nan daoine so,
oir cha 'n 'eil iad a sealltainn rompa na ’'s fhaide na mhionaid tha
lathair. Ach air an earalas chomhairlich an righ ur agus Calum iad
toiseachadh ri cur ma seach, an uair a bha am baile deas, pairt do
dh’ fheol a chruidh fhiadhaich, rud a bha furasda gu leor a
dheanamh, o’'n a bha reothadh cruaidh a nis a riaghladh na tire.

(Ri leantuinn).

Sgeulachdan Arabianach.
CODADAD AGUS A BHRAITHREAN.
CAIB. VI

BHA sinn aireamh laithean air an rathad. An de, an uair a bha sinn
a' dol tromh 'n chomhnard so, chunnaic sinn an duine dubh a bha
"fuireach anns a’ chaisteal so. An uair a bha e astar math uainn,
shaoileamaid gur e tur a bh’ ann, agus an uair a thainig e dluth
dhuinn bu ghann a chreideamaid gur e duine ’'bh’ ann. Thug e tarruinn
air claidheamh a bha anabarrach mor, agus thuirt e ris an t-
seoladair gu’m feumadh e striochdadh dha, agus mise agus na
seirbhisich a libhrigeadh dha. Bha 'n seoladair ’'na dhuine laidir
treun, misneachail; agus o’n a bha na seirbhisich gu leir deas gu
seasamh air a thaobh, chuir e an duine dubh gu ’'dhulan, agus dh’
fheuch iad ri chur gu bas. Thug iad uine mhath air cath: ach mu
dheireadh mharbh an duine dubh an seoladair, agus na seirbhisich mar
an ceudna, oir b’ fhearr leotha am bas fhulang na geill a thoirt
dha.

Thug an duine dubh leis mise do 'n chaisteal, agus thug e corp an t
seoladair leis mar an ceudna, agus dh’ ith e air a shuipear e an
oidhch’ ud fhein.

An deigh dha an t-suipear neo—ghnathach ud a ghabhail, an uair a
chunnaic e gu 'n robh mise sior chaoineadh, thuirt e rium: “A bhean
uasal og, bi 'g ad dheanamh fhein deiseil gus gach riarachadh a
thoirt dhomhsa. Is e a’'s glice dhut gu mor na bhith ’'caoidh agus a’
tuiream air an doigh sin. Faiceam gu 'n gabh thu comhfhurtachd an
deigh na thainig de mhi-fhoran ’'na do rathad, agus biodh aoibhneas
gu leor ort a chionn gu 'm bheil thu gus a bhith ’'cur do bheatha
seachad ’'nam chuideachdsa.”

An uair a thuirt e so, thug e do sheomar mi, agus an uair a dhruid e
dorsan a’ chaisteil chaidh e laidhe d' a sheomar fhein.



Air an ath mhaduinn dh’' fhosgail e na dorsan, agus air dha luchd-
turuis fhaicinn a’ dol troimh ’'n chomhnard, dhuin e iad agus dh’
fhalbh e air toir an luchd-turuis. Ach feumaidh gu ’'n do tharr iad
as, o0 'n a bha e "tilleadh air ais ’'na onar an uair a thug thusa
ionnsuidh air.”

Cho luath ’'s a chuir a’ bhana-phrionnsa crioch air na bh’ aice ri
innseadh, thuirt Codadad rithe gu 'n do chuir na dh’ innis i dha
dragh mor air an inntinn aige, agus gu ’'n robh truas gu leor aige
rithe an deigh na thainig de mhi-fhortan ’'na rathad.

“Ach a’ bhaintighearna,” ars’ esan, “is ann agad fhein a bhios a’
choire mur caith thu na tha romhad dho do bheatha gu socrach,
seimheil. Tha mic righ Harrain a’ tairgseadh ionad tearmuinn dhut
ann an luchairt an athar; ma 's e do thoil e, gabh an tairgse. Bheir
an righ dhut gach ni saoghalta a bhios a dhith ort, agus gheibh thu
am meas agus an cliu air am bheil thu dligheach o gach aon ’'s an
luchairt. Agus mur cuir thu ann an suarachas gradh an fhir a thug do
shaorsa dhut, ceadaich dhomhsa mi fhin a thairgseadh dhut, agus tha
mi toileach do phosadh ann an lathair nam prionnsachan so. Bidh iad
mar fhianuisean aig a’ phosadh.

Thug a’ bhana-phrionnsa a h-aonta gu 'm posadh i Codadad; aqus air
an latha sin fhein, phos iad anns a’ chaisteal, far an robh biadh
agus deoch gu leor air son na bainnse. Bha anabarr de gach seorsa
bidh, agus dibhe, agus mheasan aig an duine dhubh anns a’ caisteal
gus a bhith aige ’'ga itheadh an uair a dh’ fhasadh e sgith de dh’
itheadh feoil dhaoine. Agus bha pailteas dhe gach seorsa fiona anns
a’' chaisteal mar an ceudna.

Shuidh iad uile aig a’ bhord; agus an deigh dhaibh pailteas de ’'n
bhiadh agus de ’'n deoch a ghabhail, thug iad leotha ’'n corr, agus
dh’ fhalbh iad gus a dhol gu ruige ’'n luchairt aig righ Harran. Bha
iad aireamh laithean air an t-slighe, agus bha iad a’ leigeadh an
analach agus a’ cur seachad na h-oidhche anns gach aite bu taitniche
na cheile a bha ’'tachairt riutha.

An uair a bha iad mu astar latha o 'n luchairt aige righ Harrain,
stad iad a leigeadh an analach. Dh’ ol iad a’ chuid mu dheireadh de
'n fhion a bh’' aca; oir cha robh caomhnadh ac’ air o 'n a bha iad
cinnteach gu ’'n ruigeadh iad an luchairt mu ’'n tuiteadh an oidhche.
Labhair Codadad mar so ris a’ chuideachd gu leir: “A phrionnsachan,
chum mi tuilleadh is fad’ an cleith oirbh co mi. Is mi bhur brathair
Codadad. Tha righ Harrain na athair dhomhsa cho math ’'s a tha e
dhuibhse. Is i a’ bhana-phrionnsa Pirouse is mathair dhomh, agus
chaidh m’ arach agus m’ fhoghlum le prionnsa Shamaria.”

“A bhaintighearna,” ars’ esan, agus e tionndadh ri Deridhabar,

“thoir mathanas dhomh ged a chum mi an cleith ort gus a so gur mac
righ mi. Nan d’ innis mi roimhe so co mi, is docha gu ’'n robh thusa
air a bhith na bu toilichte leis a phosadh a rinn thu na bha thu.”

“Cha robh, mo thighearna,” ars ise, “ghabh mi barail mhath ort a



cheud uair a chunnaic mi thu, agus bha mo bharail ort a’ dol na b’
fhearr a h-uile latha mar a bha tighinn. Cha bhiodh mo bharail dad
na b’ fhearr ort na tha i ged a bhiodh fhios agam gu ’'m bu mhac righ
thu.”

Thuirt a bhraithrean ri Codadad gu 'n robh iad ro thoilichte gu ’'n
d’' fhuair iad am mach gur e am brathair a bh’ ann. Ach ged a bha iad
'ga chumail so am mach, is ann bha grain an uilc ac’ air. Air an
oidhche sin fhein choinnich iad comhladh ann an aite uaigneach am
feadh’s a bha Codadad agus a bhean ’'nan suain chadail. Runaich na
creutairean truagha mi-thaingeil so gu 'n cuireadh iad am brathair
gu bas, agus dhi-chuimhnich iad gu 'm b’ ann le a threuntas agus le
a ghaisge a shaoradh iad o laimh an duine dhuibh a bha 'g an cumail
ann am priosan gus am faigheadh e am air an itheadh. Thuirt fear dhe
na braithrean aingidh so: “Cha 'n ’'eil a’ chaochladh so de dhoigh
againn; oir cho luath ’'s a gheibh ar n-athair am mach gur e ’'mhac a
th’ anns a’ choigreach so air am bheil a leithid de mheas aige, agus
gu 'n do chuir e ’'na aonar gu bas am fuamhaire ud nach b’ urrainn
sinne gu leir a chur gu bas, cha bhi crioch air na ni e de mholadh
air, agus nochdaidh e mile fabhar dha, agus a bharrachd air so,
fagaidh e an riogachd aige an deigh a bhais, agus feumaidh sinne
cromadh sios agus umhlachd a thoirt dha.”

Labhair e moran bhriathran eile a bharrachd air so, agus bhrosnaich
e inntinn a bhraithrean

eile cho mor ’'s gu 'n deachaidh iad gun dail far an robh Codadad ’'na
chadal gu trom, agus an uair a lot iad mile uair e, air dhaibh a
shaoilsinn gu’'n robh e marbh, dh’ fhag iad e comhladh ri Deidhabar,

agus dh’ fhalbh iad do bhaile Harrain, far an d’ rainig iad feasgar
an ath latha.

Bha aoibhneas anabarrach mor air an athair an uair a rainig iad
dachaidh, oir bha e 'n duil nach fhaiceadh e gu brath tuilleadh iad.
Dh' fheoraich e dhiubh ciod a chum cho fada gun tilleadh iad. Ach
thug iad an aire mhath nach innseadh iad facal dha mu dheidhinn an
duine dhuibh a chuir an sas iad, no idir mar a dh’ fhuasgail Codadad
iad. Thuirt iad gu 'm b’ ann a chionn gu’n robh toil aca caochladh
dhuthchannan fhaicinn a bha iad cho fada gun tilleadh dhachaidh.

Aig a’ cheart am bha Codadad 'na shineadh agus e comhdaichte le
"fhuil fhein, agus gun ann ach gu ’'n robh an anail sios is suas ann.
Cha robh a bhean, ged nach do lot iad i, a’ bheag na b’ fhearr
suidheachadh. Bha i gus a cridhe sgaineadh ag eigheach agus a’
tuiream, a’ spionadh an fhuilt aisde fhein, agus a’' sileadh nan deur
gu frasach air corp a companaich. “Ochan! a Chodadad, mo Chodadad
graidh,” theireadh i, “am bheil mi ‘g ad d’ fhaicinn a’ fhagail an
t-saoghail so? Nach b’ eucorach na lamhan a chuir anns an t-
suidheachadh so thu? An urrainn dhomh a chreidsinn gur iad do



bhraithrean na daoine a rinn a leithid so de dhroch dhiol ort, an
deigh dhut le do threuntas am beatha shabhaladh dhaibh? Cha chreid
mi idir e. Feumaidh gur e droch spioradan a th’ annta a thainig, fo
ainm bhraithrean, gus do mhort. 0, a chreutairean cruaidh-
chridheach! ge b’ e air bith co sibh, cionnus a b’ urrainn duibh a
bhith cho neo-thaingeil an deigh na rinn e de sheirbhis dhuibh? Ach
car son a bhithinn a’ gearain air do bhraithrean, a Codadad! Is mise
"nam aonar bu choireach ri do bhas. Roghnaich thu mise mar do cheile
posda, agus thuit gach mi-fhortan a bha ’'gam leantuinn-sa riamh o ’'n
a dh’ fhalbh mi a taigh m’ athar air do cheann-sa mu dheireadh. 0
chruitheachd! ciod a b’ aobhar gu 'n d’ thaing ormsa a dhol troimh
leithid a dh’ allaban agus de chruaidh-fhortan! Mur 'eil e ’'n dan
dhomh a bhith ach uine ro ghoirid posda ri fear sam bith, car son a
dh’ ordaicheadh dhomh posadh idir?”

(Ri leantuinn.)

Smior na Firinn.

CHAIDH mi ’'ghabhail sraid, an la-roimhe, 's cha robh mi ach goirid
o’'n tigh ’'nuair a thachair fear-eolais orm. Dh’ fharraid e dhiom,
ciamar a bha mi? Thuirt mi gu’n robh gu math; ciamar a bha e fein?
Thuirt e gu’n robh gun deireas. A nis, thuit e mach nach robh mi
fhein idir gu math. Bha mi, mar a their na maraichean, air laidhe-
thuige, fad seachdain roimhe sin, ’'s chuala mi gu’n robh esan ’'s an
t-suidheachadh cheudna. Cha robh aobhar fo’n ghréin a chuir ’'s nach
fhaodamaid an fhirinn innseadh, ach a réir coltais, ’'s i ’'bhreug a
bu deise. Dhealaich sinn an déigh dhuinn breug no dha eile a chur
ris an feadhainn a dh’ ainmich mi. Chuir so mi-féin a smaointeachadh
air cho breugach ’sa tha muinntir an t-saoghail so air fas, ’'s bha
mi 'meodrachadh air an ni, ’'nuair chunnaic mi fear-eolais eile
"tighinn, ’'s sgonn de chu goirid, tiugh, aig’ air ceann teadhrach.
Cha do ghabh mi mor-thlachd de’n chu; bha 'm peirceall iochdair aige
da no tri dh’oirlich na b’ fhaide na’'m peirceall uachdair, 's a h-
uile tosg a bha na chraos cho fada ri cranntarrunn. Bha an da
chluais dheth o’'n fhaillean ’'s an t-earball o’n earr. Cha bu chu
boidheach air dhoigh sam bith e, ’'s cha b’i 'n t-suil bhoidheach no
choimhneil a bha ’'na cheann. Dh’'iarr mi air a mhaighstir an teadhair
a thochras thuige. Rinn e sin le lan-aighear nach bu bheag, a chionn
mise ’'bhi an-earbsach as a chu. “Cu cho teo-chridheach,” ars’ esan,
“’s a laidh riamh ann am broilleach duine, agus sin agad far am
bheil a leaba ’'h-uile h-oidhche bhios mis’ aig an tigh.” “Cha ’'n
'eil teagamh agam,” arsa mise, “nach coimh-leapach gle ghrinn an cu,
ach 's fearr leam am fear sin ann ad bhroilleach fein na ’'m
bhroilleach-sa.” Thoisich e 'n sin air spleadhraich mu ghliocas
mu threuntas a choin, gus an robh mi seachd searbh dheth. A
ghearradh goirid a ro-sgeul, thuirt mi féin nach bu ni sam bith sin
lamh ri gliocas cu-chaorach a bh’ agamsa. “Seadh,” ars’ esan “agus
ciod a ni 'm fleasgach sin?” “Ni,” arsa mise, “h-uile nl a théid
iarraidh air a dheanamh, agus tuigidh e h-uile facal seanachais a
bhios againn na lathair.” “Ciamar a tha fhios agad?” ars’ esan. “Mar
dhearbhadh air sin,” arsa mise, “thainig caraid thun an tighe, air
an oidhche roimhe; duine a chunnaic méran de ’'n t-saoghal, ’s

thoisich e air innseadh mu ghabhadh cuain ’'san robh e aon uair. Bha
“Yarrow” na laidhe taobh an teine ’'s a chluas fosgailte. Mar a bha
naigheachd mo charaid a dol air a h-aghart; bha 'ghaillionn a rug
air an luing aige, a fas na bu chruaidhe ’'s na bu chruaidhe, gus mu
dheireadh, am b’ fheudar dhomh féin mo chasan a chur ’'am forcadh ris
a bhalla eagal 's gu 'n rachadh mo thilgeil air mo chinn-thota. Bha
“Yarrow” a fas neo-shocair ’'s e dranndail ris fein. Thug mi
bruideadh dha a chur clos air. Dh’ amharc e orm agus air m’ fhacal
firinneach, chaog an slaoightire a shuil rium, a cheart cho cealgach
's ged a bhiodh e 'dol a shuaip each ri fear na naigheachd. Ach
'nuair a chual e iomradh air a ghaoth bhi cho laidir ’'s gu’'n robh i
"spionadh an fhuilt bharr cinn nan seoladairean, leum e air a bhonn
's colg na dunach air. “Caisg do chu,” arsa mo charaid. Thug mi fein
pailleart do’n chu 's thuirt mi ris gu’m b’ fhearr dha amharc as
déigh a chait 's gun fhios ciod a bha e ris. ’'Am prioba na sul, bha
e fein 's an cat ann am muinealan a cheile. Chuir sin stad obann air
a naigheachd, 's dh’ fhag mo charaid an tigh le freimseadh cho mor
's nach d’ fhuair mi uidhir is beannachd fhagail aige.” “Seadh,
seadh,” arsa fear a choin fhiaclaich, “nach robh cho math dhuit a
radh nach do chreid thu na thuirt mise mu dheighinn a’ choin so. “Ni
h—-eadh,” ars mise, “chreidinn-se ni sam bith mu dheighinn a choin
sin.” 'S cha mhor nach robh so fior, oir chreidinn ni olc sam bith
mu 'n cheart bhruid. Smaointich mi ’'nis gu’m bu ledir, air son aon
latha, na dh’ innis mi ’'bhreugan, ’'s thionndaidh mi mo cheum
dhachaidh, ach mu’n do rainig mi an tigh, thachair fear eil’ orm.
Fear de 'n t-seorsa sin aig am bheil slugadh cho farsuing air son
naigheachd, fior na breugach, 's gu ’'n sluigeadh e Ionah 's a mhuc-
mhara gun uidhir agus fiacail a chur orra. Rinn mi deas air a shon
's dh '"innis mi dha te de na breugan mora sin a bhios mi ’'g innseadh
do “Fhionn” corr uair, ’'s rinn mi 'm brochan cho tiugh air a shon ’'s
gu’'n seasadh maide na poite ann, ach cha do chuir sin gaise air. 'S
ann a thuirt an duine truagh, ’'nuair bha crioch air mo naigheachd;
“0, dhuine ghaolaich,” ars’ esan, “nach eil fhios gur fior sin.” Tha
mi 'g radh ribh gu ’'n duraichdinn a breabadh.

'Nuair fhuair mi dhachaidh ’'s mo phiob a lasadh thug mi greis a’
meorachadh air an ni—cho deas ’'s a tha daoine leis a bhréig,
eadhoin, ’nuair nach ’'eil i a chum buannachd aimsireil dhaibh. Thug
mi, an sin, suil air feadh nan gnath-fhocal dh’ fheuch ciod a bh’
aig na sean-daoine ri radh mu 'n bhréig. B’e a cheud radh a thachair
orm mu’'n bhreig, “Is feairde duine breugach fianuis.” A nis, air
chor ’'s gu’m biodh an fhianuis a chum feum do’n duine bhreugach
saoilidh mi gu’m biodh e feumail gur ann air a thaobh fein a
bhitheadh i; ach a thaobh ’'s gur duine breugach e-fein, saoilidh mi
gur fianuis bhreige an aon fhianuis o 'm b’ urrainn dha buannachd
fhaotainn. Ma tha so mar so, saoilidh mi gu bheil teagasg an radh
so, calg-dhireach an aghaidh teagasg lagh nam modhanna, ’'s air an
aobhar sin, cha bhi tuilidh gnothaich againn ris. An ath radh a
thionndaidh suas, “Is fearr a bhi bochd na ’bhi breugach.” An fhearr
gu dearbh? Tha an saoghal de dh’ atharrach barail. Tha fhios aig an
t-saoghal, gu bheil an duine bochd, a thaobh teanntachd a bheatha,
na’'s buailtiche do’n bhreig na 'n duine saibhir, ’'s tha e ’ga
ghnathachadh d’a réir sin. Ach 's e mar a tha, gu bheil sinn
breugach a h-uile mac mathar dhinn—bochd is beairteach maraon. An



deigh a h-uile car, theagamh nach ’'eil e cho soirbh a bhreug a
sheachnadh ’'sa tha daoine ’'m beachd. Cha 'n ’'eil sinn idir cho
cinnteach as an firinn 's a tha sinn fein a smaointeachadh. Faodaidh
sinn so fhaicinn gu soilleir, anns a liughad beachd 's a thainig a
nuas oirnn troimh linntean céin, mar fhirinn shuidhichte, a tha ’nar
latha—-ne air an tilgeil bun os cionn, mar fhaoin sgeulachdan. “Ciod
i 'n Fhirinn?” dh’ fharraid Pontius Pilat d’ar Slanuighear. A reir
aon de na Soisgeulaichean, b’'e ’'n fhreagairt a fhuair e, gur ann o
neamh a tha 'n fhirinn. “Mar sin,” arsa Pilat, “cha 'n eil an
fhirinn air thalamh.” Saoilidh mi nach robh e fad am mearachd a
thaobh na firinn. 'S e mar a tha, gu 'm bheil ar cor gu nadurra, mar
chor chreutairean talmhaidh eile; tha de dh’ edlas againn air na
nithe leis am bheil sin air ar cuartachadh 's a tha feumail dhuinn a
chum na criche ’chaidh orduchadh dhuinn; ach an taobh a mach de sin-
dorchadas iomallach. Ma tha ’leithid de ni air thalamh is firinn
neo—-thruailte, no mar their sinn, smior na firinn, cha d’' fhuair an
duine fathasd edlas air. Ann a bhi feuchainn ris an fhirinn
fhaotainn a mach, tha ni no dha a cur amaladh oirnn. Am measg
nithean eile, tha ned-choimhliontachd canain a chum ar smuain a chur
'an cainnt. Ged a shaoileas sinn, air uair, gu bheil samhladh firinn
—mar thuigear i leinne—'nar n-inntinn fein, tha sinn ’ga fhaotainn
ion ’'s eu-comasach, an ni a tha 'nar n-inntinn a chompairteachadh
anns a cheart chruth agus dhealbh anns am bheil e 'nar n-inntinn
fein. Thainig smuain de’n t-seorsa so 'am cheann fein, an la roimhe,
's bho nach b’ urrainn dhomh a cur ’an cainnt, chaidh mi thun caraid
dhomh; duin’-uasal aig am bheil sé no seachd a chanainean air barr a
theangaidh. Dh’ fheuch mi ris an ni a dheanamh soilleir dha, ach
chuir e 'leithid de cheistean tarsuinn orm nach b’ urrainn dhomh
fhreagairt 's gu’n do chaill mi m’ fhaighidinn gu buileach. Thuirt e
mu dheireadh, nach robh anns an ni bh’ air m’ inntinn ach sgleo. Tha
'n smuain sin na sac air beul mo chleibh-sa fathast, ’'s gun chanain
thalmhaidh ann ’'san gabh i cur.

Tha sinn, mar so, breugach, cha 'n ann, a mhain, a thaobh an lagh a
tha ’'nar nadur a tha g’ar co-eigneachadh chum na breige, ach mar an
ceudna, ’'thaobh ar n-aineolas air smior na firinn, agus cho eu-
comasach 's a tha e dhuinn sin fhaotainn a mach.—<eng>Highland
News.<gai>

“Feuch gu 'n till thu cho luath ’s is urrainn thu,” ars a bana-
mhaighstir ri Peigidh, a bha dol dhachaidh a choimhead a mathar ’'s i
air leaba ’'bais. “Tillidh, gu dearbh,” arsa Peigidh. An ceann dha no
tri lathaichean, fhuair a bana-mhaighstir an litir a leanas: “A
bhana-mhaighstir ghradhach, bidh mi air ais air an t-seachdain s’a
tighinn. Le 'r cead, cumaibh an t-aite dhomh. Tha mo mhathair a’
basachadh cho luath ’'s is urrainn i. Peigidh.”

Mac-Talla.
Air a Chur a Mach Uair ’'san t-Seachdain.



A PHRIS.

Bliadhna, $1.00
Sia Miosan, .50
Tri Miosan, .30

Cuirear am paipear gu luchd-gabhail ann an Breatunn, an New Zealand,
's an duthchannan cein eile air son 1.52 neo 6s. 3d. ’'sa
bhliadhna.Tha ’'phris ri bhi air a phaigheadh toiseach na bliadhna.

Biodh gach 1litir us eile air a seoladh gu
<eng>PUBLISHERS MAC-TALLA,
Sydney, Cape Breton.<gai>

DI-HAOINE, OGUST 2, 1901.

Tha e air innse gu bheil Citchener ri ceannardachd an airm
Bhreatunnaich ann an Africa mu Dheas a leigeil dheth deireadh a
mhios so. Tha e tilleadh dhachaidh do Bhreatunn, agus an ceann choig
miosan gabhaidh e ceannardachd an airm anns na h-Innsean. Bidh Sir
Bindon Blood a’ gabhail aite Chitchener ann an Africa, ma ’'s fior an
sgeul so.

Ma tha seanachas cuid de phaipearan na duthcha sin fein ri ghabhail
mar dhearbhadh, tha Newfoundland aig an am so anabarrach deonach a
bhi air a gabhail a stigh do Chanada. Is e sin an aon ni a b’ fhearr
dhi a dheanamh agus tha a mhor chuid de mhuinntir Chanada an dochas
gu’'n tachair e. Cha bhi Canada iomlan, agus cha bhi Newfoundland
fhein ann an tomhas mor sam bith soirbheachail gus am bi iad air an
tathadh ri cheile.

Tha an tiormachd a bh’ ann o chionn da mhios air ais an deigh an t-
uisge dheanamh gann ann an Sidni. Tha e air tuiteam glé iseal anns
an amar agus cha d’rinn na frasan a thainig o chionn ghoirid moran
ardachaidh air. A mhor chuid dhe na thatar ag uisneachadh anns a
bhaile o chionn corr us seachdain ’'se uisge nam Forks a th’ ann, air
a thoirt do amar a bhaile troimh phioban cuideachd an iaruinn. Tha e
fortanach gu bheil iad sin ann, air neo bhiodh gort uisge ’'nar
measg. Nuair a chaidh an obair uisge chur a stigh ann an Sidni cha
robh duil ris an fhas mhor a thainig air a bhaile o chionn da
bhliadhna.

Tha aireamh mhath de luchd-buana a dhith air tuathanaich Mhanitoba
’s an Iar Thuath air an fhoghar so. Mar is abhaist tha faradh saor,
falbh us tighinn, air a thairgse do dhaoine tha deodonach a dhol ann
air sgath mios no dha cosnaidh. Feumar a radh nach eil muinntir nan
roinnean isle a’ cur moran earbsa ann an seanachas briagha luchd an
rathaid-iaruinn, oir cha do dhéilig iad ro-cheart riuthasan a chaidh
am mach na ceud bhliadhnaichean. Bha aireamhan mora air am briagadh
air falbh air sgath an airgeid faraidh, ’s air am fagail an
aiteachan anns nach robh cuirein de dh’ obair tuathanachais no eile
ri fhaotainn.



Tha aon de phaipearan nan Staidean ag innse gu 'n deachaidh triuir
dhaoine dubha a chrochadh an la roimhe ann an Nashville, Tennessee,
“a reir an lagha.” Ged nach eil an sgeul so a nochdadh gu bheil na
daoine dubha a fas moran na ’'s fhearr na bha iad, tha i na dearbhadh
cinnteach gu bheil adhartas mor a’ tighinn air na daoine geala.

Tha e gle choltach gu 'm bi barr cruithneachd an t-saoghail air an
fhoghar so fada goirid air mar a b’ abhaist bliadhnaichean roimhe
so. Rinn an tiormachd milleadh mor air a bharr anns na Staidean, ann
an America mu Dheas, an Ruisia, agus ann an Siberia. Ann an Iar
Thuath Chanada tha coltas air a’' chruithneachd a bhi gle mhath, ach
ma bhios gainne ann an duthchannan eile feumaidh gu 'n éirich a’
phris, agus mar sin bidh am biadh daor.

Tha cogadh nam Boereach a’ dol air adhart mar a bha e o chionn
aireamh mhiosan. Cha ’'n eil Boerich a faotainn buaidh air na
Breatunnaich ach fior ainneamh, agus tha iad a’ call gu tric. Tha
iad a’ ruith gann de bhiadh 's de dh’' airm, agus thatar a’ glacadh
buidhnean dhiubh gu math tric. Chaidh Steyn agus ceannardan eile an
ainmeachas “Riaghladh” a tha iad a’ cumail suas gle fhaisg air an
glacadh o chionn ghoirid;’s ann air eigin a fhuair iad tarradh as mu
'n d’ thainig buidheann dhe 'n arm Bhreatunnach orra, agus chaidh
paipearan, litrichean agus leabhraichean na staite a ghlacadh. Tha
cuid de na litrichean a’ nochdadh gu bheil cuisean a tighinn gu bhi
gle iseal orra, agus gu bheil cuid de na ceannardan a call an
dochais. Aon ni a tha cumail misnich riutha gu bheil moran ann am
Parlamaid Bhreatunn a tha ’'gabhail an taoibh ’'sa nochdadh baigh neo-
ghlic riutha anns an t-strith a tha iad a cumail suas. Ged nach eil
aireamh na muinntir a tha deanamh mar sin mor, tha iad gle labhrach,
agus tha am briathran a’ ruigheachd nam Boereach ’'sa cumail dochais
riutha gu ’'n toir Breatunn sith dhaibh air an cumhachan féin. Agus
tha cuid de na paipearan Lunnainneach dhe 'n bharail gu bheil iad
air an neartachadh anns an dochas sin leis an doigh a tha na
ceannardan Breatunnach a déiligeadh riutha, a’ cur chumhachan sithe
'nan tairgse o am gu am, ’'s mar sin a toirt cothroim dhaibh a bhi
creidsinn gu bheil Breatunn na ’'s dednaiche air sith a dheanamh na
tha i air an cogadh a leantuinn. Faodaidh e bhith gu bheil na
barailean sin fior, agus faodaidh nach eil. Tha beo0il nan daoine tha
ann an Africa air am faire cho math ’'s nach eil sgeul a’ tighinn
uapa gun a bhi air a deagh dheasachadh ’'s air a fagail cho neo-
chronail 'sa bhios an comas an sgrudaire dheanamh. Agus mar sin cha
'n eil fhios nach eil nithean a’ tachairt ann an Africa mu Dheas air
nach eil muinntir an t-saoghail a mach a cluinntinn iomradh.

REIC A MACH AIRGEID.

THA AM

<eng>Maritime Premium Co.,<gai>

a creic a mach an iomlain de ’'n stoc a tha iad a’ cumail:
DEISEACHAN DEANTE AGUS BATHAR AODAICH DHE GACH SEORSA.

Tha iad a toirt cuireadh dhut taghal g’a fhaicinn, ma tha thu air
son ni sam bith dhe 'n t-seorsa cheannach. Chi thu gu bheil againn
stoc bathair cho math seorsachaidh ’'sa tha ri fhaotainn anns na



Roinnean Iochdrach.

Do na Fir: Deiseachan, Triubhsairean, Cotaichean Uachdair, Overalls,
Ulsters, Reefers, Aodach Iochdair, Leintean geala agus Dathte.

Do na Gillean: Tha againn gach ni air an cuir iad feum o cheithir
bliadhna gu sia bliadhn’ deug a dh’' aois.

Do na Mnathan: Tha againn Cuim agus Iochdair, Deiseachan deante le
taillear, Deacaidean, agus Aodaichean Uachdair.

Innsridh Taighe: Wringers, Clocaichean, Cuirteanan Lace, Bratachan
Leapa agus Plaideachan.

Tha gach seorsa tha an so air ainmeachadh, agus moran sheorsachan
eile air nach eil sinn a toirt iomradh idir ri bhi air an creic gun
suim do chosgquis. Thig trath agus faigh a chuid a’s fhearr de na
bargain.

<eng>THE MARITIME PREMIUM C0O., Ltd.<gai>
Sraid Shearlot, Sidni, C. B.
<eng>G. K. Cochran, Mgr.<gai>

Is sinne na h-aon cheannaichean aig a bheil na brogan
“INVICTUS”

Brogan fhear air an deanamh le Deorsa A. Slater.
<eng>A. W. REDDEN & Co.,

Ross Block.<gai> Sraid Shearlot.

Faineachan Faineachan

FAINEACHAN OIR

AIR PRISEAN A THA RUITH 0 $0.75 GU $200.00

Faic na Faineachan a th’ againn air $3.50 's air $4.50

Faineachan Bainnse air prisean a fhreagras orra-san a bhios g’ an
iarraidh.

<eng>K. Bezanson,<gai> Sraid Shearlot, Sidni.

Stor Sheudan us Ghloineachan Sula.

Naigheachdan.

Bha teine mor toiseach na seachdain so anns na coilltean timchioll
air St. Margaret’s Bay, an siorrachd Halifacs. Tha e an deigh moran
fiodha losgadh, agus bha an call air a mheas Di-mairt aig ceud mile
dolair. Buinidh am fearann air am bheil an teine do ’'n Riaghladh

Bhreatunnach.

Dh’ fhag an t-Shamrock II., birlinn Shir Tomas Lipton, abhainn



Chluaidh deireadh na seachdain s’a chaidh, agus tha i nise air a
chuan mhor ’sa h-aghaidh air America. Mur eil dochas aig Sir Tomas
cupan na h-America a bhi aige dol air ais, mar a tha cuid ag radh,
tha e 'cumail an eu-dochais math an cleith.

Bha tiormachd mhor ann an cuid de na Staidean o chionn aireamh
sheachdainean. Bha staid Kansas gu h-araidh a fulang gu mor, ach
bhrist air an t-side deireadh na seachdain s’a chaidh. Shil uisge
trom, a thug deoch mhath do ’'n talamh thartmhor, agus a shabhaileas
roinn mhor dhe ’'n bharr, a bha beul ri bhi air a thur mhilleadh leis
an tiormachd.

Thatar o chionn da no tri sheachdainean ag obair air balla stéidh
tigh-na-cuirte, a tha an t-siorrachd a’ togail. Bidh clach na h-
oisinn air a caradh na h-aite air an t-seachdamh latha dhe 'n mhios—
Di-ciaduin s’a tighinn-leis an Onarach Mr Jones, Riaghladair Nobha
Scotia. Bidh oraidean air an labhairt an am caradh na claiche, leis
an Riaghladair, leis a Phriomhair Murray, agus leis a Bhreitheamh
Dodd.

Chaidh “poit dhubh” a ghlacadh an la roimhe air an Abhainn
Mhuileich, faisg air Mabou. Gun teagamh sam bith tha aireamh mhor de
na poitean so air an cumail air obair ann an caochladh chearnan de
'n eilein so, agus mar is luaithe theid an glanadh as ’'s ann is
fhearr do 'n duthaich. Cha 'n eil an t-uisge-beatha na stuth math
nuair is fhearr a dheanamh; ach tha toradh amh nam poitean-dubha
fhior phuinnsean.

na

Bha fras throm de chlachan-meallain Di-sathairne s’a chaidh aig
Union Road, coig mile match a <eng>Charlottetown, E. P. I.<gai> Bha
an fhras mu chairteal mile air leud, agus bha na clachan-meallain
cho garbh 's gu 'm b’ fheudar do dhaoine bha muigh aig an am an cinn
a chomhdach le 'n cuid aodaich. Sia uairean an deigh do ’'n fhras a
bhi ann, bha na clachan-meallainn ann an aiteachan cho domhain ri
sia oirlich air an lar. Bha milleadh mor air a dheanamh air feur,
agus chaidh am barr a chur o fheum buileach. Mu mhile o’n aite so
bha side bhriagha ann, agus na tuathanaich ag obair air an fheur.

Ghabh am baile suim mhor airgeid an iasad an uiridh—$235,000—air son
shraidean, obair-uisge, agus phioban-glanaidh. Tha an t-airgead sin,
a bha duil a dh’ fhoghnadh air son na rachadh a dheanamh gu deireadh
na bliadhna so, a nis air teirgsinn, agus feumar suim mhor eile
ghabhail an iasad ar neo na h-obraichean ud a stad, ni nach freagair
idir, oir tha chuid a tha gun deanamh dhe gach obair a cheart cho
feumail agus cho riatanach ris a chuid a tha deante. Tha coinneamh
ri bhi air a gairm an uine ghoirid aig am bi a’ chuis air a cur fa
chomhair an t-sluaigh air son iad a dheanamh an ni a shaoileas an
aireamh a’s motha dhiubh ceart.

Chaidh Iain Galena, gille beag aois ochd bliadhna, a bhathadh ann an
Glace Bay Di-sathairne s’a chaidh. Bha e-féin us gill’ eile a’
cleasachd mu 'n dama aig an t-seann mheinn, agus chaidh esan a mach
air rath. Chuir an rath car dheth, agus bha 'n gille air a thilgeadh
dh’ an uisge ’'s air a bhathadh.



Chaochail boirionnach ann an New York an la roimhe a bha o chionn
iomadh bliadhna a faotainn déirce, ’'s i a’ comhnuidh ann an aon de
na taighean bu bhochda doigh ’sa bhaile. An deigh a bais fhuaireadh
'na seomar leabhar a bha sealltuinn gu robh coig mile deug dolair
aice air a chur mu seach ann am fear de na bancaichean-caomhnaidh.

A réir sgeoil aon de phaipearan a’ bhaile, am measg nam Boereach a
chaidh a ghlacadh ann an Africa mu Dheas air an t-samhradh so, bha
fear Domhull Mac Citheagain, a mhuinntir Cheap Breatunn. Dh’ fhalbh
an duine so a Mira o chionn aireamh bhliadhnaichean air ais. Tha e
uaithe sin anns an Transbhaal, agus ’'nuair a thoisich an cogadh
ghabh e an arm nam Boereach.

Ged is iongantach e ri innse, tha corr us fichead tiodal ann am
Breatunn air nach eil neach sam bith ag agairt coir. Tha
oighreachdan an co-cheangal ris an aireamh a’s motha de na tiodalan
sin, agus tha fhios co is oighreachan dligheach air cuid dhiubh, ach
cha ghabh na h-oighreachan sin gnothuch sam bith ri tiodal no ri
oighreachd. 'S fhearr leotha, mar is fhearr leis a mhor chuid de ’'n
chinne-daonna bhi 'nan islean na bhi ’'nan uaislean.

Thugadh iomradh o chionn ghoirid air na birlinnean a tha dol a chur
na réise faisg air New York air an fhoghar so, a bhi cur réisean ris
na birlinnean a bha anns an reis mu dheireadh. Anns an iomradh sin
rinneadh mearachd le radh gu robh birlinnean na bliadhna so a toirt
buaidh air na seann bhirlinnean. Tha e fior gu leoir gu bheil a
bhirlinn ur Bhreatunnach a toirt buaidh air an t-seann té, ach cha
'n eil sin fior a thaobh na birlinn ur Gheancaich. 'S ann a tha ’'n
t-seann bhirlinn mar is trice a toirt buaidh oirre-se. Agus cha ’'n
eil iad gann ann am Breatunn a tha air an aobhar sin ag arach
dochais gu 'm bi buaidh leis a bhirlinn Bhreatunnaich am bliadhna,
ged a chaidh an dochas ceudna a mhealladh cho tric anns na
bliadhnaichean a dh’ fhalbh.

Chi sinn iomradh an drasda ’'s a rithist air fear no air mnaoi a tha
an deigh an ceud bliadhna a ruighinn, ach ’s ann glé ainneamh a
chluinnear iomradh air mnaoi a tha cho sean ri bantrach Sheumais
Mhills, a tha comhnuidh faisg aia baile beag Woodham, an Ontario.
Rugadh i ann a Fermanagh, an Eirinn, an 1788. Fagaidh sin i ceud
bliadhna agus a tri deug a dh’ aois. Thainig i-fhéin ’'sa companach a
mach do Chanada an 1857, agus chaochail esan da bhliadhna an deigh
dhaibh tighinn do ’'n duthaich so. Bha naodhnar de theaghlach aca,
agus tha an sliochd an diugh a ruighinn an siathamh gineal. Rugadh i
ann an rioghachadh Righ Seoras III., agus mar sin bha i bed fo
riaghladh Seoras IV.,Uilleam IV., Bhictoria agus Iomhar VII. Gus o
chionn bliadhna bha a cuimhne cho math 's gu 'm biodh i ag innse le
prois na nithean a chunnaic i ’'s a bhiodh a tachairt nuair a bha 1
0g.

Cha 'n eil sinn cruaidh ort!

Nuair a tha sinn a tairgse dhut bhargan mar a leanas:



Larigans olla—-chairte air $1.10-bha iad roimhe so $1.75. Dongola
Bals, le buinn dhubaile, air $1.15-tha ceannaichean eile faotainn
$1.75 orra. Da phaidhir de shocsaichean cloimhe air cairteal dolair,
agus am paidhir bhrog a's fhearr a chuir thu riamh air do chois
$3.00. Tha sinn a deanamh ar n-uile dhichioll air luach t’' airgeid a
thoirt dhut ann an caiseart, agus theid sinn an urras air gach
paidhir a chreiceas sinn.

<eng>H. H. Sutherland & Co.<gai>

Ma tha thu air son

Carbad Fasanta

bhi agad, ceannaich bho
<eng>F. FALCONER & SON<gai>

Tha sinn a’ fosgladh luchd car de charbadan dhe gach seorsa an ceann
a h-uile dha no tri sheachdainean. Tha sinn a toirt barr air cach a
thaobh

FASAIN, DEANAMH, BUAINEAD us PRISEAN

nan carbadan a tha sinn a creic. Agus tha sin a cheart cho fior mu
'n acuinn, mu ’'n bhathar each, mu na truncaichean ’'s mu na
maileidean a tha sinn a creic.

<eng>F. Falconer & Son.<gai>
Sraid Shearlot, Sidni, C. B.

<eng>THE Nova Scotia Furnishing Co., LIMITED.<gai>

A chuideachd a’'s motha tha ’'n Canada air son deanamh us creic
AIRNEIS-TAIGHE 'S BRAIT-URLAIR.

THA STOC MOR DAONNAN AGAINN AIR LAIMH ’'NAR TAIGH-CEANNACHD AIR
Sraid Shearlot, Sidni.

Tha sinn a’ creic gach seors’ innsridh air an cuirear feum am broinn
taighe.
Tha ar prisean ceart. Taghail againn.

“Ceannaich o’'n Chuideachd a’s Motha, 's caomhain t’ airgead.”

Stor Ur! - Bathar Ur!

Tha sinn air gluasad as a stor ’'s an robh sinn roimhe, an togalach
MHIC-TALLA, do thogalach ur air Sraid Shearlot, ri taobh stor an
Dotair Mhic-Gillebhrath. Tha an stor so cho farsuinn ’'s cho deiseil
"sa gheibhear air an eilean; agqus tha sinn a dol a chumail stoc mor
de Leabhraichean, de Phaipeirean sgriobhaidh, ’'s de Bhathar Grinn
dhe gach seorsa. Tha cothrom againn air ar bathar a cheannach anns
na margaidhean a’s fhearr, agus mar sin bidh ar prisean iseal, agus
bidh ar bathar an comhnuidh ur. Tha sinn a toirt cuireadh fialuidh
do gach aon taghal oirnn.

Pattillo.



Stor Leabhraichean us Bathair Grinn.

[TD 38]
[Vol. 10. No. 5. p. 6]
Seann Oran do 'n Fhionnan-fheoir.

So againn eadar-theangachadh orain Greugaich a tha air a chur as
leth baird ainmeil d'am b’ainm Anacreon, a rugadh corr 'us coig ceud
bliadhna roimh bhreith Chriosd. Gidheadh, tha cuid ann a their gu’'n
do sgriobhadh e moran bhliadhnaichean an deigh linn ar Tighearna.
Co-dhiu a tha a bharail so ceart no nach eil tha 'n t-oran sar-
ghrinn ann am beachd sgoilearan air feadh an t saoghail, agus is
iomadh uair a chaidh ’'eadar-theangachadh le bardaibh na Roinn-Eorpa.
Thionndadh gu Beurla e le Cowley, gu Fraingeis le Leconte de Lisle,
agus gu canain luthmhoir na Gearmailte leis a’' bhard chliuiteach,
Goethe:—

DO 'N FHIONNAN-FHEOIR.

“A Fhionnain-fheoir! thusa a sheasas air barr na craoibhe urair, tha
sinn 'g ad mheas sona. 0ir 'n uair bhios tu air ol driuchd urachail
na maidne, is tusa a’ sheinneas gu mear, rioghail. 0ir agad-sa tha
na h-uile ni a chi thu anns na machraichean, na h-uile ni a tha fas
suas anns na ceithir-raithean. Is toigh leis an tuathanach thu, do
bhrigh gu 'm bheil thu neo-lochdach. Agus tha muinntir na talmhainn
uile a cur urraim ort, oir is tusa teachdaire binn an t-Samhraidh.
Seadh—agus thug a’ Cheolraidh gradh dhuit, agus Phoebus fhein mar an
ceudna, agus is esan a thug dhuit do ghuth binn bidealach.

Ach cha saraichear thu a’ chaoidh, eadhon leis an t-seann-aois;
0’'chreutair ghlic, thalmhaidh, cheolmhoir, bhig, agus tu gun fhuil
agus saor o gach pein—gu dearbh, is cha mhor nach eil thu
neamhaidh.”

Is i earrann deireannach de’'n oran a’s suaicheanta, oir an so, cha
mhor nach ’'eil am bard ag radh gu 'm bheil am fionnan-feoir ’'na
chreutair “neamhaidh,” is e sin ri radh 'na dhia. Theagamh gur ann
a’' thaobh a dhith fola a tha 'm bard anns a’ bheachd iongantaich so,
oir b’e Homer, am bard mor Greugach, a thubhairt gu ’'n robh na
diathannan “gun fhuil.” Gun teagamh, tha’n da fhacal “gun fhuil” a
ciallachadh nach e fuil “dearg” a th’ann, agus bithidh lan-fhios aig
ar luchd-leughaidh gu’m bheil fuil gheal aig an fhionnan-fheoir, mar
th’ aig moran bhiastagan eile. W. H.

Jeremiah G. Fitz-Roberts.
LE DONULL MAC-CALLUM.

A gabhail fadail nach robh <eng>The MacDodo, Henry V.,<gai> a
tighinn a thagradh coimhlionadh a geallaidh dha, mar choisinn e ann



n

a bhi glacadh nam “poachers,” chuir i an litir so thuige ’ga
ghreasad:—<eng>“My Ownest Harry,—This day fortnight come to see your
sweetheart Dora.”<gai> Bha fios aig Henry B. nach robh dol as aige
ach Dora fhreagairt. Fa chomhair an la a chuir i air leth dha gu dol
a choimhead orra rinn e an t-ullachadh a b’ fhearr a b’ urrainn e.

Chuir e an sanas so 's na paipearan naigheachd—<eng>“Wanted by the
Mac-Dodo, of Castle Dodo, a water Baillie. Apply personally at the
Castle."”<gai>

An deigh sin a bhi air fhaicinn ’'s na paipearan naigheachd, chuir so
e fein ann an cruth Maor-aimhne, agus thainig e gu Caisteal Dodo a
dh’ fheoraich air son an aite, a chum ’'s gu faiceadh e de bha dol
air aghaidh an talla na seirbheiseach.

Tha mi cinnteach nach fhaineichadh a’ mhathair fein e an turus so.
'S e duine fada caol, air cumadh crann giubhais, a bha ’'n Henry V.
'S ann a bha am fear so mor leathann, air cumadh tosgaid leanna. 'S
e duine lacann lom a bha ann an Henry V. Se duine ruiteach mollach a
bha an so.

Bhuail e glag an talla agus air do’'n chocaire (Miss Ellis;
boirionnach a bha leth cheud bliadhn’ a dh, aois, agus sia clacha
fichead air chudtrom) tighinn thun an doruis, deir e rithe-
<eng>“Will you tell me, my sweet little maiden, if The MacDodo is at
home, as I have come to offer my services as his Dodoship’s water
baillie.” “Are you married?” deir the sweet little maiden.

“Have pity on me,”<gai> ars esan, <eng>“I have not that felicity.”
“His lordship I am sorry to say,”<gai> ars ise, <eng>“is at present
in London, but if your water baillieship will have the goodness to
exchange cards with me it will give me joy to invite you to a party
we are having to-night in Prince Charles’ Hall, West Wing Castle
Dodo.” “A thousand thanks my sweet little maiden,”<gai> fhreagair e
's e gabhail a <eng>“card,” Jeremiah G. Fitz-Roberts has great
pleasure”<gai>—'s mar sin air aghaidh.

Thainig Jeremiah G. Fitz-Roberts thun na cuirme, mar chaidh a
chuireadh, agus cha deachaidh dha gu don’ idir. Bha <eng>Jenkins,
“flonkey” Lady Myshrym,<gai> an sin agus de bha aige gu spors a
thoirt do’n chuideachd ach <eng>“Cupid’s Casket”<gai> na bantraich
mhoir. A measg na h-ubraid a bh’ ann chuir Jeremiah litr a
roghainnich e as a measg, gu’n a bhi air fhairicinn, na phocaid.

Mar so thuirt Jenkins ’'se 'g ol deoch slainte <eng>The MacDodo
—“While drinking his own wine, it would ill become us, ladies and
gentlemen, not to celebrate the glory of the Great The MacDodo, of
that ilk. He belongs to an ancient race. I am told his forefathers
lived at the time of Nimrod, and that it is not at all true that his
genus has been long ago extinct.”<gai> Bha oraid tuille ’s fada air
son a cuir a sios an so. Cha 'n fhaod mi ach am
<eng>“peroration”<gai> a chuir a sios—<eng>“And as the ages roll,
the fame of the carnage wrought by them, encircling the head of each
MacDodo with a saintly halo, increases in splendour.”<gai>



Cho bochd ris an rocais.
Chaidh a chuis 'n a taois.

Cho dubh ris an oidhche.

Cul an leighis ris an leigh.
Cho luath ris na gatha-dubha.
Cho grad ri feodhrag cheitein.

<eng>AMHERST BOOT & SHOE Mfg. Co.,
Amherst, N. S.<gai>

A Chuideachd Ghriasachd a’'s Motha tha 's na Roinnean Iseal.

Tha ar Brogan, agus gach seorsa caiseirt a tha sinn a deanamh, an
deigh ainm mor fhaotainn.

Tha Mr. D. F. Domhnullach, a Stellarton, a’ cur cuairt os ar leth
air Ceap Breatunn ’'s taobh an ear Nobha Scotia, uair ’'san raidhe.
Ann am baile Halifacs tha sinn a’ cumail aig 153 <eng>Granville
Street.<gai>

Seall an so air son
SANUS UR
Air an ath Sheachdain.

<eng>Kelly & Dodge,<gai>

Dealbhadairean.

Seomar Dhealbh os cionn Stor Aonghais Mhic Guaire.

OBAIR MHATH AIR A DEANAMH AN EALAMHACHD 'S AIR PRIS REUSANTA
Faic ar n-Obair. Cordaidh i Riut.

[TD 39]
[Vol. 10. No. 5. p. 7]
Uinneagan Fosgailte.

Nach muladach an ni a bhi comhnuidh ann an tigh gun uinneig, mar a
tha moran dhe’n t-sluagh bhochd ann an duthchannan na h-airde ’'n
ear. Feumaidh an solus, an t-aileadh, agus gach sealladh air na tha
mach tigh’n uca troimh 'n dorus. ’'Nuair a dhuinear an dorus tha an
tigh dorcha. Faodaidh neach suidhe stigh, agus an deigh sin moran
fhaicinn agus ionnsachadh troimh na h-uinneagan fosgailte. Bidh sinn
gu tric a’ cluinntinn iomradh air dorsan fosgailte ’'s ’'g an
samhlachadh ri cothroman a bhios againn air math a dheanamh.
Smaoinicheamaid mar an ceudna air uinneagan fosgailte a leigeas a
stigh solus agus eolas. Cha’n eil e daonnan 'nar comas a dhol a mach
a chur an gniomh na bu mhath leinn, ach ’'s ainneamh an t am nach
urrainn duinn suil a thoirt a mach agus nithean fhaicinn. An sin



faodaidh sinn a bhi beachd-smaoineachadh air na chunnaic sinn, agus
a bhi ullamh gu dhol a mach 'nuair a thig an t-am. Tha leobhraichean
dhe’n t-seorsa cheart ’'nan uinneagan fosgailte dhuinn. Tha iad a’
nochdadh dhuinn na tha dh’ easbhuidh air muinntir eile, agus a’
leigeil a stigh gathan iongantach de dh’ eolas ioma-seorsach. Tha
leobhraichean matha a’ fosgladh ar n-uinneagan ri neamh, agus a’
suidheachadh ar n-aignidhean air na nithean a tha shuas. Biodh ar n-
uinneagan fosgailte, agus na deanamaid dearmad air amharc trompa.
Thig eolas air nithean o’n taobh a mach ugainn an toiseach, agus an
sin faodaidh an dorus fosgladh, agus theid aithne dhuinn ni-eigin a
dheanamh.

Mu na h-Eirionnaich.

Bha mi thall n’am measg an la-roimh-n’-de, an uair a thainig fear
mu’'n cuairt a bha ’'reiceadh chistean no chobhana beaga a ghleidheadh
eudaichean, no nithe sam bith mar sin dhe’n robh curam ’ga ghabhail.
Dhiubh so bha lan cartach aig a’ cheannaich dheth gach meud agus
cumadh. Bha Eireannach bochd, luideagach ri taobh an rathaid aig an
robh piocaid na laimh agus thubhairt fear na cartach ris, ‘Thig air
t-aghaidh, a’ Phat, thig air t-aghaidh, agus ceannaich a’ chiste
bheag, bhoidheach so, aig am bheil deagh ghlas is iuchar, agus
bithidh i ro fheumail dhuit, an uair a tha thu fad o d’ dhachaidh
fein.’ ‘C’arson, a’ ghraidh mo chridhe, a cheannaichinnsa a’ chiste
sin?’' ars’ an t-Eireannach. ‘C’arson, ach chum t-eudach a chur
innte,’ deir am fear eile. ‘Seadh, seadh, tha ’'n gnothuch ro
mhaith; ' arsa Pat, ‘oir ann sin dh’ fhalbhainn ruisgte, oir cha ’'n
'eil snathainn eudaich air thalamh agam ach na luideagan breuna so a
tha mu m’ choluinn.’

Bha aon diubh a la roimh ag innseadh dhomh ’eachdraidh fein, mu
thuras a ghabh e as an duthaich aige air bord luinge gu Sasunn
dh’ionnsuidh an fhogharaidh. Re na slighe bha e cas—imeachd sios
agus suas, suas agus sios gu’'n stad, air clar-uachdar na luinge agus
an tra’s ’'sa lis ag amharc gu gear air a’ Chaiptein gu’n lide a
labhairt. Ach mu dheireadh, ’nam doibh a bhi’tarruing gqu tir,
thainig an cleireach mu’n cuairt, agqus dh’iarr e an t-airgiod-slighe
air Pat bochd. ‘Air do shocair a nis, a’ Ghraidh-geal me chridhe,’
deir Pat, ‘is cinnteach leam nach ceadaich an Caiptean ni co suarach
ri sgillinn ruadh iarraidh air buanaiche bochd mar a ta mise, oir
bha Onoir fein fianuiseach gu’n do choisich mi gach ceum dhe’'n t-
slighe.’

Chual mi lionmhorachd chomhraidhean iongantach ’'nam measg, ach '’
am chaidh iad a mo chuimhne. Feudaidh mi innseadh dhuit mar a
dh’eirich do Mhorgan Finnigan aon dhe’n luchd-oibre. Air 1la araidh o
cheann ghoirid, bha duin-uasal a’ gabhail an rathaid seachad air an
obair agus bha Morgan Finnigan a’ dol gu 'dhineir, agus a’ siubhal
dluth air sailtibh an duin’-uasail. Bha’n la grianach, blath; agus
bha an duin’-uasal a’ siabadh an fhalluis bharr a ghruaidhibh 1le
"neapicinn poca. Ann an uine ghoirid, dh’' ionndrain e a neapicinn a
bha aige o cheann mionaid 'na laimh, agus air tionndadh dha, rinn e
greim air Morgan bochd air amhaich, agus thubhairt e ris gu

san



frionasach, ‘A’ chrochair gu’'n naire, ghoid thu mo neapaicinn-
poca.’'—‘Air do shocair, a dhuin uasail,’ ars’ Morgan, ‘air do
shocair, na bi co cas, co bras, na co bruidhneach!’ Rinn Morgan
strith chruaidh gu faotuinn as a lamhaibh, ach rinn am fear eile
strith ceart co cruaidh chum a ghreim dhe’n Eireannach a ghleidheadh
gus am faigheadh e an deagh neapaicinn-sioda a ghoideadh uaith. Mu
dheireadh anns a’ chomhstrith, thuit an ad o cheann an duin’-uasail
air an lar, agus thuit an neapaicinn-poca a mach as an aid air an
rathad-mhoir ‘Tha mi 'g iarraidh maitheanais ort, a’ dhuine bhochd,’
ghlaodh an duin’-uasal ris an Eirionnach, ‘rinn mi casaid-bhreige
'nad’ aghaidh, air duit a bhi neo-chiontach dhe ’'n mheirle a chuir
mi as do leth. Fhreagair Morgan gu seimh, ciuin, agus thubhairt e;
‘Na cuir dragh sam bith ort fein mu ’'n chuis—na cuireadh e
trioblaid-inntinn s am bith ort, oir cha robh ann ach so, gu 'n do
ghabh thusa mise gu bhi a’m mheirleach, agus ghabh mise thusa gu bhi
'nad’ dhuin’-uasal, agus bha sinn le cheile air ar mealladh gu tur
"nar barail.”

ALASDAIR RUADH.

Bha fear mor-as-fhein a deanamh fanaid an mnaoi oig a chionn i bhi
creidsinn gu’n do shluig a mhuc-mhara Ionah, s bha e a cur cheisdean
oirre nach robh furasda dhi a fhreagairt. “0” ars ise ris mu
dheireadh, “nuair a ruigeas mi neamh faoighneachdaidh mi sin de dh’
Ionah fhein,” “Ach mur bi Ionah ann an neamh, gu de’n sin?” arsa
fear nan ceisdean. “0 mar bi,"” ars ise, “faodaidh tu fhein
fhaoighneachd dheth.”

<eng>Cape Breton Electric Co., Ltd.<gai>
RUITH AN AISEIG.

Tim-Chlar.

Gus an toirear fios air atharrachadh bidh an Tim-Chlar mar a leanas:

[Clar-ama]

Tha na bataichean a taghal aig Point Edward air tursan 9 a. m. agus
4 p. m.; agus aig <eng>Victoria Pier<gai> air tursan 10 a. m. agus 5
p. m. Tha iad air na h-uile turus a taghal aig an <eng>International
Pier.<gai>

TURSAN FEASGAR.

[Clar-amal

<eng>The Scottish Clans and their Tartans.<gai>

IS e so is ainm do leabhar beag luachmhor a tha 'toirt eachdraidh



nam Fineachan Gaidhealach, agus dealbh a’ Bhreacain a bhuineadh do
gach Fine,—mar an ceudna gach “Iollach-Catha” agus “Suaicheantas” a
bhiodh na Fineachan a’ cleachdadh an am catha. Gheibh thu an leabhar
so leis a phosta ma chuireas tu ceithir tasdain (80 cents) gu
<eng>ALEXANDER BAIN,

Port Hawkesbury, Cape Breton.<gai>

[Dealbh]

Aon sam bith air am bi nithean grinn a dhith air son adhlacadh nam
marbh, rachadh e do 'n bhuth aig

A. J. BEUTAN,

(Alasdair Mac Iain Bheutain)

a tha cumail gach ni a dh’fheumas a leithid

CISTEACHAN-LAIDHE

dhe gach seorsa—beag us mor, geal us dubh—agus dhe gach seorsa
fiodha—cruaidh us bog. Aodaichean Dubha agus Anart Geal, agus na h-
uile seorsa Bathar-Airgeid us eile nach urrainnear ainmeachadh an
SO.

Faodar comhradh a dheanamh ris a cearna sam bith dhe ’'n duthaich air
an

<eng>TELEPHONE No. 62.

A. J. BEUTAN.<gai>

Sidni, Feb. 8, '01.

Bathar Cruaidh
Tuaghannan
Saibh
Locraichean
Glasan
Tairnean
Sgianan, etc.

Aonghas Mac Leoid

Paipear-balla
Paint

Olla

Putty

Varnish
Gloine

Etc., etc.

<eng>Shaw & Beairsto,<gai>
Luaidh-Cheardan, &c.

Theid againn air gach obair an co-cheangal ri cur a stigh phioban
uisge agus blathachaidh thaighean a dheanamh le deagh luchd-obrach
agus air prisean iseal. Cuir deuchainn oirnn agus biodh fhios agad
gu bheil so fior. Gheibh an duine aig am bi beagan obrach a cheart



uiread aire ris an duine aig am bi moran, agus bi gach ni a ghabhas
sinn os laimh air a dheanamh an ealamachd.

<eng>SHAW & BEAIRSTO.
Phone 217

Sidni, C. B.

Feb 7 '01-1 yr<gai>

MACEACHUINN & MACCABE,

FIR-LAGHA.

Ceannach us creic fearainn, Airgead Iasaid, &c., &c.
A. J. G. MACEACHUINN. IAIN J. MACCABE.

<eng>HEARN & MACDONALD,<gai>

FIR-TAGRAIDH, NOTAIREAN, &c., &c.

SIDNI, - - - C. B.

<eng>D. A. HEARN.<gai> FIONNLADH DOMHNULLACH.

ROS & ROS,

FIR-LAGHA, NOTAIREAN, &c.

Airgead ri thoirt seachad an iasad.
SIDNI, - - - C. B.

UISDEAN ROS. HOWARD S. ROS, B. A.

<eng>HARDISON’'S PHARMACY.<gai>

An Stor-chungaidhean a’'s fhearr a tha ann an Sidni.
Air oisean Sraidean Shearlat agus Prince.

SIDNI, - - - C. B.

<eng>DR. CUNNINGHAM,<gai>

LEIGH-FHIACAL.

Mu choinneamh stor <eng>Prowse Bros. & Crowell.<gai>
SIDNI, - - - C. B.

<eng>J. J. ROY, M. D.,<gai>

OIFIS:—An Togalach McVey.

A CHOMHNUIDH:—An tigh <eng>C. W. Hill.<gai>
SIDNI, - - - C. B.

DR. G. T. MACGILLEAIN,

DOTAIR FHIACAL.

O0IFIS:—0s cionn Stor Harrington.
SIDNI, - - C. B.

<eng>J. E. BURCHELL,<gai>
URRASACHADH BEATHA AGUS TEINE



anns na caiseachdan a’'s fhearr am Breatunn 's an America.
SIDNI, - - - C. B.

<eng>C. R. BOWN,<gai>
URRASACHADH TEINE AGUS LEACAN GLAINE.
SIDNI, - - - C. B.

<eng>C. V. WETMORE,<gai>

URRASACHADH TEINE, BEATHA, SGIORRAIDH, & LEACAN GLAINE.
An tigh a Chommercial Bank,

SIDNI, - - - C. B.

<eng>L. L. GULLIVAN,<gai>

CEANNAICHE FEARAINN.

FEARANN US TAIGHEAN RI 'N CREIC ANNS GACH CEARNA DE SHIDNI.
AIRGEAD GA THOIRT SEACHAD AIR RIABH

<eng>Victoria Block, So. Charlotte St.,<gai>

SIDNI. - - - C. B.

FAIGH DO DHEALBHAN air an tarruinn anns an t-Seomar Dhealbh Ur a tha
'n Togalach McVey, air sraid Shearlot. An t-aite ’'s saoire tha ’sa
bhaile. Bidh an obair dhe ’'n t-seorsa ’'s fhearr.

<eng>C. H. WOODILL.

F. 0. PETTERSON,<gai>

Ceannaiche Taillear.

Oisean Sraidean Sheorais agus Phitt,
SIDNI, - - - C. B.

NIALL MacFHEARGHAIS,

Ceannaiche Taillear.

Na h-Aodaichean a’s fhearr agus na Fasain a’'s uire.
SIDNI, - - - C. B.

Oran air Blar na h-0Olaind.

LE ALASDAIR MAC-FHIONGHAIN.

Air mios deireannach an fhoghair,

An dara latha, ’'s math mo chuimhne,
Ghluais na Breatunnaich bho ’'n fhaiche,

Dh’ionnsuidh tachairt ris na naimhdean;
Thug Abercrombaidh taobh na mara



Dhiu le ’'n canain, ’'s mi ga ’'n cluinntinn;
Bha foirneadh aig Moore gu daingeann,
Cumail aingil ris na Frangaich.

Thriall Abercrombaidh ’'s Moore na féile,
Le 'n laoich éuchdach, thun a bhaiteil;
Tharruinn iad gu h-eolach, treubhach,
Luchd na Beurla ri uchd catha;

Nuair a dhlu na h-airm ri chéile,

Dhubhadh na speuran le ’'n deathaich;

'S bu lionmhor fear a bha ’'s an éisdeachd,
Nach do ghluais leis féin an ath-oidhch’.

Dh’' fhag iad sinne mar a b’ annsa,

Fo cheannardachd Mhorair Hunndaidh,

An t-0g smiorail, fearail, naimhdeil,

Nan teannadh ain-neart ga ’'r n-ionnsuidh;
Le ’'bhrataichean siod’ a strannraich,

Ri 'n cuid crann a damns’ le muiseag;

'S na fir a toghairt ’'s na Frangaich,

B’ iad mo ruinsa clann nach diultadh.

Bha ’'n leoghann colgarra gun ghealtachd,
Le mhile fear sgairteil lamh ruinn;

An Camshronach garg o’'n Earrachd,

Mar ursainn chatha 's na blaraibh;

Dh’ aontaich sinn mar aon ’'sa bhaiteal,
Le faobhar lann sgaiteach stailinn;

Cha bu ghniomh le ’'r laoich gun taise,
Faoineis air an fhaich’ le lamhaich.

Bhruchd na naimhdean 1le ’'n trom ladach,
Air muin chaich an aite teine;

'N uvair fhuair Sasunnaich droch charadh,
Phill iad o’n araich n’ ar coinneamh.
Ghlaodh Ralph uaibhreach ri chuid armunn
Greasaibh na Gaidheil n’ an coinnidh,

'S tionndaidh iad an ruaig mar b’ abhaist,
An dream ardanach, neo-fhoileil.

Grad air an aghairt ’s an araich
Ghluais na saighdearan nach pillte:
Mar iolaire guineach, gun chaoimhneas,
Nach b’ fhurasda chlaoidh 1le mi-mhodh;
Thug iad sgrios na’'n gathan boisgeach,
Mar dhealanaich oidhche dhilinn,

Ri sior iomain romp’ nan naimhdean,

'S neul na fal’ air roinn am picean.

'Nuair a dh’ ionndrainn a chonnspuinn
Morair Gordon o uchd buailte,

'S a chual iad gu 'n robh e leointe,
Dh’ Uraich iad le deoin an tuasaid;
Mar mhaoim do thuil nam beann mora



Bruchdudh bho na neoil mu ’'r guaillean,
Lean iad an ruaig le cruaidh spoltach,
Gu fuilteach, mor bhuilleach, gruamach.

Bha Camshronaich an tus a chatha

Air an losgadh mar an cianda;

Leonadh an ceann-feadhna sgairteil,

Ri comhraig bhaitealach a liath e.

Gu sonraicht’ coltach an dearcag,

'S an fheoil nach taisicheadh fiamh i;
Mu 'n chrom a ghrian fo cleoc-taisgte,
Phaidh sinn air an ais na fiachan.

Ged ’'bha na Rioghalaich bho Albainn,

Na fir ainmeil, mheamnach, phriseil,

Fada bhuainn ri uair a gharbh chath,

'S buaidh a b’ ainm dhaibh ri uchd mhiltean;
Ghreas iad air an aghaidh gu colgail,

'N uair a chual iad stoirm nam picean;

Mo chreach! luchd nam breacan balla-bhreac
Bhi le lasair marbh na ’'n sineadh.

Tha na Frangaich math air teine,

Gus an teannar goirid uapa;

'S ann mar sin a fhrois iad sinne,

Ri deich mionaidean na h-uarach;

Ach, nuair dh’ fhaod ar laoich gun tioma
Dhol an aite buille bhualadh,

Bha roinn nan stailinne biorach

Sathadh guineideach mu ’'n tuairmse.

Gu 'm bi sin an tuairmse smiorail,
Chinnteach, amaiseach, gun dearmad;

Thug na leoghainn bhorba, nimheil,

Bu cholgail sealladh fo ’'n armaibh,

Ri sgiursadh naimhdean mar fhalaisg,

A’'s driuchdan fallais air gach calg dhiu,
'S bha Frangaich a bruchdadh fala,

'S an cul ri talamh ’sa ghainmhich.

Mar neoil fhuilteach air an riasladh
Le gaoth a b’ iargalta séideadh,

Ruith nam baididh ceigeach, lia’-ghlas,
An deigh an cliathadh as a chéile;
Chite na naimhde gun riaghailt
'"Teicheadh gu dian o uchd streupa,

'S iad a leaghadh air am bialthaobh
Mar shneachd am fianuis na gréine.

Ged a phill sinn o ar duthaich,

Cha d’ mhill sinn ar clil an cruadal,

Bha sinn gach latha ga 'n sgiursadh,

Mar chaoirich aig cu ga ’'n ruagadh;

Dh’ aindeoin an cuid sloigh gun chunntas,



Tigh’'n o’'n Fhraing as ur ga ’'r bualadh,
Bu leisg ar gaisgich gu tionndadh
'Nuair a chord an Diuc ri’n uaislean.

'N uair chuireadh am baiteal seachad,

'S a dh’ aireadh ar gaisgich threubhach,

Bha iomad Gaidheal ’s an deachaidh,

Le miad am braise ’'s an streupa,

Fuil a ruith air lotaibh frasach,

Bho luchd nam breacanan féilidh,

'S 1 sior thaomadh leis na glacan—

'S truagh nach dh’ fhaod ar gaisgich éirigh!

'S bochd gun sian orra bho luaighe,

On a bha iad cruaidh na 'n nadur,
Fulangach gu dhol ’'san tuasaid,
Guineideach ’'nuair ghluaist’ an ardan;
Cha robh math d’ an namhaid gluasad,

Dh’ iarraidh buaidh orra ’'s na blaraibh:
Chaill iad air an traigh seachd uairean,
Tuilleadh ’s na bha bhuain ’san araich.

Nis o’'n chuir iad sinn do Shasunn,
Ghabhail ar cairtealan geamhraidh,
Far am faigh sinn leann am pailteas,
Ged tha Mac-na-praisich gann oirnn,
Olar leinn deoch-slainte ’'Mharcuis,
Ar gualann thaice ’'s ar ceannard:
Tha sinn cho ullamh ’'s a ait leis,
Dhion a bhrataichean bho ainneart.

Rann do 'n Leisg.
LE EOBHAN MAC-LACHUINN.

A leisg reangach, robach, dhuaichnidh,
Mallachd buan bho dhuan nam bard dhut!

'S bochd an t-sian do’n ti bheir cluas dhut,
'S dearbh nach dual gu 'n dean e tabhachd.
'S fior an sgeul a sgriobh righ Solamh,
“Nach robh sonas riamh ad ghlacaibh.”

A chairbh rag, gun sgrid, gun fhosgladh,
Trom-cheann, marbh, nach mosgail facal,

'S ronngach, fardalach, gun ruth-bhalg,

Do sheann chlosach bhruchdach, lachdunn;
'S miann leat coimhearsp bhuan an rosaid,
Dealbh na gorta sgaoil mu t-asdail;

Tim fo 'n luirich na d’ chuail chnamhaich,
Reic thu Farrais air son cadail;

Dréin an Aoig na d’ ghrod-chraos bearnach,
Do chrag chearr am muing do phap-chinn.
Sid an sluagh thug bith an tus dhut,

A Mi-churam ’'s Dith-na-sgoinne.



Slabhraidh theann do phraisich chruaidh ort,
'S da cheud punnd de 'n luaidhe d’dheireadh.

A Leisg throm ga 'm bodhar spad-chluas,
'S tu 'n gadaiche ’'shlad na h-aimsir:
Ged ’'bhiodh mile cuip ga d’ shlaiseadh,
Cha tig an stadaich & t-earball.

Sibhs anns am beil feum a’s direadh,
Ruithibh grad an tim gu freagairt,

Mu ’'n cosgrar sibh fo shlait iarainn
Ban—-mhaighstear iarnaidh na sgreatachd.

Bas.

—Ann an Salamanca, New York, air an darra latha fichead dhe 'n mhios
a dh’ fhalbh, Iain D. Domhnullach, leth-cheud bliadhna dh’' aois.
Rugadh e ’'sa Cheann Dearg, faisg air Baddeck, far am bheil athair
"sa mhathair fhathast a fuireach. Chaidh e do na Staidean nuair a
bha e mu fhichead bliadhna. Bha e ann an Salamanca o chionn faisg
air ceithir bliadhna, ann an obair-leathrach. Bha e ’'na fhear-
ceairde ro mhath, agus rinn e moran airgeid le <eng>patents<gai> a
thug e mach air son innealan obrachaidh leathrach. Dh’ fhag e bean
agus ceathrar chloinne. Tha iad sin aig a dhachaidh ann an Ceap
Breatunn far an deachaidh a chorp a thobhairt gu bhi air adhlacadh.
Tha dithis bhraithrean agus piuthar dha anns na Staidean, agus
piuthar eile ann am Baddeck. Bha e na dhuine coir, ’'s ’'na dheagh
charaid, air an robh mor mheas aig na h-uile.

<eng>DeWitt & Mackinlay,<gai>

Luchd-creic agus obrach Innealan Electric

Obair Electric de sheorsa sam bith air a deanamh.
Stoc mor de dh’ innsridh Electric.

Air son CARADH BHICYCLES tha sin lan uidheamaichte air son
<eng>ENAMELLING, BRAZING<eng> agus <eng>VULCANIZING<gai> a dheanamh.

Air Sraid Phitt,
faisg air Searlot, Sidni, C. B.
<eng>Telephone 223.<gai>

Ceannachd Posta.

Tha sinn faisg ort cia b’e ait am bheil thu.......

Tha sinn an deigh pris-chlar ur de dh’ Airneis, Brat-Urlair, agus
Innsridh Taighe a chur a mach. Ni thu eucoir ort fhein agus oirnne
mur cuir thu g'a iarraidh, a chum gu faic thu na prisean. Cuir t’
ainm ugainn air post card agus gheibh thu e.

<eng>GORDON & KEITH,

A. T. GRANT, Manager,<gai>

CLOIMH! CLOIMH!



THA sinn a paigheadh a phris a’s airde airson cloimh. Ma tha thu ag
iarraidh do chloimh a reic thig dh’an stor againne agus ni sinn
iomlaid riut leis na nithean so: Bathar Tioram, Aodaichean dhe gach
seorsa airson na Fir agus na Gillean, Soithichean creadha agus
lampannan, Crogain im (25c) Noigein creadha, agus gach ni a bhios
feumail am broinn taighe.

Mills, Mac Coinnich & Ross.
Air seann larach Iain A. Mac Coinnich.

<eng>Sydney & Louisburg Railway<gai>
TIM CHLAR.

A toiseachadh DI-LUAIN, IUN 10, 1901, ruithidh na Carbaid gach
latha, ach Di-donaich, mar a leanas:

[Clar-amal

* A ciallachadh nach stad an carbad ach nuair a chuirear a mach
comharra.

<eng>WM. COYNE, Traffic Manager.

C. P. MOORE,<gai>

BATHAR CRUAIDH.

Iarunn, Uidheaman Saoirsneachd, Uidheaman Gaibhneachd, Tairnnean,
&c.

SIDNI, - - - C. B.

[Dealbh]
<eng>MANUFACTURERS’ LIFE INSURANCE COMPANY.<gai>

Ard-oifis:—<eng>Toronto, Canada.<gai>

CEANN-SUIDHE:
Deorsa Gooderham, Ceann-Suidhe Banc Thoronto.

Tha a chuideachd so a creic “pholicies” dhe gach seorsa thathar a
cur a mach air son urras-beatha. Gheibhear gach fiosrachadh a dh’
iarrar, agus na prisean, bho

<eng>A. G. BAILLIE, Agent, Port Hastings, C. B.
L. L. GULIVAN, Agent,<gai> Sidni.
<eng>M. LEBETTER, Agent,<gai> Sidni Tuath.

<eng>ROYAL BANK OF CANADA.<gai>
CORPAICHTE 1869.
ARD OIFIS, <eng>HALIFAX, N. S.<gai>



EARRAS, $3,000,000.00
EARRAS PAIGHTE $2,000,000.00
AIRGEAD TAIMH 1,700,000.00

Luchd-Riaghlaidh:

<eng>Thomas E. Kenny,<gai> Ceann-suidhe.

<eng>Thomas Ritchie,<gai> Iar-Cheann-Suidhe.

<eng>Wiley Smith, H. G. Bauld, Hon.<gai> Daibhidh Mac Iain.
<eng>Edson L. Pease, Gen’l. Mgr., Montreal.<gai>

Meur-0ifis ann an Sidni.
<eng>J. E. BURCHELL,<gai> Fear-Gnothuich.

Tha gach gnothuich is abhaist a dheanamh ann am banca ’'ga chur air
adhart, agus tha

BANCA-CAOMHNAIDH

ann anns am faodar suim sam bith o dholar suas, a chur air riabh 3%
'sa bhliadhna.

MAC-TALLA.

“An ni nach cluinn mi an diugh cha’n aithris mi maireach.”

Vol. X. SIDNI, CEAP BREATUNN, DI-HAOINE, OGUST 9, 1901. No. 6.

Aonghas Donn Ghlinn Fraoich.

LE SEUMAS N. MACFHIONGHAIN.
CAIB. XII.

CHAIDH an uine seachad air a socair fhéin. Bha 'm foghar seachad,
agus a nis an geamhradh dluth. Chaochail a choille ’s gach luibh an
dreach bho uaine gu buidhe, agus a nis air seargadh, bha an trusgan
a tuiteam gu lar leis a h-uile oiteag gaoithe, gus mu dheireadh an
robh iad ruisgte, ’'s coltas bronach, fuar orra.—“Direach,” arsa
Calum, “an uair a b’ fheumaich’ iad air an trusgain chaith iad
dhiubh iad.” Thoisich an latha air fas gu math goirid, ’s an oidhch’
air fas fada, fuar. Ach bha na Gaidheil o0ga ’cumail suas gu math.
Cha do chaill iad dochas nach fhaigheadh iad gu aite criosdail luath
no mall. Bha iad na bu dochasaiche nis.

Thachair do phairt de na h-Innseanaich 0ga ’'bhi mach aon latha
sealg, agus air dhaibh tighinn air ais gu baile bha o0ganach na
phriosanach aca, a bhuineadh do threubh a bha aon uair naimhdeil
dhaibh. Cha robh saoghal fada air a bhith aig an duine bhochd nam



biodh gach cuis a reir miann nan treun a ghlac e; ach air iarrtas
Aonghais agus Chalum chaomhnadh a bheatha. Dh’ innis am fear so, ma
ta, gu robh e-fhéin agus a chairdean astar fada mu dheas air an t-
samhradh a dh’ fhalbh, ’'s gu 'm fac’ iad daoin’ iongantach, ’'s gruag
a fas air na h-aodainn aca, mar a bha air na Gaidheil fhéin—gu robh
coignear ann dhiubh, ’s iad a dol an iar an canu air amhainn mhoir.
Leis cho toilichte ’'s a bha ’'n duin’ 0g so, an uair a thuig e nach
robhas gus a chuir gu bas, a réir cleachdadh a shinnsreadh ri ’n
cuid phriosanach, bha e air son a bhi frithealadh do ’'n dithis a
shabhail e anns gach doigh. B’e cheud ghniomh a rinn e, a nochdadh a
thaingealachd dhaibh, deiseachan do bhian aluinn o lar gu mullach
fhaicinn deante dhaibh, maille ri paidhir do bhrogan sneachda. Ged a
bha 'n treubh ag amharc air an Innseanach 0g so le malaidhean croma—
oir b'e mac seann namhaid dhaibh—ghabh iad meas gu leor air mu
dheireadh, a thaobh a ghaisge ’'s a thapachd anns gach doigh ’s na
chuireadh deuchainn air. An Uine gun a bhith fada phos e-fhéin agus
Driuchd-a-chéitein, ’'s chaidh mar so sith a shéuladh eadar an da
threubh, a bha o chionn linntean nan naimhdean guineach, agus aig
nach robh fios ciamar a thoisich an naimhdeas an toiseach.

Thainig an geamhradh agus thainig am fuachd ’'sa sneachda. A cheud
latha bha gle fhuar, chuir na Gaidheil suas na deiseachan béin, agus
rinn iad fhéin gaireachdaich gu leor leis a bhuchd a bh’ annta.
Sheinn Calum, ’'s e ag amharc air a charaid, mar so:—

“’Nuair chi mi fear air faireadh,

Gur coltach e ri camhull;

'S cha’n aithnich mi, ’'s e lamh rium,
An namhaid e na caraide.”

“Na 'm bitheamaid ’san trusgan so oidhche ’'n Gleann Fraoich,
Aonghais,” ars’ esan, “cha robh sitheach, na glaistig, na doideag
air an cual’ iad iomradh riamh, a chuireadh a leithid do dh’' oillt
orra!”

“An gabh thu smoc, a Chalum!” arsa guth aig uilinn Chalum, a thug
air cha mhor leum as a bhrogan.

“An tu sid, a Ni Math?” arsa Calum. “Gu ma h-olc dhut, a chreutair
mhi-nadarra! ’'s nach ’'eil uair a chluinneas mi guth Gailig a d’
bheul nach éirich m’ fhalt air mo cheann!”

Bha Ni Math an déis tlachd mor a ghabhail dha na Gaidheil, agus ao-
coltach ri 'cho-bhraithrean, bha e glé dheigheil air spors do
sheorsa sam bith, agus mar a chaidh innseadh cheana, bha e tigheach
air fiosrachadh is eolas mu 'n t-saoghal as an tainig na daoine
geala. Mar sin bha e air aghartachd mhor a dheanamh ag ionnsachadh
na Gailig, agus gu dearbh, mar thuirt Calum, bha e car mi-nadarra
gun teagamh cainnt Oisean a chluinntinn o bhileabh Innseanach ann a
fasaichean America.

A dh’ aindeoin gach oidhirp a bha iad a cleachdadh, bhiodh iad
tursach, bronach gu leor na uairibh, ged a bhiodh fiamh a ghaire
fhéin air an gnuis ’'ga fhalach o cheile, agus bu tric na



smaointeanan luasganach aca air tir nam beann ’'s nan gleann. Bu
thric, an uair a bhiodh na colunnan aca aig fois nan suain, a bhiodh
an spiorad luasganach air sgéith, a cur cuairt air gach ait’ anns am
b’ abhaist dhaibh triall. Nach iongantach inntinn an duine, nach
gabh fois a dh’ oidhche na latha gle thric. Nach mor an
diomhaireachd a tha cuartachadh a chuspair so. Ach ma theid sinn a
bhruidhinn air diomhaireachdan chi sinn iad anns gach ni ’'tha g’ ar
cuartachadh, anns gach feornain ’san achadh, agus mar a’s lugha ni
sinn a rannsachadh air cuid dhiubh, ’s ann is ionnsaichte bhios
sinn. Mar a dh’ ainmicheadh, bhiodh iad iomadh uair trom-inntinneach
gu leor; ’'s mar bu trice, an uair a gheibheadh fear dhiubh e-fhéin
anns an staid sin, air eagal dragh-inntinn a chur air an fhear eile,
s mar an ceudna air son smaointean na b’ fhallaine ’'dhusgadh suas,
thogadh e air ’'s rachadh e cuairt air feadh na coille. Ann an sin
bhiodh e cinnteach & biadh smaointean ur fhaotainn & cridhe naduir,
nach do rainig lamh duine fhathast, ged a bha i am maoidheadh aig
laimh.

Air latha geal, grianach, reota, ’'s an geamhradh air tighinn a stigh
gu math, bha Calum ’'ga fhaighinn fhéin anns an staid inntinn sin.
Thog e leis an gunna, ’'s ann an tiota bha e & sealladh am measg nan
craobh. Greis na dheigh sin thog Aonghas e-fhéin air, ’'s lean e lorg
Chalum. Lean e i mile na dha ’'san t-sneachda, agus thainig e gun
fhios air Calum na shuidhe air craoibh a bha na sineadh, ’s a dhruim
ri te eile. A réir coltais cha deach aige air a smaointeanan a
chumail air na bha ’'g a chuartachadh, oir bha e le guth tiamhaidh a
seinn an orain a leanas, ris an can sinn “A Ghaidhealtachd aluinn”-

0, ’'Ghaidhealtachd aluinn, nan ard-bheann ’'s nan glinn,

Nan gorm-choilltean blathmhor tha fas na do thir:

Tha 'n diugh ’chuid a’s fhearr dhith na fhasaich ’'s na fhrith,
'S tha caoirich an aite nan armunn b’ fhearr brigh.

Tha ’'n sluagh bh’ ann air fhagail, ’'s gach cearn chuir iad 1linn,
Gun d' fhuair iad a bharlinn ’'n deigh annradh fo chis,
A dh’ fhuadaich thar sail iad, gun fhairdinn, gun ni;
'S tha duthaich mo ghraidh ’'dol fo ghraisge gun chli.

Ach dé dh’ fhag na Gaidheil cho samhach ’s cho min?

Nach d’ dhuisgeadh an nadar, mar b’ abhaist ’'san t-stri?
'S 1le aontachadh laidir, mar bha iad ’'s gach linn,

Gun cumte buaidh-larach na thrath dhaibh le cinnt.

'S e tir nam beann arda 'thug barr air gach tir,

Le fraoch ’'s glaine faileadh a fas air gach druim;

'S gur boidheach na baigh tha ’'s gach aite na d’ thir;
'S tha maoin na do shaile thog sar-laoich ’'s gach linn.

Tha ’'n oigridh ’'s gach aite chaidh arach na d’ fhonn,
'S far 'm b’ fhaoilidh luchd-aitich na laraichean lom;
Cha chluinntear ann Gailig,na dain air 'm bith loinn,
Ach glaodh chaoirich-bhana, na gairich nan tonn.

Tha pairt dhiubh ’'s gach aite ’'bheil namhaid ri foill,



Le 'n dluth osain ghearra, ’'thug barr air na Goill;
Bu shiubhlach air blar iad, ’s bhiodh namhaid gun chonn
Nan sineadh ’'san araich le lamhach nan sonn.

'S gach cunntais thug cach dhuinn air blaraibh bhiodh trom,
Bha biuthas nan armunn gle ard anns gach fonn;

Gun churam romh ghabhadh—fir thabhachdach, throm,

Dha ’'n duthchas a’ Ghailig—sid canain nan sonn.

Bu lionmhor Balaam bha ri fabhachd gun bhonn,
Gu siubhladh a Ghailig gun dail as an fhonn;
Bho thus bha i lathair, gun fhaillinn na com,
'S cha chaochail gu brath i, gun trathar gach tonn.

0, ’'Ghaidhealtachd aluinn, nan ard-bheann ’'s nan glinn!
'Nuair chiaras mo lath ’'s bhios am bas rium a stri,

Bu mhiann leam bhi 'n trath sin le 'm chairdean na d’ thir,
'S mo shuain bhi gu brath ’'n gleannan aillidh mo chri’.

Chum Aonghas e-fhéin am falach gus an robh Calum reidh dhe ’'n oran
so. An uair a chaidh crioch air, nochd e e-fhéin ag radh, “Gabh mo
leisgeul, a Chalum, air son do leantuinn, ach dh’ fhalbh thu gun
fhios dhomh, ’s bha toil agam fhin sgriob a ghabhail cuideachd. Ach,
a charaid, a charaid, co shaoileadh air a ghuth thiamhaidh, chianail
leis an robh thu seinn an orain ud, gu robh Calum éibhinn mar ainm
riamh ort? Tha eagal ormsa gun caill mi mo charaide cuireadach, ma
theid e gu bardachd, 's nach fhaic mi nis sealladh air, ach ag
osnaich ’'sa falbh le solus na gealaich, le ’'fhalt fada leughadh na
speur, 's ag éisdeachd dé bhios na h-e0in ag radh ’'s na fluraichean
min-gheal, boidheach.”

“Siuthad, siuthad, Aonghais. Na 'm biodh fios na fath agamsa gun
robh prionnsa mar tha sibhse ga m’ éisdeachd, bha fonn eile air a
bhith air m’ oran; ach tha gach cluis gle fhreagarrach fhathast. Bha
mise gun phosta suidhichte sam bith san duthaich so, a chinn cho
fabharrach dhutsa uige so. Tha thu fhéin na d’' righ air an Fhéinn
('"s b’e na fiantaichean iad, da rireadh!) ’'s bidh mise nis na m’
Oisein agaibh gu bhi luaidh ’'ur n-euchdan, los gum bi ’'ur n-ainm
neo—-bhasmhor!”

“'S e gle bheag a bha ri chluinntinn mar n-euchdan ’'s na rannan ud,
a Chalum.”

“Tut, a dhuine! cha robh mi ach a gleusadh mo ribheid, mu 'm meirg i
air choinneamh chuspairean a’'s freagarraiche. Ach tha mi smaointean,
Aonghais, 's tha e iongantach cuideachd, air cho fior neonach ’'s a
tha daoine. Nach iomadh uair a fhuair thu thu-fhéin dubhach, trom-
inntinneach, gun reusan sam bith, agus aig amanaibh eile, ’'s docha
'nuair a bhiodh beagan reusain agad air a bhi mar sin, gheibheadh tu
thu-fhéin aotrom, solasach, ’'s nach b’ urrainn dhut innseadh dhut
fhéin car son.”

[TD 42]



[Vol. 10. No. 6. p. 2]

“Cha robh fios agam gun robh na thubhairt mi roimhe cho fior a
thaobh mi bhi dol a chall mo chompanach cridheil, a Chalum, ’'s na
ait’ agam an so creutair iongantach cho stolda ri comhachaig—uair a
bardachd 's ag osnaich, ’'s uair a rannsachadh 's a mineachadh-1le
aghaidh cho fad ris a chlobha, mu cho iongantach ’'s a tha ’'n cinne-
daonna, ’'s gnothuichean sniomhanach, toinnte eile, a chuir iomadh
fear a dh’ ithe an fheoir a- thug ionnsuidh air an réiteach. Tha
dochas agam nach éirich sin dhutsa, a Chalum. Cha 'n ’'eil a dhith
ort ach do dhinneir. Chi sinn gur e ceathramh féidh air a rostadh
a’'s fhearr gus na neoil dhubha, dhuaichnidh sin fhuadach bharr na h-
inntinn agad, na ged a bhithinnsa bruidhinn gu latha bealltainn.”
“Cha bu don’ idir e, na 'm biodh salann air,” arsa Calum, ’'s coltas
a bhroin air. Rinn e sin gaire cridheil, a fhreagair gach craobh mu
'n cuairt, 's a toirt sgaile do dh’ Aonghas san druim, thuirt e ris,
“Cha dona 'n comhairleach thu idir, a charaid. Cha b’ olc do

ghnothuch ’sa chubaid, ach thu chumail o dhearbhadh cruaidh. Na ’n
rachadh tu uige sin cha seasadh cubaid iaruinn dhut!”
Dh’ fhag iad an sin Lag-nan-Rann, mar a bhaist Aonghas am bad, ’'s

thug iad an aghaidhean air a a bhaile. Ma bha 'n corr seanachais
eatorra cha chuala sinn; bha ’'choille cho tiugh, 's ceum Gaidhealach
aig na gillean.

(Ri leantuinn).

Sgeulachdan Arabianach.
CODADAD AGUS A BHRAITHREAN.
CAIB. VII.

BHA Deridhabar a’' caoidh ’'s a' tuiream ’'s a’ labhairt air an doigh
so car uine mhath, aqus i sior amharc air Codadad, ged nach robh e
cluinntinn facal dhe na bha i 'g radh. Ach ged a bha e gun
fhaireachadh, cha robh e marbh. Cha bu luaithe a thug i an aire gu
'n robh an anail sios is suas ann ’'na ghrad dh’ fhalbh i cho luath
's bh’ aice do 'n bhaile mhor a chunnaic i fada uaipe air a’
chomhnard, feuch am faigheadh i lighiche. Threoraicheadh gu taigh an
lighiche i; agus an uair a dh’ innis i dha mar dh’' fhag i Codadad,
ghrad dh’ fhalbh e comhladh rithe. An uair a thainig iad a dh’
ionnsuidh na buthadh anns an d’' fhag i Codadad, cha robh cnaimh
dheth ri fhaighinn. Smaoinich iad gu 'n d’' thug uilebhiast air falbh
e, agus gu 'n d' ith i e. Thug so air Deridhabar a dhol gu caoidh ’'s
gu tuiream buileach glan. Bha truas mor aig an lighiche rithe, agus
o nach robh e toileach a fagail ’'na h-onar air a’ chomhnard, thuirt
e rithe gu 'm b’ fhearr dhi tilleadh do ’'n bhaile, agus comhnuidh a
ghabhail car uine anns an taigh aige fhein.

Dheonaich i so a dheanamh. Thug an lighiche leis i d’ a thaigh



fhein, agus ged nach robh fhios aige gu 'm bu nighean righ i, nochd
e urram agus caoimhneas nach bu bheag dhi. Rinn e na b’ urrainn e
gus a bron aotromachadh, ach mar bu mho a bheireadh e de
chomhairlean oirre, is ann bu truime a bha a bron a’ fas.

Air lath’ araidh labhair e rithe mar so: “A bhaintighearna, ma’s e
bhur toil e, b’ fhearr dhuibh gach mi-fhortan troimh ’'n deachaidh
sibh innseadh dhomhsa. Innsibh dhomh co sibh, agus ciod i an
duthaich do ’'m buin sibh. An uair a gheibh mi fios air an t-
suidheachadh anns an robh sibh, agus air gach cruaidh-fhortan troimh
'n deachaidh sibh, is docha gu ’'n teid agam air comhairle a thoirt
oirbh a ni feum dhuibh. Tha sibh 'g ar cur fhein fo amhghair gun
stad, agus cha 'n 'eil sibh a’ smaointean gu ’'m bheil leigheas ri
fhaotainn air son gach galair a’s miosa na cheile.”

Thug na briathran so a labhair an lighiche rithe tomhas mor de
mhisnich dhi, agus dh’ innis i dha a h-uile car riamh mar a thachair
dhi. Agus an uair a chuir i crioch air a h-eachdraidh, thuirt an
lighiche rithe: “A bhaintighearna, o 'n a tha cuisean mar a tha iad,
ceadaichibh dhomhsa innseadh dhuibh nach ’'eil e ceart dhuibh sibh
fein a thoirt thairis do bhron ’'s do lionn-dubh. Bu choir dhuibh
seasamh gu laidir an aghaidh na trioblaid agus a’ bhroin, agus an
dleasdanas sin a dheanamh a tha coir agaibh mar mhnaoi air a
dheanamh. Tha coir agaibh an dioghaltas trom a dheanamh air na
daoine e chuir bhur fear-posda gu bas. Ma thogras sibh fhein, theid
mise comhladh ribh far am bheil righ Harrain. Is e righ math agus
ceart a th’ ann. Cha bhi agaibh ach innseadh gu soilleir dha mar a
chuir a bhraithrean Codadad gu bas. Tha mi cinnteach gu 'n dean e
lan cheartas.”

“Tha mi ag aontachadh leis a h-uile facal a tha thu 'g radh,” ars’
ise: “is e mo dleasdanas feuchainn ri dioghaltas a dheanamh air son
bas Chodadad; agus o’'n a tha thusa cho caoimhneil ’'s gu ’'m bheil thu
toileach falbh comhladh rium, tha mi deas gus falbh anns a’
mhionaid.”

Cha bu luaithe a thuirt i so na fhuair an lighiche da chamhal deas,
agus mharcaich Deridhabar agus e fhein gus a dhol gu ruige Harran.

Stad iad aig a’ cheud taigh-osda ’'thachair riutha, agqus dh’
fheoraich iad de dh’ fhear an taigh-osda an cual’ e an robh
naigheachd ur sam bith ann an luchairt an righ.

“Tha trioblaid-inntinn ro mhor an cuirt an righ aig an am so,” ars’
esan. “Bha mac aig an righ, a bha ’'fuireach uine mhor anns an
luchairt, agus an righ an duil fad na h-uine gur e coigreach a bh’
ann. Cha ’'n urrainn duine sam bith innseadh c’aite an deachaidh e,
no ciod a dh’ eirich dha. B’i Pirouse, aon de mhnathan an righ, bu
mhathair dha. Rinn i h-uile forofhais a ghabhadh deanamh air a shon,
ach cha chualas guth no iomradh m’ a dheidhinn. Tha h-uile duine fo
churam m’a dheidhinn, oir bha e ’'na dhuin’ og ro chliuiteach. Tha da
fhichead mac agus a naodh aig an righ o chaochladh mhathraichean,
ach cha 'n 'eil a h-aon diubh a thigeadh suas ri Codadad a tha nis
marbh. Tha mi ag radh gu 'm bheil e marbh, oir tha e neo-chomasach



gu'm biodh e beo fhathast o nach cualas guth no iomradh m’a
dheidhinn a dh’ aindeoin na rinneadh de dh’ fhorofhais air a shon.”

An uair a chual’ an lighiche an naigheachd so o fhear an taigh-osda,
thuig e gu math nach robh doigh sam bith a b’fhearr do Dheridhabar a
ghabhail na dhol far an robh Pirouse. Ach dh’ fheumadh iad a bhith
air am faicill mu ’'n gabhadh iad an ceum ud, do bhrigh gu 'n robh
cunnart rompa. Bha aobhar eagail, nan cluinneadh mic an righ gu '’
d’ thainig a’ bhean a bh’' aig Codadad am brathair do’n luchairt,
agus gu ’'n gabhadh iad amhrus car son a thainig i, gu ’'m feuchadh
iad ri ’'toirt air falbh mu 'm faigheadh i cothrom air bruidhinn ri
Pirouse. Thug an lighiche na cuisean so fa near le mor churam, agus
cha do dhichuimhnich e gu 'm faodadh e a bheatha fhein a chur ann an
cunnart mar an ceudna. Air an aobhar sin thug e air a’ bhana-
phrionnsa fuireach anns an taigh-osda am feadh ’'s a biodh e fhein a’
gabhail fabhuir aig an luchairt, a chum gu 'n biodh fios aige ciod
an doigh bu shabhailte anns an tugadh e i far an robh Pirouse.

n

Chaidh e do 'n bhaile, agus choisich e air a shocair fhein an rathad
a bha 'n luchairt, mar gu 'm biodh toil aige an luchairt fhaicinn.
Agus mar a bha e ’'coiseachd air aghart, thachair bean-uasal air agus
i marcachd air miuleid air an robh acfhuinn anabarrach riomhach. Bha
aireamh mhor de mhnathan coimhideachd a’ marcachd air miuleidean ’'na
deigh, agus mar an ceudna saighdearan agus seirbhisich. Mar a bha a’
bhean-uasal so a’ dol air aghart troimh ’'n bhaile, bha ’'n sluagh gu
leir a’ stad air gach taobh dhe 'n t-sraid gus an rachadh i seachad
orra, agus a’ taisbeanadh mor umhlachd dhi.

Thug an lighiche dhi an t-urram air an robh i dligheach mar a rinn
a’' chuid eile dhe ’'n t-sluagh. Agus an uair a chaidh i seachad air,
dh’ fheoraich e de chaladair a thachair a bhith dluth dha, an e te
de mhnathan an righ a bh’' ann. “Is e,” ars’ an caladair, “agus is i
an aon is mo air am bheil de mheas aig an t-sluagh, a chionn gur i
a’'s mathair do phrionnsa Codadad, air an cuala h-uile duine
iomradh.”

Cha d’ fheoraich an lighiche an tuilleadh cheisdean, ach lean e
Pirouse do ’'n eaglais, far an deachaidh i a thoirt deirce do na
bochdan, agus gus a bhith aig an urnuigh fhollaisich a dh’ ordaich
an righ a bhith deante as leith a mhic Codadad.

Bha ’'n sluagh fo mhor dhragh mu dheidhinn Chodadad, agus chaidh
aireamh mhor dhiubh do’n eaglais a dh’ urnuigh comhladh ris na
sagairt.

Chaidh an lighiche troimh ’'n chuideachd gus an d’ raining e am
freiceadan a bh’ ann an cuideachd Pirouse. Stad e anns an eaglais
gus an do chuireadh crioch air na h-urnuighean. Agus an uair a
chaidh Pirouse am mach as an eaglais, chaidh e far an robh aon dhe
na seirbhisich, agus thuirt e ris, “A bhrathair, tha diomhaireachd
mhor agam ri innseadh do 'n bhana-phrionnsa Pirouse; am bi thusa cho
mhath 's gu ’'m faigh thu doigh air mo thoirt ’'na lathair an uair a
theid i do’n luchairt?”



“Ma bhuineas an diomhaireachd sin do Chodadad,” ars’ an
seirbhiseach, “theid mi ’'n urras gu 'm faigh thu eisdeachd an diugh
fhein; ach ma 's ann mu ni sam bith eile a tha ’'n diomhaireachd, cha
'n 'eil feum sam bith dhuit a dhol a bhruidhinn rithe; oir tha a
cridhe ’'s a h-inntinn suidhichte gu buileach air a mac, agus cha
fhuiling i iomradh a thoirt air rud sam bith eile.”

n

Fhreagair an lighiche, agqus thuirt e, “Is ann a mhain mu dheidhinn a
mic a tha toil agam bruidhinn rithe.”

n ’

“Ma tha sin mar sin,” ars’ an seirbhiseach, “cha 'n 'eil agad ach ar
leantuinn gus an ruig thu an luchairt agus gheibh thu cothrom air
bruidhinn rithe ann an uine ghoirid.”

(Ri leantuinn.)

Calanas.
LE K. W. G.

THA banas-tighe na mnatha Gaidhlich air atharrachadh cho mor o
cheann leth-cheud bliadhna, tha na seann chleachduinnean air dol
uibhir air chul gu 'm feumar dol air ais gu am ar sean-mhathair gu
fior bhanas-tighe Gaidhleach a chur fa chomhair muinntir an la-
diugh. Tha so fior gu sonruichte a thaobh biadh, agus aodach. A
thaobh banarachas, am feadh nach 'eil e comasach im no caise na
fearr fhaotainn an diugh na bh’ air a cheapaire ’'shin ar sean-
mhathair dhuinn ’'n ar n-oige—an t-im air a chur air leis an ordaig-
am feadh a tha e neo-chomasach uibhir mhuthaidh a thoirt mu’n cuairt
ann an giollachd a’ bhainne, gidheadh cha 'n ionann acfhuinn, cha ’'n
ionann soithichean, cha ’'n ionann doighean a th’ aig a bhanaraich an
diugh seach mar a bh’ aig bean tuathanaich, no cuachag na h-airidh
aig toiseach an linn so. 'S iad doighean, agus briathran ar
mathraichean a tha air an cur sios anns an sgriobhadh a leanas, c
iu ’'tha iad ri fhaotainn ann an leabhraichean no nach ’eil.

S

’

Far am bheil ainmean &s a’ Beurla—mar, tea, soda, citsin, etc., a
tha air tighinn a stigh do ar canain le nithean ur, no Gallda, tha

iad air an comharrachadh le sgriob de ’'n pheann fodhpa.

Tha aineam a tha dol air chul, agus nach ’'eil moran de ’'n mhuinntir
0g a lan-thuigsinn, air am mineachadh air leth.

CALANAS.
Ainmean ealanta na Gaidhlig air son calanas, agus gach se0rsa obair

mu 'n chloimhe, o ’'n rusg gus an t-aodach deas, glan:—tha so a’
fileadh a stigh ainmean nan dath a tha duthchasach do 'n



Ghaidhealtachd; agus an luathadh.
AN OLANN.

Ged nach eil sinn a’ gabhail os-laimh seolaidhean a thoirt seachad
tha ni no dha a’s fhearr a chomharrachadh mu’n obair. Cumaidh e
"chuid a leanas na ’'s cruinneala ma théid gach ceum fa-leth de 'n
obair a chur aig an fhior thoiseach.

OIBREACHADH NA H-OLAINN.

Seorsachadh na cloimhe; Nigheadh na cloimhe; Tiormachadh na cloimhe;
Cireadh na cloimhe; Armadh na cloimhe; Cardadh an cloimhe; Sniomh na
cloimhe; Crioseadh an t-snaith; Dath an t-snath; Tachras an t-snath;
Figheadh an t-snath; Luathadh an aodaich; An Clo a chur “s a’
Choinneal.”

NA SEORSACHAN AODAICH COITCHEANN.

Breacan de na h-uile seorsa; Cealtair; Cl0; Cubhrainn; Drogaid;
Brataichean; Plaideachan; Caimleid; Teamain.

A RUSG, AGUS AM MARACHANN.

Tha ’'n rusg air a thoirt bharr na caora bheo le deamhas a Chibeir.
'S e am marachann an craicionn a tha air fheannadh bharr caora
mharbh—c’ iu chaidh a marbhadh, na ’'bhasaich 1i.

Tha craicinn do 'n t-seorsa so glé bhitheannta air an glanadh air
latha nigheadaireachd, anns an t-sapull laidir anns an deachaidh na
h—-aodaichean geal a bhogadh; an déigh sapull glan eile, agus an
sruladh, tha iad air an crochadh air callaid na h-iodhlann gus an
sruth iad. An uair a tha iad tioram gu bhi air an spionadh tha an
craicionn air a chur air cul cathair dluth air an teine-tha e
furasd’ an spionnadh ris a bhlathas—le craithleag ghlan foidhe, a
chum gu ’'n tuit gach badan innte mar a spionar e. Tha 'm bunach a’
fuireach air an t-seiche—de’m bheil beanntag air a dheanamh. Tha a’
chloimhe deas gu ’'bhi air a dath.

Cha 'n 'eil an olann so air a cunntas cho fhior mhath ri cloimhe nan
rusg, ach tha i math gu ledir air son co-thlamadh, ann an cld, no
aodach cumanta ’'s am bith.

TEAMAIN AGUS CAIMLEID.

B'’e 'n teamain aodach grinn, cruaidh, seasmhach air son deise
chaonnta shamhraidh nam fear, agus aodach caonnta nam ban aig am air
bith. B’ann deth a bha cleoca ar seanair air a dheanamh, a bha de
dhath uaine dorcha, fior bhoidheach. Tha cuimhn’ againn, mar an
ceudna, air cota dheth fhaicinn, gach latha Donach air seann
choimhearsnach coir. Bha ’'n cota so mar a tha “Oran Luathaidh”



Dhonnacha Bhain ag innseadh-

. “Brionnach, ballach, ciatach,
Triuchanach, stiallagach, gathach;

Snath cho ruithinn ris na teudan,
'S e cho réidh 's a dh’ fheudte shnaitheadh:

Cha robh pluc, no meall, no gaog ann,
No giog chaol, no sliasaid reamhar.”

B’ ann de bhreacan Chlann-Choinnich a bha e, 's bu shnasmhor,
boidheach, min an t-aodach a bh’' air an t-seann duine.

Bha 'n Teamain air a dheanamh de’'n olann a b’ fhaide ’'s a bu
ghrinne; bha i air a cladadh as a’ chuid eile.

Bha a’ chloimhe air a h-oibreachadh anns gach doigh mar an lion, ach
gu'm b’ e “clad” a b’ ainm do sheiceal na cloimhe. Bha 'n clad mu o
oirlich air fad, le dealgan fada iaruinn, crom aig am barr; bha e
cireadh na h-olainn an aite nan cardan a bha air son na h-olainn
eile. Cha robh a’ chloimhe air a deanamh 'n a rolagan, ach ’'na
boitein, air a cur air cuigeal, agus mur a robh cuibheal-1lin a
stigh, rachadh a’ chuigeal a shuidheachadh gu daingionn os—ceann a
chirein, anns a’ chuibheal choitchionn. Bha ’'n snath air a
thoinneadh gu cruaidh caol, am feadh a bha a’ bhan-shniomhaiche a’
coiseachd air ais 's air adhart, mar aig sniomh an 1lin. B’ ann leis
an t-snath chruaidh, chaol so a bha ’'n t-aodach olainn uile air
fhuaigheall. Theirteadh “snath-toinnte” ris, agus bha e cho caol ri
snath-1in.

Bha 'n t-aodach so bitheanta 'n a bhreacan dorcha-dearg, agus dubh-
ghorm, le da shnaithne geal, na buidhe, a’' ruith tarsuing trompa

gach rathad. Bha ’'n teamain air a dheanamh aig an tigh air an doigh
so, de chldoimhe a mhain, agus drillseagach coltach ri sioda “moire.”

Ach bhatar a’ dol timchioll air deanamh an aodaich so air doigh
eile. Rachadh an olann a chladadh, ’'s a shniomh, agus fhigheadh; an
sin rachadh an t-aodach a chur do mhuileann Gallda gu bhi air a
dhath, a luathadh, agus a ghrinneachadh. B’ i so a’' chungaidh ris an
abradh ar mathraichean “Caimleid.” Gheibhear an seors’ aodaich so—
air a dheanamh anns gach ponc a réir an doigh so—anns na muileann
mora Gallda fo 'n ainm <eng>Woollen.<gai>

LUATHADH AN AODAICH.

Tha eadhoin am muileann-luaidh air dol air chul an ioma aite, gun
ghuth air na mnathan a thoiseachadh air an obair, a chionn tha
"chloimhe air a caradh air falbh direach mar a tha i air tighinn
bharr na caora, a dh’ ionnsuidh nam muileann Gallda. Ach faodar an
obair so fhaicinn fathasd anns na h-eileanan, far am bheil na
mnathan, mar a b’ abhaist, cha 'n e mhain a’ sniomh, a’' dath, ’'s a’
luathadh, ach a’ figheadh an aodaich, agus gu bitheanta a’' toinneadh



snath nan stocaidh leis an dealgan.

Ann am paipeir a chaidh a leughadh aig “Céilidh nan Gaidheal,” le
Iain Mac Phaidein, ann an Glasacho air a’ Gheamhradh ’'chaidh
thairis, tha cunntas cho taitneach air an obair so, gu 'n toir sinn
cuid deth seachad an so. Tha e ’'g radh: “Bha atharrachadh doigh aca
air luathadh ann an cuid do aiteannan seach aiteannan eile, ach cha
'n fhaca mi riamh ann am Muile ach an cliath.

Rachadh an dorus mor a thoirt bharr nam bannaibh—bha cliath air a
cur 'na sineadh air fuirm, cho iosal ’'s a ghabhadh i cur, ach gu

feumadh i 'bhi cho ard ’'s gu 'm faigheadh iad an gluinnean a stigh

foidhpe, bha so a’ toirt an tuille cothrom dhoibh air buillean a bu
truime ’'thoirt air a chl0, agus chluinnte faobhar trom a’ chléith’

a’' freagairt ris gach fonn a bha iad a’ seinn, agus bu taitneach a

cho-sheirm a dheanadh iad agus b’ iongantach an co-chordadh anns an
seinneadh a h-uile guth a bhiodh an sud.

m

Oraid Ghailig.
LE UILLEAM MAC AOIDH.

BHA an oOraid so air a labhairt aig co-sheirm Comunn Gailig
Inbhirnis, a bha air a cumail air a 25mh latha dhe’n mhios a chaidh
seachad. B' e Mac—-an-Toisich, ceann-feadhna na fine, a bha ’sa
chathair.

"Ic-an-Toisich agus a chairdean,—'Nuair a dh’ iarr co-chomhairle a
Chomuinn Ghailig orm facal no dha thoirt dhuibh an nochd ’'s an t-
seann chanan, cha robh mi idir toilichte sin a dheanamh, oir bha
fior fhios agam gu ’'n robh iomadh fear 's a’ chomunn a chuireadh a’
chuis air a chulthaobh moran ni b’ fearr na chuirinn-sa. Ach ’'s ann
a fhreagair mo sheann charaid, Donnachadh Mac-an-Toisich, run-
chleireach a’ Chomuinn, gur mi bha faoin a bhi ri leithid a’
bhruidhinn, oir gur mi a sgriobh a cheud oraid Ghailig chaidh riamh
a leubhadh do 'n Chomunn, agus gur e-fhein ’us mise, agus gruagach
no dha, a sheinn a cheud oran Gailig a chaidh sheinn ’s an talla so.
Bha Donnachadh ceart gu leoir—ach chaidh deich bliadhna fichead
thairis oirnn o 'n am ud, agus air mo shon fhein cha 'n ’'eil mo
theangadh a nis cho subailte 's a’ Ghailig ’'s a bha i. Ach, coma co
dhiubh, ’nuair a runaicheas an run-chleireach gun sgriobh no gun
labhair thu, cha dean e feum ’'s am bith dhut a dhol ’'na aghaidh;
agus, le sin, tha mise an so an nochd. Deich bliadhna fichead! Cha
'n olc an aois sin do 'n Chomunn Ghailig. Air an ceathramh latha de
mhios mheadhonaich an fhoghair 1871 leubh Gaidheil Inbhirnis na
facail so 's a' Chourier”—facail, faodaidh mi innse, a chuir mi-
fhein do 'n phaipeir:—“Tha e air a runachadh Comunn Gailig a chuir
suas anns a bhaile so; uime sin, tha e gu h-araid air iarraidh air
gach neach leis am miannach an gnothach fhaicinn a soirbheachadh,
cruinneachadh ann an Seomar Uachdarach Co-chomuinn nan Daoin’ 0Oga
aig ochd uairean an nochd (Diardaoin).” Chaidh a’ choinneamh a
chumail, agus chaidh an Comunn a chuir air bonn, agus, mar tha sibh
a faicinn, tha e beo fhathast. Anns na laithean a chaidh seachad



shoirbhich e gu ro shonruichte, agus cha 'n e mhain gun do chuir e a
mach moran leabhraichean, ach rinn e moran ann an iomadh doigh gu
cliu na Gailige ’'thogail, agus tha meas air an t-seana chanain a nis
anns gach cearnaidh dhe 'n t-saoghal. Tha daoine foghlumta ga h-
ionnsachadh ann an tiribh cein, agus tha paipeir naigheachd a
tighinn gar n-ionsuidh gach seachdan a Canada—Mac-Talla—anns nach
'eil facal Beurla. Chaidh an lath’-roimh paipeir Gailig eile a chuir
air bonn ’'an Siorrachd Obaireadhain le oganach uasal a tha ro
chruaidh air taobh na canain-Stiubhart Raudri Ersein. Ach ma rinn an
Comunn gu maith, is mor chaill e air an t-slighe. C’ait a nis am
b’eil 'na bh’ aig a cheud choinneamh o chionn deich bliadhna
fichead? C’ait am b’eil Tomas Mic-Coinnich, Sgoil-an-Tuim; Alasdair
Dalais, cleireach a bhaile so; Iain Mac-an-Toisich, 0ld Academy;
Alasdair Mac-Coinnich, Clachnacudain; Aonghas Domhnullach, ceud
bhard a’ Chomuinn; agus Rob Domhnullach, maighstir-sgoil na Gailige?
Tha, mo chreach, anns an dachaidh bhuain. Thuit iad, fear an deigh
fear, mar a thuit cuideachd Tighearna Chluainidh, Sir Coinneach
Ghearrloch, Dr MacLachuinn, Dr Stiubhart, an t-urramach Anndra Mac-
Coinnich, an t-urramach Alasdair Mac-Griogair, Tearlach Friseil Mac-
an-Toisich, Professor Blackie, an siorradh Domhnullach, Cailean
Siosal, agus iomadh sonn eile a chuidich leinn ’'s na laithean
"chaidh seachad. Tha ’'n sealladh air ais, mar sin, ’'na shealladh
cianail; ach tha aobhar taingealachd againn gu’'m b’eil cuid dhe na
bh’ aig a’' cheud choinneamh an lathair fhathast. Tha Iain Mac-
Mhurchaidh air taobh nan Gaidheal mar a bu dual; tha Iain
Domhnullach, an Exchange, cho smiorail ’'s a bha e riamh; tha Uilleam
Mac-Coinnich a cumail ceart na croitearan; tha Seumas Barain, a
stiuradh a’ “Chourier;” ’'se Donnachadh Mac-an-Toisich, runaire a’
Chomuinn; tha mo brathair Tearlach fhathast a caitheadh nam brog;
agus tha mi-fhein mar tha sibh ’'ga m’ fhaicinn. Re nam bliadhna a
dh’ fhalbh dh’ eirich daoin’ oga 'n ar measg a tha tapaidh agus
foghlumta, agus chaidh fear dhiubh, Alasdair Mac-Bheathain, a
dheanamh ’'na dhochtar le 0il-thigh Obair-readhain o chionn ghoirid,
air bhonn eolais na Gailige. A chairdean, tha 'n Comunn da rireadh a
soirbheachadh, agus cha 'n 'eil sinn ag iarraidh an nochd ach gu ’'n
cuidich na daoin oga sinn gu dileas ris, agus gun lean iad gu dluth
ri cliu an sinnsre.

Mac-Talla.
Air a Chur a Mach Uair ’'san t-Seachdain.

A PHRIS.

Bliadhna, $1.00
Sia Miosan, .50
Tri Miosan, .30

Cuirear am paipear gu luchd-gabhail ann an Breatunn, an New Zealand,
's an duthchannan cein eile air son 1.52 neo 6s. 3d. ’'sa bhliadhna.
Tha ’'phris ri bhi air a phaigheadh toiseach na bliadhna.



Biodh gach litir us eile air a seoladh qu
<eng>PUBLISHERS MAC-TALLA,
Sydney, Cape Breton.<gai>

DI-HAOINE, OGUST 9, 1901.

Tha Breatunn, Canada agus Australia a’ cur mu dheidhinn caball
dealain a leagail anns a’ Chuan Chiuin eadar Canada agus Australia.
Tha Breatunn a’ dol a phaigheadh da mhillein punnd Sasunnach dhe ’'n
chosquis, agus paighidh Canada agus Australia an cuid féin. Cha bhi
cuid Chanada os ceann ceithir millein dolair. ’'Nuair a bhios an
caball so air a leagail, faodar fiosan a chur ceithir thimchioll an
t-saoghail, gun a dhol troimh dhuthaich na aite sam bith nach eil fo
chrun Bhreatuinn. Tha Breatunn agus a <eng>co